
   МОНГОЛ УЛСЫН ИХ ХУРЛЫН ХАВРЫН ЧУУЛГАНЫ 
2014 ОНЫ 5 ДУГААР САРЫН 27-НЫ
ӨДӨР НЭГДСЭН ХУРАЛДААНЫ 

ТОВЬЁГ
	№
	Баримтын агуулга
	Хуудас

	1.
	Хэлэлцэх асуудлын дараалал:
	1-2

	2.
	Хуралдааны товч тэмдэглэл:
	2-11

	3.
	Хуралдааны дэлгэрэнгүй тэмдэглэл:
 1.Гаалийн албан татвараас чөлөөлөх тухай, Нэмэгдсэн өртгийн албан татвараас чөлөөлөх тухай хуулийн төслүүд /Засгийн газар 2014.5.13-ны өдөр нэн яаралтай хэлэлцүүлэхээр өргөн мэдүүлсэн, жижиг, дунд үйлдвэрлэлийн зориулалтаар импортолж буй тоног төхөөрөмж, сэлбэг хэрэгслийг татвараас чөлөөлөхийг 2016.12.31-ний өдөр хүртэл сунгах тухай,хэлэлцэх эсэх/
  2.Гаалийн тариф, гаалийн татварын тухай хуульд нэмэлт оруулах тухай хуулийн төсөл /Засгийн газар 2014.5.13-ны өдөр нэн яаралтай хэлэлцүүлэхээр өргөн мэдүүлсэн, хөрөнгө оруулалтын гэрээ байгуулсан хөрөнгө оруулагчийн импортолж байгаа тоног төхөөрөмжийн татварыг 2 жил хүртэл хугацаагаар хойшлуулах тухай, хэлэлцэх эсэх/
  3.Нэмэгдсэн өртгийн албан татварын тухай /шинэчилсэн найруулга/ болон Нэмэгдсэн өртгийн албан татварын тухай хууль хүчингүй болсонд тооцох тухай хуулийн төслүүд /Засгийн газар 2014.5.19-ний өдөр нэн яаралтай хэлэлцүүлэхээр өргөн мэдүүлсэн, хэлэлцэх эсэх/
 4.Монгол Улсын нэгдсэн төсвийн 2015 оны төсвийн хүрээний мэдэгдэл, 2016-2017 оны төсвийн төсөөллийн тухай хуулийн болон “Чиглэл өгөх тухай” Улсын Их Хурлын тогтоолын төсөл /хэлэлцэх эсэх/
  5.Компанийн тухай хуульд нэмэлт, өөрчлөлт оруулах тухай хуулийн төслүүд /Улсын Их Хурлын гишүүн С.Ганбаатар нар 2013.5.02-ны өдөр, Улсын Их Хурлын гишүүн Б.Гарамгайбаатар нар 2013.8.28-ны өдөр өргөн мэдүүлсэн, жижиг хувьцаа эзэмшигчдийн эрх ашгийг хамгаалах тухай, анхны хэлэлцүүлэг/
 6.“Төрөөс боловсролын талаар баримтлах бодлого”-ыг шинэчлэн батлах тухай Улсын Их Хурлын тогтоолын төсөл /хэлэлцэх эсэх/

	13-41
41-52
52-75
75-86
86-94
94-125



Монгол Улсын Их Хурлын 2014 оны хаврын ээлжит чуулганы 
05 дугаар сарын 27-ны өдөр (Мягмар гараг)-ийн 
       нэгдсэн хуралдааны гар тэмдэглэл

Улсын Их Хурлын дарга З.Энхболд ирц, хэлэлцэх асуудлын дарааллыг танилцуулж, хуралдааныг даргалав.

Үдээс өмнөх хуралдаанд ирвэл зохих 76 гишүүнээс 43 гишүүн ирж 56.6 хувийн ирцтэйгээр хуралдаан 09 цаг 56 минутад Төрийн ордны Улсын Их Хурлын чуулганы нэгдсэн хуралдааны танхимд эхлэв.

Чөлөөтэй: Н.Батбаяр, Сү.Батболд, Ж.Батзандан, М.Батчимэг, З.Баянсэлэнгэ, Л.Болд, Х.Болорчулуун, Р.Бурмаа, М.Зоригт, Ц.Оюунбаатар, М.Сономпил, Н.Энхболд, Д.Эрдэнэбат;


Өвчтэй: Б.Гарамгайбаатар, А.Тлейхан, Ч.Хүрэлбаатар;


Тасалсан: Х.Баттулга, С.Бямбацогт, Б.Наранхүү, 


Хоцорсон: Д.Арвин-0:05, Су.Батболд-0:40, Д.Батцогт-0:10, С.Баярцогт-0:05,  Ц.Дашдорж-0:05, С.Дэмбэрэл-0:10, Д.Лүндээжанцан-1:00, Ё.Отгонбаяр-0:05, С.Оюун-0:55, Д.Оюунхорол-0:05, Д.Сумъяабазар-1:10, Я.Содбаатар-1:15, О.Содбилэг-1:35, Г.Уянга-0:10, Ж.Энхбаяр-0:15, С.Эрдэнэ-1:20, Ж.Эрдэнэбат-0:40.


Хуралдаанд нийт 56 гишүүн ирж 73.6 хувийн ирцтэй байв.

Хэлэлцэх эсэх асуудал дээр Улсын Их Хурлын гишүүн М.Энхболд Өрийн удирдлагын тухай болон холбогдох бусад хууль тогтоолын төслийг хэлэлцэх талаар асуулт асуув.

Нэг. Гаалийн албан татвараас чөлөөлөх тухай, Нэмэгдсэн өртгийн албан татвараас чөлөөлөх тухай хуулийн төслүүд /Засгийн газар 2014.5.13-ны өдөр нэн яаралтай хэлэлцүүлэхээр өргөн мэдүүлсэн, жижиг, дунд үйлдвэрлэлийн зориулалтаар импортолж буй тоног төхөөрөмж, сэлбэг хэрэгслийг татвараас чөлөөлөхийг 2016.12.31-ний өдөр хүртэл сунгах тухай,хэлэлцэх эсэх/

Хэлэлцэж буй асуудалтай холбогдуулан Сангийн сайд Ч.Улаан, дэд сайд С.Пүрэв, Төрийн нарийн бичгийн дарга Х.Ганцогт, Төсвийн бодлого, төлөвлөлтийн газрын дарга  Ж.Ганбат, Төсвийн орлогын хэлтсийн дарга Э.Батбаяр, ахлах мэргэжилтэн Э.Алтанзул, Татварын ерөнхий газрын дарга Т.Батмагнай, Гаалийн ерөнхий газрын дарга О.Ганбат, мөн газрын Татвар, тарифын газрын дарга Я.Эрдэнэчимэг нарын бүрэлдэхүүнтэй ажлын хэсэг оролцов.

Хуралдаанд Улсын Их Хурлын Төсвийн байнгын хорооны ажлын албаны ахлах зөвлөх Д.Отгонбаатар, зөвлөх Ё.Энхсайхан, референт Г.Нарантуяа нар байлцав. 

Хууль санаачлагчийн илтгэлийг Сангийн сайд Ч.Улаан, Төсвийн байнгын хорооны санал, дүгнэлтийг Улсын Их Хурлын гишүүн Д.Хаянхярваа нар танилцуулав. 


Хууль санаачлагчийн илтгэл болон Төсвийн байнгын хорооны санал, дүгнэлттэй холбогдуулан Улсын Их Хурлын гишүүн Д.Зоригт, О.Баасанхүү, Д.Дэмбэрэл, Б.Бат-Эрдэнэ, Ө.Энхтүвшин, Б.Чойжилсүрэн, Г.Баярсайхан, Ж.Батсуурь, Л.Энх-Амгалан нарын тавьсан асуултад Сангийн сайд Ч.Улаан, Хөдөлмөрийн сайд Я.Санжмятав, Төсвийн байнгын хорооны дарга Ц.Даваасүрэн, Татварын ерөнхий газрын дарга Т.Батмагнай, Гаалийн ерөнхий газрын дарга О.Ганбат, Сангийн яамны Төсвийн бодлого, төлөвлөлтийн газрын дарга Ж.Ганбат, Төсвийн орлогын хэлтсийн дарга Э.Батбаяр нар хариулж, тайлбар хийв.

Улсын Их Хурлын гишүүн Г.Уянга, Л.Энх-Амгалан, О.Баасанхүү, Д.Оюунхорол нар үг хэлсэн болно.

З.Энхболд: -Гаалийн албан татвараас чөлөөлөх тухай хуулийн төслийг хэлэлцье гэсэн саналыг дэмжье.

Зөвшөөрсөн:        44    

Татгалзсан:
         11
           Бүгд:
                   55    

80.0 хувийн саналаар дэмжигдлээ.

Нэмэгдсэн өртгийн албан татвараас чөлөөлөх тухай хуулийн төслийг хэлэлцье гэсэн саналыг дэмжье. 

Зөвшөөрсөн:        45   

Татгалзсан:
        10
           Бүгд:
                   55    

81.8 хувийн саналаар дэмжигдсэн тул төслүүдийг анхны хэлэлцүүлэгт бэлтгүүлэхээр Төсвийн байнгын хороонд шилжүүллээ.

Уг асуудлыг 11 цаг 41 минутад хэлэлцэж дуусав.

Хоёр. Гаалийн тариф, гаалийн татварын тухай хуульд нэмэлт оруулах тухай хуулийн төсөл /Засгийн газар 2014.5.13-ны өдөр нэн яаралтай хэлэлцүүлэхээр өргөн мэдүүлсэн, хөрөнгө оруулалтын гэрээ байгуулсан хөрөнгө оруулагчийн импортолж байгаа тоног төхөөрөмжийн татварыг 2 жил хүртэл хугацаагаар хойшлуулах тухай, хэлэлцэх эсэх/

Хэлэлцэж буй асуудалтай холбогдуулан Сангийн сайд Ч.Улаан, дэд сайд С.Пүрэв, Төсвийн орлогын хэлтсийн дарга Э.Батбаяр, ахлах мэргэжилтэн Э.Алтанзул, Гаалийн ерөнхий газрын дарга О.Ганбат, мөн газрын Татвар, тарифын газрын дарга Я.Эрдэнэчимэг нарын бүрэлдэхүүнтэй ажлын хэсэг оролцов.

Хуралдаанд Улсын Их Хурлын Төсвийн байнгын хорооны ажлын албаны ахлах зөвлөх Д.Отгонбаатар, зөвлөх Ё.Энхсайхан, референт Г.Нарантуяа нар байлцав. 

Хууль санаачлагчийн илтгэлийг Сангийн сайд Ч.Улаан, Төсвийн байнгын хорооны санал, дүгнэлтийг Улсын Их Хурлын гишүүн Л.Эрдэнэчимэг нар танилцуулав. 


Хууль санаачлагчийн илтгэл болон Төсвийн байнгын хорооны санал, дүгнэлттэй холбогдуулан Улсын Их Хурлын гишүүн Д.Зоригт, Р.Гончигдорж, Л.Энх-Амгалан, Ө.Энхтүвшин, Г.Уянга, О.Содбилэг нарын тавьсан асуултад Сангийн сайд Ч.Улаан, Төсвийн байнгын хорооны дарга Ц.Даваасүрэн, Гаалийн ерөнхий газрын дарга О.Ганбат нар хариулж, тайлбар хийв.

Улсын Их Хурлын гишүүн Л.Энх-Амгалан, Ц.Баярсайхан, С.Баярцогт нар дэмжиж үг хэлсэн болно.


 З.Энхболд: -Гаалийн тариф, гаалийн татварын тухай хуульд нэмэлт оруулах тухай хуулийн төслийг хэлэлцье гэсэн саналыг дэмжье.

Зөвшөөрсөн:        40

Татгалзсан:
          5
           Бүгд:
                   45     

88.9 хувийн саналаар дэмжигдсэн тул төслийг анхны хэлэлцүүлэгт бэлтгүүлэхээр Төсвийн байнгын хороонд шилжүүллээ.

Уг асуудлыг 12 цаг 25 минутад хэлэлцэж дуусав.

Гурав. Нэмэгдсэн өртгийн албан татварын тухай /шинэчилсэн найруулга/ болон Нэмэгдсэн өртгийн албан татварын тухай хууль хүчингүй болсонд тооцох тухай хуулийн төслүүд /Засгийн газар 2014.5.19-ний өдөр нэн яаралтай хэлэлцүүлэхээр өргөн мэдүүлсэн, хэлэлцэх эсэх/

Хэлэлцэж буй асуудалтай холбогдуулан Сангийн сайд Ч.Улаан, дэд сайд С.Пүрэв,  мөн яамны Төсвийн орлогын хэлтсийн дарга Э.Батбаяр, ахлах мэргэжилтэн Э.Алтанзул, Татварын ерөнхий газрын дарга Т.Батмагнай нарын бүрэлдэхүүнтэй ажлын хэсэг оролцов.

Хуралдаанд Улсын Их Хурлын Төсвийн байнгын хорооны ажлын албаны ахлах зөвлөх Д.Отгонбаатар, зөвлөх Б.Гандулам, референт Г.Нарантуяа, Хяналт үнэлгээний хэлтсийн зөвлөх Г.Даваажаргал нар байлцав. 

Хууль санаачлагчийн илтгэлийг Сангийн сайд Ч.Улаан, Төсвийн байнгын хорооны санал, дүгнэлтийг Улсын Их Хурлын гишүүн С.Ганбаатар нар танилцуулав. 


Хууль санаачлагчийн илтгэл болон Төсвийн байнгын хорооны санал, дүгнэлттэй холбогдуулан Улсын Их Хурлын гишүүн О.Баасанхүү, Л.Энх-Амгалан, Д.Зоригт, Ё.Отгонбаяр, Ж.Эрдэнэбат, С.Одонтуяа, Д.Сумъяабазар нарын тавьсан асуултад Сангийн сайд Ч.Улаан, мөн яамны Төсвийн орлогын хэлтсийн дарга Э.Батбаяр, Татварын ерөнхий газрын дарга Т.Батмагнай нар хариулж, тайлбар хийв.

Улсын Их Хурлын гишүүн Л.Энх-Амгалан, С.Баярцогт, Д.Лүндээжанцан нар дэмжиж, О.Баасанхүү, Ж.Эрдэнэбат нар дэмжихгүй үг хэлсэн болно.


Хуралдаан 13 цаг 52 минутад завсарлаж, үдээс хойших хуралдаан 15 цаг 47 минутад 64.5 хувийн ирцтэйгээр үргэлжлүүлэв. Хуралдааныг Улсын Их Хурлын дэд дарга Р.Гончигдорж даргалав.

Чөлөөтэй: Н.Алтанхуяг, Сү.Батболд, Ж.Батзандан, М.Батчимэг, З.Баянсэлэнгэ, Л.Болд, Х.Болорчулуун, Р.Бурмаа, М.Зоригт, Ц.Оюунбаатар, Ц.Оюунгэрэл, М.Сономпил, Н.Энхболд, Д.Эрдэнэбат;

Өвчтэй: Б.Гарамгайбаатар, А.Тлейхан, Ч.Хүрэлбаатар;


Тасалсан: Д.Арвин, Х.Баттулга, Б.Болор, С.Бямбацогт, Д.Ганбат, Б.Наранхүү, Н.Номтойбаяр,  О.Содбилэг.

З.Энхболд: -Нэмэгдсэн өртгийн албан татварын тухай /шинэчилсэн найруулга/ болон Нэмэгдсэн өртгийн албан татварын тухай хууль хүчингүй болсонд тооцох тухай хуулиудын төслийг хэлэлцье гэсэн саналыг дэмжье.

Зөвшөөрсөн:        36   

Татгалзсан:
        12
           Бүгд:
                   48    

75.0 хувийн саналаар дэмжигдсэн тул төслүүдийг анхны хэлэлцүүлэгт бэлтгүүлэхээр Төсвийн байнгын хороонд шилжүүллээ.

Уг асуудлыг 15 цаг 56 минутад хэлэлцэж дуусав.

Дөрөв. Монгол Улсын нэгдсэн төсвийн 2015 оны төсвийн хүрээний мэдэгдэл, 2016-2017 оны төсвийн төсөөллийн тухай хуулийн төсөл болон “Чиглэл өгөх тухай” Улсын Их Хурлын тогтоолын төсөл /хэлэлцэх эсэх/

Хэлэлцэж буй асуудалтай холбогдуулан Сангийн сайд Ч.Улаан, дэд сайд С.Пүрэв, Төсвийн бодлого, төлөвлөлтийн газрын дарга Ж.Ганбат, Төсвийн зарлагын хэлсийн дарга О.Хуягцогт, Нэгдсэн төсвийн төлөвлөлтийн бодлогын хэлтсийн дарга Б.Доржсэмбэд, Санхүү бодлого, өрийн удирдлагын хэлтсийн дарга Н.Нарангэрэл,  Эдийн засгийн яамны Хөгжлийн бодлого, стратеги төлөвлөлт, зохицуулалтын газрын орлогч дарга Г.Батхүрэл, мөн яамны Хөрөнгө оруулалтын нэгдсэн бодлогын хэлтсийн мэргэжилтэн Л.Ичинноров нарын бүрэлдэхүүнтэй ажлын хэсэг оролцов.

Хуралдаанд Улсын Их Хурлын Төсвийн байнгын хорооны ажлын албаны ахлах зөвлөх Д.Отгонбаатар, зөвлөх Ё.Энхсайхан, референт Г.Нарантуяа нар байлцав. 

Хууль санаачлагчийн илтгэлийг Сангийн сайд Ч.Улаан, Төсвийн байнгын хорооны санал, дүгнэлтийг Улсын Их Хурлын гишүүн Д.Хаянхярваа нар танилцуулав. 


Хууль санаачлагчийн илтгэл болон Төсвийн байнгын хорооны санал, дүгнэлттэй холбогдуулан Улсын Их Хурлын гишүүн Д.Дэмбэрэл, Су.Батболд, Ж.Энхбаяр,  А.Бакей нарын тавьсан асуултад Сангийн сайд Ч.Улаан, Уул уурхайн сайд Д.Ганхуяг, Эдийн засгийн хөгжлийн яамны Хөгжлийн бодлого, стратеги төлөвлөлт, зохицуулалтын газрын орлогч дарга Г.Батхүрэл нар хариулж, тайлбар хийв.

Улсын Их Хурлын дарга  З.Энхболд хуралдааныг 16 цаг 40 минутад үргэлжлүүлэн даргалав. 

Улсын Их Хурлын гишүүн Д.Оюунхорол Монгол Улсын нэгдсэн төсвийн 2015 оны төсвийн хүрээний мэдэгдэл, 2016-2017 оны төсвийн төсөөллийн тухай хуулийн болон “Чиглэл өгөх тухай” Улсын Их Хурлын тогтоолын төслийг Улсын Их Хурал дахь Монгол ардын намын бүлэг дахин хэлэлцэх шаардлагатай байгаа тул 2 хоногийн завсарлага авч байгааг мэдэгдсэнээр уг асуудлыг хэлэлцэхийг хойшлууллаа. 

Уг асуудлыг 16  цаг 47 минутад хэлэлцэж дуусав.

Тав. Компанийн тухай хуульд нэмэлт, өөрчлөлт оруулах тухай хуулийн төслүүд /Улсын Их Хурлын гишүүн С.Ганбаатар нар 2013.5.02-ны өдөр, Улсын Их Хурлын гишүүн Б.Гарамгайбаатар нар 2013.8.28-ны өдөр өргөн мэдүүлсэн, жижиг хувьцаа эзэмшигчдийн эрх ашгийг хамгаалах тухай, анхны хэлэлцүүлэг/

Хэлэлцэж буй асуудалтай холбогдуулан Санхүүгийн зохицуулах хорооны дарга  Д.Баярсайхан, мөн хорооны Компанийн засаглалын үндэсний зөвлөлийн дарга Д.Ганбаяр, Хууль зүйн яамны Төрийн нарийн бичгийн дарга Ж.Баярцэцэг, мөн яамны Хяналт шинжилгээ, үнэлгээ, дотоод аудитын газрын дарга Д.Энхзул, Төрийн өмчийн хорооны дэд дарга Ш.Төмөрбаатар, мөн хорооны Хуулийн хэлтсийн ахлах мэргэжилтэн Х.Володя нарын бүрэлдэхүүнтэй ажлын хэсэг оролцов.

Хуралдаанд Улсын Их Хурлын Эдийн засгийн байнгын хорооны ажлын албаны ахлах зөвлөх Ж.Батсайхан, зөвлөх Д.Мягмарцэрэн  нар байлцав. 

Эдийн засгийн байнгын хорооны санал, дүгнэлтийг Улсын Их Хурлын гишүүн Ц.Баярсайхан танилцуулав. 


Улсын Их Хурлын гишүүн З.Баянсэлэнгэ, Р.Гончигдорж нарын тавьсан асуултад ажлын хэсгээс Санхүүгийн зохицуулах хорооны дарга Д.Баярсайхан хариулж, тайлбар хийв.

З.Энхболд: -1.Компанийн тухай хуульд өөрчлөлт оруулах тухай хуулийн төслийн талаарх зарчмын зөрүүтэй саналын томьёолол

Нэг.Эдийн засгийн байнгын хороо дэмжсэн санал:


1.Төслийн 1 дүгээр зүйлийн буюу 57 дугаар зүйлийн 57.1 дэх хэсгийг доор дурдсанаар өөрчлөн найруулах:


“57.1.Хувьцаат компанийн хувьцааны хяналтын багцыг дангаараа буюу түүнтэй нэгдмэл сонирхолтой этгээдтэй хамтран худалдан авсан этгээд нь уг хяналтын багцыг худалдан авсан өдрөөс хойш ажлын 60 өдрийн дотор бусад хувьцаа эзэмшигчийн эзэмшиж байгаа хувьцааг уг хувьцааны сүүлийн зургаан сарын зах зээлийн үнийн жигнэсэн дунджаас доошгүй үнээр худалдан авахаар санал болгох үүрэгтэй.” гэсэн саналыг дэмжье. 



Зөвшөөрсөн:        27

Татгалзсан:
        13
           Бүгд:
                   40    

67,5 хувийн саналаар дэмжигдлээ.

2.Төслийн 1 дүгээр зүйлийн буюу 57 дугаар зүйлийн 57.2 дахь хэсгийг доор дурдсанаар өөрчлөн найруулах:


“57.2.Хувьцаат компанийн хувьцааны хяналтын багцыг дангаараа буюу түүнтэй нэгдмэл сонирхолтой этгээдтэй хамтран худалдан авсан этгээд нь энэ хуулийн 57.1-д заасан саналыг гаргаагүй бол уг саналыг гаргаж зохих журмын дагуу хэрэгжүүлэх хүртэл хугацаанд тухайн этгээдийн болон түүнтэй нэгдмэл сонирхолтой этгээдийн эзэмшиж байгаа хувьцаа нь энэ хуулийн 62.1.9-62.1.16-д заасан асуудлаар саналын эрхгүй байна.” гэсэн саналыг дэмжье. 



Зөвшөөрсөн:        31

Татгалзсан:
          8
           Бүгд:
                   39    

79,5 хувийн саналаар дэмжигдлээ.

3.Төслийн 1 дүгээр зүйлийн буюу 57 дугаар зүйлийн 57.3 дахь хэсгийг доор дурдсанаар өөрчлөн найруулж, 58 дугаар зүйлийн 58.2 дахь хэсэг болгон нэмэх:


“58.2.Энэ хуулийн 58.1-д заасан мэдэгдлийг компани болон Санхүүгийн зохицуулах хороо хүлээн авч өөрийн цахим хуудсаар дамжуулан нийтэд мэдээлнэ.” гэсэн саналыг дэмжье. 



Зөвшөөрсөн:        31

Татгалзсан:
          8
           Бүгд:
                   39    

79,5 хувийн саналаар дэмжигдлээ.

4.Төслийн 1 дүгээр зүйлийн буюу 57 дугаар зүйлийн 57.4 дэх хэсгийг доор дурдсанаар өөрчлөн найруулж, 57 дугаар зүйлийн 57.8 дахь хэсэг болгох: 


“57.8.Санхүүгийн зохицуулах хороо компанийн хувьцааны хяналтын багц эзэмшигч болохоо нотолсон мэдэгдлийг үндэслэн хяналтын багц эзэмшигчээс энэ хуулийн 57.1-д заасны дагуу санал гаргахыг шаардах үүрэгтэй.” гэсэн саналыг дэмжье. 



Зөвшөөрсөн:        30

Татгалзсан:
          9
           Бүгд:
                   39    

76,9 хувийн саналаар дэмжигдлээ.

5.Төслийн 1 дүгээр зүйлийн буюу 57 дугаар зүйлийн 57.5 дахь хэсгийг хасах


6.Төслийн 1 дүгээр зүйлийн буюу 57 дугаар зүйлийн 57.6 дахь хэсгийг хасах


7.Төслийн 1 дүгээр зүйлийн буюу 57 дугаар зүйлийн 57.7 дахь хэсгийг хасах


8.Төслийн 1 дүгээр зүйлийн буюу 57 дугаар зүйлийн 57.8 дахь хэсгийг хасах


9.Төслийн 1 дүгээр зүйлийн буюу 57 дугаар зүйлийн 57.9 дэх хэсгийг хасах 


10.Төслийн 1 дүгээр зүйлийн буюу 57 дугаар зүйлийн 57.10 дахь хэсгийг хасах гэсэн саналыг дэмжье. 



Зөвшөөрсөн:        29

Татгалзсан:
         10
           Бүгд:
                   39    

74,4 хувийн саналаар дэмжигдлээ.

11.Улсын Их Хурлын гишүүн С.Ганбаатар нарын өргөн мэдүүлсэн Компанийн тухай хуульд өөрчлөлт оруулах тухай хуулийн төсөл болон Улсын Их Хурлын гишүүн Б.Гарамгайбаатар нарын өргөн мэдүүлсэн Компанийн тухай хуульд нэмэлт, өөрчлөлт оруулах тухай хуулийн төслүүдийг нэгтгэж, Компанийн тухай хуульд нэмэлт, өөрчлөлт оруулах тухай хуулийн төсөл болгох гэсэн  саналыг дэмжье. 



Зөвшөөрсөн:        28

Татгалзсан:
         11
           Бүгд:
                   39    

71,8 хувийн саналаар дэмжигдлээ.

12.Компанийн тухай хуульд нэмэлт, өөрчлөлт оруулах тухай хуулийн төсөл болон түүнийг дагалдан гарах хууль, Улсын Их Хурлын тогтоолын дагаж мөрдөх хугацааг ердийн журмаар тогтоох гэсэн саналыг дэмжье. 



Зөвшөөрсөн:        29

Татгалзсан:
         10
           Бүгд:
                   39    

74,4 хувийн саналаар дэмжигдлээ.

2.Компанийн тухай хуульд өөрчлөлт оруулах тухай хуулийг дагаж мөрдөх  журмын тухай хуулийн төслийн талаарх зарчмын зөрүүтэй саналын томьёолол

1.Компанийн тухай хуульд өөрчлөлт оруулах тухай хуулийг дагаж мөрдөх журмын тухай хуулийн төслийг Монгол Улсын Их Хурлын чуулганы хуралдааны дэгийн тухай хуулийн 22 дугаар зүйлийн 22.5 дахь хэсгийг үндэслэн хууль санаачлагчид буцаах гэсэн саналыг дэмжье. 



Зөвшөөрсөн:        31

Татгалзсан:
         16
           Бүгд:
                   47   

66,0 хувийн саналаар дэмжигдлээ.

3.”Компанийн тухай хуульд өөрчлөлт оруулах тухай хуулийг хэрэгжүүлэх арга хэмжээний тухай” тогтоолын төслийн талаарх зарчмын зөрүүтэй саналын томьёолол

1.Компанийн тухай хуульд өөрчлөлт оруулах тухай хуулийг хэрэгжүүлэх арга хэмжээний тухай тогтоолын төслийн гарчгийн “өөрчлөлт оруулах” гэсний өмнө “нэмэлт,” гэж нэмэх гэсэн саналыг дэмжье. 



Зөвшөөрсөн:        35

Татгалзсан:
         13
           Бүгд:
                   48    

72,9 хувийн саналаар дэмжигдлээ.

2.Тогтоолын төслийн 1 дэх заалтыг доор дурдсанаар өөрчлөн найруулах: 


“1.Компанийн тухай хуульд нэмэлт, өөрчлөлт оруулах тухай хууль баталсантай холбогдуулан Санхүүгийн зохицуулах хорооноос өмнө баталсан холбогдох журам, зааварт зохих өөрчлөлт оруулахыг Санхүүгийн зохицуулах хороо /Д.Баярсайхан/-нд, компанид төрийн төлөөллийг хэрэгжүүлэхтэй холбоотой журмыг энэ хуульд нийцүүлэхийг Монгол Улсын Засгийн газар /Н.Алтанхуяг/-т тус тус даалгасугай.” гэсэн саналыг дэмжье. 



Зөвшөөрсөн:        32

Татгалзсан:
         16
           Бүгд:
                   48    

66,7 хувийн саналаар дэмжигдлээ. Хууль, тогтоолын төслүүдийг эцсийн хэлэлцүүлэгт бэлтгүүлэхээр Эдийн засгийн байнгын хороонд шилжүүллээ.

Улсын Их Хурлын дарга З.Энхболд “Компанийн тухай хуульд өөрчлөлт оруулах тухай хуулийг дагаж мөрдөх хуулийн төслийг буцаах тухай” Улсын Их Хурлын тогтоолыг уншиж танилцуулав. 

Эцсийн найруулгатай холбогдуулан Улсын Их Хурлын гишүүдээс асуулт, санал гараагүй болно. Улсын Их Хурлын гишүүд дээрх хуулиудын эцсийн найруулгатай танилцав. /17:13/

Уг асуудлыг 17 цаг 15 минутад хэлэлцэж дуусав.

Зургаа. “Төрөөс боловсролын талаар баримтлах бодлого”-ыг шинэчлэн батлах тухай Улсын Их Хурлын тогтоолын төсөл /хэлэлцэх эсэх/

Хэлэлцэж буй асуудалтай холбогдуулан Боловсрол, шинжлэх ухааны яамны Стратегийн бодлого, төлөвлөлтийн газрын дарга Б.Насанбаяр, мөн яамны Бодлогын хэрэгжилтийг зохицуулах газрын дарга Д.Эрдэнэчимэг, Санхүү, хөрөнгө оруулалтын газрын дарга Ц.Баярхүү, Боловсролын хүрээлэнгийн захирал Н.Бэгз, Дээд боловсролын шинэчлэл төслийн зөвлөх Р.Бат-Эрдэнэ нарын бүрэлдэхүүнтэй ажлын хэсэг оролцов.

Хуралдаанд Улсын Их Хурлын Нийгмийн бодлого, боловсрол, соёл, шинжлэх ухааны байнгын хорооны ажлын албаны ахлах зөвлөх Л.Лхагвасүрэн, референт Р.Болормаа  байв. 

Хууль санаачлагчийн илтгэлийг Боловсрол, шинжлэх ухааны сайд Л.Гантөмөр, Нийгмийн бодлого, боловсрол, соёл, шинжлэх ухааны байнгын хорооны санал, дүгнэлтийг Улсын Их Хурлын гишүүн Г.Баярсайхан нар танилцуулав. 


Хууль санаачлагчийн илтгэл болон Нийгмийн бодлого, боловсрол, соёл, шинжлэх ухааны байнгын хорооны санал, дүгнэлттэй холбогдуулан Улсын Их Хурлын гишүүн Л.Энх-Амгалан, Ц.Даваасүрэн, Д.Лүндээжанцан, М.Энхболд, Ж.Батсуурь, З.Баянсэлэнгэ, А.Бакей, Ё.Отгонбаяр, Д.Хаянхярваа, Ө.Энхтүвшин, Г.Батхүү  нарын тавьсан асуултад Боловсрол, шинжлэх ухааны сайд Л.Гантөмөр хариулж, тайлбар хийв.

Улсын Их Хурлын гишүүн З.Энхболд төслийн хэлэлцэх эсэх асуудлыг  дараагийн хуралдаанаар үргэлжлүүлэн хэлэлцүүлэхээр шийдвэрлэж хуралдааныг хаав.

Энэ өдрийн хуралдааны бэлтгэл, зохион байгуулалтын үйл ажиллагааг хариуцан Улсын Их Хурлын Тамгын газрын Ерөнхий нарийн бичгийн дарга Б.Болдбаатар, Хуралдаан зохион байгуулах хэлтсийн дарга Н.Цогтсайхан, мөн хэлтсийн Хуралдаан зохион байгуулах албаны референт З.Нямцогт, шинжээч Х.Шижирмөнх, А.Болортуяа нар ажиллав.

Хуралдаан  19 цаг 15  минутад өндөрлөв.

Тэмдэглэлтэй танилцсан:

ТАМГЫН ГАЗРЫН ЕРӨНХИЙ

НАРИЙН БИЧГИЙН ДАРГА




Б.БОЛДБААТАР

Тэмдэглэл хөтөлсөн:

ПРОТОКОЛЫН АЛБАНЫ


ШИНЖЭЭЧ                                                                            М.НОМИНДУЛАМ


 МОНГОЛ УЛСЫН ИХ ХУРЛЫН 2014 ОНЫ ХАВРЫН ЭЭЛЖИТ ЧУУЛГАНЫ  

 5 ДУГААР САРЫН 27-НЫ ӨДӨР /МЯГМАР ГАРАГ/-ИЙН НЭГДСЭН ХУРАЛДААНЫ ДЭЛГЭРЭНГҮЙ ТЭМДЭГЛЭЛ

З.Энхболд: -76 гишүүнээс 43 гишүүн хүрэлцэн ирж 56.6 хувийн ирцтэй байгаа бол Улсын Их Хурлын 2014 оны хаврын ээлжит чуулганы 5 дугаар сарын 27-ны өдрийн нэгдсэн хуралдааныг нээж байна. Өнгөрсөн 7 хоног 5 өдөр хэлэлцэх ёстой асуудлаас 8 асуудал үлдсэн тэрийгээ өнөөдөр Мягмар гарагт нөхөж хуралдах гэж байна. Хэлэлцэх асуудлыг танилцуулъя 9 асуудал байна. 

Нэг. Гаалийн албан татвараас чөлөөлөх тухай, Нэмэгдсэн өртгийн албан татвараас чөлөөлөх тухай хуулийн төслүүд /жижиг, дунд үйлдвэрлэлийн тоног төхөөрөмжийн тухай Засгийн газар нэн яаралтай хэлэлцүүлэхээр өргөн  мэдүүлсэн, хэлэлцэх эсэх/

Хоёр. Гаалийн тариф, гаалийн татварын тухай хуульд нэмэлт оруулах тухай /Засгийн газар нэн яаралтай хэлэлцүүлэхээр өргөн мэдүүлсэн, хэлэлцэх эсэх/

Гурав. Нэмэгдсэн өртгийн албан татварын тухай хуулийн /шинэчилсэн найруулга/ болон Нэмэгдсэн өртгийн албан татварын тухай хууль хүчингүй болсонд тооцох тухай хуулийн төслүүд /нэн яаралтай хэлэлцүүлэхээр өргөн мэдүүлсэн, хэлэлцэх эсэх/

Дөрөв. Монгол Улсын нэгдсэн төсвийн 2015 оны төсвийн хүрээний мэдэгдэл, 2016-2017 оны төсвийн төсөөллийн тухай хуулийн болон “Чиглэл өгөх тухай” Улсын Их Хурлын тогтоолын төсөл /Засгийн газар өргөн мэдүүлсэн, хэлэлцэх эсэх/

Тав. Компанийн тухай болон холбогдох бусад хуульд нэмэлт, өөрчлөлт оруулах тухай хуулиудын төсөл /Улсын Их Хурлын гишүүн С.Ганбаатар, Б.Гарамгайбаатар нар өргөн мэдүүлсэн, хуулийн анхны хэлэлцүүлэг/

Зургаа. “Төрөөс боловсролын талаар баримтлах бодлого”-ыг шинэчлэн батлах тухай Улсын Их Хурлын тогтоолын төсөл /Засгийн газар өргөн мэдүүлсэн, хэлэлцэх эсэх/

Долоо. Гэмт хэргийн тухай болон холбогдох бусад хуульд нэмэлт, өөрчлөлт оруулах тухай хуулийн төсөл /Засгийн газар өргөн мэдүүлсэн, хэлэлцэх эсэх/


Найм. Зөрчлийн тухай болон холбогдох бусад хуульд нэмэлт, өөрчлөлт оруулах тухай хуулиудын төсөл /Засгийн газрын өргөн мэдүүлсэн, хэлэлцэх эсэх/


Өрийн удирдлагын тухай болон холбогдох бусад хуульд нэмэлт, өөрчлөлт оруулах тухай хуулийн төсөл /хууль, тогтоолын төсөл Засгийн газар өргөн мэдүүлсэн, хэлэлцэх эсэх/

Хэлэлцэх эсэх асуудал дээр саналтай гишүүд байна уу? Энхболд гишүүн.


М.Энхболд: -Та бүхний өглөөний амгаланг айлтгая. Өрийн удирдлагын тухай хуулийг хэлэлцэх асуудал шууд оруулаад хэлэлцээд явах юм уу? Ер нь ярьж хөөрөх асуудал байх юм уу, байхгүй юм уу? Өрийн таазыг нэмэх тухай асуудал дээр энэ хуульд орсон зарим нэг өрийн тодорхойлолт  гэсэн асуудлууд дээр Их Хурлын гишүүд олон янзын юм яриад байх шиг байгаа юм. Үүн дээр яах ёстой юм бэ? Засгийн газар өргөн барьсан шийднэ гэж үзэж байгаа юм уу? Бусад хүчин төгөлдөр мөрдөгдөж байгаа хуулиудтай зөрчилдөж байгаа юмнууд нэлээд байгаа юм. 


З.Энхболд: -Хууль гарахдаа хүчин төгөлдөр хуультай зөрчилдөхгүй байх нь хууль байгаа. Түүнээс хэлэлцэх явцдаа зөрчилдөж байгаа эсэх нь алга болох, хасах тэр бүх санал гишүүдэд нээлттэй байгаа. Тийм учраас хэлэлцэх эсэхээ ярья. Гаргахдаа бол босгоны тухай асуудлаа хуульд нийцүүлье гэдгээр оруулж байгаа юм. Хэлэлцэх эсэх асуудлаа баталъя. 


Эхний асуудалдаа оръё.

Нэг. Гаалийн албан татвараас чөлөөлөх тухай, Нэмэгдсэн өртгийн албан татвараас чөлөөлөх тухай хуулийн төслүүд /Засгийн газар 2014.5.13-ны өдөр нэн яаралтай хэлэлцүүлэхээр өргөн мэдүүлсэн, жижиг, дунд үйлдвэрлэлийн зориулалтаар импортолж буй тоног төхөөрөмж, сэлбэг хэрэгслийг татвараас чөлөөлөхийг 2016.12.31-ний өдөр хүртэл сунгах тухай,хэлэлцэх эсэх/

Хууль санаачлагчийн илтгэлийг Сангийн сайд Улаан танилцуулна индэрт урьж байна.


Ч.Улаан: -Улсын Их Хурлын дарга, эрхэм гишүүд ээ,


Монгол Улсын Засгийн газрын 2014 оны 5 дугаар сарын 10-ны өдрийн хуралдаанаар Гаалийн албан татвараас чөлөөлөх, Нэмэгдсэн өртгийн албан татвараас чөлөөлөх тухай хуулийн төслүүдийг хэлэлцэн дэмжээд Улсын Их Хуралд өргөн мэдүүлэхээр тогтсон билээ.

Монгол Улсын Их Хурлаас 2009 оны 7 дугаар сарын 16-ны өдөр жижиг, дунд үйлдвэрлэлийн зориулалтаар импортолж буй тоног төхөөрөмж, сэлбэг хэрэгслийг 2013 оны 12 дугаар сарын 31-ний өдрийг хүртэл хугацаанд гаалийн болон нэмэгдсэн өртгийн албан татвараас чөлөөлж ирсэн юм. Өнгөрсөн жилүүдэд дунджаар 20 орчим тэрбум төгрөгийн барааг татвараас чөлөөлсөн байна. Манай улсад үйл ажиллагаа явуулж байгаа аж ахуй нэгжүүдийн 22 хувь нь 20 хүртэлх ажиллагсадтай, жижиг дунд үйлдвэрлэл эрхлэгчид ба үүний 10-20 орчим хувь  нь сүүлийн жилүүдэд тоног төхөөрөмжөө шинэчилсэн, үлдэж байгаа 80 орчим хувь нь тоног төхөөрөмжөө шинэчлэх, үйлдвэрлэлээ өргөтгөх шаардлагатай гэсэн судалгаа гарсан юм.  

Жижиг, дунд үйлдвэрлэлийн зориулалтаар импортолж буй тоног төхөөрөмж, сэлбэг хэрэгслийг Гааль, Нэмэгдсэн өртгийн албан татвараас чөлөөлөх тухай хуулийг дахин сэргээж үйлчлэх хугацааг  хууль батлагдсанаас эхлэх мөрдөж 2016 оны 12 дугаар сарын 31-ний өдрийг хүртэл сунгах саналыг танилцуулж байна. 


Хуулийн төсөл батлагдсанаар жижиг, дунд үйлдвэр эрхлэгчдийн тоног төхөөрөмжийн шинэчлэлд дэвшил гарч, өрсөлдөх чадвар сайжирч, бүтээгдэхүүн үйлдвэрлэлийн чанар, тоо хэмжээ нэмэгдэж, дотоодын үйлдвэрлэлд өсөлт гарах ач холбогдолтой бөгөөд эдийн засгийн идэвхжилтийг нэмэгдүүлэх ач холбогдолтой гэж үзэж байна. Түүнчлэн импортыг орлох бүтээгдэхүүн үйлдвэрлэх нөхцөл боломжийг бүрдүүлж улмаар энэ нь урт  хугацаанд гадагшаа урсах валютын урсгалыг багасгах эерэг үр дагавартай гэж тооцож байна. 

Эдийн засгийг идэвхжүүлэх бодлогын хүрээнд жижиг, дунд үйлдвэрлэлийг дэмжих хуулийг төслийг хэлэлцэх эсэх асуудлыг шийдэж өгөхийг хүсье. Анхаарал тавьсанд баярлалаа. 

З.Энхболд: -Хуулийн төслийн талаарх Төсвийн байнгын хорооны санал, дүгнэлтийг Улсын Их Хурлын гишүүн Д.Хаянхярваа танилцуулна индэрт урьж байна. 


Д.Хаянхярваа: -Улсын Их Хурлын дарга, эрхэм гишүүд ээ,

Монгол Улсын Засгийн газраас 2014 оны 05 дугаар сарын 1З-ны өдөр Улсын Их Хуралд өргөн мэдүүлсэн Гаалийн албан татвараас чөлөөлөх тухай, Нэмэгдсэн өртгийн албан татвараас чөлөөлөх тухай хуулийн төслүүдийн хэлэлцэх эсэх асуудлыг Төсвийн байнгын хороо 2014 оны 05 дугаар сарын 21-ний өдрийн хуралдаанаараа хэлэлцлээ.

Улсын Их Хурлаас баталсан жижиг, дунд үйлдвэрийн үйлдвэрлэлийн зориулалтаар импортолж байгаа тоног төхөөрөмж, сэлбэг хэрэгслийг гааль болон нэмэгдсэн өртгийн албан татвараас чөлөөлөх тухай хуулийн үйлчлэх хугацаа дууссан, энэ хугацаанд жижиг, дунд үйлдвэр эрхлэгчдийн тоног төхөөрөмжийн шинэчлэлд дэвшил гарч, бүтээгдэхүүн үйлдвэрлэлийн чанар, тоо хэмжээ нэмэгдэж, дотоодын үйлдвэрлэлд өсөлт гарч, импортыг орлох бүтээгдэхүүн үйлдвэрлэх нөхцөл боломж бүрдэн, гадагшаа урсах валютын урсгалыг тодорхой хэмжээгээр багасгаж тодорхой үр дүнд хүрсэн тул Засгийн газраас энэ хуулийн үйлчлэх хугацааг 2016 оны 12 дугаар сарын З1-ний өдрийг хүртэл сунгахаар хуулийн төслийг боловсруулжээ. 

Гаалийн албан татвараас чөлөөлөх тухай, Нэмэгдсэн өртгийн албан татвараас чөлөөлөх тухай хуулийн төслүүдийг Байнгын хорооны хуралдаанд оролцсон гишүүдийн олонх чуулганы нэгдсэн хуралдаанд оруулан хэлэлцүүлэх нь зүйтэй гэж үзлээ.

Улсын Их Хурлын эрхэм гишүүд ээ,


Гаалийн албан татвараас чөлөөлөх тухай, Нэмэгдсэн өртгийн албан татвараас чөлөөлөх тухай хуулийн төслийн хэлэлцэх эсэх асуудлаар Төсвийн байнгын хорооноос гарсан санал, дүгнэлтийг хэлэлцэн шийдвэрлэж өгнө үү.

Анхаарал тавьсанд баярлалаа.


З.Энхболд: -Ажлын хэсгийг танилцуулъя.  Сангийн сайд Ч.Улаан, Сангийн дэд сайд С.Пүрэв, Сангийн яамны Төрийн нарийн бичгийн дарга Х.Ганцогт, мөн яамны Төсвийн бодлого, төлөвлөлтийн газрын дарга  Ж.Ганбат, мөн яамны Төсвийн орлогын хэлтсийн дарга Э.Батбаяр, Сангийн яамны Төсвийн орлогын хэлтсийн ахлах мэргэжилтэн Э.Алтанзул, мөн яамны Нэгдсэн төсвийн төлөвлөлтийн бодлогын хэлтсийн мэргэжилтэн Б.Мэндбаяр, Татварын ерөнхий газрын дарга Т.Батмагнай, Гаалийн ерөнхий газрын дарга О.Ганбат, Гаалийн ерөнхий газрын Татвар, тарифын газрын дарга Я.Эрдэнэчимэг.


Хууль санаачлагчийн илтгэл болон Байнгын хорооны санал, дүгнэлттэй холбогдуулан асуулттай гишүүд байна уу? Бүгд орсон уу? Энх-Амгалан гишүүнээр асуулт тасаллаа. Гончигдорж гишүүн.


Р.Гончигдорж: -Гаалийн тарифаас юм байна, дараагийн. 


З.Энхболд: -Одоо асуухгүй юм уу? Д.Зоригт гишүүн.


Д.Зоригт: -Баярлалаа. Хоёр асуулт байгаа юм. Манай улсын бизнес эрхлэгчдийн дийлэнх олонх нь жижиг, дунд хэмжээний аж ахуй нэгж байдаг. Тэгэхээр энэ  аж ахуй нэгжүүдийн техник технологио шинэчлэхэд энэ хуулийн ач холбогдол чухал гэдэгтэй маргах хүн байхгүй байх. 2009 онд энэ хууль батлагдаж 2013 оныг дуустал хэрэгжиж ирсэн. Энэ хуулийн өгөөж, үр дүн ямар байсан бэ гэдэг талаар бүрэн гүйцэд ойлголт авъя. Танилцуулгад 2009-2011 онд 1942 иргэн, аж ахуй нэгж хөнгөлөлт, чөлөөлөлтөд хамрагдаж байсан. Бид 2012-2013 онд  энэ хөнгөлөлт, чөлөөлөлт эдэлсэн аж ахуй нэгж, иргэдийн тоо, чөлөөлсөн татварын хэмжээ хэд байсан бэ гэсэн ийм тооцоог сонсмоор байна. 


Хоёрдугаар асуудал бол сэлбэг хэрэгсэл гэдэг үг байгаа, өмнө нь ч байсан. Тэгэхээр сэлбэг хэрэгслийг татвараас чөлөөлөх асуудал хүндрэлтэй биш байдаг уу гэдэг асуулт байна. Жижиг, дунд үйлдвэрлэлийн олон мянган нэр төрлийн тоног төхөөрөмж байгаа 789 төрлийн гэж байна, түүний сэлбэг гэхээр хэдэн арван мянгаар хэмжигдэх байх. Тэгэхээр жижиг, дундын төхөөрөмжийн сэлбэг эсвэл том үйлдвэрийн өөр төрлийн тоногт  төхөөрөмжийн сэлбэг хэрэгсэл гэдгийг хооронд нь яаж ялгаж салгаж хөнгөлөлт чөлөөлөлт эдлүүлдэг юм бэ? Үүнийг заагладаг механизм байна уу? Энэ нэрийн доор сэлбэг хэрэгсэл хавтгайрсан хөнгөлөлт чөлөөлөлтөд орох эрсдэлээс яаж урьдчилан сэргийлдэг вэ гэсэн ийм хоёр асуулт байна. Баярлалаа. 

З.Энхболд: -Сангийн сайд хариулах уу? Гаалийн дарга хариулах уу? Ажлын хэсэгт байгаа Гаалийн ерөнхий газрын дарга, Татварын дарга бас хариулъя. 

О.Ганбат: -Зоригт гишүүний асуултад хариулъя. 2012-2013 оны аж ахуй нэгжээр гарсан тоо одоохондоо алга байна. Гэхдээ ойролцоогоор тоогоор 2000 орчим аж ахуй нэгж хөнгөлөлт чөлөөлөлтөд хамрагдсан. 2012 онд уул уурхайн тоног төхөөрөмжүүд нэлээд орсон учраас дүн нь 33 тэрбум төгрөг, 2013 онд 23.7  тэрбум төгрөгийн хөнгөлөлт чөлөөлөлтийг үзүүлсэн байна. 


Хоёрдугаар асуудлын хувьд сэлбэгийг чөлөөлөхөд хүндрэл гардаг уу? Үүн дээр хүндрэл  гардаггүй, учир нь юу вэ гэхээр Засгийн газрын тогтоолоороо код ангиллаараа ялгарсан байдаг учраас ангилалд нийцсэн сэлбэг өөрөө чөлөөлөгдөөд явна. Ангилалд нийцээгүй сэлбэг чөлөөлөгдөхгүй явж байгаа. 


З.Энхболд: -Баасанхүү гишүүн.


О.Баасанхүү: -Үйлдвэр, хөдөө аж ахуйн яам гэж байгуулсан. Үйлдвэр гэдгийг нь би юу гэж ойлгож байна вэ гэхээр жижиг, дунд, том үйлдвэрийн бүгдийнх нь бодлого байх ёстой гэж ойлгож байна. Тэгэхээр яамны сайдаа хэзээ оруулж ирэх вэ  гэдгийг Ерөнхий сайдаас асуух гээд байдаг, хэн хариулах вэ? Яагаад вэ гэхээр ийм чухал бодлого оруулж ирж байхад сайдгүй яам явж болж байгаа юм уу? Үйлдвэр гэж үгийг чинь хөдөө аж ахуйтай нийлүүлсэн шүү дээ. Тэгэхээр бодлого нь хэр зөв байсан юм бэ? Жижиг, дунд үйлдвэрийг өнөөдөр чөлөөлнө гээд хууль нь дуусаад дахиад үргэлжлүүлэх тухай бодлого ярих гээд байна л даа. Өмнөх нь үйл ажиллагаа нь хэр үр дүнтэй байсан бэ? Одоо үүнийг цаашаа хэдий хугацаагаар үргэлжлүүлье гэж бодож байгаа вэ? Хугацаа байна уу? Энэ талаар хариулаач.


Хоёрдугаарт, гаалийн болон НӨАТ-аас чөлөөлөх тухай Засгийн газраас тодорхой саналууд орж ирдэг, мэдээж чөлөөлөх асуудлууд байдаг учраас дэмжихээс өөр аргагүй гээд дэмждэг. Гэхдээ нэгдсэн бодлогоор энэ асуудлыг шийдэж болдоггүй юм уу, өөрөөр хэлбэл жижиг, дунд үйлдвэрлэлийн татварын асуудлыг нэгмөсөн татвар авдаггүй болгоод тавивал яасан юм бэ? Том болохоороо татвар өгдөг болъё. Тодорхой хугацаа өгч байхаар боливол яасан юм бэ? Яагаад вэ гэхээр татварт хэр нөлөөтэй юм бэ? Онцгой албан татвар, ашигт малтмалын татвар бол төсөвт онцгойлон үүрэг гүйцэтгэдэг нь үнэн. Жижиг, дунд үйлдвэрлэлийн НӨАТ, гааль гэдэг юм уу энэ татварууд нь төсөвт хэр их нэмэр болох татвар байдаг юм бэ? Энэ талаар хариулж өгнө үү? Баярлалаа.


З.Энхболд: -Улаан сайд хариулъя.


Ч.Улаан: -Эхний асуултыг манайхан бэлдэж байгаад хариулах байх. Хоёрдугаар асуултаас эхэлье. Манай ажлын хэсгийнхэн нэмэх ёстой. Ер нь энэ татварын асуудлыг аль болохоор нэгдсэн бодлоготойгоор зохицуулахыг бид хичээж байна. Өмнө нь гарсан хуулиудын дагуу тодорхой чиглэлээр, салбарт тэргүүлэх чиглэл зааж ингэж татварын хөнгөлөлт үзүүлдэг. Татварын хөнгөлөлт чамгүй хэмжээтэй байгаа. Ер нь улсын төсвийн орлогын бараг 30-аад хувьтай тэнцэх хэмжээний хөнгөлөлт чөлөөлөлтийг жил бүхэн олгож байгаа. Энэ бол дандаа хуулиудаар шийдэгдсэн байдаг. Жижиг, дунд үйлдвэрлэлийг бодлогоор яаж дэмжих вэ гэдэг дотор нэлээн хэд хэдэн асуудлыг цогцоор авч үзэж байна. Огт татваргүй болгоно гэдэг асуудлыг төдийлөн сайшаахгүй байгаа. Энэ маань эдийн засгийн суурь бодлоготойгоо төдийлөн нийцэхгүй гэж үзэж байгаа юм. Тийм учраас татвар бүгд төлнө. Гэхдээ татвараас  нь эргээд татвар төлөгчөө бэхжүүлэхэд, бааз сууриа өргөжүүлэхэд нь дэмжлэг үзүүлье гэдэг энэ бодлогыг барьж байна. Ингээд зөвхөн жижиг, дунд үйлдвэрлэл эрхлэгчдээр тооцох юм бол тоног төхөөрөмжөө шинэчлэх, үйлдвэрлэлээ шинээр зохион байгуулахад нь зориулж тоног төхөөрөмж импортолбол татварыг нь чөлөөлж өгч байна. Жижиг, дунд үйлдвэрлэл жилдээ 1.5 тэрбум төгрөгийн борлуулалттай аж ахуй нэгж байвал түүнийг төлсөн аж ахуй нэгжийн орлогын албан татварын 90 хүртэл хувийг нь буцаан өөрт нь олгох, ингэснээрээ хуримтлал бий болгож түүгээрээ хөрөнгө оруулалт хийх бололцоо олгох энэ тал дээр нь бид онцгой анхаарч байна. Мөн жижиг, дунд үйлдвэрлэл эрхлэгчдийг татвар төлөхтэй холбоотой чирэгдэл, хүнд суртлыг багасгах бичиг цаасны ажлыг аль болох хөнгөвчлөх, сар бүх тайлан гаргаж татвар төлдгийг цөөлөх, заримд нь тайлан гаргахгүйгээр тогтмол татвар төлөөд явах бололцоог олгох, өөрөөр хэлбэл сонголт хийх, хүссэн нэг нь тайлангаа гаргаад цаашдаа өсөж дэвжих, зээл тусламжид хамрагдах энэ үүд хаалгаа нээсэн замаа сонгосон чөлөөтэй сонголт олгох бодлогыг барьж байна. Манай ажлын хэсгийнхэн жижиг, дунд үйлдвэрлэгчдээс орж байгаа татварын тоо хэмжээг танилцуулаад өгье. 


Ер нь өнөөдөр манайд үйл ажиллагаа явуулж байгаа аж ахуй  нэгжийн бараг 90 орчим хувь нь жижиг, дунд гэдэгт хамаарах ийм хэмжээний аж ахуй нэгжүүд байгаа. Төлж байгаа татварын хэмжээ нийт дүндээ бага л даа. Гэхдээ энэ их багаараа биш цаад эдийн засгийн агуулгаар нь бид хандах ёстой гэж үзэж байгаа юм. Ажлын хэсгийнхэн нэмье. 


Э.Батбаяр: -Сангийн яамны Орлогын хэлтсийн дарга Баасанхүү гишүүний асуултад  хариулъя. Ер нь бол нийт төсвийн орлогын татвар орлого жижиг, дунд үйлдвэрлэлээс 10 орчим хувь нь төвлөрч байгаа. Түрүүн асууж байсан жижиг, дунд үйлдвэрлэлийн импортоор оруулж байгаа татварыг чөлөөлсөн барааны мэдээг 2012 онд 927 аж ахуй нэгж иргэн 33.5 тэрбум төгрөгийн барааны татварыг чөлөөлүүлсэн байгаа. 33.5 тэрбум төгрөгийн татварын хөнгөлөлт эдэлсэн, 2013 онд 908 аж ахуй нэгж, иргэн 23.7 тэрбум төгрөгийн хөнгөлөлт эдэлсэн байна. 

З.Энхболд: -Жижиг, дунд үйлдвэрлэлийг Үйлдвэр хөдөө аж ахуйн яам биш Хөдөлмөрийн яам хариуцдаг юм байна Санжмятав сайд нэмж хариулъя.


Я.Санжмятав: -Баасанхүү гишүүний асуултад хариулъя. Тэгэхээр жижиг, дунд үйлдвэрлэлийн асуудал манай Хөдөлмөрийн яаманд харьяалагддаг. Манай дээр жижиг, дунд үйлдвэрлэлийн асуудал хариуцсан газар, сан гээд бүхэлдээ өнөөдрийн татвар чөлөөлөлтийн асуудал манай яам дээр харьяалагддаг учраас Сангийн яамтайгаа хамтран ажиллаад энэ саналаа холбогдох гааль, татварын байгууллагуудтай хамтарч ажилласан ажлын хэсэг гаргаж байгаад төслөө оруулж ирж байгаа. Энэ жижиг, дунд үйлдвэрлэлийн тоног төхөөрөмжийн татварын чөлөөлөлтийн асуудлыг бол 2016 оны 12 дугаар сарын 31 гээд үндсэндээ 2017 оны 7 дугаар сарын 01 хүртэл чөлөөлөх тухай асуудлаа оруулж байгаа нь цаг хугацааны хувьд зохимжтой гэж бид үзэж байгаа. Энэ жилийн хувьд эдийн засагт хүндрэлүүд нэлээн  гарч байгаа учраас бизнес эрхлэгчдэд таатай нөхцөлүүд бий болгох чиглэлээр олон арга хэмжээ авч байгааг та нар мэдэж байгаа байх. НӨАТ-ын босгыг нэмэгдүүлэх тухай асуудал өргөн баригдсан байж байна. Жижиг, дунд үйлдвэрлэлийн татварын 90 хувь нь буцаалт үйлдвэрлэл эрхэлж байгаа хүмүүс нийтдээ 93 хувь нь 1.5-аас доош тэрбум төгрөгийн үйлдвэрлэл үйлчилгээ явуулдаг аж ахуйнууд багтаж татварын 90 хувийн буцаалт хийгдэнэ. Мөн Чингис бондоос жижиг, дунд үйлдвэрлэлүүдийг хөгжүүлэх чиглэлээр 100 тэрбум төгрөгийн жижиг, дунд үйлдвэрлэлийн сангаа өргөжүүлэх шийдвэрийг бас гаргаад байж байна. Өнөөдрийн энэ асуудал шийдэгдвэл бид нар Эдийн засгийн идэвхжүүлэх ажлын хүрээндээ хамгийн олон хүнийг ажлын байртай болгодог жижиг, дунд бизнес эрхлэгчдэд таатай нөхцөлийг бүрдүүлэх боломжийг хуулиуд гарснаар бүрдүүлэх болно гэж хэлэх байна. Баярлалаа.


З.Энхболд: -Баасанхүү гишүүн тодруулъя.

О.Баасанхүү: -Баярлалаа. Ийм зүйл тодруулах гэсэн юм. Жижиг, дунд үйлдвэрийн татвар төлж байсан гэдгийг үзэх юм бол төсөвт тийм их мэдэгдэхүйц хэмжээний орлого оруулахгүй гэж би ойлгоод байгаа юм. Нэгмөсөн татвараас нь чөлөөлбөл яасан юм бэ, ингэвэл улсын төсөв савлагаа үүсэхгүй биз дээ? Энэ талаар Сангийн яам бодлого оруулж ирэх боломжтой юу? Өөрөөр хэлбэл Онцгой албан татвар дээрээс нь уул уурхайн татвар гэдэг юм уу иймэрхүү гол төсөвт нөлөөлөх татвараа аваад л бусад 90 хувийг нь буцаана гэж бөөн ачаалал өгч байхаар шууд тэглээд явбал эдийн засагт эерэгээр ард түмнээ дэмжсэн байх юм биш үү? Та үүн дээр ямар байр суурьтай байдаг вэ Сангийн сайдын байр суурийг сонсмоор байна л даа.


З.Энхболд: -Улаан сайд хариулъя.


Ч.Улаан: -Баасанхүү гишүүний асуултад хариулъя. Бүр мөсөн чөлөөлнө гэдэг бодлогыг би дэмждэггүй. Энэ маань эдийн засгийн агуулгаараа татвар төлөгч байх ёстой, ингэснээрээ тэр хүн цаашдаа төрөөс дэмжлэг авах, төрд өөрийн гэсэн хувь нэмрээ оруулж явах бололцоо нөхцөлийг нь нээж өгч байгаа, нөгөө талаар татварын бааз суурь аль болохоор өргөн байх нь эдийн засгийн чадвартай байхын гол үндэс. Тийм учраас бид аль болохоор татвар төлөгчдөө бэхжүүлэх, цаашдаа өсөх дэвжих бололцоог нь нээж өгөх, нийтэд нь татварын тэгш шударга зарчмыг мөрдөх энэ зарчмаараа явж байгаа юм. Тийм учраас бид санхүүгийн болон татварын бодлогоор дэмжлэг үзүүлнэ. Үйлдвэрлэл эрхэлж байгаа нөхдүүд маань төрийнхөө өмнө үүргээ хүлээж, улсынхаа сан хөмрөгийг арвижуулах тэр бололцоог нь нээлттэй байлгах ёстой гэсэн ийм байр суурьтай байна. 


З.Энхболд: -Дэмбэрэл гишүүн асууя.


Д.Дэмбэрэл: -Баярлалаа. Энэ хуулийг гаргах ёстой хууль л даа. Улсын Их Хурал хуучин жижиг, дунд үйлдвэрийн тоног төхөөрөмжийг чөлөөлж байсан юм. Нэгдүгээр асуулт бол хуучин чөлөөлөөд хугацаа нь дуусаад завсар гарсан л даа. Тухайн үед нь Засгийн газар угтуулаад тоногт төхөөрөмжийг чөлөөлөх асуудлыг яагаад тавиагүй юм бэ? Түрүүчийн  ажлын үр дүнгээр үүнийг тавих асуудлыг үргэлжлүүлэх, хугацаа сунгах шаардлагагүй гэж үзсэн юм уу, аль эсвэл үүнийг анзаарч үзэхгүй сая гаргаж тавьж байгаа юм уу? 


Хоёрдугаарт, Төсвийн тогтвортой байдлын хууль, Төсвийн хууль гэсэн хуулиудад оны дундуур татварын хөнгөлөлт чөлөөлөлтийг оруулж ирэхгүй. Зөвхөн төсөв  хэлэлцэх үедээ асуудлыг оруулж ирнэ гэсэн хатуу хуультай байгаа юм. Энэ  хуулийг зөрчиж байна уу, зөрчигдөхгүй явж байна уу? Яагаад төсөв хэлэлцэх үедээ үүнийгээ 2013 оны төсөв хэлэлцэх үед, 2014 оны татварын хөнгөлөлт чөлөөлөлтийн асуудлыг оруулж яриагүй юм бэ? Хэрвээ энэ байдлаар чөлөөлөөд өгөхөд энэ оны төсөвт хөнгөлөлт чөлөөлөлтийн асуудал тусгагдсан юм уу, тусгагдаагүй юм уу? Засгийн газар хууль баримталж байна уу, үгүй юу гэж би асуух гэж байна. 


Гурав дахь миний асуулт бол энэ татварын хөнгөлөлт чөлөөлөлттэй холбогдуулаад санаа зовоод Улсын Их Хурлын гишүүн Тлейхан, Болорчулуун, Сарангэрэл, Зоригт нар яг энэ хуулийг санаачилсан байгаа юм. Жижиг, дунд үйлдвэрлэлийн тоног төхөөрөмжийг НӨАТ-аас чөлөөлье, гаалийн татвараас чөлөөлье гээд үүнийг Засгийн газарт өгсөн байгаа юм. Засгийн газар үүнийг аваад хариу өгөхгүй, яг энэ гишүүдийн санаачилсан  хуулийг аваад өргөн барьж байгаа юм. Энэ тухай өөрийнхөө үзэл баримтлалд юм уу, танилцуулгадаа ерөөсөө дурдахгүй байна л даа. Энэ гишүүдийн хууль санаачлах эрхийг нь хүндэтгэхгүй байна гэж би хэлэх гэж байна л даа. Яагаад үүнийг хүндлэхгүй байгаа юм бэ? Гишүүд санаачлаад орж ирж болдоггүй, Засгийн газар өөрөө аваад үүнийг нь өргөн барихдаа танилцуулгадаа энэ гишүүдийн нэрийг оруулж хамтарсан автортой болохоо дурдахгүй байгаа юм бэ? Ер нь Засгийн газар зөвхөн татварын холбогдолтой хуулийг санаачилна гэсэн хууль байхгүй л дээ. Засгийн газрын гишүүдийн зонхилох хэсэг нь Улсын Их Хурлын гишүүдээс бүрдэж байгаа энэ тохиолдолд Улсын Их Хурлын гишүүд ч татварын холбогдолтой хуулийг санаачлах эрх байх ёстой. Түүгээр ч барахгүй Засгийн газрын сайд нар бизнес эрхэлж байгаа буюу Улсын Их Хурлын гишүүдээс бүрдэж байгаа тохиолдолд магадгүй Улсын Их Хурлын гишүүн татварын хуулийг санаачлах тийм нөхцөл бүрэлдэж болно шүү дээ. Тэгэхээр Засгийн газар энэ бичигдээгүй хуулийг баримталж ажиллаад байгаа юм бэ? Шударгаар хуулийнхаа дагуу зөв ажиллаж болдоггүй юм уу? Нөгөө талаар энэ хөнгөлөлт, чөлөөлөлтийг хийснээрээ хэчнээн хэмжээний татвар ..


З.Энхболд: -Улаан сайд хариулъя.


Ч.Улаан: -Баярлалаа. Дэмбэрэл гишүүний асуултад хариулъя. Хуулийн хугацаа 12 дугаар сарын 31-ний өдрөөр дуусгавар болсон. Бид 2014 оны улсын төсвийг өнгөрсөн оны 11 сард хянаж баталсан. Тэр үед бид нар энэ хөнгөлөлтийг цааш нь үргэлжлүүлэхгүй байя гэдэг ийм саналыг Их Хуралд танилцуулсан юм. Ингэж байгаагийн учир үйлдвэрлэгчдэд санхүүгийн дэмжлэгийг бололцоогоороо олгож байна, хөнгөлөлттэй  зээл олгож байна, нөгөө талд нь Зээлийн батлан даалтын сангаар дамжуулаад дэмжлэг үзүүлэх бололцоотой гэж оны эхнээс энэ бодлогыг хэрэгжүүлж явсан л даа. Ингээд сая болтол хагас жилийн дараа эдийн засгийн маань гадаад, дотоод орчин нөхцөл байдал бас нэлээд өөрчлөгдлөө, таагүй тал руугаа өөрчлөгдөж байна. Энэ маань төсөвт болон үйлдвэрлэгчдэд аль алинд нь ачаалал өгч байгаа, нөгөө талаар Засгийн газар эдийн засгийн эрчимжилтийг нэмэгдүүлэх бодлогоо гаргаж Их Хурлаар тогтоол гаргуулаад хэрэгжүүлж байна. Тэгэхээр эдийн засгийг эрчимжүүлэхэд аж ахуй нэгж болгоны үйл ажиллагаа идэвхжиж байвал үр дүн гарах учраас бид судалгаа хийж үзээд жижиг, дунд үйлдвэрүүд дээр дэмжлэгээ үзүүлэх нь зүйтэй юм гэж өмнө нь оруулж ирсэн бодлогоо өөрчилж орж ирж байгаа юм. Түүнээс биш мэдэхгүй өнгөрөөсөн хийдэл гаргасан тийм явдал энд байхгүй гэдгийг би цохон тэмдэглэхийг хүсэж байна.


Оны дундуур төсөв дээр зардал нэмэгдэх хууль шийдвэр гарч болно л доо хуулиараа, харин энэ хууль маань хэрэгжихдээ дараагийн төсвийн жилээс юм уу, дараагийн төсөвт тусгагдаж байж хэрэгжих ийм хуулийн заалттай. Тэгэхээр хууль баталж гаргахдаа энэ хугацаагаа уялдуулаад гаргавал үүн дээр хуулийн зөрчил гарахгүй юм. 


Энэ оны төсөвт татварын хөнгөлөлт үзүүлнэ гэж тусгагдаагүй. Гишүүд санаачилсныг Засгийн газар санал өгөлгүй дарав гэсэн асуулт байна. Яг үүнийг би хариулж мэдэхгүй дарагдаад өнгөрсөн гэж бодохгүй байна. Засгийн газар татварын хууль өөрөө эргээд төсөвт нөлөө үзүүлдэг. Ингээд төсөв, санхүүгийн тогтвортой байдлыг хангах үүднээс татварын холбоотой хуулиудыг Засгийн газар санаачилж байх нь зүйтэй гэсэн ийм бодлого барьж яваа. Энэ маань хууль зөрчсөн тийм үйлдэл болох ёсгүй юм. Хууль зөрчөөгүй гэж бодож байна. Хэрвээ гишүүдийн өмнө нь өгсөн саналд хариулт өгөгдөөгүй бол түүн дээр ямар учиртайг магадлан үзье. Ер нь хэдий хэмжээний хөрөнгө татварын хууль гарснаар чөлөөлөгдөх вэ гэж бид нарын багцаа тооцоогоор 20-25 тэрбум төгрөгийн чөлөөлөлт очих болов уу гэж тооцож байна. Энэ маань 2012, 2013 онд бол жижиг, дунд үйлдвэрлэл эрхлэгчид нэлээд идэвхэжсэн. 2011 оноос 2-3 дахин өссөн хэмжээ байгаа юм. Бид тэр багцаагаар тооцож дараагийн төсөв дээр орлого талдаа хөнгөлөлтийг тооцож орж ирэх болно. Баярлалаа. 


З.Энхболд: -Дэмбэрэл гишүүн тодруулъя.

Д.Дэмбэрэл: -Тэгэхээр Улаан сайдын хариултаас юу гэж ойлгов гэхээр энэ хуулийг 2015 оны 01 дүгээр сарын 01-нээс эхэлж мөрдөх юм байна, 2014 онд жижиг, дунд үйлдвэрийнхэн гаднаас оруулж байгаа тоног төхөөрөмждөө НӨАТ болон гаалийн татварын  хөнгөлөлтийг үзэхгүй юм байна гэж ингэж ойлголоо. Үүнтэй холбогдуулаад Засгийн газар хэрэв хугацаагаа ингэж тооцсон юм бол яагаад хуульдаа үүнийг 2015 оны 01 дүгээр сарын 01-нээс хэрэгжүүлнэ гэдгээ заагаагүй юм бэ? Одоо асуухаар санаа аваад ингээд хариулаад байгаа юм уу? Ер нь хуультайгаа нийцүүлье гэхээр бодов уу? Уг нь зөв нь энэ 7 дугаар сарын 01-нээс мөрдвөл жижиг, дунд үйлдвэрийнхэнд 2014 онд тусах болох юм л даа. Энэ  2015 оны юм яригдах болж байна гэж ойлгох..


З.Энхболд: -Улаан сайд нэмж хариулъя.


Ч.Улаан: -Баярлалаа. Дэмбэрэл гишүүнд тодруулга өгье. Энэ хуулийг заалтыг 2015 оны 01 дүгээр сарын 01 гэж та тэгж ойлгочихлоо. Бид арай өөрөөр ойлгож байгаа юм. Бид  энэ оны дундуур төсвийн иж бүрэн тодотгол хийнэ гэж их олон удаа та бүхэнд танилцуулж байгаа шүү дээ. Тэгэхээр энэ маань энэ оны тодотголд тусгагдаад явна гэж бодож байгаа. Тогтвортой байдлын тухай болон төсвийн хуулиар төсөв дээр ачаалал өгөх шийдвэр дараагийн батлагдсан төсөвт тусгагдаад явах ёстой. Энэ маань жилийн төсөв байж болно, төсвийн тодотгол бас үүнд хамаарна. Тийм учраас бид нар энэ оны дундуур тодотголд тусгаад хэрэгжүүлнэ гэсэн ийм тооцоогоор санал болгосон юм. 


З.Энхболд: -Даваасүрэн гишүүнд үг хэлэх горим байхгүй л дээ. Өөрөө ярьсан, батлагдсан өдрөөсөө хэрэгжинэ, тэр тодотголоо одоо орж ирэх тодотголоор хийнэ гэдэг ийм л төлөвлөгөөтэй байгаа юм байна шүү дээ. Бат-Эрдэнэ гишүүн.


Б.Бат-Эрдэнэ: -Баярлалаа. Тэгэхээр энэ хуулийн төслийг дэмжиж байгаа. Өмнөх парламентын үед гаргасан шийдвэр тодорхой үр дүнгээ өгч байгаа гэж ингэж боддог. Харамсалтай нь 2013 оны 12 дугаар сарын 31-нээр энэ хуулийг үйлчлэх хугацаа дууссан байхад 6 сар алдаж Их Хурал хэлэлцэж байна л даа. Нэгэнт бодитой жижиг, дунд үйлдвэрлэлийг дэмжихэд нэлээн нэмэр болсон хууль бодлого, дунд нь хагас жилийн завсар хийдэл гаргана гэдэг их хариуцлагагүй зүйл гэж ойлгоод байгаа юм. Өнөөдөр батлагдсан өдрөөс нь эхлэн дагаж мөрдөхөөр байлаа ч гэсэн Монгол орны өөрийнх нь онцлог бизнес эрхлэх цаг хугацаа улирлын ийм шинж чанартай байдаг учраас нэлээн бизнес эрхлэгчдэд, жижиг, дунд үйлдвэрлэл эрхэлж байгаа хүмүүс, ажлаа төлөвлөсөн хүмүүст таатай биш ийм байдал үүсээд байна л даа. Тэгэхээр ийм хариуцлагагүй байж болохгүй. Нэгэнт 12 дугаар сарын 31-нд хугацаа нь дуусна гэдгийг мэдэж байгаа бол Засгийн газар үүнийгээ өмнө нь өргөн бариад хэлэлцүүлээд завсардалтын хийдэл гаргахгүй ингээд явах бүрэн бололцоо байсан. 


Үүн дээр нэлээн алдлаа гэж бодож байна. Ер нь эхлээд гаргасан үр дүнд хүрч байгаа юмаа цааш нь авч явах талаараа та бүхэн маань ажилдаа санаачилгатай ажиллах нь зөв зүйтэй болов уу гэсэн ийм бодол байх юм. Энэ тал дээр та бүхний санал юу байдаг юм бол.


Хоёрдугаарт, улс орны эдийн засаг амаргүй байгаа, одоо өр зээл авъя, уул уурхайгаа ухъя гэсэн ийм л хоёр зорилго байгаа шүү дээ. Энэ газраа хувьчилъя, 100 жилээр гадна дотны хүмүүст түрээсэлье, ашиглуулъя, мэдэлд нь өгье, цаашлах юм бол энэ газрын 0.7 га газрыг сертификатжуулаад бирж байгуулаад ягаан, цэнхэр тасалбар шиг талаар болгох ийм гурван зорилго дээр тулгуурлаад байна. Манай улсын өөрийн эдийн засгийн санхүүгийн тогтвортой байх нэг том нөхцөлүүд татварын бодлого байх ёстой. Энэ бол нэгдсэн бодлоготой, тэгээд татвар нь тэгш шударга оногдож байх энэ зарчимтай байх ёстой гэж ингэж бодож байгаа юм. Тэгвэл улсын төсвийн орлого чинь хоёр жил дараалан тасарчихлаа. Одоо энэ эхний 6 сарын байдлаар хэдхэн хоногийн өмнө 300 гаруй тэрбум төгрөгөөр тасарч байна гэж яригдаж байсан, одоо бол их нэмэгдсэн байх л даа. Ингээд өөрсдөө улс орныхоо эдийн засгийг удирдаж авч явах бололцоо байхгүй зөвхөн гаднаас улс орноо өрийн ломбардад тавьж сууж байгаад ажил амьдралаа явуулна гэсэн маягтай болохоор чинь төвөгтэй байгаа юм. Тэгээд энд Сангийн сайдаас асуухад аж ахуйн бизнес эрхэлж байгаа үйл ажиллагаа явуулж байгаа бүх аж ахуй нэгж байгууллага, иргэд, хувиараа бизнес эрхэлж байгаа хүмүүст асар их дарамттай. Нийгмийн даатгалын газар, татварын газар, гааль бусад бүх байгууллага бол өдөр болгон шил дарсан шалгалттай. Тэгээд энэ байгууллагууд орлого төлөвлөгөө биелүүлсэн бол цалингийн урамшуулал ийм механизм систем, ажил арга хэмжээ зохион байгуулж байгаа учраас үнэхээр татвар бусад байгууллагуудтай харьцдаг байгууллага, иргэд хүнд дарамтад ажиллаж амьдарч байна. Худалдаа бизнес эрхэлж байгаа хүмүүсийг ямар нэгэн байдлаар дарамт учруулж байгаа юм байхгүй давхар татвар оногдуулж байгаа юм байхгүй гэж ярьж байгаа боловч яг бодит байдал дээр хөдөө орон нутаггүй Улаанбаатар хотод ч гэсэн бүх түвшинд ийм асуудлууд байгаад байна. Том аж ахуй нэгжүүдээс та бүхэн татвараа төвлөрүүлж чадахгүй байгаа. Яг том хэчнээн аж ахуй нэгж..


З.Энхболд: -Нэмж асуух уу, болсон уу? Улаан сайд хариулъя.


Ч.Улаан: -Баярлалаа. Бат-Эрдэнэ гишүүний асуултад хариулъя. Энэ хууль анхнаасаа батлагдахдаа хугацаа зааж батлагдсан хууль. Энэ үргэлж мөрдөгдөнө гэсэн бодлогоор анхнаасаа батлагдаагүй. Эдийн засгийн нөхцөл байдлаас шалтгаалаад 3 жилийн хугацаанд үүнийгээ мөрдье гэсэн ийм л хууль батлагдсан юм байна лээ. Бид ч гэсэн бодлого нь өөрчлөгдөөд арай өөр механизмаар үүнийг орлуулаад хөнгөлөлт, чөлөөлөлтөөс аль болохоор татгалзъя гэдэг ийм бодлоготойгоор бид нар асуудалд хандаж байсан юм. Түүнээс биш хугацаа алдаад хариуцлагагүйгээр оруулж ирж байгаа юм биш. Ингээд байдал нөхцөл маань бидэнд таатай биш тал руугаа өөрчлөгдөөд байна. Бизнес эрхлэгчид маань нэмэгдэл ачаалал очиж байна. Ийм учраас эдийн засгийг эрчимжүүлэх энэ хүрээнд жижиг, дунд үйлдвэрлэл эрхлэгчдийг дэмжье үүний нэг механизм нь энэ хуулийн хугацааг сунгая гэсэн санал оруулж ирж байгаа юм. Уг нь бол бид нар жижиг, дунд үйлдвэрлэл эрхлэгчдэд хөрөнгө оруулалт хийх бололцоог нь нээж өгөх зорилгоор төлсөн аж ахуй нэгжийн орлогын албан татварын 90 хувийг нь дараа жилд нь өөрт нь буцаан олгоё гэдэг механизмаар үүнийг сольё гэж орж ирсэн юм. Тэгээд аргагүй нөхцөл байдал маань хүндэрсэн учраас татварын бааз сууриа хадгалж үлдэх, татвар төлөгчдөө бэхжүүлэхийн тулд өнөөдрийн татварыг авахыг гол болголгүй дараа дараагийн суурь маань бэхжвэл орж ирэх төсвийн орлого нэмэгдэх юм гэдэг үүднээс энэ асуудлыг бид нар оруулж ирж байгаа юм. 

Та ярьж байна, эдийн засаг, санхүүгийн тогтвортой байдал чухал гэж татварын тогтвортой байдал туйлын чухал гэдэг дээр би бүрэн санал нэг байна. Тийм учраас Засгийн газар аль болохоор амаргүй эдийн засгийн дотоод гадаад нөхцөл байдлын энэ үед үйлдвэрлэгчдэд татварын дарамт үүсгэхгүй байхын тулд шинээр нэг ч төрлийн татварыг бодож олохгүй гэж бодлогоо зарласан. Мөрдөгдөж байгаа татварын хэмжээг нэмэгдүүлэхгүй гэж зарласан. Дээрээс нь аль болох бололцооны хэрээр хөнгөлье  гэдэг ийм бодлоготой явж байна. Энэ маань цаанаа татвар төлөгчдөө бэхжүүлж авъя гэсэн ийм бодлогын үүднээс явж байгаа юм. Мэдээж үүнийг дагаад төсөв дээр ачаалал ирж байгаа. Төсвийн орлого тасалдаж байна. Гэхдээ бид нар төсвийн орлогыг биелүүлэхийн тулд бүгдийг нь хамж шавхаад ингээд авбал цаашдаа эдийн засгийн маань тогтвортой байдал эрсдэлд орно гэдгийг давхар бодолцохыг хичээж байгаа юм. 

Бизнес эрхэлж байгаа хүмүүст дарамт, шахалт байдаг байх. Гэхдээ бид нар хуулийн хүрээнд оногдуулсан татвараа төлөөрэй гэж шаардлага тавьж байгаа юм. Зөвхөн хуулийн хүрээнд оногдуулсан татвараа төлөөч гэж аж ахуй үйл ажиллагаагаа аж ахуй нэгжүүд маань өөрсдөө тайлагнаж байгаа. Энэ тайлангийнхаа үндсэн дээр татвараа оногдуулж байгаа, оногдуулсан татвараа хугацаанд нь төлөхгүй хугацаа алддаг өр үүсгэдэг дутагдал явдал байна. Хууль зөрчдөг ийм явдал байна. Тийм учраас аль болохоор сэргийлэх үүднээс тодорхой хугацаанд хянаж шалгадаг энэ процесс байгаа. Бид энэ хяналт шалгалтыг аль болохоор хөнгөвчлөхийг хичээж байна.

З.Энхболд: -Бат-Эрдэнэ гишүүн нэмж асууя.

Б.Бат-Эрдэнэ: -Тэгэхээр үндсэндээ улсын төсөв 2 жил дараалан айхавтар их хэмжээгээр тасраад байна л даа. Жижиг, дунд үйлдвэрлэлийн тоног төхөөрөмжийг хөнгөлөх, чөлөөлөхтэй холбоотой зөв гэж санал нэг байгаа юм. Ер нь татварын оочин байдлаар нэгдсэн бодлогоор удирдаж чадахгүй, Их Хурлаар шийдвэр гаргуулаад ингээд татварын хөнгөлөлт чөлөөлөлт эдлүүлээд байдаг. Энэ нь цаанаа янз бүрийн ашиг сонирхол, бизнесийн бүлэглэлийн ажлаар шийдвэр гарч байхыг үгүйсгэхгүй. Төсвийн нийт орлогын 30 хувьтай тэнцэх хэмжээнд ийм хөнгөлөлт, чөлөөлөлт эдлүүлээд байгаа тухай яригдаж байгаа. Ер нь төсвийн орлогоо биелүүлж чадахгүй байгаа нь бол эцсийн дүндээ татварын хөнгөлөлт, чөлөөлөлттэй холбоотой байна гээд энэ тал руу мушгих, энэ тал руу нь хийгээд үлдээчих ийм санаа ..

З.Энхболд: -Даваасүрэн дарга хариулъя.

Ц.Даваасүрэн: -Бат-Эрдэнэ гишүүний асуугаад байгаа татварын хөнгөлөлтийн асуудал бас хуулийн цоорхой үүсгэж байна уу гэдэг талаар Байнгын хороон дээр гишүүд ярьсан. Гаалийн ажилтай танилцаж байх явцад бас тийм зүйлүүд ярьсан. Хэтэрхий хавтгайрах, энэ нь татвараас зайлсхийх ийм нүх цоорхой болох зүйлүүд гардгийг гаалийнхан ярьж байгаа юм. Тийм учраас ер нь гааль, татварын хөнгөлөлттэй холбоотой асуудлыг ялангуяа хувь гишүүдийн санаачилсан хуулиудыг Их Хурлын даргын шийдвэрээр байгуулагдсан байгуулагдсан ажлын хэсэг байгаа. Энэ ажлын хэсэг дээр өргөн баригдсан бүх хуулийг өчигдөр ярьсан байгаа. Хувь гишүүдийн өргөсөн, Засгийн газраас өргөсөн тэгэхээр энэ ямар нэг ашиг сонирхлын зөрчилгүй гарах бас нэг тийм нөхцөлийг бүрдүүлж өгнө гэж бид бодож байгаа юм. Яагаад вэ гэхээр ажлын хэсэг гарч тал талаасаа орж нам..

З.Энхболд: -Нэмж хариулъя.


Ц.Даваасүрэн: -Их Хуралд сууж байгаа бүх улс төрийн хүчний төлөөллүүд орсон байгаа. Энэ хүрээндээ татварынхаа асуудлыг цогцоор нь ярья гэсэн ийм зүйлүүд бий. Дэмбэрэл гишүүний яриад байгаа хуулийн зөрчилтэй асуудал байгаа юм. Тийм учраас өргөн барьсан төсөл энгийн ердийн журмаар үйлчлэхээр орж ирсэн. Гэтэл Төсвийн хуулиар төсвийн дундуур ямар нэг татварын орлого бууруулах шийдвэр гарахгүй хуультай. Тэгэхээр энэ асуудлыг бид хэлэлцүүлгийн явцад зохицуулаад явна. 


З.Энхболд: -Улаан сайд хариулъя.


Ч.Улаан: -Баярлалаа. Бат-Эрдэнэ гишүүний асуултад нэмж хариулъя. Татварын хөнгөлөлт, чөлөөлөлт төсөв дээр ачаалал өгч байгаа. Үүнийг анхаарах ёстой гэдэгтэй санал бүрэн нэг байгаа. 2007 онд татварын анхан шатны шинэчлэл хийхдээ татварынхаа хувь хэмжээг бууруулъя, хөнгөлөлт чөлөөлөлтөөс татгалзъя гэж бодлого гаргасан л даа. Харамсалтай нь өнөөдрийг хүртэл явсан бодлого маань зэрэг яваад хөнгөлөлт чөлөөлөлт маань  нэмэгдсэн, 30 гаруй хуулиар хөнгөлөлт чөлөөлөлт олгож байгаа. Тийм учраас цаашдаа хөнгөлөлт чөлөөлөлтийн бодлогоо алдсан гажуудсан байдлыг засах ёстой гэдэгтэй санал байгаа. Аль болохоор хөнгөлөлт чөлөөлөлтийг зөвхөн бодлогын хүрээнд хязгаарлах замаар алсдаа төсөв дээр ирж байгаа ачааллыг бууруулах арга замыг тооцож саналаа оруулж ирнэ. 


З.Энхболд: -Энхтүвшин гишүүн асууя.


Ө.Энхтүвшин: -Эдийн засаг хүндэрч байна гэхээс эхлээд бидний ярьж байсан зүйл бол энэ ажлын байрыг хадгалах талаар жижиг, дунд үйлдвэрлэлээ дэмжих талаар анхаарах ёстой гэдгийг байнга тавьж ирсэн. Тэгээд тэрийг тоохгүй явсан л даа. Улаан сайд өнөөдөр тэр алдаагаа  хэлж байна, бид нар жижиг, дунд үйлдвэрлэлийг татвараас чөлөөлөхгүй гэж бодож байсан юм. Тэгээд аргагүй ийм байдалд орж байна гэж сая хэлж байна. Үнэхээр 22000 аж ахуй нэгж хаалгаа барьсны дараагаар Үндэсний статистикийн газрын мэдээгээр маш олон хүн ажилгүй болсны дараагаар сая ойлгож татвараас нь чөлөөлөх ажлыг үргэлжлүүлье гэж оруулж ирж байна. Энэ бол нэлээн оройтож байна. Гэхдээ оройтсон ч гэсэн  алдаагаа ойлгоод оруулж ирж байгаа нь бол сайн тал юм. Тэгэхээр Улаан сайдын саяын хариултаас үзэхэд бид нар хөнгөлөлт чөлөөлөлтийг үзүүлэхгүй гэж бодож байсан маань 2014 оны төсөвт эд нараас татвар авна гэж тусгасан байсан үг үү? Тэгээд үүнийгээ иж бүрэн төсвийн тодотголоор янзална гэдэг нь тэрийгээ хүчингүй болгоно гэсэн үг юм уу ойлгомжгүй юм байна. 6 сарын хугацаа чинь яах юм бэ, тэд нараас татвар авах юм уу, авсан юм уу? Эсвэл аваагүй дундаа явж байсан хугацаа юм уу? 


20 жилийн дотор миний уншсанаар Монгол Улс 47 хуулиар 241 хөнгөлөлт, чөлөөлөлтийг үзүүлсэн байна лээ. Тус тусын хуулиараа үүнээс жижиг, дунд үйлдвэрлэлээс гадна ямар салбар үүнд хамаарагдаад тэрийг нь хүчингүй болгоё гэж үзэж байгаа юм бэ? 


Дөрөвдүгээрт, энэ  хугацаанд 241 хөнгөлөлтийг үзүүлсэн жижиг, дунд үйлдвэрийг нь татвараас чөлөөлсөн үр дүнгээ тооцсон юм байна уу? Санжмятав сайд, хэчнээн  хүнийг ажлын байраар хангаж байсан байна жижиг дунд үйлдвэрлэлийг татвараас чөлөөлсний үр дүнд экспортыг орлох ийм чиглэлүүдээр ахиц гарсан байна, жижиг дунд үйлдвэрлэлүүд ингэж хөл дээрээ босжээ гэсэн ийм дүн гаргасан юм байна уу? Эсвэл алга уу? Хэрвээ 66000 аж ахуй нэгж гэж тооцох юм бол 20 хүнтэй гэвэл дор хаяж 100-аад мянган хүнийг ажлын байраар хангаж байсан юм гарч ирэх гээд байна шүү дээ 20 хүртэлх гээд явах нь. Үүнийг сонирхож байна. Нэлээн үр дүн гарсан юм биш үү? Жишээ нь энэ танилцуулга дээр байж байна, оёдол, ус, хэвлэл, нано болон био технологи хүнсний барилгын материалын үйлдвэрийн зориулалтаар сүүлийн жилүүдэд сайн дэмжлэг үзүүлсэн. Тэр чиглэлд ахиц гарсан гэж хэлээд байна. Тэгэхээр энэ чинь сайн явж байсан ажлыг харин зогсооно гэсэн үг байсан юм биш үү Засгийн газрын хувь бол. Иймэрхүү юмыг хууль гаргаад хаях биш үр дүнг нь тодорхой хугацааны дараа гаргаж үздэг байна. Хөрөнгө оруулалтын хуулийг ноднин жил гаргасан үүнээс хойш ямар тодорхой ахиц гарч байна вэ гэдгийг бас үзмээр байгаа юм. Үнэхээр ахиц гарахгүй байгаа юм уу, хөрөнгө оруулагч наашаа ирэхгүй байна уу, эсвэл тэр нь өөр шалтгаантай байна уу, энэ далимд хэлэхэд, Хөрөнгө оруулалтын хууль гэж гаргаад орхисон байгаа. 


Одоо нэлээн ахиц гаргая гэж байгаа юм. Татвараас чөлөөлөхөө цааш нь үргэлжлүүлье гэж байна, Чингис бондоос 100 гаруй тэрбум төгрөгийг өгөх юм байна. Энэ сайн л даа. Хариултаа авъя.


З.Энхболд: -Улаан сайд Энхтүвшин гишүүний асуултад хариулъя хариулъя.


Ч.Улаан: -Жижиг, дунд үйлдвэрлэлийн хөнгөлөлтийн хэмжээ 2012 оноос хойш эрс нэмэгдсэн юм. Түүнээс өмнө харьцангуй бага байсан юм байна лээ.2010 онд 7.5 тэрбум төгрөг чөлөөлөгдсөн, 2011 онд 9.5 тэрбум төгрөг чөлөөлөгдсөн, 2012-2013 онд 23-33 тэрбум төгрөг чөлөөлөгдсөн юм. Ингээд сүүлийн 2 жилд жижиг дунд үйлдвэрлэлийн тоног  төхөөрөмжөө шинэчлэх ажил нэлээд эрчимжлээ гэж бид дүгнэлт хийж байгаа. 2-3 дахин нэмэгдсэн. Үүнийхээ хажуугаар уг нь бид үүнийгээ арай өөр механизмаар сольё гэж санал болгосон шүү дээ, өмнө нь хууль өргөн баригдсан бодитой хөрөнгө оруулалт хийх эх үүсвэр, хуримтлал бий болгоход нь дамжуулж дэмжлэг үзүүлье, үлдсэн албан татварынх нь 90 хувийг нь өөрт нь буцаагаад олгоё. Ер нь аливаа хөнгөлөлт, чөлөөлөлт бол өөрөө гарч баригдаж, нүдэнд харагддаггүй тооцоогоор явдаг учраас эдийн засгийн өгөөж их муутай байдаг. Өгсөн авсан аль аль талдаа мэдрэмж багатай өнгөрдөг. Харин эдийн засгийн хуримтлал бий болгоод бодитойгоор тэрийг нь өөрт нь буцаагаад өгөх юм бол энэ эдийн засгийн хүчтэй хөшүүрэг болно гэж бодсон юм. Тэгээд байдал маань амаргүй тал руугаа явж байна, аль аль талдаа дэмжлэг хэрэгтэй байна. Түүнээс биш алдаагаа ухаараад эргэж буцаад явж байгаа гэж би  хувьдаа дүгнэвэл арай өнгөц болно гэж бодож байна. Аль аль нь байгаа байх. 


2014 онд энэ хуулийн үйлчлэл зогсоно гэж тооцсон учраас татвараас чөлөөлөгдөнө гэж төсөв дээр тооцоогүй. Орж ирсэн тоног төхөөрөмжөөс татвараа авна гэж тооцсон. Тийм учраас төсвийн орлого дотор татварын орлогын тодорхой хэмжээ суугаад явж байгаа. Энэ хууль гарснаар бид нар төсвийн тодотголыг оруулж ирэхдээ тэр орлогыг тооцож улсын төсвийн орлогоосоо бууруулах саналаа шийднэ. 


250 гаруй хөнгөлөлт, чөлөөлөлт байгаа нь үнэн, одоо өшөө нэмэгдсэн. Яг ний нуугүй ярихад бүтээн байгуулалттай холбоотой асуудал орж ирэхэд бүгд татвараас чөлөөлөгдөж байгаа шүү дээ. Хамгийн сүүлд Амгалангийн дулааны эх үүсвэрийг барихад гааль, НӨАТ-аас чөлөөлсөн гэх юм бол 250 гаруй чөлөөлөлт яваад байгаа юм. Тийм учраас хөнгөлөлт, чөлөөлөлтийн бодлогыг эргэж харж үзэхээс өөр аргагүй. Өмнө нь задгай тавьсан бодлогоо алдсан. Тийм учраас үүнийгээ цэгцэд нь оруулах ёстой. Одоо бүгдийг нь ингээд алга хийх гэж байна гэж мушгиж ойлгож болохгүй. Бид бүтээн байгуулалтын шинжтэй тодорхой төсөл  хэрэгжүүлэхэд дэмжлэг үзүүлэх зорилгоор татварын системтэй хөнгөлөлтүүдийг оруулж ирж байгаа. Түүний эхний алхам энэ байгаа юм. Энэ бол жижиг, дунд үйлдвэрлэлд чиглэсэн  дэмжлэг. Дараа нь том улсын хэмжээний төсөл хэрэгжүүлж байгаа аж ахуй нэгжүүдэд үзүүлэх дэмжлэгийг үүний дараагийн хэлэлцэх асуудал дээр танилцуулна. 


Жижиг, дунд үйлдвэрлэлийн арга хэмжээний үр дүнгийн талаар Санжмятав сайд ажлын байр бий болгосон талаас нь танилцуулах байх. Би зөвхөн эдэлсэн  хөнгөлөлтөөр нь тоо баримтыг нь хэлж өглөө. Баярлалаа.


З.Энхболд: -Чойжилсүрэн гишүүн байж байгаарай, Санжмятав сайд  хариулъя. 


Я.Санжмятав: -Жижиг, дунд үйлдвэрлэлийн тоног төхөөрөмжийг татвараас чөлөөлөх асуудал бол ихээхэн үр дүнгээ өгсөн. Улсын хэмжээнд нийт ажиллаж байгаа аж ахуй нэгжүүдийн 93 хувь нь 30 хүртэлх хүнтэй аж ахуй  нэгжүүд байдаг гээд бодохоор энэ томоохон Монгол Улсын ажлын байрыг  хадгалж байдаг хүмүүс, тийм учраас 100 мянгаар тогтохгүй. Сан байгуулах, жижиг дунд үйлдвэрлэлийн зээлийн хөнгөлөлт үзүүлж байсан энэ ажлын үр дүнгээр доод тал нь 3, дээшээ 30 хүртэлх аж ахуй нэгж олноороо бий болсон ийм тоо байдаг. Жилдээ Жижиг дунд үйлдвэрлэлийн сан, татвараас чөлөөлснөөс 4000-5000 ажлын байрыг шинээр бий болгоно гэж тооцсон. Өнгөрсөн жилийн хувьд 10000 ажлын байрыг шинээр бий болж өгсөн юм. Энэ бол үйл ажиллагаагаа өргөтгөсөн технологийн шинэчлэл хийсэнтэй холбогдсон зүйл гэж харж байгаа юм. Түрүүн танилцуулгад орсон нийт жижиг дунд үйлдвэрлэл эрхэлдэг аж ахуй  нэгжүүд бол тоног төхөөрөмжөө шинэчлэх, шинэ технологи оруулж ирэх чиглэлээр бол 80 орчим хувь нь хүсэл эрмэлзэлтэй байгаа юм байна лээ. Тэгээд бодохоор үндсэндээ 20 орчим хувьдаа ийм өөрчлөлтүүдийг өнгөрсөн хугацаанд хийсэн. Цаашдаа бодлогын хүрээнд үе шаттайгаар жилдээ 20-25 хувиар технологийн шинэчлэлүүд хийгээд явах бололцоо бий гэж харж тооцож байгаа. Их Хурлын даргыг Солонгос улсад ажиллах үеэр иргэдтэй уулзсан. Энэ үеэр тэнд ажиллаад технологи эзэмшсэн хүмүүс өөрсдийнхөө ажиллаж байсан үйлдвэрлэлийн тоног төхөөрөмжүүдийг оруулах гэхээр жижиг дунд үйлдвэрлэлийн тоног төхөөрөмжийн чөлөөлөлтөд хамаарагдаж чадахгүй байна гэсэн асуудал яригдаж байна. Энэ зөвхөн Монголдоо ажлын байрыг хадгалахаас гадна шинээр бий болгохоос гадна гадаад орнуудад ажиллаж байгаа монголчууддаа дэмжлэг үзүүлэх, тэднийг Монгол орондоо ирж ажиллах бололцоог бүрдүүлэхэд томоохон дөхөм тус болно гэж ойлгож байгаа. Жижиг дунд үйлдвэрлэлийн тоног төхөөрөмжөөс чөлөөлөх хуулийн хугацаагаар дууссан юм. Энэ үед бид нар яриагүй биш ярьсан. Та бүхнийг ийм зүйл  хэлнэ гэдгийг бодсон. Үнэхээр 6 сар аж ахуй нэгжүүд  хохирсон юм биш үү гэдэг зүйлүүд гарч байгаа. Бид юу байна вэ гэхээр жижиг, дунд үйлдвэрлэлийн зээл, тоног төхөөрөмжийн зээлийн асуудлыг судлаад үзэхээр нэлээн менежмент сайтай томоохон аж ахуй нэгжүүд бас  жижиг дунд үйлдвэрлэлийн шинээр охин компани бий болгох тэгээд технологио шинэчлэх гэхээр үүн рүү нэлээн түлхүү сүүлийн жилүүдэд орсон зүйл ажиглагдсан. Энэ тоо баримт манай Гаалийн газар дээр байж байгаа юм. Тэгэхээр бид нар нэлээн шинээр бизнес эрхэлж байгаа хүмүүст хүндрэлтэй хүртээмж бага байгаа юм бол бид татварын бодлогоороо жилийнх нь татварыг нь хурааж аваад буцаалтыг  хийх юм жижиг дунд үйлдвэрлэлийн хүмүүс маань техникээ шинэчлэхэд эдийн засгийн хувьд хүндрэлтэй, мэдлэг мэдээллийн хувьд хүндрэлтэй зүйлүүд байгаа үед хуримтлал бий болгох чиглэлийн асуудлаар нь буцаалтыг хийх юм бол жигд жижиг дунд үйлдвэрлэлд дэм болчих юм гэж тооцож явж байсан зүйл бий. 


Харин сая эдийн засаг нэлээн хүндэрсэн, эдийн засгийг эрчимжүүлэх чиглэлээр Их Хурлаас өгсөн үүрэг даалгаврын хүрээнд манай яамны хувьд жижиг дунд үйлдвэрлэгчдэд их сайхан бололцоог олгож байгаа. Ганцхан засаг барьж байгаа бид нар хийж байгаа юм биш, энэ танхимд сууж байгаа бүх хүн сөрөг бай, эрх баригч бай аль алиных нь дэмжлэгтэйгээр жижиг дунд үйлдвэрлэл маань энэ үед хаалгаа барихгүй байх энэ бололцоог бүрдүүлэх том боломж болж байна гэж харж байгаа. 20 гаруй мянган аж ахуй нэгжүүд жижиг дунд үйлдвэрлэлийн тоног төхөөрөмжийн зээл аваагүйгээсээ болоод хаагдсан гэж үзэж болохгүй байх. Юу гэхээр НӨАТ-ын татварын чиглэлээр хуулийн хэрэгжилтэд хяналт тавьсан чиглэлээр мөн энэ НӨАТ-ын асуудлаас болоод тамга тэмдэгтэй гэрчилгээтэй компаниуд их байсан. Магадгүй эдийн засаг өсөх юм бол шинээр компани байгуулъя гэж тооцсон зүйлүүд байгаа байх. Бас хуулийн хэрэгжилтэд цоорхой байсан учраас үүнийг ашиглая гэсэн зүйлүүд байгаа байх. Тийм учраас энэ 20 мянга бол нөгөө талаараа юмыг цэгцлэх, хоосон олон компаниуд бий болгох мөрөөдөл гэдэг юм  хадгалсан тоонууд буурсан зүйлүүд бий шүү. Бүгдийг нь татвараас ч юм уу, эдийн засаг хямарснаас гэхгүй байна. Нэг хэсэг нь тийм тоонууд байгаа. Үүнийг би танд татварын газар дээр энэ тоо гарсан байна лээ. Батмагнай дарга үүнийг Энхтүвшин гишүүнд өгвөл хэрэгтэй байх.


Ө.Энхтүвшин: -Засгийн газрын танилцуулга дотор ийм тоо байгаад байна л даа. Манай улсад 66 мянга 500 аж ахуй нэгж үйл ажиллагаа явуулж байгаагийн 90  орчим хувь нь 20 хүртэл ажиллагсадтай явж байна. Саяхан хүртэл Засгийн газрын статистикийн тоонд 96000 аж ахуй нэгжтэй байсан гээд яригдаад байсан чинь одоо 66 мянга болоод хувирсан юм уу, тэгвэл 22 мянгаас илүү аж ахуй нэгж байхгүй болчихсон юм биш үү? Энэ тоог мэдэж байгаа газар байна уу? Х тайлан гаргадаг нь хэд  байсан юм бэ? Аягүй бол өндөр тоо хэлнэ л дээ. Ийм хэмжээгээр хаалгаа барьчихсан юм байгаа юм уу?  

З.Энхболд: -Байгууллагуудын тооны талаар Батмагнай хариулъя.


Т.Батмагнай: -Энхтүвшин гишүүний асуултад хариулъя. 66 мянга гэдэг бол аж ахуй нэгжийн орлогын албан татварын тайлан өгсөн аж ахуй  нэгжүүдийн тоо байна. Манайд байгаа статистик мэдээгээр бол 2012 оны байдлаар нийт 69607  аж ахуй нэгж байгууллага Аж ахуй нэгжийн орлогын албан татварын тайлан өгч байсан. Үүний 26204 нь Х тайлан гаргаж байсан, үлдэж байгаа нь бол тодорхой хэмжээгээр аж ахуй нэгжийн орлогын албан татварын ногдолтой тайлан гаргаж байсан. Монгол Улсын хэмжээгээр нийт 170 гаруй татварын төрлөөр 90 гаруй мянган нэгж өнөөдөр тайлан өгөөд явж байгаа юм. 

З.Энхболд: -Чойжилсүрэн гишүүн асууя. 


Б.Чойжилсүрэн: -3 асуулт байна. Импортолж байгаа жижиг дунд үйлдвэрлэл нь тоног төхөөрөмжийг гааль, НӨАТ-аас чөлөөлөх юм байна. Тэгвэл Монгол Улсад үйлдвэрлэсэн жижиг дунд үйлдвэрлэлийн тоног төхөөрөмжийг ямар татварын хөнгөлөлт үзүүлэх вэ гэсэн нэгдүгээр асуулт. 


Хоёрдугаарт, жижиг дунд үйлдвэрлэлийн тоног төхөөрөмжийг импортлох үед нь НӨАТ-аас чөлөөлөх юм байна, импортлоод өөрийнхөө нягтлан бодох бүртгэлд суугаад үндсэн хөрөнгөнд бүртгэнэ үү, аж ахуйн үйл ажиллагаанд оруулаад бусдад шилжүүлэх борлуулах үед нь НӨАТ-ыг нь яах вэ гэсэн хоёр дахь асуудал. 


Гурав дахь асуулт нь, 2009 онд Засгийн газраар оруулахдаа бас зөвхөн импортлогч нарыг нь дэмжээд дотоодод үйлдвэрлэсэн аж ахуй нэгжүүдийг дэмжих бодлогоо мартсан юм. Тусад нь дахиад шинэ хуулийн төсөл боловсруулаад Монголд үйлдвэрлэсэн жижиг дунд үйлдвэрлэлийн тоног төхөөрөмж үйлдвэрлэвэл энэ үйл ажиллагааг нь НӨАТ-аас чөлөөлье, аж ахуй нэгжийг нь аж ахуй нэгжийн орлогын албан татвараас, хувь хүн үйлдвэрлэх юм бол хувь хүний орлогын албан татвараас чөлөөлнө гэсэн шийдвэр 2013 оны 12 дугаар сарын 31 хүртэл үйлчилж байсан. Энэ бодлого цаашаа үргэлжлэх үү  гэсэн ийм асуулт байна. 


Дөрөвдүгээрт, жижиг дунд үйлдвэрлэлийг Монголдоо үйлдвэрлээд эхлэхээр дөнгөж шинээр үйлдвэрлэж эхэлж байгаа дотоодын үйлдвэрлэгчдийг тухайлбал  хөгжингүй орнууд Япон, Германд үйлдвэрлэдэг тоног төхөөрөмж үйлдвэрлэгчидтэй нэг нөхцөл тавьж болохгүй байгаа юм. Тийм учраас Монголд үйлдвэрлэсэн жижиг дунд үйлдвэрлэлийн тоног төхөөрөмжийг компаниудын дүрмийн санд аваад элэгдэл тооцох хугацаа нь 8 жил болсон байх, үүнийг багасгаад 2 жил болгох бодлого байна уу, ийм санал дэмжигдвэл та бүхэн дэмжих үү гэсэн 4 асуултад хариулт авъя. 


З.Энхболд: -Улаан сайд хариулъя. Хэн хариулахыг нь хэлчих.


Ч.Улаан: -Ажлын хэсэг хариулчих.


Ж.Ганбат: -Асуултад хариулъя, Сангийн яамны Төсвийн бодлогын газрын дарга. 2011 онд Жижиг дунд үйлдвэрийн хуультай хамт Аж ахуй нэгжийн орлогын албан татварын тухай хуулийн 18 дугаар зүйл гээд албан татвараас чөлөөлөх гээд заалтад Монгол Улсын нутаг дэвсгэрт жижиг дунд үйлдвэрлэлийн зориулалт бүхий тоног төхөөрөмж үйлдвэрлэн борлуулах үйл ажиллагаанаас олсон орлогыг аж ахуй  нэгжийн орлогын албан татвараас чөлөөлнө гээд заачихсан. Энэ заалт өнөөдөр хүчин төгөлдөр мөрдөгдөж байгаа хуулийнхаа дагуу.


З.Энхболд: -4 асуулт асуусан Улаан сайдаа хажуудаа байгаа гишүүдтэй битгий яриад бай. Асуулт асууж байхад хариулъя. Таны ажлын хэсэг гээд байгаа хүмүүс чинь ганц хариулт хэлж байна. Яах юм бэ?


О.Ганбат: -Гаалийн дарга. Би Чойжилсүрэн гишүүний нэг асуултад хариулъя. Жижиг дунд үйлдвэрлэлийн хөнгөлөлт, чөлөөлөлтийн асуудал төвөгтэй нь том компаниуд тоног төхөөрөмж оруулж ирээд жижиг дунд үйлдвэрлэл гэдэг асуудал зовоодог. Анх хууль гаргахдаа жижиг дунд үйлдвэрийн үйлдвэрлэлийн зориулалттай тоног төхөөрөмжийг чөлөөлнө гэсэн байдаг юм. Гэтэл Компанийн тухай хуульд жижиг дунд үйлдвэр гэдэг маань юу вэ гэдгийг 199-өөс доош ажилтантай, 1.5 тэрбум төгрөгийн орлоготой ийм компанийн жижиг дунд үйлдвэрлэл гэнэ гэж заасан байдаг юм. Гэхдээ гаалийн байгууллагаас барьж байгаа бодлого бол уг хуулийн  маань үзэл санаа нь цаанаа ажлын байр бий болгох гэсэн агуулгатай явдаг учраас бидний авч хэрэгжүүлж байгаа арга хэмжээ нь жижиг дунд үйлдвэрийн газраас гэрчилгээ дээр нь тамга даруулснаар хөнгөлөлт чөлөөлөлтийг эдлүүлдэг. 


Оруулж ирээд зарвал яах вэ гэдэг асуудал асуусан, тэгэхээр энэ асуултад бид энэ талаар танайх зарсан байна гэдэг асуудлыг авч үздэггүй, гол нь хуулийн утга санаа нь ажлын байр бий болгож байгаа гэдэг санаанд нийцүүлж ажиллаж байгаа юм. 


З.Энхболд: -Элэгдэл хорогдлын шимтгэл ярьж байна шүү дээ. 


Т.Батмагнай: -Чойжилсүрэн гишүүний асуултад хариулъя. Жижиг дунд үйлдвэрлэгч өөрийнхөө үйлдвэрлэлийн бизнесийн зориулалтаар өөрөө өөртөө тоног төхөөрөмж оруулж ирж байгаа бол тэр нь хуулийнхаа дагуу гаалийн НӨАТ-аас чөлөөлөгдөж байгаа. Хэрвээ бизнес эрхлэгч жижиг дунд үйлдвэрлэлийн тоног төхөөрөмжийг гаалийн НӨАТ-аас чөлөөлүүлж орж ирээд Монгол Улсын нутаг дэвсгэр дээр цаашдаа тодорхой хэмжээгээр ашиг нэмээд худалдан борлуулах юм бол тэр худалдан борлуулж байгаа үйл процесс дээр нь НӨАТ төлнө. Ногдуулж явна. 


З.Энхболд: -Чойжилсүрэн гишүүн ойлгомжгүй асуусан юм уу, та нар хариулж чадахгүй байгаа юм уу? Гадаадын үйлдвэрлэгчид болохоор хөнгөлөлт үзээд байдаг, дотоодын үйлдвэрлэгчид яах юм бэ гэж асуугаад байна шүү дээ. 

Ж.Ганбат: -Дотооддоо үйлдвэрлэх юм бол гээд одоогийн хуульд 2012 онд орсон заалтаар чөлөөлөгдөж байгаа юм аж ахуй нэгжийн орлогын албан татвараас энэ тоног төхөөрөмжийг үйлдвэрлээд худалдан борлуулах юм бол олсон орлого дээр нь аж ахуй нэгжийн орлогын албан татвар ногдуулахгүй гэсэн ийм байдлаар чөлөөлсөн явж байгаа. Энэ хүчин төгөлдөр байгаа. 

З.Энхболд: -Чойжилсүрэн гишүүн нэмж асууя.

Б.Чойжилсүрэн: -Наад уншаад байгаа заалт чинь 2009 онд мартчихаар нь миний бие санаачлаад аж ахуй нэгжид өөрчлөлт оруулсан юм. Одоо дотооддоо үйлдвэрлэлээ шүү дээ, тэгэхээр НӨАТ-ыг нь орхигдуулчих юм уу гэдэг асуулт тавьсан юм. Үүнд хариулахгүй байна. Хоёрдугаарт, үндсэн хөрөнгөнд бүртгэхээр чинь 8 жилээр наадахыг чинь элэгдэл яагаад байгаа юм. Одоо эхний шатандаа байгаа Монголд үйлдвэрлэж байгаа, Хятад үйлдвэрлэж байгаа Япон, Германд үйлдвэрлэж байгаа тоног төхөөрөмж 8 жилээ дуусгаж магадгүй юм шиг байгаа юм. Бусад нь 8 жилээ гүйцээхгүй байгаа шүү дээ, хагас жил болоод эвдэрч байгаа юм. Тэр нь элэгдэл тооцох хугацааг нь багасгахгүй юм уу гэсэн асуултад хариулт өгдөггүй.

Ж.Ганбат: -Дотооддоо үйлдвэрлээд..

З.Энхболд: -Сайд микрофондоо хэл наадахаа.

Ч.Улаан: -Түргэвчилсэн маягаар элэгдэл хорогдол байгуулах тийм шаардлага байгаа эсэхийг бид нар судалж байгаад хуульд зааж нийцэж байна гэдгийг эргээд танилцуулъя. Энэ хүрээнд бид авч үзээгүй. Энэ бол импортоор орж ирэхэд хамаарч байгаа татварыг чөлөөлөх тухай асуудал оруулсан шүү дээ. Тийм учраас тэр асуудлыг судалж үзээд эргээд танилцуулъя. 


З.Энхболд: -Баярсайхан гишүүн. Яах юм бэ тэгээд хариулахгүй хүмүүсийг чинь.

Г.Баярсайхан: -Баярлалаа. Энэ хуулийн төсөл оруулж ирэх шалтгаан нь бол Засгийн газартай шууд холбоотой байна гэж би хувьдаа харж байгаа юм. Хөдөө аж ахуйн салбар ялангуяа ноолуур, ноос, оёдол, сүү, хүлэмж гэх мэт салбарыг дэмжих дэмжлэгийг Засгийн газар үзүүлж байсан, үзүүлж байгаа. Ямар хэлбэрээр үзүүлж байна вэ гэхээр явсаар байгаад арилжааны банкнуудаар дамжиж байгаа. Арилжааны банкнууд дээр зээлийн олголт, төслийн хэрэгжилт бол муу байгаа. Өнөөдөр жишээ аваад ярихад зарим нэг банкин дээр дөнгөж 48 хувьтай байгаа юм. Тэгэхээр өнөөдрийн асуудал автоматаар босож ирээд байгаа юм. Аж ахуй нэгжүүдийн үйл ажиллагааг цаг хугацаагаар боомилоод бүх зүйлд хүргээд байна гэдэг нь тодорхой байна л даа. Тэгэхээр Засгийн газар өөрийн зүгээс дэмжлэг үзүүлж байна, та нарын бодлого чинь явсаар байгаад дунд шатандаа арилжааны банкнууд дээр гацаад байна шүү. Засгийн газрын тогтоосон хөнгөлөлт эдлэх хугацаанд багтах асуудалд орж чадахгүй байна гэдгийг тэмдэглэж хэлэх нь зүйтэй байх. Нөгөө талаар манай Байнгын хороотой холбоотой ноос ноолуурын салбарын жижиг дунд үйлдвэрлэлийн техник тоног төхөөрөмж импортолж оруулж ирж байгаа аж ахуй нэгжийн асуудал байгаа юм. Энд бол яг хэдий хэмжээний тоног төхөөрөмж оруулж ирж байна, хэдий хэмжээний гаалийн импортын татварын хөнгөлөлт  эдлэх юм бэ гэдэг товчхон тоо надад хэлээд өгөхгүй юу?

5 тэрбум 400 сая төгрөгийн тоног төхөөрөмжийн асуудал нийт 810 сая төгрөгийн татварын хөнгөлөлт эдлүүлэх ийм асуудал байна л даа. Энэ  одоо бодитой тоо байна вэ гэдгийг лавлаад өгөхгүй юу? 


З.Энхболд: -Ажлын хэсгийн холбогдох хүмүүс хариулъя. 


О.Ганбат: -Би өнөөдрийн жижиг дунд үйлдвэрлэлийн хөнгөлөлтийн асуудлаар гишүүдийн асуултуудад нэлээн дэлгэрэнгүй хариулсан байгаа. Энэ жилийн 2013 оны дундаж чөлөөлөлт бол 23 тэрбум төгрөг хүрсэн байгаа юм л даа. Манай гаалийн импортын НӨАТ-ын хувь бол 15 хувь байгаа шүү дээ. 15.5 хувь гэж үзэж байгаа юм. 2014 оны төсөөллөөр бид 26 тэрбум төгрөгийн хөнгөлөлт гарч болзошгүй гэж тооцож байсан. Үүнийг тодотголтой уялдуулаад хагас жилээс хойш мөрдөнө гэвэл ойролцоогоор 13 тэрбум төгрөгийн хөнгөлөлт чөлөөлөлт гарах нь гэсэн тоо байгаа. Яг аж ахуй нэгжээр тэд гэдгийг бид урьдчилан  хэлэх бололцоогүй. 


З.Энхболд: -Баярсайхан гишүүн.

Г.Баярсайхан: -Та надад ноос ноолуурын тоног төхөөрөмжтэй холбоотой мэдээллийг явуулаарай.

О.Ганбат: -Үүнийг гаргаад танд өөрт чинь явуулъя.


З.Энхболд: -Батсуурь гишүүн.

Ж.Батсуурь: -Тэгэхээр жижиг дунд үйлдвэрийн зээлийн санд улсын хэмжээнд аймаг сумдыг оруулаад хэчнээн хэмжээний мөнгө эргэлдэж байгаа вэ? Зээлийн батлан даалтын сангийн тухай хууль гаргаж жижиг дунд үйлдвэрийн сангаас зээл авч байгаа хүмүүс дэмжлэг үзүүлж байгаа л даа. Яагаад гэвэл тэд зээл авахдаа барьцаа хөрөнгө гэж асуудал үүсээд байсан учраас энэ Зээлийн батлан даалтын сан ер нь хэдий хэмжээний зээлийн дүнд батлан даалт гаргаж байгаа вэ? Энэ  хууль хэрэгжсэн цагаас хойш. Тэгэхээр импортыг орлох,  экспортыг дэмжих бүтээгдэхүүн үйлдвэрлэх гэсэн зорилгоор тодотгол байгаа шүү дээ. Энэ олон аж ахуй нэгжүүдийн тоног төхөөрөмж оруулж ирээд зээл авсан компаниудад ер нь тэр оруулж ирсэн бүтээгдэхүүн ч юм уу, хэр зэрэг бүтээгдэхүүн үйлдвэрлэж үр дүнгээ өгч байгаа талаар эргэж анхаарч хандаж байгаа судалгаа байна уу? Тоног төхөөрөмж оруулж ирээд бүтээгдэхүүн үйлдвэрлэнэ гээд татвараас чөлөөлөгдөөд байгаа, тэгэхээр үр дүнгээ өгч байна гэж ойлгож байгаа юу? Хараад байхад жижиг дунд үйлдвэрлэлийн зээлийн сангаас зээл авсан компаниуд бараа бүтээгдэхүүн нэг газраас худалдаж аваад нөгөө газар руу худалдан борлуулах ийм ажиллагаа явуулаад үнэхээр жаахан архи пиво зардаг цэг нээгээд эсвэл бааранд ресторан  нээгээд яваад байгаа зүйл байна уу?

Бодитой бид нарын зорилго тавиад байгаа импортыг орлох, экспортыг дэмжсэн бүтээгдэхүүн хэчнээн хэмжээний бараа бүтээгдэхүүн гарч байгаа вэ гэсэн судалгаа байгаа вэ? Үүн дээр их үр дүнтэй гэсэн маягаар асуудлыг оруулж ирсэн байна л даа. Тэгэхээр энэ судалгаагаа ямар хэмжээнд хийгээд дүгнэлтэд хүрсэн юм бэ гэсэн нэг бодитой асуулт байна. Түүнээс гадна татварыг чөлөөлж байгаа нэг талын дэмжлэг ажлын байр нэмэгдүүлэх байх л даа. Тэгэхээр татвараас чөлөөлөгдөөгүй байгууллага үлдсэнгүй шүү дээ. Нефтийн бүтээгдэхүүний татварыг тэглэсэн байгаа. Татварынхаа хуулийг нэгмөсөн хумих бодлого байна уу, үгүй юу гэсэн асуулт байна. 

З.Энхболд: -Улаан сайд хариулъя. 

Ч.Улаан: -Баярлалаа, Батсуурь гишүүний асуултад хариулъя. Жижиг дунд үйлдвэрлэлийн сангийн талаар Санжмятав сайд хариулна. Зээлийн батлан даалтын сан байгуулагдаад үйл ажиллагаа явуулж жижиг дунд үйлдвэрүүдийг зээл авахад нь баталгаа гаргасан. Манайхан тоог нь шинэчлээд өгөөрэй. Миний санаж байгаагаар 8000 гаруй аж ахуй нэгжид зээлийн баталгаа гаргасан гэсэн мэдээлэл байсан үүнийг тодруулаарай. Хэдэн аж ахуй нэгжид хэчнээн зээл олгосон талаар. 

Үр дүнгийн талаар энэ хөнгөлөлтөд хамрагдсан аж ахуй нэгжүүдийн үр дүн ямар байгаа талаар Санжмятав сайд тодруулаад өгвөл сайн байна, экспортод гаргаж байгаа нь адилхан. Ер нь хөнгөлөлт чөлөөлөлтийг авдаггүй салбар аж ахуй нэгж өнөөдөр үнэхээр байхгүй болсон. Цаашдаа үүнийг бодлогоор цэгцлэх учиртай. Ялангуяа хөнгөлөлтийн  хуулиуд гарсны дараа НӨАТ-ын шинэчилсэн найруулгын хууль шинэчлэгдэж батлагдсаны дараа хөнгөлөлт чөлөөлөлтийг нэлээд зоригтойгоор цэгцлэх учиртай гэж бид нар бодож байгаа. Дараагийн бидний ажиллах гол салбар хөнгөлөлт чөлөөлөлтийг цөөлөх, боловсронгуй болгох асуудал байх юм гэж бид нар төсөөлж байгаа.  

З.Энхболд: -Санжмятав.

Я.Санжмятав: -Манай жижиг дунд үйлдвэрлэлийн сан, Сум хөгжлийн сантайгаа нийлээд 322 тэрбум төгрөгийн санхүүжилт эргэлдэж байгаа. Үүний 96 тэрбум нь Сум хөгжүүлэх сан дээр Засгийн газрын мөрийн хөтөлбөрт 2016 он хүртэл хамгийн цөөхөн хүн амтай сум дээр 150 саяас доошгүй аймгийн төвийн сумд дээр 1 тэрбум 800 сая төгрөг хүргэнэ гэсэн энэ зорилтыг үндсэндээ жил хагасын дотор хэрэгжүүлсэн  гэж ойлгож болно. Хоёр удаа 24 тэрбумаар санхүүжилт хийгээд ингээд сум дээр Жижиг дунд үйлдвэрлэлийг хөгжүүлэх, Сум хөгжүүлэх сангийн санхүүжилт хангалттай өгөгдсөн.  Үр дүнгийн хувьд тухайн сум орон нутгийн удирдлага, тэнд ажиллаж байгаа хүмүүсээс шалтгаалаад янз бүр байгаа. Үүн дээр Хөдөлмөрийн яам холбогдох хууль хяналтын байгууллагатай хамтран энэ жил нарийвчилсан үзлэг хийх, зөвлөгөө өгөх, үр дүнтэй байгаа зарим сумд дээр Сум хөгжлийн санг хөгжүүлэх, Жижиг дунд үйлдвэрлэлийг  хөгжүүлэх сангийн хөрөнгийг бас нэмэгдүүлэх бага хэмжээний санхүүжилтийг бас төсөв төлөвлөгөөндөө тусгасан байгаа гэж ойлгож болно. 

Одоо 322 тэрбум төгрөг дээр 100 тэрбум төгрөг нэмэгдэх юм бол 422 тэрбум төгрөгийн санхүүжилттэй жижиг дунд үйлдвэрлэлийг орон нутагт болон Улаанбаатар бусад газруудад хөгжүүлэх бололцоо бүрдэнэ. 2016 он гэхэд 500 тэрбумд хүргэнэ гэсэн зорилт байгаа. Ямар ч байсан энэ зорилтоо хэрэгжүүлэх бүрэн боломж байгаа гэж үзэж ойлгодог. Экспортод гарч байгаа бүтээгдэхүүний нэр төрлийн асуудлаар гааль дээр тодорхой тоо байвал хэлчих, надад бодитой нарийн тоо байхгүй учраас би танд хэлж чадахгүй байна, бэлэн байгаа бол байхгүй бол би танд энэ асуудлаар Жижиг дунд үйлдвэрлэлийн сангаас гарсан тоог нь ямар нэр төрлөөр ямар бүтээгдэхүүн хэдэн төгрөгийн санхүүжилт гарсан бэ гэдэг нарийвчилсан зүйлийг сангаараа дамжуулан өгье гэж хэлэх байна. Баярлалаа. 

З.Энхболд: -Батсуурь гишүүн нэмж асууя.

Ж.Батсуурь: -Яагаад би үүн дээр тодруулах гээд байгаа гэхээр энэ хөнгөлөлт, чөлөөлөлт, үнэ тогтворжуулах хөтөлбөрөөс баахан зээл авлаа, татварын хөнгөлөлтүүд эдэллээ, энэ аж ахуй нэгжүүд үйлдвэрүүд чинь бараа бүтээгдэхүүний үнээ байнга нэмэгдүүлж байна шүү дээ. Нефтийн бүтээгдэхүүний татварыг тэглэсэн, тэгээд үр дүнгээ өгөхгүй байна гэж ойлгож байгаа. Үүнтэй холбогдуулсан судалгаа байна уу? Ялангуяа үнэ тогтворжуулах хөтөлбөрт хамрагдсан аж ахуй нэгжүүд татварын хөнгөлөлт чөлөөлөлт эдэлсэн, хөнгөлөлттэй зээл авсан  гэх мэтчилэн энэ компаниуд эргээд ард иргэдийг хямд бараа бүтээгдэхүүнээр хангах бодлогоор дэмжлэг үзүүлж, хэрэгжүүлж чадаж байна уу, үгүй юу гэдэг дээр ер нь араас нь хөөцөлдөж судалж байгаа тэр аж ахуй нэгжүүдээсээ тусад нь тайлан авч байгаа, хэдий хэмжээний бараа бүтээгдэхүүн үйлдвэрлэж байгаа, яаж дэмжлэг үзүүлж байгаа, үнийн хувьд ямар байгаа вэ гэдэг асуудал дээр эргэж тооцоо..

З.Энхболд: -Хэн хариулах вэ?  Хариултгүй юу, Улаан сайд. 

Ч.Улаан: -Энэ хөнгөлөлт, чөлөөлөлтөд хамрагдсан аж ахуй нэгжүүдийн бодит үйл ажиллагаа ямар байна вэ гэдэг  талаар Сангийн яам хөөцөлдөж ажиллах үүрэг байхгүй. Бидэнд байх ч ёсгүй. Бид түүнд хүрэхгүй. Тийм учраас салбар хариуцсан энэ чиглэлээрээ хяналт тавьж хөөцөлдөж байх учиртай гэж бодож байна. 

З.Энхболд: -Энх-Амгалан гишүүн.

Л.Энх-Амгалан: -Нэгдүгээр асуулт энэ хууль маань 2012 оны 12 дугаар сарын 31-нээр хүчингүй болсон байгаа. Өнөөдөр 1.5 жилийн дараа сэргэх гэж байна. Өнөөдөр батлагдаж байгаа өдрөөсөө хүчин төгөлдөр хэрэгжих зайлшгүй шаардлага амьдрал дээр байгаа. Тэгэхээр энэ хууль батлагдсан өдрөөсөө хэрэгжинэ биз дээ гэдгийг тодруулахыг  хүсэж байна. Хоёрдугаарт, 250 гаруй хөнгөлөлт, чөлөөлөлт гэж ярьж байна л даа. 250 гаруй хөнгөлөлт чөлөөлөлтөөс хэд нь жижиг дунд үйлдвэрлэлийг дэмжихтэй холбоотой байна вэ гэдгийг тодруулахыг хүсэж байгаа юм. 

Гуравдугаарт, сая манай Татварын ерөнхий газар, Санжмятав сайдын өгсөн мэдээллээр ч гэсэн ерөнхийдөө орлогын албан татварын тайлангаар Татварын ерөнхий газартай харьцаж байгаа 65500 аж ахуй нэгж байна. Тэгэхээр 93 хувь нь 30 хүртэл ажиллагсадтай аж ахуй нэгжүүд байгаа юм. Энэ 66500 аж ахуй нэгжийн бараг 45 хувь  нь худалдаа үйлчилгээний чиглэлээр үйл ажиллагаа явуулдаг компаниуд байна, 30 гаруй мянган компани гэсэн үг. Гэтэл яг энэ хуулиар бид нарт өгч байгаа хөнгөлөлтөөр үйлдвэрлэгч байх ёстой гэсэн ийм шалгуур тавиад байгаа юм. Гэтэл 30 гаруй мянган аж ахуй нэгж худалдаа үйлчилгээний зориулалтаар өөрсдөө тоног төхөөрөмжөө импортлох зайлшгүй шаардлага амьдрал дээр гарч ирж байгаа юм. Үүний үйлдвэрлэгч худалдаа үйлчилгээ эрхэлж байгаа эрхлэгчийн зааг ялгааг үүгээр яаж салгаж байгаа юм бэ? Худалдаа үйлчилгээний зориулалтаар үйл ажиллагаа явуулж байгаа хүмүүсийг чинь тоног төхөөрөмжөө шинэчлэх, сайжруулах зайлшгүй шаардлага байгаа шүү дээ. Тэгэхээр үүнийг энэ хуульд яаж хамруулж байгаа гэдгийг гуравдугаарт тодруулахыг хүсэж байгаа юм.

Дөрөвдүгээрт, энэ хууль маань хэрэгжээд 2009 оноос хойш нэлээн олон салбарт хөнгөлөлт чөлөөлөлт өгсөн. Яг одоо энэ хууль батлагдаж гарахаар Засгийн газраас ангиллыг нь баталсан тогтоол гарах ёстой. 2009 оноос хойш өгсөн хөнгөлөлт, чөлөөлөлтийн хүрээнд багтаагүй салбар тоног төхөөрөмжүүд байгаа  гэсэн ийм зүйлүүд амьдрал дээр зөндөө гардаг юм. Тэгэхээр шинээр ангилал тогтооход ямар салбарууд өмнөх хөнгөлөлт чөлөөлөлтөд хамрагдаагүй байсан шинээр хууль баталсны дараагаар батлагдаж гарах энэ ангилалд шинээр ямар салбарыг хамруулах зайлшгүй шаардлага байна вэ? Үүн дээр хийсэн тооцоо судалгаа байна уу гэсэн ийм 4 зүйл дээр тодруулга авахыг  хүсэж байна. 


З.Энхболд: -Улаан сайд хариулъя.

Ч.Улаан: -Хууль батлагдсан өдрөөсөө хэрэгжиж эхэлнэ. Ингээд энэ оны 7, 8 сард хийгдэх тодотгол дээр тусгагдаж зохицуулалт нь хийгдэнэ. Манай ажлынхан 250 гаруй хөнгөлөлт чөлөөлөлтөөс жижиг дунд үйлдвэртэй нь холбоотой нь хэд байна гэдгийг нь хэлээд өгчих, үйлдвэрлэл гэдгээр хязгаар тавьж байгаа, цаана нь юу үлдэж байна вэ, дараагийн асуултыг нь ажлын хэсгийнхэн хариулчих даа.

З.Энхболд: -25 тэрбум гээд өглөөнөөс хойш яриад байна л даа Энх-Амгалан гишүүн.

Ч.Улаан: -Дүнгээр нь 25 гээд байгаа.

З.Энхболд: -Гишүүн болгох асуух юм, гишүүн болгонд хариулж өгч байна. Санжмятав сайд хариулъя.

Я.Санжмятав: -Жижиг дунд үйлдвэрийн тоног төхөөрөмжийн жагсаалтуудаа Засгийн газар дээр гаргасан. Ноднин жил нэмэгдүүлээд нийтдээ 936 шиг санагдаж байна нэр төрлийн сэлбэг тоног төхөөрөмжүүдийг чөлөөлсөн байгаа. Ахиад хүсэлт их байдаг. Тийм учраас нэлээдгүй хэсэг нь Үйлдвэр, хөдөө аж ахуйн яамнаас орж ирж байгаа саналд орхигдсон зүйл байгаа. Иргэний нисэхтэй холбогдолтой ийм асуудлууд манай дээр ирчихсэн байгаа юм. Уул уурхайтай холбоотой асуудал дээр асуудал гарсан. Манай дээр ноднин бэлтгэгдсэн байгаа чөлөөлбөл болохоор чөлөөлж өгөөч гэсэн саналууд байгаа. Үүнийгээ Засгийн газар дээр бид холбогдох салбарын яамд, эзэд, үйлдвэрлэгч нартайгаа зөвлөлдөж байгаад шийдвэрлэх ийм бололцоо бий. Тухайлбал, хүндрэлтэй нэг зүйл үсчний үс засдаг тоног төхөөрөмж сандал ширээ болоод ирэхээр үйлчилгээ рүү ороод байдаг. Үүний тайлбарыг хийж байгаад үйлдвэрлэл тодорхой хэмжээгээр явуулж байгаа учраас үйлдвэрлэл үйлчилгээ явуулж байгаа гэдэг нэр томьёоллоор нэлээдгүй хэсгийг нь оруулах бололцоо бий. Аль болохоор үүнд  хамруулж ажлын байрыг нэмэгдүүлэх, техник технологийн шинэчлэл хийх, ажлын байртай болох бололцоо бий. Санал нэг байгаа манай Хөдөлмөрийн яам холбогдох яамдтай ажиллаад Сангийн яамтай ярилцаад Засгийн газарт оруулж шийдвэрлүүлнэ.

З.Энхболд: -Үйлчилгээг хамруулах юм уу,  хамруулахгүй юм уу? 

Э.Батбаяр: -Энх-Амгалан гишүүний 2, 3 дахь асуултад хариулъя. Хоёр дахь асуултад 250 хөнгөлөлт чөлөөлөлтийн заалтын хэд нь жижиг дунд үйлдвэрлэл хамааралтай заалт вэ гэж асуусан. Үүнээс нь 17 зүйл заалт нь бол жижиг үйлдвэрлэлийн хөнгөлөлт чөлөөлөлттэй хамааралтай заалт байна. Бусад нь хүний хөгжил, тэтгэвэр, тэтгэмж дийлэнхийг нь эзэлж байна. Нийт 65000 аж ахуй нэгжийн орлогын албан татварын тайлан гаргаж байгаа аж ахуй  нэгжүүдээс 45 хувь нь худалдаа үйлчилгээний салбар байна. Тэгэхээр худалдаа үйлчилгээний салбараа оруулах уу гэж асуусан. Жижиг дунд үйлдвэрлэлийн тоног төхөөрөмжийг бид нар хөнгөлж чөлөөлж байгаа. Худалдаа үйлчилгээний салбар бол тоног төхөөрөмж харьцангуй бага хэрэглэдэг, энэ салбарт эргэлтийн  хөрөнгийн зээлийг бид нар хөнгөлөлттэй зээл олгох энэ асуудлыг дэмжихээр бодлогоо боловсруулаад явж байгаа. Түрүүн гишүүдийн асуултад гарч байсан, Зээлийн батлан даалтын сан хэдэн төгрөгийн зээл өгч байгаа вэ гээд үүн дээр бид нар 9.7 тэрбум төгрөгийн зээл олгосон байна. Ерөнхийдөө нэг аж ахуй нэгжид 250 сая төгрөг хүртэлх зээлийг олгож байгаа юм байна. 

З.Энхболд: -Гишүүд асуулт асууж дууслаа. Үг хэлэх гишүүд байна уу? Бүгдээрээ дэмжиж байгаа юм чинь дэмжээгүй гишүүн гарахгүй юм байгаа биз дээ. Оюунхорол гишүүнээр тасаллаа. Уянга гишүүн.

Г.Уянга: -Энэ чухал асуудал хэлэлцэж байна гэж ойлгож байна. Жижиг дунд үйлдвэрлэл өнөөдөр гэр гэртэй үйлдвэрлэл эрхэлж байгаа ганц хоёр суурь машинтай ажил хийж байгаа тэр хүмүүс Монгол Улсын хөнгөн үйлдвэрийн  том суурь гэж бодож энэ арга хэмжээг хөнгөн үйлдвэр босож иртэл үргэлжлүүлэх ёстой гэж бодож байгаа юм. Гагцхүү бид нарт шаардагдаж байгаа юм бол Монголын төр өөрөө яг жижиг дунд үйлдвэрлэлийг томоохон үйлдвэр болж хөгжихөд дэмжлэг үзүүлсэн иж бүрэн бодлого явуулж чадахгүй байгаад дүгнэлт хийх ёстой. Бид нарын дэмжлэг оочин  болж байгаа. Бага зэргийн зээл, жижиг хөнгөлөлт мэтийн зүйлүүд болж байгаа юм. Тухайлбал, өнөөдөр бодитой жижиг дунд үйлдвэрлэл эрхлэгчид, бизнес инкубатор төвүүдээр явж үзэхэд бодитой үгүйлэгдэж байгаа тэр дэмжлэг бол ижил төрлийн бараа бүтээгдэхүүн гаалиар орж ирэхэд ямар ч татваргүй байгаа тэгээд тэр нь борлуулалтад нь хүндрэл учруулдаг энэ хамгийн бодитой учирч байгаа бэрхшээл байгаа. Тэгэхээр бид нар яаралтай Монголдоо үйлдвэрлэж байгаа бараа бүтээгдэхүүний ижил төрлийн бараа бүтээгдэхүүний гаалийн албан татварыг нэмэгдүүлэх шаардлага байгаа. Өнөөдөр бид нарын гадныхантай өрсөлдөөд тэд нартай өрсөлдөж байгаад илүү сайн бараа бүтээгдэхүүн хийнэ гэдэг энэ бодлого хэтэрхий хатуу бодлого байгаа юм, хойд эх, эцгийн бодлого болоод байгаа юм л даа. Тухайлбал оёмол, сүлжмэл, нэхмэл бүтээгдэхүүний импортын гаалийн татварыг бид нар Дэлхийн худалдааны байгууллагад элссэнээс хойш үүнд бага татвар тогтоож байгаа. Дэлхийн худалдааны байгууллагад элсэж үүргээрээ хүлээсэн 20 хувьд хүргэж наад зах нь оёмол, сүлжмэл, нэхмэл бүтээгдэхүүний гаалийн албан татварыг нэмэгдүүлэх шаардлага хэрэгцээ бид нарт байгаа. Энэ бол царцчихсан татвар байгаа. Энэ чиглэлийн маш олон үйлдвэр байгаа, бид нарт дэмжлэг болж чадахгүй байгаа гэдгийг хэлэхийг хүсэж байна. 

Хоёрдугаарт, бид нарын анзаарах ёстой юм бол амьдрал дээр хүмүүстэй уулзаж байхад жижиг дунд үйлдвэрлэлийн ангиллыг бас нарийвчлах шаардлага байна уу гэж харагдсан. Одоо 10 тэрбумаас доош жилийн эргэлттэй ийм аж ахуй нэгжүүдийг жижиг дунд үйлдвэрлэл гэж хамруулж байгаа, жижиг үйлдвэр, дунд үйлдвэр, өрхийн үйлдвэр гэж юу юм бэ гэдэг ангиллаа бид нар тодруулах шаардлага байна гэж үзэж байна. Жилийн 1 тэрбум тэр битгий хэл 10 саяын эргэлтэд хүрэхгүй гэхдээ амьжиргаагаа авч яваад байгаа бас чадахгүй байгаа ирээдүйтэй үйлдвэрлэл эрхэлж байгаа ийм олон өрхүүд байна. Олон үйлдвэрлэгчид байна. Яг одоо чухам социализмын үед бодлогоор Монгол Улс мэргэжилтнүүдийг бэлтгэж байхад бэлтгэгдсэн тэр  хүмүүсийн сүүлчийн үлдэгдэл өнөөдөр жижиг дунд үйлдвэрлэлийг авч явж байгаа. Үргэлжлүүлээд Солонгост  хараар ажил хийж байсан тэнд үйлдвэрт ажиллаж байсан хүмүүс техник тоног төхөөрөмжөө оруулж ирээд манай ажилчин ангийн тасрах гэж байгаа залгаж халааг үргэлжлүүлж байгаа. Бид нар цогц нэгдмэл ийм бодлогоор дэмжих зайлшгүй шаардлага байгаа гэдгийг анзаарсан. 

Борлуулахаар оруулж ирж байгаа тоног төхөөрөмжийг гаалийн  хөнгөлөлт чөлөөлөлтийг үзүүлээд байдаг алдаа гардаг юм биш байгаа, гааль дээр үүнийгээ хянах ямар бололцоо байна, бололцоо байхгүй бол хуулийн механизмаар хянах бололцоо байдаг бол санал болгож оруулж ирвэл зүгээр байгаа юм. Хэрвээ үнэхээр үйлдвэрлэлийн зориулалтаар биш, 10-аас дээш худалдан борлуулахаар тоног төхөөрөмжүүдийг гааль албан татвараас чөлөөлүүлж оруулж ирээд борлуулдаг бол энэ өөрөө дэмжлэг биш харин ч жижиг дунд үйлдвэрт чөдөр тушаа болно, энэ ангилал ялгааг бид нар яаралтай олж харж, алдаа байвал тэрийг засах хуулийн эрх зүйн орчныг бүрдүүлэх шаардлага байгаа гэж бодож байна. Тэгээд энэ хуулийг дэмжиж байна, баярлалаа. 

З.Энхболд: -Уянга гишүүн дэмжлээ. Энх-Амгалан гишүүн. 

Л.Энх-Амгалан: -Энэ хуулийг дэмжиж байгаа, зайлшгүй батлагдаж гарах ёстой хуулийн хөнгөлөлт чөлөөлөлт мөнөөс мөн. Гэхдээ сая миний асуултад тодорхой хариулт авч чадсангүй л дээ. Засгийн газрын барьж байгаа байр суурь бол худалдаа үйлчилгээний салбарт тоног төхөөрөмжүүд маш бага шаардагддаг гэсэн ийм битүү хариултыг өгчихлөө. Уг нь худалдаа үйлчилгээний салбарт хамгийн их тоног төхөөрөмж шаардагддаг шүү дээ. Жишээ нь та бүгдийг өгсөн мэдээллээс бол өнөөдөр Монгол Улсад 66500 аж ахуй нэгж эрхэлж байгаагийн 45 хувь нь худалдаа үйлчилгээний зориулалтаар энэ салбарт үйл ажиллагаа явуулж байгаа салбар байгаа юм. Энэ компаниуд чинь тоног төхөөрөмжөө сайжруулах хэрэгцээ шаардлага байна уу гэвэл байгаа шүү дээ. Нийт 80 орчим хувь нь тоног төхөөрөмжөө шинэчлэх шаардлага байна гэж байгаа юм. Гэтэл үүн дээр зөвхөн үйлдвэрлэгч гэж салгаад нөгөө талдаа худалдаа үйлчилгээнийхнийг бид нар бодлогоор дэмжих юм. Гэхдээ энэ хүрээнд ийм шаардлага байхгүй гэж байгаа нь үндэслэл муутай тайлбар санагдаад байна. Монгол Улс өөрөө тоног төхөөрөмж үйлдвэрлэгч орон биш. Бүх тоног төхөөрөмжүүдийг бид импортоор оруулж ирж байгаа. Тэр тусмаа өнөөдөр 66500 аж ахуй нэгжийн 45 хувь гэдэг чинь 30000 аж ахуй нэгж нь зөвхөн худалдаа үйлчилгээний зориулалтаар үйл ажиллагаа явуулж байгаа. Энэ аж ахуй нэгжүүд чинь энд хамрагдах зайлшгүй шаардлага байгаа шүү дээ. Яагаад ийм ялгавартай хандаад байгаа юм бэ гэдэг асуулт. Үүнийг зайлшгүй эргэж харж үзэх ёстой гэж ойлгож байна. 

Хоёрдугаарт, жижиг дунд үйлдвэрлэлийг дэмжих бодлого байх ёстой, зээл, татвар, хөрөнгө оруулалтын бодлогоор яаж дэмжих юм бэ? Санжмятав сайд тусдаа Хөдөлмөрийн яам байгуулсан, энэ яаманд жижиг дунд үйлдвэрлэлийг хариуцуулсан хамгийн гол үр дүн бол жижиг дунд үйлдвэрлэлийг яаж дэмжих үү гэдэг ийм бодлогын юм чинь маш тодорхой байж байх ёстой. Монгол Улсад өнөөдөр  хүчин төгөлдөр байгаа 450 хөнгөлөлт чөлөөлөлтийн 17 нь жижиг дунд үйлдвэр хамаатай гэж байна л даа. Гэтэл харамсалтай нь жижиг дунд үйлдвэрүүд чинь яг 17 хөнгөлөлт чөлөөлөлт байдаг юм бэ гэдгийг мэдэхгүй байна шүү дээ. Мэдээлэл байхгүйгээсээ тодорхой хөнгөлөлт чөлөөлөлтийг эдэлж чадахгүй байна шүү дээ. 

Хоёрдугаарт, зөвхөн нэг жишээ хэлэхэд өнөөдөр Монголд хэвлэлийн компаниуд гэхэд 150, 160 байна. Хэрэгцээнээсээ 30-40 дахин их ийм олон хэвлэлийн үйлдвэртэй болчихсон энэ чинь бодлогогүйн шинж байгаа юм. Өнөөдөр Сум хөгжүүлэх сангаас зээл аваад нэг сум дээр  хоёр гурван эсгийний үйлдвэр байгуулаад дампуурч байгаа өчнөөн айл, өрх, жижиг аж ахуй нэгж байна шүү дээ. Тэгэхээр сум орон нутаг, бүсийн хэмжээнд ямар салбарт, ямар үйлдвэрлэлийг хөгжүүлэх юм бэ? Хэдэн үйлдвэр байх хэрэгцээ шаардлага байна вэ? Ийм тооцоо судалгаа байж үүн дээрээ үндэслэсэн бодлогын дэмжлэг байх ёстой гэж бодож байгаа юм л даа. Бид нар нэг сум дээр гурав дөрвөн эсгийний үйлдвэр оруулахад гаалиас чөлөөлөөд байх шаардлага байхгүй юм. Ийм бодлого байхгүй байна л даа, тэгэхээр хөнгөлөлт чөлөөлөлтийг тэр тусмаа жижиг дунд үйлдвэрт өгч байгааг хийхдээ тооцоо судалгаатай бодлогын хүрээнд үзүүлж байх ёстой гэсэн ийм зүйлийг  хэлэхийг хүссэн юм. 

З.Энхболд: -Энх-Амгалан гишүүн дэмжлээ. Хоёр гишүүн үг хэлсний дараа санал хураана. Гишүүд танхим руу ирцгээе. Баасанхүү гишүүн.

О.Баасанхүү: -Баярлалаа. Тэгэхээр жижиг дунд үйлдвэрийг дэмжихийн тулд гаалийн тарифыг чөлөөлье гээд үнэндээ жижиг дунд үйлдвэрээ дэмжих бодлогыг цогц хийхийн тулд миний ойлгож байгаагаар татварын бодлогоо илүү уян бөгөөд зөв бодлого гаргах ёстой юм шиг байгаа юм. Засгийн газар сонин бодлогоор явдаг болжээ. Тэр нь юу вэ гэвэл та татвараа өгчих, дараа нь таны татварыг буцаагаад өгье гээд буцаах байсан бол татвар авч яах гээд байгаа юм бэ, ерөөсөө ойлгомжгүй. НӨАТ-ын хууль удахгүй ороод ирнэ бас л адилхан зүгээр нэгмөсөн 3, 5 хувь гэдэг юм уу тиймэрхүү жишиг тогтоогоод том ч байна уу, жижиг ч байна уу адилхан авч болдоггүй юм уу? Яг үүнтэй адилхан жижиг дунд үйлдвэрийг татварт айхавтар их нөлөөлөхүйц даац болохуйц мөнгө өгдөг гэж бодохгүй байгаа. Тэр хүний амьжиргааг дэмжихийн тулд татварыг тэглэвэл яасан юм бэ гэж хэлэх байна л даа. Өнөөдөр Эрдэнэт татварын хэдэн хувийг өгдөг юм бэ, бараг ихэнхийг өгдөг гэж ярьдаг.  Дээрээс нь уул уурхай, онцгой албан татвар, архи тамхи гээд эд нарын татварыг боловсронгуй болгоод ард түмний амьжиргааг дээшилж хэвийн болтол нь тэглэсэн бодлого явж болдоггүй юм уу гэж Сангийн яаманд санал байдлаар хэлж байна л даа. 

Яагаад вэ гэхээр татварын багц нь том байх ёстой гэж яриад байдаг, гэтэл үнэндээ боловсронгуй болгохын тулд эхлээд гол төсөвт өгдөг мөнгийг өнөөдөр ахиу авмаар байгаа юм л даа. Тэрийг жинхэнэ нарийн зөв ахиу авах хэрэгтэй. Эрдэнэчимэг гишүүн тамхины татварыг нэмэгдүүлэх гээд бичиг өгч байна, би тамхины татварыг хоёр жил тутам нэмэгдүүлье гэсэн хуулийн төсөл өргөн барихаар эсэргүүцээд явж байсан хүн шүү дээ. 

Миний бодлогын хувьд хэлэх гээд байгаа санаа нь ерөөсөө жижиг дунд үйлдвэрийн татварыг ч юм уу, иргэдийн төсөвт онцгой үүрэг гүйцэтгээд байхгүй 0.0.1 ч юм уу, нийт 8 их наядын хэдэн төгрөгийг нийлдэг юм бэ гэхээр тодорхой тоо хэлэхгүй байна л даа. 30 хувийн хөнгөлөлт гэж яриад байгааг юу гэж ойлгоод байгаа вэ гэвэл нийт төсвийн 30 хувь гэдэг чинь яриад байгаа жижиг дунд биш байх. Миний ойлгож байгаагаар эрчим хүч, цахилгаан, уул уурхайн бүтээгдэхүүнийг татвараас чөлөөлөөд байгаа юм. Тоног төхөөрөмжийнх нь татварыг чөлөөлөөд байгаа юм. Үүнийгээ болиод Занарын тухай хууль гэж гарахад татварын чөлөөлье гэж орж ирсэн шүү дээ. Эд нарыг нэгмөсөн манай улсын хуулиар иймэрхүү татварыг чөлөөлдөггүй юм. Энэ бол төсөвт  мөнгө өгөх зорилгоор бизнес хийж байгаа юм гэж хэлээд жирийн ард түмэн, иргэд бол татвар төлдөггүй юм гэсэн байдлаар явбал ядарсан ард түмэнд хэрэгтэй байна. Тэгэхгүй байгалийн баялгийг нь аваад татвараас чөлөөлөгдөөд төсвийн 30 хувийн хөнгөлөлтөд ороод ингээд яваад байдаг нь төсөвт 30 хувийн дарамт үзүүлж байна гэсэн шүү дээ. Түүнээс жижиг дунд үйлдвэрлэлийн хөнгөлөлт 30 хувьдаа хүрэх хэмжээний болсон гэж би бодохгүй байна. Тийм учраас Засгийн газраас тэглэсэн татвар оруулж ирээч, өөрөөр хэлбэл онцгой албан татвар, уул уурхай гэх мэтчилэн төсөвт 8 их наяд гэдэг юм уу, 7 их наядыг чинь бүрдүүлэх хэмжээний 70, 90 хувийг нь бүрдүүлдэг татвараа тодорхой хэмжээгээр боловсронгуй оруулаад харин жин дарахгүй зүйлээ тэглээч. Тэгвэл та нарын сонгуульд хэрэгтэй байна, ард түмэнд хэрэгтэй байна. Баярлалаа.

З.Энхболд: -Дэмжсэн юм уу, эсэргүүцсэн юм уу? Дэмжсэн гишүүдийн тоо 3 хүрсэн учраас дахиж үг хэлүүлэхгүй. Дэмжээгүй гишүүн Оюунхорол дэмжихгүй бол үг хэлүүлье. Цаг үрээд яах вэ Оюунхорол гишүүнээ, дахиад хоёр татварын юм байна шүү дээ. Оюунхорол гишүүн дэмжихгүй үг  хэлнэ.


Д.Оюунхорол: -Дэмжихгүй нь ч юу байх вэ, ер нь хоёр гурван санал хэлье гэж бодож байна. Жижиг дунд үйлдвэрлэлийн тоног төхөөрөмжийн шинэчлэлд дэвшил гарна. Гаалийн нэмэгдсэн өртгийн албан татвараас чөлөөлөх нь зөв гэж ойлгож байгаа юм. Хугацааны хувьд бол би хууль нь батлагдсан өдрөөсөө эхэлж хэрэгжээсэй гэдэг саналыг гаргаж байна. Өнөөдөр эдийн засгийн хямралын үед эдийн засгийн 100 хоногийн төлөвлөгөө дотроо үүнийгээ тусгачихгүй яасан юм бол гэж бодож харж сууна. Олон аж ахуй  нэгжүүд үүд хаалгаа хааж байгаа, орлогогүй иргэдийн тоо нэмэгдэж байна, аж ахуй нэгжүүд хаалгаа хаахаар тэр хэмжээгээр ажилгүйчүүдийн тоо, ядуучуудын тоо нэмэгдэж байна гэсэн үг. Тийм учраас өнөөдөр цаг үеэ мэдэрч энэ асуудлыг хувийн хэвшлийг дэмжихийн тулд хуулийг батлагдсан өдрөөс нь эхлэн хэрэгжүүлээсэй. 

Хоёрдугаарт, долларын ханш өсөж байгаа энэ цаг үед хоёр гурван сараар ч гэсэн энэ хууль хойшоо ухарна гэдэг нь бол хилээр орж ирж байгаа, тэр бизнес эхэлж байгаа аж ахуй нэгжүүддээ дарамттай. Нэгэнт  нь хуульд татвар  авах зорилготой байгаа учраас энэ хугацаанд бизнес эрхлэх гэж байгаа хүмүүс Монголын бизнес эрхлэгчдийн хамгийн алтан цаг үе нь хавар, зун, намрын улирал байдаг шүү дээ. Өвөл ийм бизнес эрхэлж байгаа аж ахуй нэгжүүд тодорхой ажил үйлчилгээгээ явуулахад хүндрэлтэй байдаг. Тэгэхээр цаг хугацааны улирлын хувьд энэ онцлогоо харгалзаад хугацааг нь батлагдсан өдрөөс нь хэрэгжүүлээсэй гэсэн нэг ийм  хүсэлт байна. Хоёрдугаарт, Баасанхүү гишүүний яриад байгаа дээр нэмж нэг санал хэлье гэж бодсон юм. Эдийн засгийн хямралын энэ цаг үед бол  66500 аж ахуй нэгжийн 90 орчим хувь нь 20  хүртэл хүн ажилладаг ийм үйл ажиллагаа явуулж байгаа бизнес эрхлэгчид байгаа юм бол татварын тодорхой хөнгөлөлтийг үзүүлээсэй.


Жишээ нь, 6 сарын хугацаанд эсвэл нэг жилийн хугацаанд татвараас бүрмөсөн чөлөөлөх ийм санал санаачилгыг гаргаж болдоггүй юм уу? 20 хүртэл хүн ажилладаг 90 аж ахуй нэгж байна шүү дээ, энэ аж ахуй нэгжүүдийг татвараас бүрмөсөн 6 сараас 1 жилийн хугацаатай чөлөөлөөд эдийн засгийн хүндрэлийг даван туулах нөхцөл боломжийг тэр аж ахуй нэгжүүдэд олговол магадгүй энэ Засгийн газрын хийж байгаа хамгийн сайн ажил болж магадгүй. Ажлын байраа хадгалж үлдээд тэр хүмүүсийг ажилтай, орлоготой өрхийг цааш нь аваад явах ийм нөхцөл боломжууд бүрдэх байх. Тийм учраас татвараас 20 хүнтэй аж ахуй нэгжүүдийн 90 орчим хувь нь байна гээд байгаа чөлөөлөх боломжийг үзүүлбэл эдийн засгийн хувьд хүндрэл бэрхшээл үүсэх магадлал буурч магадгүй. Олон хүн ажилтай, орлоготой бол амьдралаа аваад явах боломж бүрдэх байх. Ийм тооцоо судалгааг Сангийн яам, Татварын ерөнхий газар хийж, асуудлыг судалж, хамтарч улс төрийн намууд зөвшилцөл хийж, Улсын Их Хурлын гишүүд хуулийн төсөл санаачлах, өргөн барих ажлыг хийх боломжтой байна гэж үзэж байна.


З.Энхболд: -Гишүүд үг хэлж дууслаа. Одоо санал хураана. Байнгын хорооны саналаар Гаалийн албан татвараас чөлөөлөх тухай хуулийн төслийг  хэлэлцэх нь зүйтэй гэсэн санал хураая. 


Санал хураалт. 


Санал хураалтад 55 гишүүн оролцож, 44 гишүүн зөвшөөрч, 80.0 хувийн саналаар санал дэмжигдэж байна.


Хоёр дахь санал хураалт. Нэмэгдсэн өртгийн албан татвараас чөлөөлөх тухай хуулийн төслийг хэлэлцэх нь зүйтэй гэсэн санал хураая.


Санал хураалт.


Санал хураалтад 55 гишүүн оролцож, 45 гишүүн зөвшөөрч, 81.8 хувийн саналаар 2 дахь санал хураалт дэмжигдэж байна.


Үүгээр хуулиудын төслийг хэлэлцэх нь зүйтэй гэж үзсэн тул анхны хэлэлцүүлэгт бэлтгүүлэхээр Төсвийн байнгын хороонд шилжүүллээ. 


Дараагийн асуудал.

Хоёр. Гаалийн тариф, гаалийн татварын тухай хуульд нэмэлт оруулах тухай /Засгийн газар нэн яаралтай хэлэлцүүлэхээр өргөн мэдүүлсэн, хэлэлцэх эсэх/

Хууль санаачлагчийн илтгэлийг Сангийн сайд Улаан танилцуулна индэрт урьж байна.


Ч.Улаан: -Улсын Их Хурлын дарга, эрхэм гишүүд ээ, 


Эдийн засгийн эрчимжилтийг нэмэгдүүлэх бодлогын хүрээнд дараагийн хуулийн төслийг санаачлан боловсруулж танилцуулж байна.


Хөрөнгө оруулалтын тухай хуулийн 11.2 дахь хэсэгт Барилгын материал, газрын тос, хөдөө аж ахуйн боловсруулах болон экспортын бүтээгдэхүүний үйлдвэр барих, нано био болон инновацийн технологи агуулсан бүтээгдэхүүний үйлдвэр барих, эрчим хүчний үйлдвэр болон төмөр зам барих тохиолдолд импортолсон тоног төхөөрөмжийг барилга угсралтын ажлын хугацаанд гаалийн албан татвараас чөлөөлж, нэмэгдсэн өртгийн албан татварыг 0 хүртэл хувь хэмжээгээр ногдуулж болно гэж заасан байдаг. 


Гэвч Татварын ерөнхий хуулийн 3.2-т татварыг зөвхөн Татварын хуулиар зохицуулна гэсний дагуу холбогдох татварын хуульд нэмэлт, өөрчлөлт оруулах зайлшгүй шаардлага үүссэн байна. Иймд Хөрөнгө оруулалтын тухай хуулийг хэрэгжүүлэх зорилгоор хөрөнгө оруулалтын гэрээ байгуулсан хөрөнгө оруулагчийг оруулж ирж буй импортын бараанд ногдох гаалийн болон нэмэгдсэн өртгийн албан татварыг төлөх хугацааг 2 жил хүртэлх хугацаагаар сунгах, эсвэл 2  хүртэл жилийн хугацаанд хэсэгчлэн төлөх нөхцөлийг бүрдүүлэх нь зүйтэй гэж үзэж байна. 


Хуульд дээрх нэмэлтийг оруулснаар аливаа бүтээн байгуулалт, барилгыг ажлыг төлөвлөсөн хугацаанд нь хуваарийн дагуу хүлээлгэн өгөх, техник тоног төхөөрөмжөөс хамаарсан саатал доголдол гарахаас сэргийлэх, мөн бүтээн байгуулалтын хугацаанд гарах зардлыг хэмнэх таатай нөхцөл бүрдэх юм. Ийм учраас  хуулийн төслийг  хэлэлцэх эсэх асуудлыг хэлэлцэн шийдэж өгөхийг хүсье.


Анхаарал тавьсанд баярлалаа.


З.Энхболд: -Хуулийн төслийн талаарх Төсвийн байнгын хорооны санал, дүгнэлтийг Улсын Их Хурлын гишүүн Эрдэнэчимэг танилцуулна индэрт урьж байна.

Л.Эрдэнэчимэг: -Улсын Их Хурлын дарга, эрхэм гишүүд ээ,

Монгол Улсын Засгийн газраас 2014 оны 05 дугаар сарын 1З-ны өдөр Улсын Их Хуралд өргөн мэдүүлсэн Гаалийн тариф, гаалийн татварын тухай хуульд нэмэлт оруулах тухай хуулийн төслийн хэлэлцэх эсэх асуудлыг Төсвийн байнгын хороо 2014 оны 05 дугаар сарын 21-ний өдрийн хуралдаанаараа хэлэлцлээ.

Монгол Улсын Засгийн газраас Хөрөнгө оруулалтын тухай хуулийг хэрэгжүүлэх зорилгоор хөрөнгө оруулалтын гэрээ байгуулсан хөрөнгө оруулагчийн импортлох бараанд ногдох гаалийн болон нэмэгдсэн өртгийн албан татварыг төлөх хугацааг 2 жил хүртэл хугацаагаар сунгах, эсхүл 2 жилийн хугацаанд хэсэгчлэн төлөх эрх зүйн орчинг бүрдүүлэх зорилгоор хуулийн төслийг боловсруулжээ. 

Хуулийн төсөл батлагдсанаар Засгийн газрын үйл ажиллагааны хөтөлбөрт тусгагдсан бүтээн байгуулалтын ажлууд төлөвлөсөн хугацаандаа хийгдэж, техник, тоног төхөөрөмжөөс хамаарсан саатал гарахаас сэргийлэх ач холбогдолтой арга хэмжээ болно гэж төсөл санаачлагч үзжээ.

Гаалийн тариф, гаалийн татварын тухай хуульд нэмэлт оруулах тухай хуулийн төслийг Байнгын хорооны хуралдаанд оролцсон гишүүдийн олонх нь чуулганы нэгдсэн хуралдаанд оруулан хэлэлцүүлэх нь зүйтэй гэж үзлээ.

Улсын Их Хурлын дарга, эрхэм гишүүд ээ,


Гаалийн тариф, гаалийн татварын тухай хуульд нэмэлт оруулах тухай  хуулийн төслийн хэлэлцэх эсэх асуудлаар Төсвийн байнгын хорооноос гарсан санал, дүгнэлтийг хэлэлцэн шийдвэрлэж өгнө үү.

Анхаарал тавьсанд баярлалаа.


З.Энхболд: -Хуулийн төслийн ажлын хэсгийг танилцуулна. Сангийн сайд Ч.Улаан, Сангийн дэд сайд С.Пүрэв, Гаалийн ерөнхий газрын дарга О.Ганбат, мөн газрын Татвар, тарифын газрын дарга Я.Эрдэнэчимэг, Сангийн яамны Төсвийн орлогын хэлтсийн дарга Э.Батбаяр, мөн гзарын ахлах мэргэжилтэн Э.Алтанзул. 


Хууль санаачлагчийн илтгэл болон Байнгын хорооны санал, дүгнэлттэй холбогдуулан асуулттай гишүүд байна уу? Оюунхорол гишүүнээр асуулт тасаллаа. Зоригт гишүүн.


Д.Зоригт: -Баярлалаа. Гурван төрлийн асуулт байгаа. Нэгдүгээрт, Хөрөнгө оруулалтын хуулийг өнгөрсөн оны 10 дугаар сарын 03-ны өдөр Улсын Их Хурлаас баталсан. Хөрөнгө оруулалтын тухай хуульд татварын болон татварын бус дэмжлэгийг үзүүлж болно гээд заасан байгаа. Тухайлбал, татварын дэмжлэг нь 5 төрлийн дэмжлэг байж болно. Татварын бус дэмжлэг бол 6 төрлийн дэмжлэг байж болно. Холбогдох хуулиудаар зохицуулна гээд заасан байгаа. Үүнээс сугалж аваад нэг нь орж ирж байх шиг байна. 11.2-т заасан заалтыг  хэрэгжүүлэх зорилгоор хуулийн төсөл өргөн мэдүүлэгдсэн байна. Би энэ хууль батлагдсаны дараа Засгийн газар, Сангийн яаманд  хэлж байсан. Хөрөнгө оруулалтын хуулийн татварын бус татварын дэмжлэгийг иж бүрнээр нь та бүхэн оруулж ирээч, тэгж байж Хөрөнгө оруулалтын хууль чинь бодитой үйлчилнэ гэсэн. Энэ чиглэлээр ямар ажил  хийж байгаа вэ? Хэзээ оруулж ирэх вэ нэгдүгээр асуулт байгаа.


Хоёрдугаар асуулт бол улсын чанартай төсөл арга хэмжээ томьёолоод оруулсан байгаа Хөрөнгө оруулалтын хуулийн 11.2.1-11.2.3-т заасныг ойлгоно. Барилгын материал, газрын тос, хөдөө аж ахуйн боловсруулах экспортын бүтээгдэхүүн, нано, инноваци, төмөр зам, эрчим хүчний үйлдвэрүүдийг ойлгож байгаа. Тэгэхээр энэ хууль батлагдаж гарвал 2014, 2015, 2016 онд яг аль салбарт хэдэн төсөл арга хэмжээ хамрагдах вэ, улсын чанартай хөрөнгө оруулалтын төсөл гэж үзэх вэ? Энэ чиглэлээр хийгдсэн судалгаа, хэрэгжиж байгаа төсөл, хэрэгжих эхлэх гэж байгаа төслийг бид нар хэлж өгнө үү?


Гуравдугаарт, ийм хэмжээний гаалийн болон НӨАТ төлөх хугацаа нь 2 жилээр  хойшилно. Энэ нь 2014, 2015, 2016 оны төсөвт үзүүлэх нөлөөлөл ямар байх вэ? гэсэн асуулт байна баярлалаа.


З.Энхболд: -Улаан сайд хариулъя.


Ч.Улаан: -Баярлалаа Зоригт гишүүн асуултад хариулъя. Бид эдийн засгийн эрчимжилтийг нэмэгдүүлэх 100 хоногийн хүрээнд шийдэж болох асуудлуудыг шуурхай шийдье гэдэг ийм байр сууринаас хандсан. Асуудлыг иж бүрнээр нь боловсруулж цогцоор нь тавих нь хугацаа алдах сөрөг үр дагавартай байсан. Тийм учраас боловсруулалтын түвшин харьцангуй өндөр байгаа ийм төслүүдээс эхэлж асуудлаа оруулж ирж байна. Бид хуулийн дагуу татварынхаа асуудал дээр үргэлжлүүлэн ажиллаж байгаа. Манай нөхдүүд, ажлын хэсгийнхэн үүнд тодруулах зүйл байвал нэмээд өгөөрэй. Аль салбарт хэдэн төсөл хамрагдах вэ, ялангуяа энэ, ирэх онд гэсэн судалгаа одоогоор бидэнд байхгүй, тийм судалгаа гаргах бололцоо байхгүй байна. Яг одоо явагдаж байгаа тодорхой бодитой төслүүд энэ жилийн хувьд  хамрагдах төслүүдийг бид нар түрүүчээс нь тодорхой болгоод байна. Үүнийгээ үндэслээд бид дараагийн төсөв дээр ямар өөрчлөлт  нөлөө орох нь вэ гэдгийг төсвийн тодотголын үеэр тооцоогоо хамт оруулж ирнэ гэсэн ийм байр суурьтай байна. 


Яг ний нуугүй ярихад энэ хуулийн хэрэгжилт бэлэн болсон бодлого дээр суурилж гараагүй, одоогоор явж байгаа бодит амьдралтай уялдаж гарч ирж байна. Тодорхой төслүүдийг богино хугацаанд эхэлсэн төслүүдийг ашиглалтад оруулахын тулд зайлшгүй дэмжлэг өгч түүнийг нь түргэтгэх гэдэг энэ бодлогын үүднээс бид нар энэ онд хэрэгжих төслүүдээ сонгож аваад байгаа. Ажлын хэсэг нэмэх зүйл байвал нэмээрэй. 


О.Ганбат: -Гаалийн дарга, тодруулга хийе. Сайд сая хэллээ, бидэнд хэдий хэмжээний төсөл арга хэмжээг Засгийн газар  улсын чанартай гэж үзэх юм бэ энэ асуудал тодорхойгүй байна л даа. Өнөөдрийн байдлаар Дорноговь аймгийн Даланжаргалан сумын Олон-Овоо багт байгаа “Монгол алт” компанийн цемент шохойн цогцолборт нийт 43.5 сая еврогийн тоног төхөөрөмжид оногдох 19.4 тэрбум төгрөгийн татварын асуудал үүсээд байгаа. Энэ компаниас ирүүлдэг хүсэлтэд үйл ажиллагаа явуултал энэ татварыг төлж чадахгүй гэсэн асуудал байдаг. Нэмж тайлбар хэлэхэд ийм тоо байна. 


З.Энхболд: -Зоригт гишүүн тодруулъя.


Д.Зоригт: -Энэ оруулж ирж байгаа хуулийн төслийг би бүрэн дэмжиж байгаа, энэ маш зөв зүйтэй арга хэмжээ байгаа. Харамсалтай нь Засгийн газар, Эдийн засгийн хөгжлийн яам, Сангийн яам бүрэн дүр зургаа харж байж энэ төслүүдийг хийх ёстой шүү дээ. Манай улс гэдэг чинь 1 сая 500 мянган км.кв нутаг дээр 2014-2016 онд бүх төрлийн эх үүсвэрүүдээр хөрөнгө оруулалтын ямар төсөл хөтөлбөр аль салбарт  хэрэгжих юм бэ гэдгийг мэдэхгүй одоо хэлж чадахгүй гээд сууж байдаг чинь юу гэж байгаа юм бэ? Улсын хөрөнгө оруулалтын хөтөлбөр батлуулах ёстой дунд хугацааны энэ одоо болтол орж ирээгүй байгаа. Зөвхөн төсвийн хөрөнгө оруулалтаа тойроод яриад байдаг. 1 их наядыг тойроод 330 сумандаа хуваагаад үзээд байдаг. Тэгтэл концессоор хийгдэх, гадаадын зээл тусламжаар хэрэгжих, хувийн хэвшлийн гадаад дотоодын хөрөнгө оруулагчдын хийх гэж байгаа төсөл хөтөлбөрийн талаар бид нар мэдээлэлтэй, прогнозтой, тооцоо судалгаатай байх ёстой. 


З.Энхболд: -Гончигдорж гишүүн.


Р.Гончигдорж: -Баярлалаа. Дараа минийхтэй хамтруулаад. Зоригт гишүүний асуулттай ойролцоо юм, Зоригт гишүүн нэлээн мэргэжлийн түвшинд асууж байгаа байх. Нэгдүгээр асуулт импортын барааны хувьд гаалийн татварыг тодорхой хугацаагаар төлөлтийг нь хойшлуулах тухай процессын хуулийн журам оруулж ирж байна л даа. Бараа гэдгийн дор юуг ойлгож байгаа юм бэ? Уг нь Хөрөнгө оруулалтын тухай хуулийн 11.2-т бол их тодорхой техник, тоног төхөөрөмжийг барилга угсралтын ажлын хугацаанд нь гаалийн татвараас чөлөөлж болно гэсэн ийм заалтыг татварын зохих  хуулиар нь зохицуулж байх шаардлагатай учраас орж ирж байна гэж хэлж байна. Энэ бол өөрөө тоног төхөөрөмжийн гэсэн үг байхгүй импортын барааны гэж ийм хөрөнгө оруулагч өөрийн хэрэгцээнд суудлын машин оруулах юм бол тэр хоёр жилийн хугацаанд татвараас түр хойшлогдож болох юм шиг ийм агуулга ойлголтоор  орж байна л даа. Энэ чиглэл дээр хуульд нарийвчлах боломж байгаагүй юм уу? Эсвэл өргөн утгаар нь тэдний оруулж ирж байгаа аливаа бараа гэдэг утгаар нь ойлгоод байна уу? Үүнийг нэг асуумаар байгаа юм. 


Угсралтын ажлын хугацаанд нь гэж заасан хуульд, 2 жил хүртэл хугацаанд 2 жил хэсэгчлэн төлүүлж болно гэж байгаа юм. Гэтэл зарим тоног төхөөрөмж өндөр өртөгтэй, тухайн бүтээн байгуулалтын ажил нь хугацаа шаардагдах ийм тохиолдлуудад 2 жил дахин сунгагдах боломж хязгаарлагдсан байна л даа. Үүнтэй холбогдуулаад хийсэн тооцоо нь 2 жил гэдэг нь хангалттай урт юм уу? Үүнтэй холбогдуулаад гарахад үнэ цэнэтэй томоохон тоног төхөөрөмжүүд тухайн бүтээн байгуулалтад нэг удаа хэрэглэгдээд дахиад Монголд хэрэглэх боломжгүй учраас буцааж гаргадаг тийм тоног төхөөрөмжүүд байна. Машин, механизмууд байна. Үүн дээр нэг жилийн хугацаатайгаар төлөлт оруулж ирээд гаргахгүй бол эргээд нөгөө нөхцөл бүрдээгүй гээд гаалийн татвар нэхдэг, тэгээд түүнээсээ хүндэрдэг тийм тохиолдолд цементийн саяын ашиглалтад орсон үйлдвэр дээр гарч байсан л даа. Тэгэхээр үүнтэйгээ холбогдуулаад бас буцааж гаргах нөхцөлтэй орж ирж байгаа энэ томоохон үнэ цэнэтэй тоног төхөөрөмжүүдийн хувьд гаалийн татварын хугацааг нь сунгах, уртасгах ийм хэмжээний зохион байгуулалтууд тодорхой хуулиар зохицуулагдах шаардлагатай юу? Энэ хууль болон энэ хуультайгаа холбогдоод ороод ирсэн бол нэлээн иж бүрэн болохоор байлаа. Магадгүй саяын МАК дээр ярьж байгаа юм бас л тийм чанартай тоног төхөөрөмж энэ дотор байгаа байх. Хугацаа нь 1, 2 жил биш 3 жил болж магадгүй байх. Ийм зүйлүүдийг тодруулах юм. 


Хоёрдугаарт, төсөвтэйгөө холбогдуулаад 2 жилийн дотор хэсэгчлэх гээд төсөвт орж ирэх орлого дээрээ тооцох тооцоололт нь 1 жилийн хойшоо төлөвлөгдөөд, тооцогдоод явах юм уу, эсвэл урьдчилан тухайн жилдээ  тооцох боломжийг нь ямар аргачлалаар  хангадаг юм бэ? Улаан сайдаа, түрүүний Зоригт гишүүний асуугаад байгаа үүнтэй холбоотой байх гэж бодож байна. Ийм хэдэн асуултыг эхлээд асууя. 


З.Энхболд: -Улаан сайд хариулъя.


Ч.Улаан: -Баярлалаа. Импортын бараа гэдэг дотор өргөн утгаараа бичигдсэн байгаа. Ер нь бол хуулийнхаа хүрээнд техник тоног төхөөрөмж гэдгээрээ хязгаарлах ёстой болов уу гэж бодож байгаа. Хугацааны хувьд 2 жил хангалттай хугацаа юу гэж асууж байна. Ер нь дээд тал нь 2 жилийн  хугацаа хүртэл хойшлуулъя, хэрвээ энэ хугацаанд ашиглалтад орвол орсон өдрөөсөө татвараа төлөөд явна гэдэг агуулгаар явж байгаа. 2 жил гэдгийг хязгааргүй урт хугацаа тавих нь буруу гэж бид нар дотроо ярьсан. Аль болохоор улсын чанартай том төслүүдийг богино хугацаанд ашиглалтад оруулах тал руу түлхсэн механизм байлгахыг оролдсон ийм учиртай юм. Мэдээжийн хэрэг төсөв дээр том нөлөө үзүүлнэ. Тийм учраас үүнийг тухайн жилийн төсөвт үзүүлнэ шүү дээ. Энэ жил Ганбатын хэлж байгаа цементийн үйлдвэрийн жишээгээр бол энэ жилийн төсвийн орлогоос алга болно гэсэн үг л дээ. Тийм учраас үүнийгээ нарийн тооцож бид нар төсвийн орлого, зарлагатай уялдуулж тодотголоороо тооцоогоо нарийвчилж орж ирнэ. 


Дараа жил бодитойгоор ийм хөнгөлөлт авахаар аж ахуй нэгжүүдийн судалгааг гаргаж ирэх оны төсөв дээр тооцож орж ирнэ шүү дээ. Тэгэхээс өөр аргагүй болно. Одоо хэлж чадахгүй байна, түрүүн Зоригт гишүүн асуусан иж бүрэн дүр зургаа харж байгаад орж ирэхгүй яасан юм бэ гэж онолын хувьд зөв л дөө, иж бүрэн дүр зургаа харж байгаад  орж ирэх ёстой. Гэтэл бидэнд байдал тодорхойгүй байна. Хамгийн наад зах нь улсын хөрөнгө оруулалтын хөтөлбөр гараагүй байна шүү дээ. Тийм учраас энэ чиглэлд хүлээгээд удаад хугацаа алдаад байлгүй ерөнхий зохицуулалтаа бий болгоё, ингээд явц дундаа бодлоготойгоо уялдуулаад хэрэгжүүлээд явъя гэсэн ийм байр сууринаас оруулж ирж байгаа юм. 


З.Энхболд: -Даваасүрэн гишүүн.


Ц.Даваасүрэн: -Гончигдорж гишүүний асуултад тодруулга өгье. Таны хэлж байгаа зөв, тэр хуулийн төслийн 42-т байгаа барааны гэдгийг уг нь Хөрөнгө оруулалтын тухай хуулийн 11.2-оор зохицуулах юм бол техник тоног төхөөрөмжийн гээд бид хийгээд өгье. Хөрөнгө оруулалтын хуулийн тэдэд заасныг гэж байгаа юм. Тэгэхээр тэр нь техник тоног төхөөрөмжийг гэж байгаа юм хуульдаа. Түүгээр нь болгоод явъя. Импортолж буй техник тоног төхөөрөмж гэсэн үг болно. 


З.Энхболд: -Ажлын хэсэг  хариул. 


О.Ганбат: -Манай гаалийн үйл ажиллагаанд нэлээн том бэрхшээл учруулдаг зүйл бол түр горимоор оруулсан барааны тоног төхөөрөмжийн хугацааг сунгах асуудал байдаг. Тэгэхээр Зам, тээврийн яамнаас энэ асуудлаар Засгийн газарт хуулийн төсөл боловсруулаад оруулчихсан байгаа. Засгийн газраас удахгүй орж ирээд хэлэлцэгдэх байх гэж найдаж байна. 


З.Энхболд: -Гончигдорж гишүүн тодруулъя.


Р.Гончигдорж: -Манай хууль тогтоож байгаа, хуваарилагдаж байгаа эрх мэдлийн  хуваарилалтын бас  нэг асуудал байдаг л даа. Бараа гэдгийг Байнгын хороо оруулъя гэж байна, түрүүний жижиг дунд үйлдвэрлэл дээр ч гэсэн татвараас чөлөөлөгдөх тоног төхөөрөмжийн жагсаалтуудын дараагаар Засгийн газраас гаргаж баталдаг. Тэгэхээр зэрэг ийм тохиолдолд үнэхээр нэг утгатайгаар ямар бараа бүтээгдэхүүн, тоног төхөөрөмж гэдгийг нь нарийвчилж зааж өгөх чиглэл дээр энэ хуульд нэлээн хатуу баймаар байгаа юм. Тэгэхгүй бол үнэн хэрэг дээрээ хууль тогтоох буюу татвар ногдуулах эрх мэдэл өөр эрх мэдэл рүү шилжээд байгаа юм. Түүнийг чөлөөлнө, түүнийг чөлөөлөхгүй, үүнийг багтаана, багтаахгүй гээд тэр нь эргээд нэлээн хүчтэй хуулийн зөвлөх чадамжтай компани ..


З.Энхболд: -Улаан сайд хариулъя.


Ч.Улаан: -Баярлалаа. Хэлэлцүүлгийн явцад үүнийг илүү нарийвчилъя. Ажлын хэсэгтэйгээ хэлэлцэж байгаад нарийвчлан тодорхой болгож оруулж ирье. 


З.Энхболд: -Засгийн газар жагсаалт батлах эрх өгсөн, тэгээд заргалдах юм бол түүнтэйгээ заргалдана. Их Хурал эрхээ шилжүүлсэн  байсан. Энх-Амгалан гишүүн.


Л.Энх-Амгалан: -Хоёр зүйл тодруулахыг хүсэж байна л даа. Нэгдүгээрт, улсын чанартай төсөл арга хэмжээг хэрэгжүүлэх зориулалтаар хөрөнгө оруулалтын гэрээ байгуулсан хөрөнгө оруулагчийн оруулж ирж байгаа тоног төхөөрөмж гэсэн байна л даа. Хөрөнгө оруулалтын тухай хуулиар бид нар хөрөнгө оруулагчдад тогтворжуулалтын гэрээ өгнө гэсэн байгаа, хийсэн хөрөнгө оруулалтын хэмжээ, хийх гэж байгаа хөрөнгө оруулалтын байршлаас шалтгаалаад тогтворжуулалтын хугацааг 4 татварыг тогтворжуулах. Тэгэхээр энэ оруулж ирж байгаа хуулийн төслөөр хөрөнгө оруулалтын гэрээ байгуулсан хөрөнгө оруулагчид ийм хөнгөлөлт эдлэх үндэслэл үүсэх гээд байна шүү дээ. Хөрөнгө оруулалтын гэрээ гэдэг бол хуулиар 500 тэрбумаас дээш төгрөгийн хөрөнгө оруулалт хийсэн аж ахуй нэгжүүд хүсэлт гаргавал хөрөнгө оруулалтын гэрээ хийнэ гэсэн үг. Өнөөдрийн байдлаар хэдэн компани хэдэн төсөл арга хэмжээ энэ шаардлагыг хангасан байж байгаа юм бэ? Хөрөнгө оруулалтын гэрчилгээ авсан, гэрээ  хийх хүсэлтээ гаргасан бэ?


Хоёрдугаарт, татварын хөнгөлөлт, чөлөөлөлт чинь тогтворжуулах гэрчилгээ авч байгаа аж ахуй нэгжид хамааралгүй гэсэн үг үү? Үндсэндээ бүх Хөрөнгө оруулалтын тухай хуулиар хамгийн том хамаарах аж ахуй нэгжүүд чинь тогтворжуулсан гэрчилгээ авсан ийм аж ахуй нэгжүүд байгаа шүү дээ. Тэгэхээр хамааралгүй юу гэсэн энэ зүйлийг тодруулах гэсэн юм. 


Хуулийн 11 дээр байгаа татварын дэмжлэг үзүүлнэ гэсэн дээр түрүүн Зоригт гишүүн хальт асуулаа. Үүн дээр албан татвар ногдох орлогоос хасагдах элэгдлийг зардлыг түргэвчилсэн аргаар тооцох, хоёрдугаарт, албан татвар ногдох орлогоос хасагдах алдагдлыг ирээдүйд шилжүүлэх тооцох, ажилтны сургалтын зардлыг татвар ногдуулах орлогоос хасаж тооцох гээд маш тодорхой хэдэн заалт ийм хөнгөлөлт чөлөөлөлт байж болно гээд хуулиараа бид нар баталсан байгаа. Одоо оруулж ирж байгаа нь зөвхөн хөрөнгө оруулалтын гэрээ байгуулсан аж ахуй  нэгжийг гаалийн болон НӨАТ-аас түр чөлөөлөх ийм хууль байна шүү дээ. Энэ хоёр дээр тодорхой хариулт авахыг хүсэж байна. 


З.Энхболд: -Улаан сайд хариулъя.


Ч.Улаан: -Манай ажлын хэсгийнхэн зааг нь гаргаад өгөөрэй. Ер нь бол хөрөнгө оруулалтын гэрээ байгуулсан  хөрөнгө оруулагч бүхэн тогтворжуулалтын гэрээ байгуулагдана гэсэн ойлголт байгаа гэж би ойлгоод байгаа юм. Үгүй юм гэхэд хөрөнгө оруулалтын гэрээ байгуулсан нь өргөн хүрээтэй байгаа. Тогтворжуулсан гэрчилгээ авснаасаа өргөн хүрээтэй байгаа. Тэгэхээр тэр хүрээг нь бид нар илүү өргөн хамруулах зорилго үүн дотор агуулсан байгаа юм. Манайхан хуулийн заалтыг харж байгаад хэлээд өгөөрэй. Бусад хөрөнгө оруулалтын хуулиар өгөгдсөн чиглэлийн дагуу асуудал нь боловсрогдож байгаа. Одоо хамтад  нь оруулж ирэх хэмжээнд хараахан хүрээгүй байгаа. Тийм учраас бид бөөнд нь оруулж ирээгүй юм. Ажлын хэсэг нэмэх юм байвал нэмээрэй.


З.Энхболд: -Даваасүрэн гишүүн нэмж хариулъя.


Ц.Даваасүрэн: -Үүн дээр том жижиг аж ахуй нэгж аль аль нь  хамаарч байгаа юм. Хөрөнгө оруулалтын хуулийн 11.2-т хамаарч байгаа барилгын материал, газрын тос, хөдөө аж ахуйн боловсруулах үйлдвэрлэл барьж байгаа бол нано био технологи агуулсан бүтээгдэхүүний үйлдвэр, эрчим хүний үйлдвэр, төмөр зам барьж байгаа гэсэн энэ хүрээнд хөрөнгө оруулалтын гэрээ байгуулсан хөрөнгө оруулагчийн импортолж буй техник тоног төхөөрөмжийг 2 жилийн хугацаагаар чөлөөлнө гэж хуулийн дагуу яг тэгж ойлгогдож байгаа юм. Тийм учраас жишээ нь барилгын материалын жижигхэн үйлдвэр байгуулж байгаа хүн байлаа ч гэсэн энэ хүрээнд хамрагдах ёстой. Яагаад гэвэл импортыг орлох бүтээгдэхүүний үйлдвэрлэл хийж байгаагийн хувьд бол, үүн дээр тийм байна шүү дээ, барилгын материал үйлдвэрлэж байгаа бол гэж байна шүү дээ. Үүн дээр хэмжээг зааг ялгахад хэцүү барилгын материалын үйлдвэрлэл  эрхэлж байгаа бол Хөрөнгө оруулалтын хуулийн 11.2-оор орно. 


З.Энхболд: -Энх-Амгалан гишүүн тодруулъя.


Л.Энх-Амгалан: -Тэгэхээр хуулийн заалт чинь ойлгомжгүй заалт гаргачих гээд байна л даа. Бид нар Хөрөнгө оруулалтын тухай хуульд тогтворжуулах гэрчилгээг ямар аж ахуй нэгж авах вэ гэдгийг бид нар тодорхой заагаад өгсөн байгаа юм. Сая тоо уншсан нэгдүгээрт салбараар нь, хоёрдугаарт оруулсан хөрөнгө хэмжээгээр нь, гуравдугаарт хөрөнгө оруулалт хийх гэж байгаа байршлаар нь тийм учраас энэ хуулийнхаа тогтоол дээр хөрөнгө оруулалтын тогтворжуулах гэрчилгээ авсан, хөрөнгө оруулалтын гэрээ хийсэн. Ямар тохиолдолд хөрөнгө оруулалтын гэрээ хийх вэ гэдэг чинь 500 тэрбум төгрөгийн хөрөнгө оруулалт хийх ийм аж ахуй нэгж хөрөнгө оруулалтын гэрээ хийх хуулийн зохицуулалт байгаа шүү дээ. Тэгэхээр маш ойлгомжгүй заалт гарах гээд байгаа юм аж ахуй нэгжид бол. Одоо хэрвээ түрүүний таны уншсан тэр салбарууд дээр хөрөнгө оруулалтын тогтворжуулах гэрчилгээ авсан аж ахуй нэгжүүд 500-аас доошоо. Заалт, ангилал нь маш ойлгомжтой байгаа шүү дээ. 10-30 тэрбумын ..


З.Энхболд: -Ойлгомжгүй хууль орж ирсэн бол ойлгомжтой болгоод гарга. Одоо хэлэлцэх эсэх дээрээ их цаг битгий аваад бай л даа. Энхтүвшин гишүүн.


Ө.Энхтүвшин: -Гишүүд нэлээн нарийн юм асууж байна л даа. Би арай ерөнхий юм асууя. Хөрөнгө оруулалтын хуулийг дагуулж орж ирж байгаа юмнууд байна. Хөрөнгө оруулалтын хууль батлагдан гарснаас хойш 7 сар орчим өнгөрлөө. Тэгэхээр хууль гарангуут ийм үр дүн гаргана, хагас жилд ийм үр дүн гаргана гэж бодож тооцоолж байсан үр дүнгийн талаар харж байгаа юм байна уу? Ийм байна гээд эсвэл ерөөсөө ахиц байхгүй байна, ингэж нэмэгдэж байна, гадаадын хөрөнгө оруулалтын хувьд тэгж байна, дотоод хөрөнгө оруулагчдын хувьд ингэж байна гээд үүнийгээ өнөөдөр Засгийн газар багцалж нарийвчилж биш юм гэхэд ерөнхийд нь харсан тийм дүр зураг шинжилгээ байна уу? Хөрөнгө оруулалт буурлаа гээд өдөр бүхэн яриад байдаг гэтэл хуулиа гаргасан байдаг тэгээд энэ маань ямар өөрчлөлттэй байгаа юм бэ гэдгийг нэгдүгээрт асуугаад байгаа юм. 


Хоёрдугаарт түрүүний Зоригт гишүүний асуугаад байдаг өнөөдөр нэг л асуудлыг нь оруулж ирж байна.  Хууль гарангуут үүн шиг гүйцээж зохицуулалт хийх ёстой хэдэн асуудал байгаа юм бэ? Энэ хэдийд орж ирэх юм бэ гэдэг тодорхой хэлж өгөөч. 


З.Энхболд: -Улаан сайд хариулъя.


Ч.Улаан: -Энэ хоёр асуултад би бүрэн дүүрэн хариулт өгч чадахгүй байна. Хариуцсан яамны сайд нь ирж хариулт өгөхийг хүсэж байна. Надад тийм бүрэн хэмжээний мэдээлэл алга байна. 

З.Энхболд: -Уянга гишүүн асууя.

Г.Уянга: -Энэ хөнгөлөлтөд гадаадын хөрөнгө оруулалттай уул уурхайн компаниуд орж байгаа юу? Хэрвээ орж байгаа бол хэчнээн ийм компани хэдэн төгрөгийн хөнгөлөлт эдлэх бол гэдэг тооцоо байна уу гэдгийг тодруулах гэсэн юм. 

З.Энхболд: -Улаан сайд хариулъя.

Ч.Улаан: -Энэ хуульд уг нь салбаруудыг нь тодорхой заасан байгаа л даа. Хөрөнгө оруулалтын хуулийн 11.2-оор хязгаарлаж байгаа юм. Үүнд уул уурхайн үйлдвэрлэл байхгүй, төмөр зам, эрчим хүчний үйлдвэр, нарийн өндөр технологитой үйлдвэр, хөдөө аж ахуйн боловсруулах үйлдвэр, барилгын салбар, газрын тос ийм салбараар хязгаарлаж байгаа юм. Нөгөө хоёр бас хязгаарлалт байгаа. Энэ бол бүх төсөл гэсэн санаа биш, улсын чанартай томоохон төсөл байна. Дараагийн нэг нөхцөл нь хөрөнгө оруулалтын гэрээ байгуулсан. Ийм гурван хязгаарлалтын хүрээнд үйлчлэх хууль байгаа юм. Заагдсан салбар тэгээд хөрөнгө оруулалтын гэрээ, томоохон улсын чанартай төсөл байна гэсэн.

З.Энхболд: -Эрдэнэбат гишүүн алга байна уу, Содбилэг гишүүн.

О.Содбилэг: -Баярлалаа, Хөрөнгө оруулалтын хууль батлагдсанаас хойш хөрөнгө оруулагч гэж гэрчилгээ авсан хэдэн албан байгууллага нэгж байгаа юм бэ? Тогтворжуулалтын гэрчилгээ авсан дотоодын болон гадаадын байгууллага тэгээд татварын дэмжлэгээр хөрөнгө оруулалтыг дэмжих асуудал яригдаад байна л даа. Татварын бус аргаар ч гэсэн яригдах юмаа үүнтэйгээ хамт оруулж болохгүй юу гэдэг горимын санал байна л даа. Яагаад вэ гэхээр эдийн засгийн хөгжил, бизнесийн дэмжих талаас нь энэ асуудлыг оруулж ирж байгаа гэж ойлгож байгаа. Тэгэхээр зөвхөн татварын асуудал биш үйл ажиллагааны зардалд дэмжлэг үзүүлэх байдаг юм уу, тусгай оруулж ирдэг салбарт нь  хамаарахгүй мөртлөө тэр салбарт хэрэгтэй тусгай үнээний ферм байлаа гэхэд түүнд нь фермийн аж ахуйн биш барилгын бараа бүтээгдэхүүний үнийг нарийвчлан зоож оруулж хийвэл яадаг юм бэ гэсэн санал байна. Нэгдүгээрх нь асуулт.


З.Энхболд: -Улаан сайд хариулъя.

Ч.Улаан: -Содбилэг гишүүний асуултад хариулъя. Тогтворжуулалтын гэрээ байгуулах асуудлыг Сангийн яам хариуцдаггүй учраас бидэнд дэлгэрэнгүй мэдээлэл одоогоор алга байна. Би танд бүрэн хариулт өгөх бололцоо алга байна. 


З.Энхболд: -Оюунхорол гишүүн алга байна. Гишүүд асуулт асууж дууслаа. Үг хэлэх  гишүүдийн нэрийг авъя. Баярцогт гишүүнээр үг тасаллаа. 3 гишүүн үг хэлсний дараа санал хураана. Зааланд гишүүдийг ирэхийг урьж байна. Энх-Амгалан гишүүн.


Л.Энх-Амгалан: -Тэгэхээр энэ гаалийн тариф, татварын тухай орж ирж байгаа  хөнгөлөлт, чөлөөлөлт бол Хөрөнгө оруулалтын тухай хуулийн хүрээнд орж ирж байгаа. Өнөөдөр бид нар хуульд хөрөнгө оруулагч нар дараах хэлбэрээр татварын дэмжлэг үзүүлнэ гээд хэд хэдэн маш чухал хөнгөлөлтүүдийг үзүүлэх  хуулийг баталсан байгаа. Тэгэхээр яг хөнгөлөлт үзүүлэх 5, 6 төрлөөс зөвхөн 2-ыг нь тасалж авчраад яриад байна л даа. Тэгэхээр нийгэмд байгаа хүлээлт чинь нэгэнт Хөрөнгө оруулалтын тухай хууль батлаад гаргасан, хөрөнгө оруулагчдын зүгээс хүлээж байгаа хүлээлт бол цогцоор нь хуульд заасан татварын дэмжлэг үзүүлэх юм бэ гэдэг албан татварын ногдох орлогоос хасах элэгдлийн зардлыг түргэвчилсэн аргаар тооцох, албан татвараас хасагдах алдагдлыг ирээдүйд шилжүүлэн тооцох, ажилтны сургалтын зардлыг татвар ногдуулах орлогоос тооцох гээд иж бүрнээр нь татварын дэмжлэг хөнгөлөлт үзүүлэх зайлшгүй шаардлага байгаа гэж харж байгаа юм. Тэгэхээр бид нар хуулиа хэрэгжүүлэх ёстой, энэ хуулийг хэлэлцэх явцад үүнийг зайлшгүй оруулж өгөх ёстой гэсэн ийм санал хэлэхийг хүсэж байна. Хоёрдугаарт, хуулийн хүрээнд тогтворжуулалтын гэрчилгээ авч байгаа аж нэгж, хөрөнгө оруулалтын гэрээ байгуулах гэж аж ахуй нэгжүүд дээр хоёр өөр хөрөнгө оруулалтын оруулж байгаа хэмжээ, салбар, байршлаас шалтгаалаад 4 төрлийн татварын хөнгөлөлтийн гэрчилгээ авч байгаа аж ахуй нэгжүүд байгаа. Энэ аж ахуй нэгжийн импортолж байгаа тоног төхөөрөмжүүдийг сая нэг тайлбар хэлэхэд жижиг дунд үйлдвэрүүдийн тоног төхөөрөмжүүдийг гааль, НӨАТ-аас чөлөөлөх жагсаалтын хүрээнд шийдэгдээд явна гэж байна л даа. Хуулийн баталж гаргах тогтоол дээр зааг ялгааг нь ойлгомжтойгоор тогтворжуулах гэрчилгээ авч байгаа аж ахуй нэгж хөрөнгө, хөрөнгө оруулалтын гэрээ байгуулж байгаа аж ахуй нэгж гэсэн хоёр ойлголт байгаа шүү дээ. Тийм учраас зайлшгүй тогтоолын төсөл дээр тогтворжуулах гэрчилгээ авсан аж ахуй  нэгж, хөрөнгө оруулалтын гэрээ байгуулсан хөрөнгө оруулагч гэдэг энэ ойлголтуудын зааг ялгааг нь тодорхой болгох ёстой. Тэгэхгүй бол нэг хэсэг нь  жижиг дунд үйлдвэрлэлийн тоног төхөөрөмжийн хөнгөлөлтөөр гааль, НӨАТ-аас чөлөөлөгдчихдөг, нөгөөдөх нь хөрөнгө оруулалтын гэрээ байгуулсан гэдэг чинь 500 тэрбум төгрөгийн төсөл, хөрөнгө оруулалт гэдэг бол Монгол Улсад гарын арван хуруунд цөөхөн төсөл хөтөлбөр  хэрэгжинэ шүү дээ. 500 тэрбум төгрөгийн хөрөнгө оруулалтаас дээшээ гэдэг бол тэгэхээр энэ хоёрын  хооронд аж ахуй нэгж, тогтворжуулалтынхаа гэрчилгээг авчихсан тухайн тэргүүлэх салбартаа хөрөнгө оруулалт хийхийн тулд тоног төхөөрөмж оруулж ирэх гэж байгаа энэ аж ахуй нэгжүүдийн эрх ашиг хөндөгдөх вий, энэ аж ахуй нэгжүүд маань энэ ангиллаас гадуур үлдэх вий гэсэн ийм болгоомжлол байгаа юм. Тэгэхээр энэ Улсын Их Хурлын тогтоолыг  хэлэлцэх явцад зайлшгүй хөрөнгө оруулалтын гэрээнд тусгасан тодорхойлолтуудыг маш ойлгомжтой болгох ёстой гэсэн ийм саналыг хэлэхийг хүсэж байна. Баярлалаа. 


З.Энхболд: -Дэмжсэн үү? Баярсайхан гишүүн.


Ц.Баярсайхан: -Зарим гишүүдээс гаргаж байгаа Хөрөнгө оруулалтын хуулийг хэрэгжүүлэх арга хэмжээний хүрээнд яригдаж байгаа зүйлүүдийг ойлгож байгаа. Одоо ч гэсэн элэгдэл хорогдлыг бас хурдавчилсан байдлаар агуулах шулуун шугамын аргыг хэрэглээд элэгдэл, хорогдол шимтгэлийг тооцож байгаа зүйл бий. Дээр нь ажиллагсдын сургалтын зардлыг тодорхой хэмжээнд татвар ногдох орлогоос чөлөөлсөн хэлбэрүүд байгаа шүү дээ. Үүнийгээ цаашдаа боловсронгуй болгох юм бол дараа дараагийн хуульд орж ирэх байх. Энэ орж ирж байгаа асуудал бол жишээ нь, манайд баригдаж байгаа цементийн томоохон үйлдвэрүүд дээр гарч байгаа юм. Цаашдаа томхон импортыг орлох, экспортын чиглэлийн үйлдвэрүүдээр ийм нөхцөл байдал үүсэхэд гаалийн болоод нэмэгдсэн өртгийн албан татварыг графикийн дагуу төлөхөд хүндрэл учраад байгаа юм. Ялангуяа томоохон хийц хэсгийн зарим бүтээгдэхүүнийг салгаж тээвэрлэх, вагоноор авчирч болохгүй, машинаар тээвэрлэж орж ирж байгаа зүйлүүд бий. 4 дүгээр цахилгаан станц дээр орж  ирж байгаа генератор солих ажил аль ч гүүрээр гаргахад хүндрэлтэй юм байгаа шүү дээ. Тэгээд авчраад угсралт явуулсны дараагаар энэ ямар бүтээгдэхүүн бэ гэдгээ тодорхойлж чаддаг тийм овор ихтэй зүйлүүд байгаа юм. Тийм учраас энэ хуулийг гаргаад, гишүүдийн гаргаж байгаа зүйлүүд дээр илүү боловсронгуй болгох юмаа үе шаттай дараагийн ээлжид оруулж ирэх нь зүйтэй гэж үзэж байгаа юм. 


Амьдрал дээр ийм том төслүүд дээр одоо ч гэсэн хүндрэл үүсэж байгаа. Түрүүн Гаалийн дарга хариулж байна лээ. Тийм учраас үүнийг нь тодорхой хугацаагаар хоёр жил хүртэл сунгах, хоёр жилийн хугацаанд хэсэгчлэн төлөх гэж оруулах юм бол татвараас янз янзын байдлаар зайлсхийх ч юм уу, шударга төлөгдөөд явах бололцоо нөхцөл бүрдэх юм. 


Жижиг дунд үйлдвэрлэлийн тоног төхөөрөмжийг нэмэгдсэн болоод гаалийн албан татвараас чөлөөлөх Засгийн газрын журмаар зохицуулна. Зарим төрлийн бүтээгдэхүүн дээр цаашдаа нэмж үйлдвэрлэл байгуулах шаардлагагүй ийм тодорхой үйлдвэрлэлийн чиглэл гарсан байгаа. Жишээ нь барилгын салбар дээр гэхэд 15 нэр төрлийн бүтээгдэхүүнийг импортоор оруулж ирэх шаардлагагүй дотоодоосоо хангадаг боллоо. Тэгэхээр 15 төрлийн бүтээгдэхүүнийг импортоор дахиад оруулаад байх юм уу, үгүй юм уу гэдэг асуудал гарч ирнэ. Бид цементийнхээ  хэрэгцээг 2015 он гэхэд дотоодоосоо хангах юм бол гадны цементийг яах вэ гэдэг асуудал гарч ирнэ. Энэ асуудал дээр тарифын зохицуулалт гааль, татварын хуулиудад нэмэлт, өөрчлөлт орох асуудал орж ирнэ. Энэ асуудлыг шийдээд явах нь өнөөгийн өргөн барьсан хуулийнхаа хүрээнд боломжтой гэж үзэж байгаа юм. Үүнийг гишүүд маань ойлгож дэмжиж саналаа өгөхийг хүсье. 


З.Энхболд: -Баярсайхан гишүүн дэмжлээ, Баярцогт гишүүн.


С.Баярцогт: -Би энэ хуулийн төслийг дэмжиж байгаа юм. Энэ хууль татвар дээр хөнгөлөлт үзүүлж байгаа асуудал ерөөсөө биш, улсын төсөвт төлөгдөх ёстой орлого тэр чигээрээ орж ирнэ. Зүгээр төлөх графикийг нь одоо бол бид нар 2 сараар хойшлуулж зохицуулдаг зохицуулалттай. Тэр зохицуулалтаа хоёр жил болгож төсөл дээр нь Засгийн газарт жилийн дотор байдаг юм уу, жил хагас, хоёр жилдээ багтаж энэ авах ёстой татварынхаа орлогыг ав гэдэг ийм эрхийг өгч байгаа асуудал. Энэ өөрөө юутай холбоотой вэ гэхээр бид нар ярьдаг, нэг удаагийн хөрөнгө оруулалтад маш их хэмжээгээр орж ирээд тухайн нөхцөл дээр нь татвар авахад тухайн аж ахуй нэгжид маш их хэмжээний дарамт тухайн санхүүгийн жилдээ ирдэг. Үүнийг зохицуулаад нөгөө аж ахуй нэгжид эргэлтийн хөрөнгө байдаг юм уу, бусад бололцоог нь хангаж өгөх үүднээс ийм зохицуулалт хийж байгаа. Өмнө нь бол манайх хоёр сараар болдог байсан. Яагаад гэхээр бүтээн байгуулалтын том төслүүд явагддаггүй байсан. Одоо том төслүүд дөнгөж эхэлж байна, том цементийн үйлдвэрүүд орж байна, төмөрлөгийн том цогцолборын асуудлууд орж ирнэ, дараа нь том хурдны замууд баригдана гээд ийм нөхцөлд бол орж ирж байгаа нөхцөлдөө хязгаартайгаар дэмжлэг үзүүлж байгаа юм. 


Хөрөнгө оруулалтын гэрчилгээгээ аваад 11.2-оор барилгын материал, газрын тос, хөдөө аж ахуйн боловсруулах болон экспортын бүтээгдэхүүний үйлдвэр, нано био технологи, инновацийн технологи, эрчим хүч, төмөр зам гээд энэ төрөл дээр сонгож байгаа хэлбэр нь 2 жилээр байгаа учраас үүнийг дэмжих нь зүйтэй. Цаг үеэ олсон ийм хуулийн дэмжлэг орж ирж байна гэж ингэж харж байгаа. Үүнийг гишүүд бүгдээрээ дэмжинэ гэдэгт итгэлтэй байна. Баярлалаа.


З.Энхболд: -Баярцогт гишүүн дэмжлээ, гурван гишүүн дэмжиж үг хэлж дууслаа. Санал хураахад бэлэн биш байна, өглөө бүртгүүлснээр 55 гишүүн байна. Ардчилсан нам 23 гишүүн бүртгүүлсэн байна, одоо 23 яаж ч тоолоод биш байна. Ардын нам 20 гишүүн бүртгүүлсэн байна, бас 20 биш байна. Шударга ёс эвсэл 7 гишүүн бүртгүүлсэн байна, одоо 4-хөн сууж байна. Иргэний зориг  нам 100  хувийн ирц байна. Одоо хоёулаа сууж байна. Бие даагч 4 гишүүнээс 3 нь байна, Болорчулуун гишүүн алга байна 75 хувьтай байна. Иргэний зориг нам, бие даагч гишүүдээс намууд үлгэр жишээ авах хэрэгтэй. Огт эзэнгүй ширээг сугалчих. 


Санал хураахад бэлэн үү? Бат-Эрдэнэ аварга суудалдаа сууя. Санал хураая. Байнгын хорооны саналаар Гаалийн тариф, гаалийн татварын тухай хуульд нэмэлт, өөрчлөлт оруулах тухай хуулийн төслийг хэлэлцэх нь зүйтэй гэсэн санал хураая. 


Санал хураалт.


Санал хураалтад 45 гишүүн оролцож, 40 гишүүн зөвшөөрч, 88.9  хувийн саналаар хуулийн төслийг хэлэлцэх нь зүйтэй гэж үзсэн тул анхны хэлэлцүүлэгт бэлтгүүлэхээр Төсвийн байнгын хороонд шилжүүллээ. 


Дараагийн асуудал. 


Гурав. Нэмэгдсэн өртгийн албан татварын тухай /шинэчилсэн найруулга/ болон Нэмэгдсэн өртгийн албан татварын тухай хууль хүчингүй болсонд тооцох тухай хуулийн төслүүд /Засгийн газар 2014.5.19-ний өдөр нэн яаралтай хэлэлцүүлэхээр өргөн мэдүүлсэн, хэлэлцэх эсэх/


Хууль санаачлагчийн илтгэлийг Сангийн сайд Улаан танилцуулна индэрт урьж байна. 


Ч.Улаан: -Улсын Их Хурлын дарга, эрхэм гишүүд ээ,


Монгол Улсад 2007 онд хэрэгжүүлсэн татварын анхан шатны шинэчлэлийн хүрээд дөрвөн 10-ын зарчмыг нэвтрүүлсэн нь тухайн үеийн нөхцөл шаардлагыг харгалзсан эдийн засгийн огцом өсөлтийг дэмжсэн цагаа олсон шийдэл байсан. Нийгэм эдийн засгийн харилцаа өөрчлөгдөхийн хирээр татварын хууль тогтоомжийн зарим зүйл заалт шинээр гарч ирж буй нөхцөл шаардлага харилцааг зохицуулахад учир дутагдалтай болж ойлголтын зөрүү үүсэж, уялдаа холбоогүй болох, улмаар татвар төлөгч, татварын албаны хооронд үл ойлголцол бий болох зэрэг асуудал бий болсон. Иймд бизнес ээлтэй орчин бүрдүүлэх татварын энгийн ойлгомжтой тэгш шударга байх зарчмыг бүрэн утгаар нь хангасан, эдийн засгийн өсөлтийг дэмжсэн олон улсын жишигт нийцэхүйц оновчтой, тогтвортой татварын орчин бий болгох зайлшгүй шаардлагыг харгалзан Нэмэгдсэн өртгийн албан татварын тухай хуулийн шинэчилсэн найруулгын төслийг боловсруулан танилцуулж байна. 


 Нэмэгдсэн өртгийн албан татварын тухай хуулийн шинэчилсэн найруулгын төсөлд дараах зарчмын томоохон өөрчлөлтүүд орсныг дурдъя. 


1.Албан татвар төлөгчийн 10 хувиар төлсөн татварын 2 хувийг нь буюу нийт төлсөн татварын 20 хувийг буцаан олгох, албан татвар төлөгчөөр бүртгэгдэх босгыг хэмжээг инфляци, эдийн засгийн өсөлттэй уялдуулан шинэчлэн өөрчлөх, нэмэгдсэн өртгийн албан татварын падааныг электрон хэлбэрт шилжүүлэх, хариуцлагатай холбоотой зохицуулалтыг олон улсын жишигт ойртуулах, татварын энгийн ойлгомжтой байх зарчмын хүрээнд хоёрдмол агуулга бүхий нэр томьёо, тухайлбал албан татвар төлөгч, татвар суутгагч, бараа ажил үйлчилгээ зэргийг нэр мөр тодорхойлсон. 


Монгол Улсын Засгийн газраас авч хэрэгжүүлж байгаа эдийн засгийг эрчимжүүлэх 100 хоногийн хүрээнд тус хуулийн төслийг өргөн барьсан юм. Хуулийн төслийг хэлэлцэх асуудлыг хэлэлцэн шийдэж  өгөхийг хүсье. Анхаарал тавьсанд баярлалаа.


З.Энхболд: -Хуулийн төслийн талаарх Төсвийн байнгын хорооны санал, дүгнэлтийг Улсын Их Хурлын гишүүн Ганбаатар танилцуулна индэрт урьж байна. 

С.Ганбаатар: -Улсын Их Хурлын дарга, эрхэм гишүүд ээ,

Монгол Улсын Засгийн газрын 2014 оны 5 дугаар сарын 16-ны өдөр Нэмэгдсэн өртгийн албан татварын тухай хуулийн шинэчилсэн найруулгын төслийг Улсын Их Хуралд өргөн мэдүүлсэн билээ.


Хуулийн төслийн хэлэлцэх эсэх асуудлыг Төсвийн байнгын хороо 2014 оны 5 дугаар сарын 21-ний өдрийн хуралдаанаараа хэлэлцээд дараах санал, дүгнэлтийг гаргаж, Та бүхэнд танилцуулж байна.


Монгол Улсын Засгийн газраас шинэчлэлийн Засгийн газрын үйл ажиллагааны хөтөлбөрт тусгагдсан зорилго, зорилтыг хэрэгжүүлэх, бизнест ээлтэй орчинг бүрдүүлэх замаар тодорхой салбарт үйл ажиллагаа эрхлэгч, татвар төлөгчдийг татварын бодлогоор дэмжих, татварын энгийн ойлгомжтой, тэгш шударга байх зарчмыг бүрэн утгаар нь хангасан, эдийн засгийн өсөлтийг хэлбэрэлтгүй дэмжсэн, олон улсын жишигт нийцэхүйц оновчтой, тогтвортой татварын орчинг бий болгох зайлшгүй шаардлагатай гэж үзэж хуулийн төслийг боловсруулжээ.


Хуулийн төсөл батлагдсанаар нэмэгдсэн өртгийн албан татвар суутгагчаар бүртгэгдэх борлуулалтын орлогын босго хэмжээг 50.0 сая төгрөг болж, жижиг дунд үйлдвэрлэл эрхлэгчид болон аж ахуйн нэгжид бизнесийн таатай орчин бүрдэж болох, далд эдийн засгийг бууруулж, татварын бааз суурийг өргөтгөх хүрээнд нэмэгдсэн өртгийн албан татвар төлөгч болох эцсийн хэрэглэгчийн худалдан авалтыг бүртгэн урамшуулснаар албан татвар суутгагчийн борлуулалтыг бүртгэх нөхцөл бүрдэнэ гэж хууль санаачлагч үзжээ.


Хуулийн төслийг хэлэлцэх үед Улсын Их Хурлын гишүүн Ч.Хүрэлбаатар, С.Ганбаатар нар хууль батлагдсанаар иргэн бүр татварын буцаан олголт авах тул хуулийн хэрэгжилтэд онцгой анхаарах, бэлэн ба бэлэн бус төлбөр тооцоог бүртгэх системийн үйлчилгээ эрхлэх операторын эрхийг татварын газарт бус хуулийн этгээдүүдэд олгох хэрэгтэй гэсэн саналуудыг гаргасан болно.


Нэмэгдсэн өртгийн албан татварын тухай хуулийн шинэчилсэн найруулгын төслийг Байнгын хорооны хуралдаанд оролцсон гишүүдийн олонх чуулганы нэгдсэн хуралдаанд оруулан хэлэлцүүлэх нь зүйтэй гэж үзлээ.


Улсын Их Хурлын эрхэм гишүүд ээ, 


Нэмэгдсэн өртгийн албан татварын тухай хуулийн шинэчилсэн найруулгын төслийн хэлэлцэх эсэх асуудлаар Төсвийн байнгын хорооноос гаргасан санал, дүгнэлтийг хэлэлцэн шийдвэрлэж өгнө үү.


Анхаарал тавьсанд баярлалаа.


З.Энхболд: -Ажлын хэсгийн нэрийг танилцуулъя. Сангийн сайд Ч.Улаан, Сангийн дэд сайд С.Пүрэв, Татварын ерөнхий газрын дарга Т.Батмагнай, Сангийн яамны  Төсвийн орлогын хэлтсийн дарга Э.Батбаяр,  мөн яамны мөн хэлтсийн ахлах мэргэжилтэн Э.Алтанзул.


Хууль санаачлагчийн илтгэл болон Байнгын хорооны санал, дүгнэлттэй холбогдуулан асуулттай гишүүдийн нэрийг авъя. Сумъяабазар гишүүнээр асуулт тасаллаа. Баасанхүү гишүүн асууя.


О.Баасанхүү: -Баярлалаа. НӨАТ-ын босго 50 сая болсон 10 хувийг 2 хувийг өгсөн гээд дорвитой шинэчлэл мөн үү? 100 хоногт багтааж гээд, дэлхийн жишгийг харахад 2-5 хувь байдаг юм байна шүү дээ НӨАТ чинь. Би НӨАТ-ыг хуулийг өргөн бариад буцааж аваад Засгийн газрыг нэг бодлогоор орог гээд өргөн барьсан юм. Миний асуух асууж гэж байгаа хамгийн гол асуулт бол орлого олохоороо муу, орлого олохгүй бол сайн гэсэн бодлого Засгийн газарт яваад байгаа юм биш биз дээ? Өөрөөр хэлбэл мөнгөтэй болох тусам татвар өндөр төлнө, мөнгө бага байх юм татвар бага төлнө гэсэн маягаар, нэгэнт буцааж байгаа юм бол 8 хувь гэж шууд биччихгүй яагаад заавал 2 хувийг буцаая гээд байгаа юм бэ? Түүний санаа нь юм бэ? Ядарсан ард түмэнд юм өгөөд байгаа юм шиг харагдаад байгаа юм уу? Шууд Ерөнхийлөгчийн байр суурь бол 5 хувь гэж ярьж байна лээ, ер нь дэлхийн дунджийг  харвал манайх шиг ийм эдийн засагтай оронд 3 хувь байдаг. 8, 10 гэдэг тоо хаанаас гараад ирсэн тоо юм бэ? Үүний судалгааг нь хэлж өгөөч. 


Хоёрдугаарт, Монгол Улсын Үндсэн хуульд бусдыг эд хөрөнгөөр нь ялгаварлан гадуурхахгүй гэж байгаа шүү дээ. Тэрийг би ойлгохдоо бол санхүү олсон орлогоор нь ялгаварлахгүй гэж байгаа юм. Тийм учраас Үндсэн хуульд хүн бүр татвар тэгш төлнө гэсэн үүргийн дагуу тэгш бодлого бариад нийтэд нь 5 гээд эцсийн хэрэглэгчээс нь авч болдоггүй юм уу? 10 гээд буцаагаад 2 болгоод дахиад нарийн сүлжээнд оруулна гээд татварын байгууллага өөрийнхөө системийн гэдэг юм уу, боловсронгуй болгох ажлаа хийж чадахгүй, татварын төлөгчдийг шахах байдлаар өөрсдийнхөө ажилтай холбож яваад байгаа юм биш үү? Яг одоо хүн рүүгээ нийцсэн бодлого нь ямар ашигтай бодлого байна вэ, НӨАТ хуулийн батлагдсанаар жижиг дунд үйлдвэр, томоохон аж ахуй нэгж, Монгол Улсын нийт  татвар төлөгчдийн хувьд хэчнээн хэмжээний хөнгөлөлт, дарамтаас чөлөөлөгдөх юм бэ? НӨАТ-ын хуурамч падаан гээд асуудал явж байсан энэ хууль батлагдсанаар тэр хүмүүст ямар нөхцөл байдал үүсэх вэ, хуулиараа яваад ялаа эдэлдэг юм уу, буруугаа үүрээд явах ёстой юм уу, эсвэл танай НӨАТ-ын шинэчлэлтэй холбогдоод тэр хүмүүст бас тодорхой хэмжээний нуруу нь тэнийх, үнэндээ яг хүн болгон төлөх юм шиг харагдаад байгаа юм. Уг нь гадаадад ват гээд байгаа чинь эцсийн хэрэглэгч төлдөг баймаар байгаа юм. Манайд ер нь  нэмэн өртөг гаргасан, бүтээгдэхүүн хийсэн хэчнээн хэмжээний үйлдвэр, аж ахуй нэгж байдаг юм бэ? Нэмэн өртөг шингээсэн гэдэг нь үйлчилгээний байгууллага дээр яригддаг, бид нарын яриад байгаа татварыг чинь оруулж байгаа  дээр ямар нөлөөтэй гэж үзэж байгаа вэ? Тийм учраас тэгш татварын бодлого барьж чадсан гэдгийг та хүлээн зөвшөөрч чадаж байна уу, эсвэл баян байвал хохино, ядуу байвал 50 саяас доошоо байвал гайгүй амьдар, 50 саяас дээшээ байвал бас хэцүү байдалд орно шүү гэсэн байдлаар энэ хуулийн төсөл ороод ирсэн юм биш үү? Үүний судалгаа тооцоо байна уу ийм асуулт асууя баярлалаа.


З.Энхболд: -Улаан сайд хариулъя.


Ч.Улаан: -Баасанхүү гишүүний асуултад хариулъя. Том шинэчлэл мөн үү гэж, энэ бол татварын хуулийг хэрэгжүүлэх явцад томоохон өөрчлөлт гаргана гэж бид нар үзэж байгаа. Тэр өөрчлөлт нь ямар өөрчлөлт байх вэ гэхээр татварын бааз суурь өргөжин, татвараас зайлсхийдэг нуудаг хаадаг, хуурамчаар падаан бүрдүүлж хэрэг төвөгт ордог ийм буруу зуршил эрс багасаж, арилах нөхцөл бүрдэнэ гэж үзэж байгаа юм. Яагаад буцаан олгодог тогтолцоо хийгээд байна вэ гэхээр нэмэн өртгийн албан татвар өөрөө өвөрмөц онцлог татвар, энэ бол хяналтын агуулгатай татвар. Эцсийн хэрэглэгчид нэмэн өртгийн албан татварыг төлнө. Тэгэхээр хэрэглэгчид өөрсдөө татвар төлөлтөд хяналт  тавих ийм бололцоо энэ хуулиар бүрдэнэ. Ингэсний үндсэн дээр эргээд төлсөн татвараасаа тодорхой хэмжээний урамшуулал авч байх, үүнийхээ төлөө татвар төлөлтөд хяналт тавьж байх ийм бололцоо бүрдэх учиртай юм. Нийтэд нь татварыг тэгш шударга байна гээд 5 хувиар тогтоовол яасан юм бэ гэж байна. Тэгэхээр ёстой жинхэнэ тэгш бус болж хувирна даа. Чадал муутай хүмүүс нь улам хүнд байдалд орно, олж байгаа орлого, өөрийнх нь чадавхтай уялдуулж бүгдээрээ хуулиар тогтоосон татвараа жигд төлдөг байх нь шинэчлэлийн гол зорилгын нэг болоод байгаа юм. 


Нэмэн өртгийн албан татварын хуурамч падаанаар асуудалд холбогдсон хүмүүст яг энэ хуулиар ямар нэгэн өөрчлөлт гарахгүй, мэдээжийн хэрэг энэ бол хууль зөрчсөн үйлдэл байсан. Тийм учраас үүн дээр нэлээн асуудал байгаа. Үүнийг Засгийн газар байгуулагдсан цагаасаа эхлээд хөөцөлдөж байна. Тэгэхээр аль болохоор хүндрүүлэхгүй байх, хуулийн хүрээнд зохицуулах зарчим барьж байгаа. Манай ажлын хэсгийнхэн тодорхой тоо баримт дээр тодруулга өгчих дөө.


З.Энхболд: -Ажлын хэсэг хариулъя.


Т.Батмагнай: -Баасанхүү гишүүний асуултад хариулъя. Босгоны хувьд Сангийн яам болон Татварын ерөнхий газар дээр ажлын хэсэг гараад судалгаа хийсэн байгаа. Судалгаанд Ази, Номхон далайн бүсийн орнууд болон эдийн засгийн хамтын ажиллагааны хөгжлийн байгууллагын орнууд, гишүүн байгууллагууд дээр судалгаа хийсэн. Өнөөдрийн байдлаар  Ази, Номхон далайн бүсийн орнуудаас жишээ нь Бруней, Лаос, Малайз, Бирмээс бусад нь НӨАТ-ыг хэрэглэдэг. Хөгжингүй болон  хөгжиж буй орнуудын дэлхийд тэргүүлж буй 50 улсын 41 улс НӨАТ-ыг хэрэглэдэг. Эдгээр улсуудад бүгд босготой байгаа, бид нар 50 сая төгрөгийн босгыг тооцохдоо Олон улсын валютын сангаас албан ёсоор баталгаажуулсан олон улсад хэрэглэж байгаа томьёоллын дагуу, 1998 онд 10 сая төгрөгөөр тогтоож байсан босгыг өнөөдрийн инфляцийн түвшинтэй харьцуулаад тооцож гаргасан хэмжээ байгаа. Нэмэгдсэн өртгийн албан татварын 2 хувийг нь биш, бүгдийг нь яагаад буцааж олгож болдоггүй юм бэ гэсэн, үүн дээр нэмэгдсэн өртгийн албан татвар өөрөө эдийн засагт хяналтын үүргийг татварын байгууллагын шууд оролцоогүйгээр татвар төлөгчдийн өөрсдийнх нь шууд оролцоотойгоор далд эдийн засгийг хянах үүрэгтэй хамгийн чухал татвар. Тийм учраас энэ татварыг 100 хувь төлсөн иргэдэд буцаан олгох бодлого байхгүй. 


Хуурамч падаантай холбоотой асуудлыг ярихад 2012, 2013 онд Монгол Улсын эдийн засагт нэмэгдсэн өртгийн албан татварын хуурамч бичилттэй падааны зөрчил бол маш их гарсан. 2012 оны хувьд 38 аж ахуй нэгж ямар ч үйл ажиллагаа эрхэлдэггүй гэхдээ нийтдээ 2750 падааныг 977 аж ахуй нэгжүүдэд хуурамч бичилт хийж зарсан байсан. Эдгээр 2750 падааны нийлбэр дүн нь 502.7 тэрбум, эндээс улсад 26.5 тэрбум төгрөгийн татварын орлогыг бууруулсан зөрчил гарсан. 2013  онд үйл ажиллагаа явуулдаггүй ахиад шинээр 31 аж ахуй нэгж, багахан хэмжээний үйл ажиллагаа явуулаад хажуугаар хуурамч бичилттэй падаан зардаг 37 аж ахуй нэгж гээд нийт 68 аж ахуй нэгж, 1291 аж ахуй нэгжүүдэд татвар төлөгч нарт 2327 хуурамч бичилттэй падааныг зарсан байгаа. 2327 хуурамч бичилттэй падааны дүн 582.3 тэрбум төгрөг. Эндээс цэвэр дүнгээрээ улсад 45.7 тэрбумын хохирлыг үзүүлэх хуурамч бичилтийг хийсэн. Татварын алба бол 2012, 2013 онд татвар төлөгч нарт цахим тайлан дээр нь өөрсдөө алдаагаа засварлах боломжийг гаргаж өгсөн байгаа. Энэ боломжоор нийтдээ зөрчлийн дүнгээс 14 тэрбум улсад орох ёстой татварыг тайлан дээр нь өөрсдөөр нь тусгуулсан. Тайлангаа ирүүлэхэд нь таны ирүүлсэн тайлан дотор ийм хуурамч бичилттэй падаанд шивэгдсэн байна гээд ногдуулалтын хяналтаар бол 12.4 тэрбумыг нь нөхөж тайланд нь тусгуулаад өнөөдрийн байдлаар 3.7 тэрбумыг төлүүлсэн байна. 2012 онд Их Хурлаас баталсан ажлын хэсгийн хүрээнд хийсэн хяналт шалгалтаар нийтдээ 29 тэрбумыг улсын төсөвт оруулаад байна. 


З.Энхболд: -Баасанхүү гишүүн тодруулъя. 


О.Баасанхүү: -41 орны судалгаа хийсэн гэсэн. Тэгэхээр 2 хувь болон 5 хувиар тооцдог хэдэн орон байна вэ? 10 хувиар тооцдог хэдэн орон байна вэ? 10-аас дээш орон хэд байна вэ гэдгийг мэдмээр байна. Хоёрдугаарт, НӨАТ-ын хуулийг ингэж гаргаснаар далд эдийн засгийг ил болгох боломж хир байгаа вэ гэж тооцож байгаа вэ? Далд байгаа мөнгийг ил болгох вэ гэдгийг мэдмээр байна. Гуравдугаарт, томоохон аж ахуй нэгжид дарамтгүй байж магадгүй, жижиг аж ахуй нэгжийг дарамтаас гарахын тулд тэгш тоо тавихаар яагаад энэ чинь ялгавартай болсон гэж үзээд байгаа юм бэ? Өөрөөр хэлбэл бүгд адилхан 5 хувь тавихаар бүгд л баярлаж байна шүү дээ. Судалгаагаар нийт аж ахуй нэгжийн 80 хувь нь бид нар адилхан татвараа төлье 5 хувь байхад хангалттай гээд байхад өнөөдөр зориуд буцаана гээд байгаа чинь өөрсдийнхөө системийг алдааг засах гэж оролдоод байгаа юм биш үү? Үүнийг юу гэж үзэх вэ баярлалаа.

З.Энхболд: -Улаан сайд хариулъя.

Ч.Улаан: -Тэр нэмэгдсэн өртгийн албан татварын хэмжээ улс орон болгонд янз бүр байгаа. Тэр судалгаан дээрээс тэрийг хэлээд өгчих. Далд эдийн засгийг яаж ил болгох вэ, тэгэхээр нэмэн өртгийн албан татварыг эцсийн хэрэглэгчид төлдөг, завсрын үйлдвэрлэгч, борлуулагч, зуучлагчид бол дандаа суутгах явдаг. Эцсийн хэрэглэгчид хийсэн бүх худалдан авалтаа бүртгүүлэх ийм системд  орно. Яагаад гэхээр буцаан олголтоо авахын тулд худалдан авалтаа бүртгэж тэр падааныг хянах ийм байдалд орж байгаа юм. Ингэснээр татвар төлөгчид маань татварын хэрэгжилтэд хяналт тавьж байгаа юм. 

Нөгөө талаар хийгдсэн гүйлгээ бүхэн бүртгэлд орж  ирнэ. Тэгэхээр энд бэлэн бус тооцоогоор хийгдэж байгаа гүйлгээ харьцангуй хяналтад амархан орно, системээр дамжуулаад картаар дамжуулаад бүртгэнэ. Хамгийн гол нь бэлэн мөнгөний тооцоо хяналгүй задгай байгаа, манай улсад хийгдэж байгаа нийт худалдан авалтын бараг 80 гаруй хувь нь бэлэн мөнгөөр тооцож байна. Энэ бэлэн мөнгөний гүйлгээн дотор далд эдийн засаг маань их хэмжээгээр нуугдаж байгаа, хяналтгүй бүртгэгдэхгүй байгаа. Тийм учраас бид аль болохоор бэлэн мөнгөний гүйлгээг багасгах, бэлэн бус тооцоонд шилжүүлэх, бүртгэл хяналтад хамруулах, энэ ажлыг хийх юм. Энэ бүхэн маань далд эдийн засгийг ил болгох механизм болж үйлчилнэ. Ер нь татварын хувьд хэмжээг тогтоосон нь системийн алдаа гэж үзэхгүй байна. Татварын хувь  хэмжээ хаанаас юунаас урган гардаг вэ гэхээр эдийн засагт байгаа бодит  хэрэгцээнээсээ урган гардаг. Тэгэхээр манай улсад эдийн засаг, санхүүгийн байдал маань ямар байгаа билээ, нөгөө талд ард түмний амьжиргаа ямар байгаа билээ, бодит болон мөнгөн орлогын түвшин ямар байгаа билээ, бодит болон мөнгөн орлогын түвшин ямар байгаа билээ гэдэгтээ уялдуулж энэ тооцоог хийж үзэх ёстой юм.

Хэрвээ тогтчихсон эдийн засагтай, санхүүгийн хомсдолгүй байвал энэ хувь хэмжээг багасгаж болно. Үүн дээр бүгдээрээ сонирхох ёстой. Гэхдээ манайд тийм хэмжээний эдийн засаг, санхүүгийн чадавх хараахан бүрдээгүй байна. 2006 онд албан татварыг 15 хувь байсныг бид 10 болгож бууруулсан. Одоо 10 хувийг цаашдаа мөрдье, гэхдээ үүнээсээ эцсийн хэрэглэгчдэдээ буцаан олголт олгоё, ингэснээр бүгдээрээ жигд татвар төлдөг болох энэ механизмыг бий болгоё гэж зорьж байгаа. Энэ буцаан олголтыг хууль хэрэгжээд эцсийн татвар төлөгчид маань хяналт тавиад бүртгэл сайжраад ирэхийн цагт нэмэн өртгийн албан татварын босго гэдэг ойлголт бараг  хэрэгцээгүй болж хувирна. Бүгдээрээ сайн дураараа нэмэн өртгийн албан татвар төлөгч болж хувирах ийм процесс явагдана гэж бодож байгаа. Манайхан хувь хэмжээг хэлээд өг.

Э.Батбаяр: -Нэмэгдсэн өртгийн албан татварын хувь хэмжээ Скандинавын орнуудад 25 хувь, Европын бусад орнуудад 17-20 хувь, Азид дунджаар 10 хувь, Латин Америкийн орнуудад 15-18 хувь, Сингапурт 7 хувь, Японд 5 хувь, Хятад 17 хувь ногдуулж байна. Энэ бол 2012 оны байдлын судалгаа. Скандинавын орнуудад 25 хувь, Европын бусад орнуудад 17-20 хувь, Азид дунджаар 10 хувь, Латин Америкийн орнуудад 15-18 хувь, Сингапурт 7 хувь, Японд 5 хувь, Хятад 17 хувь  


З.Энхболд: -Энх-Амгалан гишүүн асууя.


Л.Энх-Амгалан: -Энэ хуулийг  өргөн барихдаа бэлтгэсэн мэдээлэл дээр нэмэгдсэн өртгийн татвар төлөгч 2012 оны тоогоор манай Монгол Улсад 20000 НӨАТ төлөгч аж ахуй нэгж байгаа юм байна л даа. Түрүүн орлогын албан татварын тайлан тушаадаг, орлогын албан татвараасаа Татварын ерөнхий газартай харьцдаг 65 мянга гаруй аж ахуй нэгж байгаа гэсэн. Тэгэхээр үндсэндээ 30 хувь НӨАТ төлөгч аж ахуй нэгж байгаа юм, 3 аж ахуй нэгжийн 1 нь НӨАТ төлөгч ийм аж ахуй нэгж байна гэсэн үг. Ингээд НӨАТ-ын босгыг 50 сая төгрөг хүртэл болговол нийт татвар төлөгчдийн 45.3 буюу 9098 аж ахуй нэгж  НӨАТ-ын тайлан гаргах, бүртгэл хөтлөх, падаан цуглуулах үйл ажиллагаанаас чөлөөлөгдөнө гэсэн мэдээллийг өгсөн байна. Оны өмнө хэсэг Улсын Их Хурлын гишүүд НӨАТ-ын хуулийн төсөл Засгийн газарт өргөн барьсан. Өнөөдөр хүртэл энэ талаар байр сууриа илэрхийлээгүй, буцаагаад гишүүдийн өргөн барьсан хуулиас босгыг нь багасгаад өргөн барьсан хуулийн төсөл орж ирж байна. 

Үндсэндээ татварын шинэчлэл өөрчлөлт бол хүн бүхэн ойлгомжтой энгийн,  тэгш шударга байх ёстой гэсэн ийм зарчим байх ёстой шүү дээ. Гэтэл яг ингээд 50 саяар босго тавьж байгаа үндэслэлүүд нь бодитойгоор, ерөнхийдөө татварын бодлогын хувьд эхлээд НӨАТ-ыг нь салгаад ярьж байна л даа. Гэтэл бид нар чинь гурван арвын тогтолцоо аж ахуй  нэгжийн орлогын албан татвар, хүн амын орлогын албан татвар, НӨАТ-ын татвар гээд гурван арвын тогтолцоонд шилжсэн. Үүнийг цогцоор нь  татварын шинэчлэлийн хувьд хийх юм бол эдийн засагт ямар нөлөө өгөх юм бэ, төсөв дээр ямар ачаалал ирэх юм бэ, далд эдийн засгийг бууруулах, бизнесийн орчинг сайжруулах чиглэлээр цогц хийсэн судалгаа байна уу? Бид нар нэг нэгээр нь салгаж яриад байна шүү дээ. Түрүүн жижиг дунд аж ахуй нэгжийг НӨАТ-аас чөлөөлчихлөө, энэ НӨАТ-ыг салгаж яриад байна. Орлогын татвартай нэгдсэн маягаар хийсэн хөнгөлөлт, чөлөөлөлтийн босгыг багасгана гэх юм уу энэ чиглэлээр  хийсэн тооцоо судалгаа байна уу гэдгийг нэгдүгээрт тодруулахыг хүсэж байгаа юм.

Хоёрдугаарт, цаашид манай улсад НӨАТ байх тогтолцоо зөв үү, эсвэл борлуулалтын татвар байх нь зөв үү, энэ чиглэлээр хийсэн тооцоо судалгаа байна уу? Манай эдийн засагт аль НӨАТ нь зохистой юм уу, эсвэл борлуулалтын татвар зохистой юм уу гэсэн энэ чиглэлээр хийсэн тооцоо судалгаа байна уу?

Гуравдугаарт, НӨАТ-ыг 50 сая болгохоор том аж ахуй нэгжүүдтэй харьцах жижиг аж ахуй нэгжүүд харьцах юугүй болж байгаа юм. Яагаад гэхээр НӨАТ төлдөг компаниуд НӨАТ төлдөг компаниудтайгаа харьцдаг ийм сонирхолтой шүү дээ. Жижиг аж ахуй нэгжээ дунд том болгох энэ бодлого  нь байхгүй болж байгаа юм. Томоохон бүтээн байгуулалтын төсөл дээр үндэсний томоохон компаниуд худалдан авалт хийгээд дандаа НӨАТ төлж байгаа компаниудтай харьцаж байгаа шүү дээ. Гэтэл өмнийн говьд ажиллаж байгаа жижиг аж ахуй нэгжүүд маань орон нутгийн шинж чанартай компаниуд маань Оюу толгойн хөрөнгө оруулалт, Тавантолгойн бүтээн байгуулалтад оролцох эрх зүйн чадамжгүй болж байгаа юм. Эдийн засгийн хөшүүрэг сонирхолгүй болж байгаа юм. Үүнийг бас тооцож үзсэн үү гэсэн 3 асуулт. 

З.Энхболд: -Улаан сайд хариулъя.


Ч.Улаан: -Нэмэн өртгийн албан татварын босгыг нэмэгдүүлэх талаар Засгийн газраас орж ирсэн саналыг та бүхэн мэдэж байгаа 50 сая төгрөг байхаар тогтоох ийм саналтай байгаа. Гишүүдийн өргөн барьсан хуулийн төсөл бий. Эдгээрийг нэмэн өртгийн албан татварын хуультай ингээд   багцаар хэлэлцэх байх гэж бодож байгаа. Засгийн газар төсвийн тэнцвэр, тогтвортой байдлыг хариуцаж байдаг байгууллагын хувьд орлого зарлага хоёрыг тооцож  хооронд нь баланслах бодлогыг барьж байдаг ийм субъект байгаа юм. Тийм учраас гишүүдийн санаачилснаас өөр санал гарч ирж байгаа. 50 саяыг яаж ямар үндэслэлээр тооцсон бэ гэхээр нэгдүгээрт, бид нар анх энэ хууль батлагдсанаас хойш явсан инфляцийн түвшинг харгалзан үзсэн. Хоёрдугаарт, олон улсын НӨАТ-ын босго тооцдог аргачлалыг хэрэглэсэн. Гуравдугаарт, албан татварыг цуглуулахад гарах зардал ямар байх вэ гэдгийг тооцсон. Ингээд үзээд бид нар 50 сая төгрөг байна гэсэн ийм саналыг оруулсан юм. 


Бүх татварыг цогцоор нь хийсэн судалгаа байна уу гэж байна. Ер нь татварыг тус тусад нь оруулж ирж байгаа. Мэдээжийн хэрэг бүх татварын систем маань яаж хэрэгжиж байна вэ гэсэн судалгаа бий. Үүн дээр хийгдэж байгаа судалгаа байгаа.  Манай татварын газрын дарга хариулт өгнө. Нэмэн өртгийн албан татвар байх нь зөв үү, худалдааны татварт шилжих үү гэдэг  асуудал яригддаг. Аль аль нь байдаг систем, гэхдээ бид нэмэн өртгийн албан татвартайгаа байх нь зүйтэй гэж үзэж байгаа. Олон улсын эдийн засаг, банк санхүүгийн байгууллагууд ч гэсэн нэмэн өртгийн албан татвартайгаа байх нь зөв гэдэг зөвлөмжийг өгч байгаа. Валютын сан дэлхийн банктай бид нар энэ асуудлаар олон удаа зөвшилцөж ярилцаж үзсэн. Нэмэн өртгийн албан татварын хамгийн гол давуу тал хяналтыг өөртөө агуулсан татвар. Эцсийн хэрэглэгч татвар төлөлтөд хяналт тавьж байх, ингэснээрээ далд эдийн засгийг ил болгох чиглэлд гол нөлөө үзүүлдэг татвар. Солонгос, Хятад улс энэ татварыг сайн хэрэгжүүлсэн тийм учраас үүнийгээ алтан татвар гэж нэрлэдэг шүү дээ. Бид энэ татварыг олон улсын дэвшилттэй жишигт нь нийцүүлэн хэрэгжүүлэх нь зүйтэй гэж ингэж үзэж байгаа юм. Бусад асуудлуудад манай ажлын хэсгийнхэн тодруулга өгье дөө. 


З.Энхболд: -Ажлын хэсэг нэрээ хэлээд хариулъя.


Т.Батмагнай: -Нэмэгдсэн өртгийн албан татвар, худалдааны татварын судалгаа бий юу гэж Сангийн яам, Татварын ерөнхий газар дээр хамтарсан судалгаа гарсан байгаа. Үүнтэй холбоотойгоор энэ 5  дахь өдөр Төрийн ордонд бизнес эрхлэгчидтэй энэ сэдвээр хэлэлцүүлэг зохион байгуулахаар ажиллаж байна. Ерөнхийдөө судалгааны үр дүнд яагаад нэмэгдсэн өртгийн албан татвар худалдааны татвараасаа илүү гэдэг дээр товчхон 4 дүгнэлт хэлье. Нэгдүгээрт, татварын албаны хувьд бол энэ татвар маань эдийн засагт хяналтын үүрэг гүйцэтгэдэг, мөн нэмэгдсэн өртөгт үйлдвэрлэлийн үе шат болгонд оногдуулдаг байдлаараа татварын давхардлыг бий болгодоггүй ийм давуу талтай, татвар төлөгчийн хувьд бол илүү төлсөн татвараа буцааж авах том давуу тал бий, мөн экспортод бараа бүтээгдэхүүн, үйлчилгээ гаргаж байгаа тохиолдолд тухайн онцгойлсон экспортод гарч байгаа бараа бүтээгдэхүүн дээр дэмжих боломж олгодог татвар байгаа юм. Төсвийн орлогын бүрдүүлэлтийн хувьд бол улсын төсвийн орлогыг бүрдүүлдэг тогтвортой татвар болж өгдөг ийм гол хүчин зүйл байна.


Жижиг аж ахуй нэгжүүд том аж ахуй нэгжүүдтэй бизнесийн харилцаанд ороход босго тавивал хүндрэл үүснэ гэж үздэг.  Яг үнэндээ амьдрал дээр энэ хуулийн төсөл дээр ажиллаж байх явцдаа 3 удаа жижиг дунд бизнес эрхлэгчидтэй уулзаж байсан. Эдгээр бизнес эрхлэгчдийн хувьд ганц асуудал явж байгаа юм. Хувь хэмжээ босгоны талаар ярихгүй, далд эдийн засгийг тодорхой хэмжээгээр багасгаад өгөөч, адилхан үйлдвэрлэл үйлчилгээ үзүүлж байгаа 100-аас илүү сая төгрөгийн борлуулалттай мөртлөө 10 саяын босгон доогуур шургаад байна гэдэг ийм асуудлыг тавьдаг. Тэгэхээр энэ босго бол өнөөдөр нэмэгдсэн өртгийн албан татварын хууль бодитоор хэрэгжээд хяналт сайн  тавигдаад явах юм бол 50 саяын босго бол жижиг дунд болон том аж ахуй нэгжүүдийн хооронд үүсэх бизнесийн харилцаанд саадаа болохгүй гэж үзэж байгаа. Өнөөдөр татварын алба 1837 орон тоотой ажиллаж байгаа, нэмэгдсэн өртгийн албан татвар байж 19000 гаруй НӨАТ суутгагч компаниудаараа дамжуулж эдийн засаг дахь гол худалдаа эргэлтээ хянаж байгаа. Хэрвээ энэ босго маань байхгүй бол өнөөдрийн байдлаар татварын албанд нийтдээ Монгол Улсын хэмжээгээр 800 мянган орчим НӨАТ суутгагч бий болно. Тэгэхээр 800 мянган НӨАТ суутгагчтай ажиллах хүн хүч хүрэлцэхгүй хүндрэл байгаа юм. Цогц судалгааг Энх-Амгалан гишүүнд хүргүүлье.


З.Энхболд: -Зоригт гишүүн асууя.


Д.Зоригт: -Баярлалаа. Нэмэгдсэн өртгийн албан татварын хуулийг Монгол Улсад мөрдөөд 17, 18 жил болж байгаа байх. Тэгэхээр Улаан сайдаас одоо үйлчилж байгаа энэ хуулийн сул тал, сөрөг тал нь юу вэ? Өргөн мэдүүлж байгаа хуулийн шинэчилсэн найруулгаар энэ сөрөг, сул талыг бүрэн арилгаж чадах уу? 


Та сая ярилаа НӨАТ бол татвар төлөгчид эргээд хяналт тавьдаг механизм бүрдүүлсэн сайн  хууль гэж бид үздэг, зөвлөгөө өгдөг гэж байна.  Монголын эцсийн худалдан авагчид, татвар төлөгчид ингэж эргэж хяналт тавьдаг механизм хэр зэрэг үр дүнтэй ажилладаг юм бэ? Би үүнийг огт ажилладаггүй гэж ойлгодог. Тийм учраас 2 хувийн буцаалтыг гаргаж ирж энэ механизмыг ажилладаг болгох зорилт тавьж байх шиг байна. Энэ талаар хариулж өгөөч.


Хоёрдугаарт, НӨАТ-ын бүртгэл зөвхөн НӨАТ ч биш бүх төрлийн татварын тайлагнал богино хугацаанд олон бичиг цаасны ажил болдог жижигхэн аж ахуй  нэгж ч гэсэн мэргэшсэн нягтлан бодогч заавал шаарддаг, улирал болгон гаргадаг, сар болгон мэдээ өгдөг гээд ийм байдаг. Үүнийг энгийн ойлгомжтой цөөн тооны болгох чиглэлээр ялангуяа жижиг аж ахуй нэгжүүд жилд нэг удаа тайлагнадаг болох чиглэлээр хуулиудад ямар өөрчлөлт тусгагдаж байна вэ гэсэн  хоёр дахь асуулт байгаа юм. 


Гурав дахь асуулт бол энэ шинэчилсэн найруулгын төсөл батлагдлаа гэхэд татварын байгууллага маань техник технологийн хувьд, чадавхын хувьд, бүтэц орон тооны хувьд бэлэн байна уу? Мэдээллийн техник технологи чинь бэлэн үү? Бэлтгэл ажил хийх бол ямар хугацаанд хангагдах вэ гэсэн ийм асуулт байна баярлалаа.


З.Энхболд: -Улаан сайд хариулъя.


Ч.Улаан: -Зоригт гишүүний асуултад хариулъя. Нэмэн өртгийн албан татварын хууль батлагдаад 17, 18 жил боллоо. Энэ хугацаанд олон сөрөг тал байсан. Яагаад гэхээр хуульд зарим ойлголт өнөөгийнхтэй нийцэхгүй байх, түүнээс болоод маргаан үүсэх, цаашилбал хяналтын систем бараг ажиллаагүй шүү дээ. Тийм учраас хуурамч падаанаар хасалт хийлгэх, татвараас зайлсхийх, хууль зөрчих ийм сөрөг үр дагаврууд байсан. Энэ  хууль гарснаар бүгдийг 100 хувь арилгана гэж баталгаа өгч чадахгүй ч гэсэн ер нь зөв голдрилдоо орно гэж бодож байгаа юм. Ингэхийн тулд эцсийн хэрэглэгч буюу татвар төлөгч хяналт тавина. Мэдээллийн технологийг боловсронгуй болгох замаар бид нар худалдан авалтад илүү бодитой хяналт тавих, бүртгэх энэ бололцоо бас бүрдэнэ гэж үзэж байгаа. Тэгэхээр татварын байгууллагын бааз суурь, мэдээллийн чадавхыг сайжруулах талаар хийж байгаа ажлын талаар манай ажлын хэсгийнхэн танилцуулна. 


Би сая хэлчихлээ, эцсийн худалдан авагчийн татварын хэрэгжилтэд хяналт тавих энэ механизм туйлын хангалтгүй хэрэгжиж ирсэн. Татвар төлөгчдийн хувьд хүндрэлтэй чирэгдэлтэй явдал бий. Бид  энэ хуулийг дагуулаад тайлан гаргах, татвар төлөх процессыг хөнгөвчлөх ийм тодорхой саналуудыг боловсруулсан байгаа. Энэ талаар манай ажлын хэсгийн нөхдүүд тодруулга өгнө. 


З.Энхболд: -Ажлын хэсэг нэмье.


Т.Батмагнай: -Зоригт гишүүний асуултад тодруулъя. Жижиг дунд үйлдвэрлэлийн тайлагналын талаар ажлын хэсэг гараад ажиллаж байгаа. Ажлын хэсгийн тайлан хараахан гараагүй байгаа. Ямар ч байсан тайлагналыг илүү хялбар болгоё, цөөрүүлье гэдэг асуудлыг зорилго болгоод ажиллаж байгаа. Шинэчилсэн найруулгын хуулийн хувьд Сангийн яам, Татварын ерөнхий газартай хамтраад ажлын хэсэг гарсан байгаа. Тэр IT технологи, шийдлийн талаар ажлын хэсгийн урьдчилсан хөтөлбөр нь 1.5-2 сарын дотор яг Монголд ямар технологийн түвшинд ямар IT-ийн шийдэл байх, бид юуг хүсээд байгаа юм бэ гэдгийг бүрэн хэмжээгээр нь гаргаж өгнө. Үүнийг гаргасны дараа 5-6 сарын дотор хийж гүйцэтгэн шийдлээ технологийн хувьд бэлэн болгоно. Ингээд бэлэн болсон программ хангамжийг 1-3 сарын хугацаанд Монгол орон даяар нэвтрүүлнэ гэсэн ийм урьдчилсан төлөвлөгөө гараад ажлын хэсэг ажиллаад эхэлсэн байгаа. 

З.Энхболд: -Отгонбаяр гишүүн асууя.

Ё.Отгонбаяр: -Баярлалаа. Миний асуулт давхацчихлаа. Гэхдээ Улаан сайдаас хариултаас ойлгоогүй учраас тодруулаад асуумаар байна. Буцаан олголт татварын хяналтыг сайжруулна гэсэн юм яриад юм. 8 хувиа төлж байгаагаар нь хяналтаа хийж болдоггүй юм уу, буцаалт олголт гэхээр баахан цаас бичиг хүнд суртал гараад энэ хууль чинь нэлээн өргөн бааз хамарсан хууль шиг харагдаад байх юм. Зүгээр  хоёр хувиар нь буулгаад баталж болдоггүй юм уу, заавал буцаан олгох гээд байдгийн учрыг сайн ойлгохгүй байна. Үүнийг сайн тодруулж өгөөч. 

З.Энхболд: -Улаан сайд хариулъя.


Ч.Улаан: -Ер нь гол механизм буцаан олголтод байгаа  шүү дээ. Эцсийн хэрэглэгч төлсөн албан татвараа буцаан авахын тулд өөрөө хяналт тавьж хөөцөлдөх учиртай юм. Тэгж байж жинхэнэ утгаараа үйлчилнэ. Энэ хууль гарснаар ер нь аж ахуй  нэгжүүд сайн дураараа нэмэн өртгийн албан татвар төлөгч болох эрмэлзэл нэлээд давамгайлна. Яагаад гэвэл ард иргэд нэмэн өртгийн албан татварыг суутган тооцдог, буцаан олголт өгдөг тэр байгууллагаар үйлчлүүлэхийг сонирхох болно. Ингэснээрээ босго  хүрээгүй ч байсан худалдан авагчид худалдан авалтдаа НӨАТ төлөх боловч борлуулалт хийхдээ НӨАТ оногдуулахгүй байгаа учраас худалдан авалтад төлсөн нэмэн өртгийн албан татварын хасалтыг хийж чадахгүй, тэгэхээр зэрэг энэ хасалтаа хийлгэхийн тулд бүгдээрээ нэмэн өртгийн албан татвар төлөгч болох ийм сонирхол нь илүү давамгайлах юм. Манай ажлын хэсгийнхэн тэр юуг хэлээд өг дөө.


Т.Батмагнай: -Буцаан олголт цаасаар явагдахгүй программын шийдлээр явагдана. Тийм учраас хүндрэл гарахгүй. 


З.Энхболд: -Отгонбаяр гишүүн тодруулъя.

Ё.Отгонбаяр: -Улаан сайдаа та дахиад нэг сайн тайлбарлаад өгөөч, таны сая ярьсан логикоор би ингэж ойлголоо шүү дээ. 0 төгрөг төлдөг хүн 8 хувь төлөөд хоёр хувийн татвар буцааж авахын тулд аягүй сонирхолтой хөөцөлдөж эхэлнэ гэхийн тэр хүмүүсийг оруулах зорилготой гэж тайлбарлаад байх юм. 10 төлдөг байсан хүмүүсийг 8 болговол хүмүүс өөрсдөө хууль зөрчихгүйн тулд татагдаад орчихгүй юм уу? Заавал буцаан олголт гэдэг нь ямар учиртай юм бэ?


З.Энхболд: -Улаан сайд хариулъя.


Ч.Улаан: -Би хариулаад ойлгуулж чадахгүй байх шиг байна. Манай ажлын хэсгийнхэн хариулаад өгөөрэй, гол нь бид бүгд НӨАТ төлж байгаа шүү дээ, эцсийн хэрэглэгч. Жишээ нь та шатахуун түгээх станц дээр очоод бензин аваад түүнийхээ төлсөн НӨАТ-ын падааныг аваад буцаан суутгуулна гэж хөөцөлдөхгүй байгаа байх, цөөхөн аж ахуй нэгжүүд авч байгаа байх. Хэрвээ буцаан олголтыг та авдаг бол та өөрөө шатахуун түгээх станцаас авсан төлсөн татварынхаа НӨАТ-ын 20 хувийг буцааж авах байхгүй юу. Тэгэхээр энэ бол бүгдээрээ Батмагнай хэллээ шүү дээ, дандаа цаасаар баримт цуглуулснаар ингэж хэрэгжинэ техник ажил болох юм шиг ойлгогдож байна. Бид үүнийг хоёр замаар шийдье гэж байгаа юм. Нэг нь бол банкны кредит картаар үйлчилгээ хийлгэвэл тэр нь шууд бүртгэгдээд..


З.Энхболд: -Өөрөө бэлэн мөнгөөр шатахуун аваад нөгөө шатахуун чинь чамд зараагүй гээд татвараас зугтаад байгаа юм. Өөрт чинь хоёр хувь ирэхээр татварын юунд өөрөө очоод бүртгүүлж байгаа юм. Тэгэхээр нөгөөдөх чинь бултаж чадахгүй учраас тэр татвар чинь улсад орж байгаа юм. 8 хувь нь улсад 2 хувь нь өөрт чинь орох ийм энгийн юм байгаа юм л даа. Эрдэнэбат гишүүн.


Ж.Эрдэнэбат: -Миний хувьд бол цөөхөн хэдэн асуулт байна. Ер нь бол НӨАТ-ын босгоны асуудлыг ярихаар энэ маань цаашдаа байхгүй болох магадлалтай. Яагаад гэхээр НӨАТ-ын урамшууллаа эцсийн хэрэглэгч маань аваад эхэлвэл үүн дээр ийм зүйл бий болно гэсэн тайлбарыг хэлж байгаа л даа. Өмнө нь хэлж байсан, сая ч гэсэн хэлж л байна. Тэгэхдээ бүх эцсийн хэрэглэгчдийг бүртгээд буцаан олголтыг нь олгоод яваад байх бололцоо өнөөдөр Монгол Улсад бүрдсэн үү, үгүй юу? Ийм боломж байгаа юу гэдэг нэгдүгээр асуулт байна. Хоёрдугаар асуултын хувьд бол одоогийн хуульд орж ирж байгаа төслөөр 50 тэрбум гээд явж байгаа л даа босгыг нь, өмнө нь 10 сая байсан. Тэгэхээр 10 сая байхад энэ амьдралд нийцэхгүй байсан л даа. Тэгээд 50 сая болгоод инфляцитай уялдуулаад валютын ханшийн өсөлт гээд тайлбар хэлж байх шиг байна. Энэ маань өөрөө инфляцитай уялдаад ийм байдлаар өсөж байгаа гэвэл жижиг дунд үйлдвэрлэлээ дэмжиж байгаа бодлоготой маань хэрхэн нийцэж байгаа юм бол гэж асуулт байна.


Ер нь 200 сая, 250 сая болгосон ч гэсэн яг төлбөрийн хувьд татварын хувь хэмжээнд нөлөөлөх өөрчлөлт маш бага шүү дээ. Одоогийн хуулиар орж ирж байгаа төслийн хувьд бол үндсэндээ нийт Монгол Улсын хэмжээнд төлөгдөж байгаа татварын 1.4-хөн хувь юм байна. 250 сая болголоо гэхэд 5 хувь хүрэхгүй 4.7 хувь болж байгаа юм. Тэгтэл энэ 200-250 сая төгрөгийн хооронд орлого олж байгаа жижиг дунд үйлдвэрлэлд ажиллаж байгаа ажиллах хүчний тоо бол магадгүй нөгөөдүүлээсээ өндөр байж магадгүй. Энэ тооцоог бас хийж үзсэн үү? Бид жижиг дунд үйлдвэрлэлээ дэмжих гэж ажлын байр нэмэгдүүлэх гэж байгаа бол ийм байдалд нэгэнт нөхцөл бололцоо, техник тоног төхөөрөмжийн хувьд хангалттай биш байгаа учраас энэ байдлыг давхар харж үзвэл яасан юм бэ гэсэн санаа байгаа юм. 


Дараагийн зүйл бол 13 дугаар зүйл байгаа юм. Татвараас чөлөөлөх заалт дээр Монгол Улсын нутаг дэвсгэрт үйлдвэрийн аргаар төхөөрч бэлтгэн дотооддоо борлуулсан тураг болон шулж ангилсан мах, боловсруулаагүй дотор эрхтэн дайвар бүтээгдэхүүн гээд явж байгаа юм л даа хөнгөлөлт, чөлөөлөлтөд орохоор. Тэгэхээр үйлдвэрлэлийн аргаар гэхээр энэ маань малчид маань бэлтгэж нийлүүлсэн бол яах вэ гэдэг асуудал гарч ирэх байх. Өнөөдөр малчид маань тодорхой хэмжээнд борлуулалтын хувьд та бүхний ярьж байгаа 50 саяын төгрөгийн босгоноос дээшээ давах хэмжээний борлуулалтыг хийж байгаа малчид байгаа шүү дээ. Энэ малчдын хувьд үйлдвэрийн аргаар бэлтгэнэ гэхээр ямархуу байдлаар хөнгөлөлт чөлөөлөлтөд хамрагдаж явах юм бол?


Буцаан олголтын хувьд бол түрүүн эцсийн хэрэглэгчид хоёр хувиар гэж яриад байгаа юм. Энэ заалт маань хуульд хаана байгааг нь хайгаад олохгүй байна. 5.2.1 дээр бол экспортод гаргаж байгаа бүтээгдэхүүн үйлдвэрлэсэн аж ахуй нэгжийн худалдан авалтад төлсөн татварын 20 хувийг буцааж олгоно гэсэн заалт байх шиг байна. 15.2.1-ийг уншаад байна бид нар өгсөн материалын хувьд ийм л байна шүү дээ. 


З.Энхболд: -Хэн хариулах вэ? Улаан сайд.


Ч.Улаан: -Тэгэхээр төлсөн татварын 20 хувийг буцаан олгох энэ ажлыг зохион байгуулах техникийн боломж бий юу гэж, яг одоо ийм боломж байхгүй, ийм боломж бий болгоно гэж бид зорьж байгаа энэ хуулиа гаргаад. Хоёр хэлбэрээр энэ ажлыг зохион байгуулъя. Нэг нь гүйлгээ худалдан авалтыг банкны картаар дамжуулж бэлэн бус хэлбэрээр хийж байгаа энэ хэлбэрийг бүртгэдэг систем бий болгоё. Арилжааны банк, татварын байгууллагын хооронд уялдсан систем хийх бололцоо байна харьцангуй энэ маань хялбар. Цаана нь үлдэж байгаа нэг хэсэг нь бол бэлэн бусаар явж байгаа тооцоо байгаа юм. Тэгэхээр бэлэн мөнгөөр хийж байгаа гүйлгээг бүртгэх, түүнийг эргээд татварын буцаан олголт болгон тооцох, бэлэн мөнгөний гүйлгээгээр хийсэн НӨАТ-ын төлсөн бүртгэлийг хөтлөх падааныг цуглуулах энэ ажлыг арай өөр системээр хийхээр ингэж бодож программ  хангамжаа хоёр тусад нь хийхээр ажиллаж байна. Энэ талаар манай ажлын хэсгийнхэн тодруулаад өгчих. 


Т.Батмагнай: -Монгол Улсын хэмжээнд нийт хийгдэж байгаа иргэдийн буюу НӨАТ төлөгч нарын хийгдэж байгаа гүйлгээ арилжааны бараг 80 гаруй хувь нь бэлнээр хийгддэг судалгаа байгаа. Өнөөдөр улсын хэмжээгээр ерөнхийдөө нийт иргэдийн 15-20  хувь нь бэлэн бус буюу төлбөрийн арилжааны банкнуудын картаар гүйлгээ хийдэг. Бусад нь дандаа бэлнээр гүйлгээ хийж байгаа. Тэгэхээр өнөөдрийн хуульд бодлого тусгахдаа бол хамгийн гол нь бэлэн мөнгөөр хийгдээд байгаа далд эдийн засгийг бууруулах зорилгоор нөгөө талдаа бэлэн бусаар хийж байгаа тайлагнадаг гүйлгээнүүдийг урамшуулах зорилгоор ийм хоёр зорилгын хүрээнд шийдэж байгаа. Бэлэн бусын шийдлийг Улаан сайд хэлчихлээ. Бэлнээр хийж байгаа гүйлгээний хувьд бол бид нар Сангийн яам, Татварын ерөнхий газар, Мэдээллийн технологийн газартай хамтраад өнөөдөр Монгол Улсад хэрэглэгдэж байгаа бүх бүртгэлийн стандарт хангасан бүртгэлийн программуудыг нэг стандартын талон хэвлэдэг болгох бололцоотой гэж үзэж байгаа юм. Ингээд нэг стандартын талон хэвлэсэн тохиолдолд тэр талон дээр нь тусгайлсан серийн дугаар байна, тэр серийн дугаараар нь сар болгон лоттерей буюу сугалаа явуулах юм. Энэ маань өөрөө юу вэ гэхээр хэрвээ бүтээгдэхүүн бараа үйлчилгээ бусдад нийлүүлж байгаа аж ахуй нэгж маань стандартын программ хангамжтай нэгдүгээрт таны борлуулалт эрс нэмэгдэнэ, иргэд аль болох талон албан ёсоор өгч байгаа компаниудаас худалдаа үйлчилгээ авахыг хүснэ. Нөгөө талдаа бид иргэдээ сугалаагаар урамшуулаад тухайн бараа үйлчилгээ үзүүлж байгаа компаниудыг стандарт хангасан программ хангамжаар нэгдсэн нэг талон гаргадаг ийм системд оруулах шахалтыг үзүүлж байгаа юм. Энэ маань хамгийн гол нь 80 хувь яваад байгаа бэлэн мөнгөний далд эдийн засгийг бууруулах гол зорилготой. 


З.Энхболд: -Тодруулъя Эрдэнэбат гишүүн.


Ж.Эрдэнэбат: -Миний хувьд асуугаад байгаа юм энэ буцаан олголтыг олгох бололцоо боломж бий юу гээд байгаа шүү дээ. Өнөөдөр магадгүй энэ хууль маань өмнөх хуулиа хүчингүй болгоод маргааш нөгөөдрөөс хэрэгжээд эхэллээ гэхэд энэ буцаалт олголтыг олгох бололцоо бий юу, энэ буцаан олголтод хэчнээн хэмжээний хөрөнгө зарцуулагдах вэ гэсэн. Миний асуугаад байсан 11.2 биш 11.1 юм байна шүү дээ үндсэн хуулийнхаа агуулгатайгаа таарах юм байна. Одоо энэ төсөл 11.2 гээд ирчихсэн байгаа учраас ойлгомжгүй болоод байна.


З.Энхболд: -Ажлын хэсэг хариулъя.


Т.Батмагнай: -Эрдэнэбат гишүүний асуултад хариулъя. Буцаан олголтыг олгох боломжтой гэж үзэж байгаа. Буцаан олголт маань бэлэн бус төлбөрийн карт дээр хийгдсэн гүйлгээн дээр суурилж байгаа учраас бид нар арилжааны банк, Монголбанктайгаа уулзсан. Тийм учраас энэ боломжтой. Гагцхүү манай дээр ажиллаж байгаа ажлын  хэсэг маань урьдчилсан төлөвлөгөөгөө би түрүүн хугацааг нь хэлсэн 2015 оны 01 дүгээр сарын 01-нээс нэвтрүүлж эхлээд 02 дугаар сарын 01-нээс хэрэгжүүлээд эхэлье гэсэн ийм урьдчилсан төлөвлөгөө бид нарт байна. Буцаан олголтод хэдий хэрийн санхүүжилт гарах вэ гэхээр энэ бол яах вэ, үүнийг шууд тооцоолж гаргахад хүндрэлтэй, яагаад вэ гэвэл 2012 онд жишээ нь улсын төсөвт 495.2 тэрбум төгрөгийн нэмэгдсэн өртгийн албан татвар орсон байгаа. 2013 онд 574.4 тэрбум төгрөгийн нэмэгдсэн өртгийн албан татвар орсон байгаа. Энэ дотор эцсийн худалдан авагчийн төлсөн татвараас гадна аж ахуй нэгж, бизнес эрхлэгч байгууллагууд хуулийн этгээдүүдийн НӨАТ байгаа. Эндээс гаргахад хүндрэлтэй. 2013 оны хувьд аж ахуй нэгж байгууллагад бол 74.8 тэрбумын буцаалт олголт олгосон байдаг юм. Тэгэхээр өнөөдөр Монгол Улсын хэмжээгээр бэлэн бус төлбөр тооцоогоор буюу картаар гүйлгээ хийдэг иргэдийн хувь маань харьцангуй бага, тийм учраас үүнийг бид нар төсөвт хүндрэл учруулах хэмжээнд буцаан олголт гарахгүй байх. Хоёрдугаарт, үүнийгээ нэвтрүүлээд далд байдлаас ил болгоод ирвэл бид нар буцаан олголтын эх үүсвэрийг далд байдлаас гаргаад ирэх боломжтой гэж харж байгаа юм. 


З.Энхболд: -Одонтуяа гишүүн.


С.Одонтуяа: -Тэгэхээр энэ бол чухал хууль, зүгээр оромдож болохгүй реформын чанартай бид нар хийвэл хийсэн шиг сайн хууль болгох ёстой. Тэгэхээр гол зорилго бол хүмүүс бүгд хариулаад байна л даа. Бэлэн мөнгөний гүйлгээг хянах гээд би татварын албан дээр очоод энэ бүх системтэй нь сайн танилцсан юм. Солонгост хэрэгжүүлснээс хойш зах зээл дээр байгаа бэлэн мөнгөнийхөө гүйлгээг 80 хувь хянаж чаддаг болсон. Энэ өөрөө эдийн засагт маш чухал үзүүлэлт. Далд эдийн засгийг ил болгоно гэдэг чинь эндээс асар их эерэг үр дагаврууд гарна. Гэхдээ Улаан сайдаа надад нэг гарц байна л даа. Боломжтой юу, үгүй юу хариулж өгөөч. Энэ гарцыг бид шийдэж чадах юм бол хүмүүс маш олон асуулт дээр эргэлзээд байгаа юм 50 сая, босгогүй байвал яадаг юм бэ, компани жижиг болох уу, томрох уу, эсвэл буцаан олголт чинь хийгдэх юм уу,  хийгдэж чадахгүй юу гээд ингээд тэгш байна уу гээд олон маргаан үүсээд үндсэн хууль чинь будлих вий гэдэг үзсэнээс би ийм гарц олоод байна л даа. Энэ хуулийн үндсэн зорилго бол бүх хүн татвар төлдөг болох энэ өөрөө иргэдэд сэтгэхүйн өөрчлөлт оруулах чухал хууль. Гарц нь юу юм бэ гэхээр бид нар дагаж мөрдөх журмын тухай хууль батлаад үүндээ эхний ээлжид эдийн засаг хүнд байгаа энэ үед бүртгэл тооцоо бэлэн биш байгаа систем бүрэн ажиллаагүй үед 50 саяын босгоо тавиад гэхдээ сайн дурынх, иргэд 50 сая доторх хүмүүс бол сайн дураар татвараа төлж болно. НӨАТ төлөгч гэдэг нь нийгэмд маш нэр хүндтэй, хөнгөлөлттэй зээлд хамрагддаг эдийн засгийн аргаар хөшүүргийг нь хэрэглээд 3 жилийн дараа 50 саяыг босгогүй болгох, эсвэл 10 сая, 0 болгоод тэгээд бүгдээрээ төлөөд ирэхээр орж ирж байгаа мөнгөн дүн чинь нэмэгдэх учраас үүнийгээ 10 хувь байснаа 5, 8 хувь ч болдог юм уу шинэчлэлийг үе шаттай хийвэл эрсдэл бага гаргана гэж бодоод байна л даа. Бүгдийг нь бужигнуулаад 50 сая гэдэг, тэгээд үндсэн хуулийн асуудал чинь унах вий, журмын тухай хууль гээд сайхан гарц байдаг шүү дээ. Үүн дээр хэлэлцэх эсэх явцад боломж байна уу? Та бод доо. 


З.Энхболд: -Улаан сайд хариулъя. 


Ч.Улаан: -Одонтуяа гишүүний асуултад хариулъя. Энэ маань үнэхээр том шинэчлэлийн шинжтэй асуудал. Бид нар олон зүйлийг шинээр бий болгох шаардлагатай болж байгаа юм. Ялангуяа бэлэн мөнгөөр хийгдэж байгаа гүйлгээг бүртгэлд авах, ингэхийн тулд тэрийг баталгаажуулах, тэгээд татварыг буцаан олгох үндэс суурь болгох, урамшуулах энэ ажлыг зохион байгуулахад нэлээд асуудлыг нарийн бодож боловсруулж бий болгох шаардлага байгаа. Ер нь өнөөдрийн хуулиар НӨАТ-ын 2 босго тогтох гээд байгаа шүү дээ. 50 сая гэдэг бол нийт татвар төлөгчдийн НӨАТ-ын босго, сайн дураараа төлбөл 10 хувийн босготой байж болохоор байгаа. Цаашдаа энэ систем маань мэдээжийн хэрэг үе шаттай нэлээд тодорхой хугацаанд хэрэгжих байх, шууд хууль гарангуут бүрэн утгаараа хэрэгжиж чадахгүй. Яагаад вэ гэвэл бэлэн бус, бэлэн мөнгөний тооцооны хэлбэр нэлээд хугацаанд зэрэгцэж орших байх. Тэгэхээр зайлшгүй урьдчилан харж чадаагүй, зохицуулах асуудлуудыг журмын тухай хууль дагалдуулж гаргаж зохицуулах нь зөв байх гэж бодож байна. Тийм учраас үүн дээр ямар асуудлууд нь байх вэ ажиллацгаая. Манай ажлын хэсгийнхэн үргэлжлээд ажиллаж байгаа. Ялангуяа техник хангамж, бүртгэл баталгаажуулалттай холбоотой төсөөлж чадаагүй асуудлууд нэлээд гарах юм шиг байгаа юм. 


З.Энхболд: -Сумъяабазар гишүүн.


Д.Сумъяабазар: -Баярлалаа. Энд ганц хоёр зүйл тодруулах гэсэн юм. Энэ  хууль батлагдах хэлэлцэх эсэх дээр явагдаж байгаа энэ үед хууль бус үйлдэл, далд эдийн засаг гэж их яриад байгаа. Энэ иргэдийг ялангуяа аж ахуй нэгжүүдийг айлгадаг сүрхий нэр л дээ. Далд эдийн засаг нь чухам хаана байгаа юм, хууль бус үйлдлүүд нь яаж цэгцэрч байгаа юм бэ, яг энэ далд эдийн засаг, хууль бус үйлдлүүд бүрэн зохицож номдоо орж чадах уу? Бүрэн батлагдсан уу үүнийг асуумаар байна. 


Хоёрдугаарт, түрүүн Улаан сайд хэлсэн хяналтын механизм нь ажилладаггүй байсан юм, хяналтын механизм бүрэн ажилладаг болох уу? 


Гуравдугаарт, бүртгэлийн системтэй холбоотой асуудал ярьж байгаа юм. Төлбөрийн бэлэн, бэлэн бус гүйлгээний асуудал. Тэгэхээр төлбөрийн бэлэн бус гүйлгээтэйгээ уялдаад явуулах гэж байгаа ажилтай нь уялдаад техникийн шийдлүүд нь бүрэн шийдэгдсэн үү? гэсэн ийм гурван асуултыг асууя.


З.Энхболд: -Улаан сайд хариулъя. 


Ч.Улаан: -Энэ хууль батлагдаж гарснаар хууль бус далд эдийн засаг бүрэн цэгцэрч чадна гэж баталгаа өгч чадахгүй, ийм бололцоо байхгүй. Татварыг сонгодог утгаар нь сайн хэрэгжүүлж байгаа улс оронд ч гэсэн далд эдийн засаг байсаар байгаа. Гэхдээ өнөөгийн байгаагаас эрс багасна гэж бид бодож байгаа. Хяналтын механизм бас л үе шаттай хэрэгжих байх. Өнөөдөр бэлэн мөнгөний гүйлгээ асар өндөр байгаа энэ үед бол бэлэн бус хэлбэр лүү шилжүүлэх, бэлэн мөнгөний бүх гүйлгээг бүртгэлжүүлэх, хянах, баталгаажуулах ажил нэлээн урт хугацаанд хийгдэх байх. Тийм учраас хяналтын механизм шууд бүрэн ажиллана гэж хараахан хэлж чадахгүй байна.


Бэлэн бус гүйлгээг бүрэн  хэрэгжүүлэх бололцоо техникийн шийдэл бий юу? Одоогоор бэлэн бус гүйлгээ харьцангуй техникийн шийдэлд ойрхон байх шиг байгаа юм. Бид банкны төлбөрийн картаар бүртгэе гэж байгаа юм. Картаар  хийсэн гүйлгээ бүхэн худалдан авагч байгууллага дээр бүртгэгдээд нөгөө талдаа банкин дээр бүртгэгдээд, тэр нь дундын оператор компаниар хянагдаж татварын газар дээр ирж баталгаажаад ингээд буцаан олголтоо олгоод явна. Тэгэхээр энэ систем харьцангуй богино хугацаанд ер нь манайхан энэ онд багтаагаад техникийн бүх шийдлээ хийж дуусгая гэсэн ийм зорилготой ажиллаж байгаа л даа. 


З.Энхболд: -Сумъяабазар гишүүн тодруулъя.


Д.Сумъяабазар: -Ер нь хууль орж ирж байгаатай холбоотойгоор шийдлүүд нь ийм л байгаа юм. Бодит байдал иймэрхүү байгаа юм. Дэлхий нийтийн жишээтэй харьцуулж үзээд манайхан ямар бүрийн тайлбар хэлээд байгаа юм. Яг л өнөөдрийнх шиг нийгэмд үүсээд байгаа нөхцөл байдал, эдийн засгийн хүндрэлтэй холбоотой асуудал, Монгол Улсын өнөөгийн чадамжийн асуудал гээд олон зүйлүүд тулгарна. Тэгэхээр бодит байдал нь ийм байгаад байдаг. Бид бас хууль батлах гээд байдаг үүнийг бид нар аж ахуй нэгжийн татвар төлж байгаа татварын бааз суурийг нэмэгдүүлж байгаа аж ахуй нэгжүүдийг бол дэмжих нь зүйн хэрэг. Гэхдээ хууль батлахдаа бүх бэлтгэл ажлуудыг хангасан байх ёстой гэдэг байр суурийг  хэлмээр байна. Хууль  хэрэгжихгүй байна, далд эдийн засаг нь байна, хууль бус үйлдлүүд гараад байна, хуурамч падаан яваад байна, олон асуудалд..


З.Энхболд: -Гишүүд асуулт асууж дууслаа. Үг хэлэх гишүүд байна уу? Кнопоо дар. 6 болсон л доо Дэмбэрэл гишүүнээр тасаллаа. Дэмжсэн 3, дэмжээгүй 3 гишүүн үг хэлнэ. Энх-Амгалан гишүүн.


Л.Энх-Амгалан: -Дэмжиж байна. Дэлхийн банкнаас хийгдсэн бизнес эрхлэлтийн судалгаагаар Монгол Улс дахь татварын дарамтын талаар судалгаа хийсэн байна л даа. Манай улс 2012 онд татварын дарамтаар 65 дугаар байранд бичигдэж байсан бол 2013 онд ухраад 70 дугаарт орсон. Энэ юуг  хэлж байна вэ гэхээр бизнес дээр татварын дарамт маш их байна, татварын шинэчлэл хийх зайлшгүй шаардлага амьдралаас үүсэж гарч ирж байна гэж хэлж байна. Тэгэхээр миний хэлэх гээд байгаа гол санаа бол зөвхөн НӨАТ-ын хүрээнд биш, цогцоор нь харах ёстой юм байна. Цаашдаа ер нь ямар төрлийн татвар байх юм бэ, иргэний болоод аж ахуй нэгжийн орлогын албан татварынхаа хоёр шатлалтай 10, 30  хувьтай явж байгаа зөв үү, буруу юу? 


Мөн НӨАТ-ын татвар дээр бид нар 10 саяыг нь автоматаар 50 сая хүртэл болгоод тавьж байна шүү дээ. Гэтэл өнөөдөр Монгол Улсад орлогын албан татвараараа төртэй, төсөвтэй харьцаж байгаа 66500 аж ахуй нэгж байж байгаа. Энэ хүрээнд татварын шинэчлэлүүдийг харах, хоёрдугаарт нь татвар төлөгчөөр бүртгэгдсэн татвар төлөөд явж байгаа 20000 аж ахуй нэгж байна. Энэ аж ахуй нэгжийн хүрээнд НӨАТ-ын татварын тогтолцоо болж байна уу? Цаашдаа Монгол Улс НӨАТ-ынхаа тогтолцоогоор явах юм уу, эсвэл өнөөдөр үүсчихсэн байгаа нөхцөл байдал, цаашдаа улс орны хөгжлийн баримталж байгаа бодлого, чиглэлтэйгээ уялдуулж худалдааны татвар луу шилжих ёстой юм уу гэдэг дээр Засгийн газар бодитой шийдвэр гаргах цаг нь болсон. Татварын хувь хэмжээг босгох, өсгөх, багасгахаас илүү татварын тайлагнал их байна шүү дээ. Зөвхөн нэг аж ахуй нэгж гэхэд жилд 40 гаруй төрлийн татварын болон татварын бус тайлан баланс өгдөг ийм жишиг амьдрал дээр байж байгаа юм. 


Татвар төлөх процессоо хөнгөвчлөх, татвар гаргах, бүртгэл хөтлөх, тайлан цуглуулах гээд энэ асуудлуудыг татварын шинэчлэлийн хүрээнд тэр тусмаа НӨАТ-ын шинэчлэлийн хүрээнд үүнийг цаг алдалгүй хийж энэ хуульд оруулах зайлшгүй шаардлага байна гэж харж байгаа юм. Жижиг, хөдөө орон нутагт ажиллаж байгаа аж ахуй нэгжүүд маань улирал бүхэн тайлан гаргадаг, татвар тушаадаг нь хүндрэлтэй, өртөг өндөртэй бизнесийн орчныг улам хүндрүүлсэн ийм тогтолцоо байсаар байгаа юм. Татварынхаа шинэчлэлийн хүрээнд татварынхаа тайлагналыг цөөлөх, жижиг аж ахуй нэгж 500 саяас 1 тэрбумын борлуулалттай аж ахуй нэгжүүд татварт заавал тайлан тушаагаад байх шаардлага байна уу гэдэг асуудал байна. Жилд 1 удаа тайлангаа өгдөг, ингэх юм бол жижиг аж ахуй нэгжийн өрсөлдөх чадварыг дээшлүүлэх ийм бололцоо байна. Бизнесийн орчинд байгаа татварын дарамтыг багасгах ийм бололцоо байна гэж хэлэхийг хүсэж байна. Энэ бүх асуудлуудыг хуулийн хэлэлцүүлгийн үед зайлшгүй тусгах өгөх ийм шаардлага байгаа шүү гэж хэлэхийг хүсэж байна. Ингээд хуулийг хэлэлцэхийг дэмжиж байна. 


З.Энхболд: -Дэмжлээ, Баярцогт гишүүн.


С.Баярцогт: -Энэ хуулийг хэлэлцэхийг нь дэмжиж байгаа юм. Одоогийн нөхцөл байдал юуг шаардаад байна вэ гэхээр энэ хууль хуулийг төслийг нэн яаралтай хэлэлцүүлэх гэдгээр өргөн барьсан. Ардчилсан нам сонгуульд оролцохдоо амласан амлалтуудын тодорхой заалтууд энэ хуульд байгаа. Дээрээс нь энэ хууль 1998 онд үйлчилсэн, анх 2006 онд шинэчилсэн найруулга хийсэн. Ингээд хоёр дахь удаа шинэчилсэн найруулга хийх гэж байгаа. Хэрэгжүүлэх явцад ямар хүндрэлүүд гараад байсан бэ гэхээр асуудлын гол нь бизнес эрхлэгчдийн зүгээс тавьдаг зүйл нь бид нар НӨАТ биш худалдааны татвар луу шилжих ёстой гэсэн зүйлийг ярьдаг юм. Дэлхий нийтээр байгаа хандлага нэмэгдсэн өртгийн албан татварыг хэрэглэдэг улс орны тоо байнга нэмэгддэг. Энэ нь бол шууд бус хамгийн сайн татварын хэлбэр, гэхдээ төгс татвар гэж  байдаггүй гэж үзсэн. Харьцуулсан судалгаа олон хийгдсэн. Тэгэхээр энэ удаагийн шинэчилсэн найруулга нэмэгдсэн өртгийн албан татварыг төгс төгөлдөр болгох тал руугаа хийгдэж байгаа оролдлого гэж би үзэж байгаа юм. 


Одоогийн байдлаар Засгийн газраас болон Улсын Их Хурлын гишүүдээс өргөн барьсан 13 татварын хууль байгаа. Энэ хуулийг богино хугацаанд эдийн засгийг эрчимжүүлэх асуудлын хүрээнд Улсын Их Хурал болон Байнгын хороогоор хэлэлцэж шийдвэрлэ гээд Их Хурлын даргын захирамжаар 11 гишүүнтэй том ажлын хэсэг байгуулагдсан. Бид нар энэ хаврын чуулган дуусахаас өмнө өргөн баригдсан байгаа бүх татварын хуулийг цэгцэлнэ. Нэмэгдсэн өртгийн албан татварын хуулийн нэгдүгээр хэлэлцүүлгээс өмнө ажлын хэсэг хоёр удаа хуралдсан. 5 өдөр бид нар бизнес эрхлэгчдийг бүгдийг нь урьж байгаад нээлттэй хэлэлцүүлэг төрийн ордонд хийх гэж байгаа юм. Хэлэлцэж байгаа асуудал хүн болгоны анхаарлыг татаж байгаа гэдэг нь анзаарагдаж байгаа. Ингээд бид нарын хэлэлцэх эсэхийг шийдэж байгаа нь өнөөдрийн сонин дээр Монголын сэтгүүлчдийн эвлэл, Өдөр тутмын сонины холбоо энэ хууль нөхцөл байдлыг дордуулж байна гэж мэдэгдэл гаргасан байгаа юм.


Энэ  хуулийн үйлчлэл бол бизнесийн бүх салбарыг хамаарч байна, дээрээс нь эцсийн  хэрэглэгч энэ татвараа үүрч энэ хуульд орж байгаа өнөөгийн нэг давуу зүйл бол буцаан олголтын асуудал байгаа юм. Буцаан олголт хийснээрээ хяналт сайжирна, бэлэн бус гүйлгээ рүү шилжих шилжилт нэмэгдэнэ. Энэ нь эдийн засгийг эрүүлжүүлэхэд хамгийн том түлхэц өгнө, би бол хуулиа маш сайн сурталчлах хэрэгтэй, энэ хуулийн хэлэлцүүлэгт аль болохоор бизнесийнхэн эцсийн хэрэглэгчдийн төлөөллийг оролцуулж байж ойлголцож гаргах хэрэгтэй. Хэрэгжүүлж эхлэх үе шат дээрээ ч гэсэн Татварын ерөнхий газар тусгай арга хэмжээ авч, НӨАТ-ыг хэрэгжүүлэхээр хэрэглэгчдэд ямар ашигтай юм бэ? Энэ өөрөө яагаад худалдааны татвараас илүү давуу талтай юм бэ гэдгийг илүү сайн гаргаж өгч байж улс нийтээрээ өөр татварын төрөл сонгох тухай яриагаа бид нар цэглэх хэрэгтэй. Үүнийгээ төгөлдөржүүлэх тал дээр ажиллах ёстой, ийм зүйлийг хийх ёстой. Тэгэхээр 5 дахь өдрийн хэлэлцүүлэг бол бизнесийн байгууллагуудаас үүн дээр альтернатив ямар санал онол байна, дээрээс нь одоо өргөн баригдсан байгаа энэ хуульд ямар нэмэлт санал бий болгож оруулах вэ гэдэг асуудлуудыг ярьж байгаа юм. Нэмэгдсэн өртгийн албан татварын босгыг дээшлүүлснээр компаниуд жижигрэхгүй. Харин жижигрүүлээд байгаа хүндрэл орлогын албан татвар. Орлогын албан татварын хоёр янзын хувь бол 3 тэрбумын орлогын тре шолттой түүнээсээ болоод хүндрээд байгаа учраас бид нар 3 тэрбумыг өсгөх асуудлыг ярих ёстой. 


Эсвэл Ашигт малтмал болон онцгой албан татварын бусад салбарыг нэг шатлал руу шилжүүлэх ийм асуудлыг ярих ёстой. Ингэж чадах юм бол Монголын үндэсний компаниуд томорно. Аж ахуй нэгжийн орлогын албан татварын хуулийн 2 шатлалаас болоод компаниуд зохиомлоор жижгэрч байгаа юм. Энэ нь өөрөө гадаадад хөрөнгө босгох, IPO  хийх боломжийг зохиомлоор хаагаад байгаа хүндрэл байгаа. Ийм зүйлүүдийг бид нар хаврын чуулган дээр татвар..


З.Энхболд: -2 гишүүн дэмжлээ. Лүндээжанцан гишүүн.


Д.Лүндээжанцан: -Би дэмжих ч хэцүү, байх ч хэцүү байна л даа. Энэ татварын асуудлыг олон жил ярьж 4 арав гэдэг зарчим хэрэгжүүллээ гээд бид үүн дээр олон талаас нь маш удаан ярьж байгаад 4 аравт шилжсэн. Дараа нь татварын асуудлаар дахиад харж үзэх асуудал байна гэхээр нэгмөсөн бөөнд нь ярих ёстой, энэ бол сайн дурын уран сайхан байж болохгүй гээд үүнийг зарчмын хувьд дэмжиж байгаа юм. Яагаад гэхээр татварын асуудал дээр тооцоо судалгаа, төсөв бүрдүүлэх энэ бүхэн дээр Засгийн газар, асуудлыг хариуцсан Монголын мөнгийг барьж байгаа Сангийн яам голлон энэ асуудал дээр маш чухал шийдвэр оруулж ирэх ёстой. Би татварын хэдэн асуудал дээр бидний өөрсдийн баталсан татвар амьдрал дээр ямар байгаа гэдгийг жирийн хүмүүсийн яриан дээр, өөрсдийнхөө амьдрал дээр харахад бол хүн амын орлогын албан татвар 10 хувь өндөр орлоготой хүмүүсийн хувьд болж байгаа юм шиг, бүр бага орлоготой хүмүүсийн хувьд, арай гэж хуруу хумсаа хуйхлаад 10 сая төгрөгийн орлого оллоо гэхэд хүн амын орлогын албан татвар юм уу, аж ахуй нэгжийн орлогын албан татвараар нэг саяыг нь авч байгаа юм. Энэ бол жижиг аж ахуй нэгж дээр юм уу, хувь хүн дээр очихоороо их том тусаж байгаа юм. Ном бичээд 10 сая төгрөгийн орлого оллоо гэхэд 1 сая төгрөгийг нь хүн амын орлогын татварт хураалгах жишээтэй. Дээр нь НӨАТ-т өгч байгаа юм. Ингээд явж байна, тэгэхээр аж ахуй  нэгжийн орлогын татвар ч тэр, хүн амын орлогын татвар ч оновчтой байдлаар зохион байгуулах вэ гэдэг бол бодох асуудал. 


Эдийн засаг хямралтай байгаа үед том аж ахуй нэгжийн хувь орлогын албан татвар нь арай өндөр байж болмоор юм шиг байгаа юм. Тэгэхээр олон хүнийг ажлын байртай болгож байгаа хэдэн үндэснийхээ компанийг хялайж үзлээ гээд шүүмжлээд байдаг. Нийтээр нь сайхан шударга болголоо гэхэд дарамттай байна гэдгийг хэлье.


Хоёрдугаарт, шинэчилсэн найруулга гэж оруулж ирж байгаа мөртлөө нэн даруй хэлэлцүүлэхээр оруулж ирж байгаа нь зарчмын хувьд буруу байна гэж үзэж байгаа юм. Яаралтай эдийн засгийн өөрчлөлт хийх гээд оруулж ирж байгаа бол болж байна, гэтэл үүнийг олон жил яриад байнгын шүүмжлэл гараад ингэж байхад Нэмэгдсэн өртгийн албан татварын тухай хуулийн шинэчилсэн найруулга гэдэг цоо шинэ хуулийг хурдан хугацаанд оруулж хэлэлцүүлээд өг гэдэг нь түргэн түүхий хандаад гаргаад өг гэсэнтэй  адилхан харагдаад байна. Ийм учраас би Засгийн газарт шүүмжлэлтэй хандаж үүнийг хүлээж авсан Их Хурал бодож үзэх ёстой гэж бодож байгаа юм. Дараагийн нэг асуудал бол үүн дээр 50 сая төгрөгийн босгоны асуудал юм. 50 сая төгрөгийн босго гэдэг бол 10 хувьтайгаа адилхан болж байна. Ханш унасан тохиолдолд борлуулалтын орлого чинь хурдан 50 сая төгрөг болно шүү дээ. 50 сая гэхээр чинь тэнд ногдож байгаа аж ахуй нэгжүүдийн тоо эрс цөөрч байна. Ийм учраас өнгөрсөн жил 50 сая гэж тооцож байсан бол энэ жил ядахдаа 75 сая гэж тооцох хэрэгтэй. Би бол хамгийн боломжтой хувилбар нь 200 сая гэж байгаа, аж ахуй эрхэлж яваа хүмүүстэй уулзаад явж байхад бодитой дэмжлэг үзүүлье гэвэл 150-200 сая байвал болж байна гэж үзэж байгаа юм. Хэвлэлийн цех, оймс, гутал, нэхмэлийн жижиг аж ахуй нэгжүүдийн борлуулалт бол 50 сая гэдэг бол  хиаман цех, талх нарийн боовны цех сардаа 7-8 саяын орлого хийдэг. Тэгэхээр энэ бодитой дэмжлэг болж чадахгүй байна, ийм учраас энэ хэсэг дээр..


З.Энхболд: -3 гишүүн дэмжлээ, дэмжихгүй 3 гишүүн байвал үг хэлүүлье. Баасанхүү гишүүн дэмжихгүй юу? Үг хэлье.


О.Баасанхүү: -Би яагаад дэмжихгүй гэдгээ хэлмээр байна. Нэгдүгээрт, яаралтай хэлэлцүүлэх гэж оруулж ирээд Лүндээжанцан гишүүний хэлдэг шиг шинэчилсэн найруулга цоо шинэ хууль батлуулах гэж явсан. Ингэхдээ суурь өөрчлөлтөө хийж чадаагүй байна. Тухайлбал, бэлэн мөнгө нь 80 хувь, бэлэн бус 20 хувь гэж үзэж байна. Энэ тохиолдолд бэлэн бус болгох хувилбарын техникийн шийдлээ олсон байх ёстой юм. Техникийн шийдлийн нэгдүгээр хэлбэл нь кассын посттерминал машинтай болсон байх ёстой юм. Нөгөө талаасаа банкнууд нь картны асуудлыг зохицуулдаг боловсронгуй тогтолцоо байж байх ёстой. Би банкнуудын холбоотой уулзаж байсан тэд нар ч гэсэн ийм хариулт хэлдэг юм байна лээ. Өнөөдөр та нар бодоод үз, карттай явахын хажуугаар бэлэн мөнгөтэй давхар явахгүй бол ихэнх газар карт нь ажилладаггүй юм. Яаж ийм тохиолдолд буцаалтаа авна, буцаалтын гээд карт ажиллаагүй бурууг үүрэх юм бэ? 


Хоёрдугаарт, гар дээр байгаа бэлэн мөнгө чинь босго тавьснаараа биш 5 хувь гэдэг юм уу тэгш боломжийг олгосноороо татвар төлөх сонирхол нь өсөөд тэр хэмжээгээрээ хүмүүс маань татвараа төлнө. Харамсалтай нь, 10 хувь гэж хэлээд карттай хүн 2 хувиа авна, картгүй хүн 10 хувиар явна гэсэн ийм байдлаар Скандинавын орон шиг Монголыг үзээд байх шиг байна. Тэр орнууд чинь энэ асуудлаа бүрэн шийдчихсэн байхгүй юу. Манайх шийдээгүй байна, шийдээгүй байгаа тохиолдолд бид нар үе шаттай явах ёстой юм. Босгоны хувьд, инфляци 30 хувь өссөн гэж яриад байдаг, 10 саятай байхад хэд байсан юм бэ? Одоо 30 хувь өсөөд 50 сая болсон гэж үү? Би итгэхгүй байна. Ардын намын 200-400 сая гэсэн тэрийг нь дэмжмээр байгаа юм. Тэгэхгүй юм бол 50 сая чинь ямар ч зарчмын өөрчлөлт харагдахгүй байна. 


Гуравдугаарт, нэмэн өртгийн албан татвараас болоод 2500 аж ахуй нэгж гэмт хэрэгтэн болоод эрүүгийн хэрэгт шалгагдаад явж байгаа гэж би сонссон. Сая ч гэсэн тодорхой хэмжээгээр хуурамч падаан өгсөн компаниуд 200-аад компанийн нэр дурдагдаж байна. 20000 аж ахуй нэгжтэй татвар төлөгчтэй улсад 2500 гээд 10 хувь нь гэмт хэрэг болоод байхад үүнийг шийдэх талаар хуулийн бололцоо боломж юмнуудыг оруулж ирээгүй байна. Эцэст нь бас зүйлийг онцолж хэлэхэд намайг Тамхины хуулийг өргөн бариад ороход яг ийм ирцтэй байсан шүү. Одоо ийм ирцээр унагаад явуулах ёстой гэж хэлмээр байна. Ямар нэгэн эргэлт хийгээд гаргаад дахиж оруулаад ирц бүрдүүлэхээр явбал гишүүдийн бүрэн эрхэд халдсантай адил. Би тухайн үед үдээс хойш болсон байна, ихэнх гишүүд байхгүй байгаа юм байна, унах нь дээ гэж бодсон, сөрөг саналаар унасан, түүн шиг санал хурааж өгөхийг Их Хурлын даргаас хүсэж байна. Яагаад вэ гэвэл үүнийг цоо шинээр оруулж ирэх ёстой. Өөрөөр 100 хоногийн эрчимжүүлэлтийн юу нь сайжрах гээд байгаа нь ойлгомжгүй байна. Үүнийг хийснээр хэчнээн аж ахуй нэгж шууд татвараа төлөх юм бэ? Татвар нэмэгдүүлэх, эсвэл өр авах гэсэн хоёр бодлогоор сангийн бодлого явж байгаа чинь буруу. Сангийн яам тийм бодлого барьж байгаа нь буруу. Харин далд эдийн засаг буюу татвар төлөх сонирхлыг нь төрүүлэх, дээрээс нь татварыг бууруулах, татварын бууруулах хэмжээгээр татвар төлөлтийн хэмжээ өсдөг болохоос татварыг нэмэгдүүлснээр өсдөггүй юм. Тийм учраас сангийн бодлогын алдаагаа засаач гэж хүсэж байна, баярлалаа.


З.Энхболд: -Дэмжихгүй үг хэлэх гишүүд байна уу, кнопоо дарчих. Үг хэлэхгүй гэвэл кнопоо дараад нэрээ авч болно. Хаянхярваа гишүүн нэрээ авчих, Эрдэнэбат гишүүн дэмжихгүй үг хэлнэ. 


Ж.Эрдэнэбат: -Миний хувьд оруулж ирж байгаа Нэмэгдсэн  өртгийн албан татварын өөрчлөлтийг дэмжихгүй байна. Яагаад дэмжихгүй байна вэ гэхээр татварын багц хуулийн иж бүрэн шинэчлэлийг хийх ёстой яриад байгаа. Энэ шинэчлэлтэйгээ хамт оруулж ирэх ёстой юм. Өнөөдөр Засгийн газрын мөрийн хөтөлбөрт байгаа гэдэг ч юм уу, намын мөрийн хөтөлбөрт байгаа гэдэг үндэслэлээр энэ асуудалд хандаж болохгүй байх гэж бодож байгаа юм. Иргэн бэлэн бус төлбөр тооцооны хэлбэрээр хийсэн тохиолдолд татварын буцаалт авна гэж. Хүн бүрд тэгш үйлчлэх ёстой суурь зарчим маань хаана явж байна вэ? Магадгүй хүний эрхийн асуудал яригдаж болно шүү дээ. Заавал картаар хийдэггүй бэлэн  мөнгөөр төлбөр тооцоо хийх сонирхолтой хүн байхыг үгүйсгэх арга байхгүй. Тэгтэл тэр хүн татварын буцаан олголтод хамрагдахгүй явах боломж бүрдээд байна шүү дээ. 


Хоёрдугаарт, арилжааны банкнуудад заавал хүн болгон данс нээж шимтгэл төлж байх ёстой гэсэн хуулийн заалт энд ороод байна шүү дээ. Заавал төлбөр тооцоо хийхдээ картаар хийх ёстой, тэр картаар хийсний төлөө арилжааны банкнуудад шимтгэл төлж байх ёстой. Ийм байж болохгүй гэж бодож байгаа юм. Тэгээд буцаан олголттой холбогдуулаад төсөвт ямар хэмжээний дарамт учрах ёстой үүнийгээ тооцож үзээгүй гэж асуултад хариулж байхад хэлж байна. Үүнийгээ тооцож үзээгүй байж яагаад ийм хуулийн заалт оруулж ирж байгаа юм бэ? Магадгүй үүнээсээ болоод хүндрэл учрахыг үгүйсгэх арга байхгүй шүү дээ. Сүлжээгээр дамжуулаад бүх хүн мэдээ мэдээллийг татаж авч байх бололцоо боломж Монгол Улсад бүрдсэн юм уу, ийм хэмжээний тоног төхөөрөмжөөр 330 сум дээр үйл ажиллагаа явуулж байгаа дэлгүүр, цайны газруудыг хангах бололцоо бий юу? Үүний дэд бүтцийг шийдсэн юм уу? Сүлжээ тавигдсан юм уу, бололцоо бий юу гэсэн энэ бүгдийг тооцож үзэх ёстой байсан байх. 


Босго үнийн асуудал байгаа 50 сая төгрөг. Би ганцхан жишээ ярья л даа. Өнөөдөр нэг аж ахуй нэгж захиралтай мэдээж тооцооны хүн байж таарна нярав, нягтлан, нэг ажилтантай байя гэж бодъё. Энэ  гурван хүн Монгол Улсад үйл ажиллагаа явуулж байгаа аж ахуй нэгж байгууллагад авч байгаа иргэн, ажилчны дундаж цалингаар бодоод үзэхэд жилд 24-25 сая төгрөг авна. Тэгээд 50 сая төгрөгөөр  хөнгөлнө гээд ямар ч амьдралтай нийцэхгүй тоо гаргаж ирээд байх юм. Ядаж үүндээ босго тавих гэж байгаа бол босгыг өндөрсгөж өгөх хэрэгтэй. 200-300 сая болгоод, татварт нөлөөлөх нөлөөлөл нь 4.7 хувь юм байна гэдгийг хэлсэн шүү дээ. Тэгэхээр босгыг нь өндөрсгөж өгөөд бас тодорхой хэмжээнд жижиг дунд үйлдвэрлэлээ дэмжих гэж байгаа бол дэмжсэн шиг дэмжээд явах хэрэгтэй. Нэг бол огт босгоны асуудлыг ярихгүйгээр үйл ажиллагаа явуулж байгаа аж ахуй нэгж, иргэн бүр нэмэгдсэн өртгийн албан татварыг төлдөг эргээд буцаан олголтын асуудлууд шийдэгддэг ийм зарчим байх ёстой. Тэгэхгүй хоёрын хооронд аманд ч үгүй, хамар ч үгүй гэдэг шиг 50 сая төгрөг тавьсан, энэ нь бодит амьдралд нийцэх бололцоо боломж байхгүй ийм байдлаар энэ хуулийн төслийг боловсруулж цаашаа тооцоо судалгаагүй явах шаардлага байхгүй. Нэг бол үүнийгээ татаад авчих, нэг  бол энэ асуудлыг хэлэлцэхгүй гээд Их Хурал шийдвэл эргээд татварын хуулийн иж бүрэн цогц шинэчлэлийг хийнэ гэж ярьж байгаа энэ шинэчлэл рүү оруулаад нэгмөсөн шийдээд явах боломжийг бүрдүүлээд явбал илүү дээр юм болов уу гэсэн ийм саналтай байна. 

З.Энхболд: -Гишүүд үг хэлж дууслаа. Үдээс хойш 15 цагаас санал хураалтаар эхэлье. Үдээс өмнөх хуралдаан дууслаа. 


Р.Гончигдорж: -Хуралдаанаа нээж байна, Байнгын хорооны саналаар Нэмэгдсэн өртгийн албан татварын тухай шинэчилсэн найруулга болон Нэмэгдсэн өртгийн албан татварын тухай хууль хүчингүй болсонд тооцох тухай хуулиудын төслийг хэлэлцэх нь зүйтэй гэсэн  саналын томьёоллоор санал хураана. Санал хураалтад гишүүд орж ирье. Би ирцэд ороод хараахан орж ирээгүй байгаа гишүүдийн нэрийг дуудъя. 


Дараах гишүүд чуулганы хуралдаанд ирье. Арвин, Батхүү, Г.Баярсайхан, Баярцогт, Ганбат, Ганхуяг гишүүн орж ирсэн  байсан хаачсан бэ? Наранхүү, Сайханбилэг гишүүн сая орж ирж байсан тийм ээ? Санжмятав, Эрдэнэ, Су.Батболд, Батсуурь, Номтойбаяр, Сарангэрэл, Сумъяабазар, Чойжилсүрэн, М.Энхболд, Энхтүвшин, Баасанхүү, Тэрбишдагва гишүүн байсан тийм ээ? Улаан гишүүн байсан, Цог, Цолмон, Оюун гишүүн. Эдгээр гишүүд чуулганы хуралдаанд шуурхай орж ирж санал хураалтад оролцъё. Су.Батболд гишүүн орж ирсэн. Батбаяр гишүүн Засгийн газрын гишүүд рүүгээ утас цохъё. Сарангэрэл, Цолмон гишүүн ирлээ. Гишүүд суудалдаа суучих, санал хураая Баярсайхан гишүүнээ. 


Саналаа хураая. Байнгын хорооны саналаар Нэмэгдсэн өртгийн албан татварын тухай шинэчилсэн найруулга болон Нэмэгдсэн өртгийн албан татварын тухай хууль хүчингүй болсонд тооцох тухай хуулиудын төслийг хэлэлцэх нь зүйтэй гэсэн саналын томьёоллоор санал хураалт явуулъя.


Санал хураалт.


Санал хураалтад 48 оролцож, 36 гишүүн зөвшөөрч, 16 гишүүн татгалзаж, 75.0 хувийн саналаар анхны хэлэлцүүлгээр хуулийн төслүүдийг хэлэлцэх нь зүйтэй гэсэн санал дэмжигдлээ. Хуулийн төслийг хэлэлцэх нь зүйтэй гэж үзсэн тул анхны хэлэлцүүлэгт бэлтгүүлэхээр Төсвийн байнгын хороонд шилжүүлж байна.


Дараагийн асуудалдаа оръё.  


Дөрөв. Монгол Улсын нэгдсэн төсвийн 2015 оны төсвийн хүрээний мэдэгдэл, 2016-2017 оны төсвийн төсөөллийн тухай хуулийн төсөл болон “Чиглэл өгөх тухай” Улсын Их Хурлын тогтоолын төсөл /хэлэлцэх эсэх/

Хууль санаачлагчийн илтгэлийг Сангийн сайд Улаан танилцуулна индэрт урья.


Ч.Улаан: -Улсын Их Хурлын дэд дарга, эрхэм гишүүд ээ,


Монгол Улсын дунд хугацааны төсвийн хүрээний мэдэгдэл нь дунд хугацаан макро эдийн засгийн үндсэн үзүүлэлтэд суурилсан төрөөс баримтлах төсвийн бодлогын баримт бичиг байдаг. Энэхүү бодлогын баримт бичиг төсвийн ерөнхийлөн захирагчдын 2015 оны төсвийн хязгаар болон Монгол Улсын 2015 оны төсвийн тухай хуулийн төсөл холбогдох тооцоо судалгааны үндсэн суурь болж тэдгээрийг боловсруулах нөхцөлийг бүрдүүлдэг юм. Төсвийн тогтвортой байдлын тухай хуульд заасан төсвийн тусгай шаардлагууд Засгийн газрын үйл ажиллагааны хөтөлбөрт тусгагдсан төсвийн тэнцлийн зорилтот үзүүлэлтийг баримтлан Монгол Улсын 2015 оны төсвийн хүрээний мэдэгдэл,  2016-2017 оны төсвийн төсөөллийн тухай хуулийн төсөл холбогдох тооцоо, дүн шинжилгээний хамт боловсруулан танилцуулж байна. 


Монгол Улсын 2015 оны дунд хугацааны төсвийн хүрээний мэдэгдэл нь макро эдийн засгийн болон төсвийн тогтвортой орчныг бүрдүүлэхэд чиглэсэн дараах төсвийн төсвийн бодлогоор тодорхойлогдож байна. Үүнд: 


1.Төсвийн урсгал зардлын өсөлтийг хязгаарлах, ДНБ-нд эзлэх төсвийн алдагдлыг хэмжээг 2 хувиас хэтрүүлэхгүй байх


2.Эдийн засгийн өсөлтийг дэмжсэн татварын орчинг бүрдүүлэх, татварын орчныг тогтвортой байлгах замаар төсвийн орлогын тогтвортой эх суурийг бий болгох


3.Тэвчиж болох урсгал зардлыг хэмнэх замаар урсгал зардлын суурийг нэмэгдүүлэхгүй байх


4.Цалин, тэтгэвэр, тэтгэмжийг инфляцийн түвшинг харгалзан индексжүүлж, нэмэгдүүлэх бодлогыг үргэлжлүүлэн  хэрэгжүүлэх


5.Төсвийн байгууллагуудын урсгал зардлыг нэмэгдүүлэхгүй байх, урсгал зардлыг нэмэгдүүлэх үр дагавар бүхий аливаа шийдвэрийг хэрэгжүүлэхдээ төсвийн хязгаарт багтаах


6.Төсвийн хөрөнгөөр хэрэгжих төрийн үйлчилгээний чанар, бүтээмжийг үр ашигтай болгох


7.Улсын Их Хурал, Засгийн газраас шинээр батлагдсан хууль тогтоомж, бодлогын хэрэгжилтийг төсвийн боломж нөөцтэй уялдуулан оновчтой зохион байгуулах, шаардлагатай нөхцөлд төсвийн урсгал зардлын суурь хязгаарт багтаан үе шаттайгаар эхлүүлэх


8.Хөрөнгө оруулалтын төсөл арга хэмжээг төлөвлөхдөө зураг төсөв, техник эдийн засгийн үндэслэл нь хийгдсэн зураг, төсөл арга хэмжээг Барилгын тухай болон төсвийн тухай хуульд заасны дагуу төсвийн төсөлд тусгах, 


Төсөлд тусгагдсан төсөл арга хэмжээг төлөвлөсөн хугацаанд нь ашиглалтад оруулах чиглэл баримтална. Монгол Улсын 2015 оны төсвийн хүрээний мэдэгдэл,  2016-2017 оны төсвийн төсөөллийн тооцон гаргахад 2015 онд нэгдсэн төсвийн тэнцвэржүүлсэн нийт орлого 7 их наяд 201.1 тэрбум төгрөгийг буюу ДНБ-ий 29.4 хувь, нэгдсэн төсвийн нийт зарлага 7 их наяд 690.9 тэрбум төгрөг буюу ДНБ-ий 31.4 хувь, нэгдсэн төсвийн нийт тэнцэл 489.8 тэрбум төгрөгийн алдагдалтай буюу ДНБ-ий 2 хувьтай тэнцэхээр байна. Мөн төсвийн орлогоор баталгаажсан Засгийн газрын баталгаа, үнэт цаасны хөрөнгөөр хийгдэж буй төсөл хөтөлбөрийн ил тод байдлыг сайжруулах, Улсын Их Хуралд тайлагнадаг болох зорилгоор Улсын Их Хурлын 2012 оны 10 дугаар сарын 25-ны өдрийн 52 дугаар тогтоолын дагуу үе шаттайгаар олон улсын зах зээлд арилжаалагдсан үнэт цаасны хөрөнгөөр санхүүжүүлсэн төсөл араг хэмжээний тайлан, Засгийн газрын баталгаа гаргасан үнэт цаасыг төсвөөс эргэн төлөгдөх нөхцөлтэй хийгдсэн хөрөнгө оруулалтын төсөл арга хэмжээний тайланг Монгол Улсын тухайн жилийн төсвийн гүйцэтгэлтэй хамт Улсын Их Хуралд танилцуулах тухай, “Чиглэл өгөх тухай” Улсын Их Хурлын тогтоолын төслийг хамтад нь танилцуулж байна. Та бүхэн Монгол Улсын 2015 оны төсвийн хүрээний мэдэгдэл,  2016-2017 оны төсвийн төсөөллийн тухай хуулийн төсөл болон дагалдах өргөн барьж байгаа “Чиглэл өгөх тухай” Улсын Их Хурлын тогтоолын төслийг хэлэлцэн шийдвэрлэж өгөхийг хүсье. 


Анхаарал тавьсанд баярлалаа.


Р.Гончигдорж: -Улаан сайдад баярлалаа. Хууль, тогтоолын төслийн талаар Төсвийн байнгын хорооны санал, дүгнэлтийг Улсын Их Хурлын гишүүн Д.Хаянхярваа танилцуулна индэрт урьж байна. 


Д.Хаянхярваа: -Улсын Их Хурлын дарга, эрхэм гишүүд ээ, 


Монгол Улсын Засгийн газраас 2014 оны 4 дүгээр сарын 30-ны өдөр Монгол Улсын нэгдсэн төсвийн 2015 оны төсвийн хүрээний мэдэгдэл, 2016-2017 оны төсвийн төсөөллийн тухай хуулийн төсөл болон “Чиглэл өгөх тухай” Улсын Их Хурлын тогтоолын төслийг Улсын Их Хуралд өргөн мэдүүлсэн билээ. 


Төсвийн байнгын хорооны 2014 оны 5 дугаар сарын 21-ний өдрийн хуралдаанаараа дээрх хууль, тогтоолын төслийн хэлэлцэх эсэх асуудлыг хэлэлцээд гаргасан санал, дүгнэлтийг та бүхэнд танилцуулж байна.


Хуулийн төслийг хэлэлцэх үед Улсын Их Хурлын гишүүн Ж.Эрдэнэбат Монгол Улсын өр зээл шүтэх биш харин зээлийг өөрийн орны санхүүгийн нөөц бололцоонд тулгуурлан авах хэрэгтэй, энэ төслөөр төсвийн макро үзүүлэлтүүдээс зөвхөн инфляцийг арай өөдрөг байхаар төлөвлөж, бусад үзүүлэлтийг бүгдийг  муутгахаар төлөвлөсөн байгаа нь бодлого алдагдаж байгааг харуулж байна, Улсын Их Хурлын гишүүн Д.Зоригт Хөрөнгө оруулалт ямар байх, өрийн бодлого ямар байх талаар Улсын Их Хурал нэгдсэн байр сууринд хүрч, намын бүлгүүд зөвшилцөх хэрэгтэй гэсэн саналуудыг гаргасан болно.


Улсын Их Хурлын гишүүн Ч.Хүрэлбаатар Төсвийн хүрээний мэдэгдэл бол ирэх 3 жилийн төсөв, санхүүгийн хамгийн чухал баримт, бичиг байх ёстой байтал бодлогын ямар арга хэмжээ авах нь тодорхойгүй, ханшийг хэрхэн тооцсон талаар тооцоо судалгаа яагаад хийгдээгүй талаараа хууль санаачлагч хангалттай хариулж өгч чадахгүй байгаа тул хэлэлцэхийг хойшлуулах горимын санал гаргасныг Байнгын хорооны хуралдаанд оролцсон гишүүдийн олонх дэмжээгүй болно. 


Монгол Улсын нэгдсэн төсвийн 2015 оны төсвийн хүрээний мэдэгдэл, 2016-2017 оны төсвийн төсөөллийн тухай хуулийн болон “Чиглэл өгөх тухай” Улсын Их Хурлын тогтоолын төслийг Байнгын хорооны хуралдаанд оролцсон гишүүдийн олонх чуулганы нэгдсэн хуралдаанд оруулан хэлэлцүүлэх нь зүйтэй гэж үзсэн болно. 


Улсын Их Хурлын эрхэм гишүүд ээ, 


Монгол Улсын нэгдсэн төсвийн 2015 оны төсвийн хүрээний мэдэгдэл, 2016-2017 оны төсвийн төсөөллийн тухай хуулийн болон “Чиглэл өгөх тухай” Улсын Их Хурлын тогтоолын төслийн хэлэлцэх эсэх асуудлаар Төсвийн байнгын хорооноос гаргасан санал, дүгнэлтийг хэлэлцэх шийдвэрлэж өгнө үү.


Анхаарал тавьсан явдалд баярлалаа.


Р.Гончигдорж: -Хаянхярваа гишүүнд баярлалаа. Ажлын хэсгийг танилцуулъя. Сангийн сайд Ч.Улаан, Сангийн дэд сайд С.Пүрэв, Сангийн яамны Төсвийн бодлого, төлөвлөлтийн газрын дарга Ж.Ганбат, Эдийн засгийн яамны Хөгжлийн бодлого, стратеги төлөвлөлт, зохицуулалтын газрын орлогч дарга Г.Батхүрэл, Сангийн яамны Төсвийн зарлагын хэлсийн дарга О.Хуягцогт, Сангийн яамны Нэгдсэн төсвийн төлөвлөлтийн бодлогын хэлтсийн дарга Б.Доржсэмбэд, Сангийн яамны Санхүү бодлого, өрийн удирдлагын хэлтсийн дарга Н.Нарангэрэл, Эдийн засгийн хөгжлийн яамны Хөрөнгө оруулалтын нэгдсэн бодлогын хэлтсийн мэргэжилтэн Л.Ичинноров нар хүрэлцэн ирсэн байна. 


Хууль санаачлагчийн илтгэл болон Байнгын хорооны санал, дүгнэлттэй холбогдуулан асуулт асуух гишүүдийн нэрийг бүртгэе. Нэрийг тасаллаа. Д.Дэмбэрэл гишүүн асуултаа асууя.


Д.Дэмбэрэл: -Баярлалаа. 2015 оны төсвийн хүрээний мэдэгдэл, 2016-2017 оны төсөөлөл 3 жилийн асуудал байгаа юм л даа. 2014 оны төсвийн хүрээний мэдэгдлийг ДНБ-нд зардал, өрийн хэмжээг 40 хувь гэж бууруулсан шүү дээ. 2014 онд 40 хувь байх юм. Тэгвэл бид нар 2015 ондоо төсөөллөө 70 хувь гэж тавих уу? 2016-2017 онд 70 хувь гэж явах уу? 2014 оны нөхцөл байдлаас шалтгаалан энд өөрчлөлт орох уу, аль эсвэл энэ нь хэвээрээ яваад 2014 онд 40 хувьтай гэсэн байдлаар үлдэх юм уу? 


Хоёрдугаарт, ДНБ-ий бодит өсөлтийн хэмжээг буураад байгаа юм. 2015 онд 10.2 хувь, 2016 онд 7 хувь, 2017 онд 5.9 хувь энэ арай их буураад байгаа юм биш үү? Зөв тооцож байна уу? Ингэж буурмааргүй юм даа ДНБ-ийн өсөлт, харьцангуй бууралт байна гэвэл өөр хэрэг юм. Бодит өсөлтийг хувиар гаргаж ирж байгаа юм. Хэрэглээний үнийн индекс харьцангуйгаар үнийн өсөлт буурч чадахгүй мөртлөө ДНБ-ий өсөлт нь буураад байгааг юу гэж үзэх вэ?


Дээр нь Нийгмийн халамжийн тухай хуульд заасны дагуу төсвөөс санхүүжүүлэх зардлыг нийт хэмжээ байгаа юм. Энэ халамжийн орон боллоо гэж хэлээд сүүлийн үед халамжийн асуудлыг дэндүү доошоо буулгаад байна уу? Бодит байдлаараа жил дараалан өсөж байгаа юм шиг харагдаж байгаа боловч харьцангуй хувиар нь аваад үзэхээр нэг хувийн түвшинд байгаа юм л даа өсөхгүй. Харин зарлагын тал харьцангуй өсөлттэй байгаа юм шиг ингэж харагдаад байгаа юм. Энэ байдлаас хараад байхад төсөөлөл, төсвийн хүрээний мэдэгдэл маань урвуу байдалтай болох гээд байгаа юм шиг сүүлийн үед харагдаад байна. Үнэхээр ирэх 3 жилийн байдлыг аваад үзэхэд ийм хана, дүр зураг гарч байгаа юм уу? Арай өөдрөгөөр авч үзэх боломж байхгүй юу, дэндүү муутгасан төлөвлөлт яваад байна уу? Үүнийг хариулж өгмөөр байна даа, бодит байдал зөв байна уу гэдэгтэй нь холбож асууя.


Р.Гончигдорж: -Улаан сайд хариулъя. Ажлын  хэсэг хариулах бол нэр цохоод хэлчих дээ. 


Ч.Улаан: -Дэмбэрэл гишүүний асуултад хариулъя. 2014 оны төсвийн хүрээний мэдэгдлийг сая төсвийн тодотголтой холбогдуулж өөрчлөлт оруулахгүйгээр хуучнаар нь буюу анх батлагдсан 40 хувиар нь тогтоосон байгаа. 2015 оноос эхлээд бид өрийн хязгаар бол нэмэгдэхээр байгаа. Багцаар нь 3 асуудал өргөсөн юм, энэ оны төсвийн хүрээний мэдэгдэлд өөрчлөлт оруулах, Өрийн удирдлагын тухай хууль, ирэх оны төсвийн хүрээний мэдэгдлийг хамтад нь нэг багц болгон уялдуулан боловсруулж өргөн барьсан. Нэг баримт бичиг нь батлагдсан тэр нь 40 хувиараа байгаа. 2015 оноос өрийн дээд таазыг нэмэх үү, үгүй юу гэдэг асуудлыг Өрийн удирдлагын тухай хуульд зохицуулалтыг нь хийж өгөөд эдийн засагт оруулах хөрөнгө оруулалтын хэрэгцээтэй нь уялдуулан хэмжээг оруулж ирсэн юм. Тэгээд хэлэлцэх явцдаа эдийн засагт оруулах хөрөнгө оруулалт дотоод гадаад зах зээл дээрээс босгох эх үүсвэртэйгээ уялдуулж хэмжээгээ оновчтой тогтоох байх гэж би хувьдаа бодож байна. Ер нь энэ оныхоос өөрчлөлт орно гэсэн төсөөлөлтэй байна, орохоос өөр аргагүй ийм байдалтай байгаа. Хэлэлцүүлгийн явцад шийдэх байх. 


ДНБ-ийн өсөлтийн тооцоо, инфляцийн тоонуудыг Эдийн засгийн хөгжлийн яамнаас боловсруулсан эдийн засгийн бодлогын арга хэмжээтэй уялдуулан шууд авч хэрэглэж байгаа. Тийм учраас эдгээр асуултад Эдийн засгийн хөгжлийн хөгжлийн яам хариулах нь зүйтэй болов уу гэж бодож байна. Нийгмийн арга хэмжээнд зарцуулж байгаа зардал ДНБ-нд харьцуулсан хувь хэмжээ өсөлттэй биш байна гэсэн асуудал байна. 2015 онд ДНБ 1.1 хувь, 2016 онд 1 хувьтай байхаар ингэж тооцогдсон.  Гэхдээ нийгмийн халамжийн арга хэмжээнд зарцуулж байгаа нийт хөрөнгийн хэмжээ бол жил дараалан нэмэгдэж байгаа. Тийм учраас энд халамжийн арга хэмжээг хумина гэсэн бодлого тусгагдаагүй гэж хэлэх байна. 


Р.Гончигдорж: -Хөгжлийн яамнаас хариулах шаардлагатай юу? Батхүрэл хариулах уу? Нэрээ хэл.


Г.Батхүрэл: -Асуултад хариулъя. Эдийн засгийн хөгжлийн яамнаас ДНБ-ий тооцоог салбар тус бүр, бараа бүтээгдэхүүний нийлбэрээр тус бүрээр нь авч үздэг байгаа. Үйлдвэрлэлийн аргаар тооцсон тооцоогоор ийм тооцоо гарсан. 10.2 хувийн өсөлт 2015 онд төсөөлж байгаа, 7 хувийн өсөлт гэдэг маань бууралт биш өмнөх оноосоо 7 хувиар өсөж байгаа. Өсөлтийн хурдац 2016 онд бага зэрэг саарав гэхээр Оюу толгойн хөрөнгө оруулалт үйлдвэрлэлийн хэмжээ 835 мянган тонн баяжмал гээд энэ баяжмалын хэмжээ цаашаа нэмэгдэхээргүй тогтмол хэмжээнд орж ирж байгаа учраас цаашаа уул уурхайн салбар дээр нэмэлт үйлдвэрлэлийн хэмжээ бага харагдаж байгаа. Нөгөө талаар барилгын салбар өмнөх жилүүдэд том хэмжээний хөрөнгө оруулалтууд хийгдээд бүтээн байгуулалтын ажлууд явсан. Энэ маань ирэх жилүүдэд үүнээс давсан зүйл ажиглагдахгүй байгаа. Гэхдээ үүнээс бууралт байхгүй байгаа. Оны үнээр тооцсон ДНБ-ий хэмжээ өсөлттэй байгаа, 2015 онд бид нар 24.4 их наяд төгрөгөөр төсөвлөсөн. 2016 онд 27.6 их наяд, 2017 онд 30 их наяд төгрөгийн ДНБ гэж төсөвлөсөн байгаа.


Р.Гончигдорж: -Баярлалаа. Су.Батболд гишүүн асууя.


Су.Батболд: -Баярлалаа, төсвийн хүрээний мэдэгдлийг хуульчилдаг болоод нэлээн хэдэн жил болж байна л даа. Тэгээд энэ улс орны төсвийн байдал, нийгэм эдийн засгийн хөгжлийн чиг хандлагаа хуульчлаад дараа дараагийн оны төсөвт баримталдаг. Би ажиглаад байхад бид нар үүнийг ёс төдий хэлэлцээд мартдаг. Дараа оныхоо төсвийг хэлэлцэхдээ хэдэн гол үзүүлэлтээ бариад бусад асуудал дээр тухайн онд сонгууль болох гэж байвал сонгуулийн мөрийн хөтөлбөр, амлалтад чиглээд явдаг. Энэ байдлыг засах хүрээнд Сангийн яам, Эдийн засгийн хөгжлийн яам ямар бодлого явуулж байгаа юм бэ? Бодлогын баримт бичиг учраас хуульчилж байгаа учраас дараа оны төсөв дээр маш сайн баримталж байх ёстой юм. 


Хоёрдугаарт, эдийн засгийн өсөлтөө тогтвортой хадгалахаар төлөвлөж байна уу, эсвэл бууруулахаар ДНБ-ий өсөлт нэг дахин буурахаар байгаа юм. 2014, 2015, 2016, 2017 онд 6 хувь хүргэхээр байгаа юм. Эдийн засгийн өсөлтөө 2 оронтой тоонд хадгалж чадах юм уу? Яагаад ингэж бууруулж төлөвлөсөн юм бэ?


Гуравдугаарт, инфляцийг хэдэн хувьтай байхаар төсөөлж байгаа юм бэ? Одоогийн байдлаар жолоодлогогүй яваад байх юм уу, эсвэл төлөвлөсөн хэмжээндээ байхаар байгаа юм уу?


Дөрөвдүгээрт, эдийн засгийн өсөлтийг хангана гээд Чингис бонд, бусад бондоор нэлээн их хэмжээний хөрөнгийг дотоодын боловсруулах үйлдвэр бусад салбар руу шингээсэн. 2016-2017 онд Чингис бондын өгөөж, экспортын бүтээгдэхүүний өсөлт эдийн засгийн өсөлтөд нөлөөлөхөөр төлөвлөсөн зүйл байна уу гэсэн ийм асуулт байгаа юм.


Р.Гончигдорж: -Баярлалаа, Улаан сайд хариулъя.


Ч.Улаан: -Баярлалаа. Батболд гишүүний асуултад хариулъя. Төсвийн хүрээний мэдэгдэл бол яах аргагүй бодлогын баримт бичиг, төсвийг боловсруулах, тодотгол хийхдээ төсвийн хүрээний мэдэгдлийг ягштал баримталж байгаа. Яагаад вэ гэхээр төсвийн хүрээний мэдэгдэлд нийцүүлж боловсруулах учиртай. Тийм учраас бид нар тодотгол хийхдээ төсвийн хүрээний мэдэгдэлтэй нь авч үзээд, хөдөлгөөн орж байвал тэр өөрчлөлтийн саналыг хамтад нь өргөн барьж байгаа. Тийм учраас төсвийн хүрээний мэдэгдэл, төсөв, төсвийн тодотгол хоорондоо холбоод явахгүй уялдаатай байгаа юм гэдгийг төсөв талаасаа ингэж тодруулах байна. 


Эдийн засгийн өсөлтийн хурдцыг буурч байна гэж яриад байгаа юм. Энэ чинь өмнөх онд хүрсэн өсөлт дээр нэмэгдэж гарч байгаа эдийн засгийн нэмэлт өсөлтөөр тодорхойлогдоно шүү дээ. Тэгэхээр энэ өсөлтийг бий болгох хөрөнгө оруулалтын асуудал шийдэгдээгүй байгаатай шууд уялдаатай гэж би хувьдаа дүгнэдэг. Өөрөөр хэлбэл цаад онуудад бид нар эдийн засагтай нэмүү өндөр өсөлт авчрах хэмжээний хөрөнгө оруулалтыг хийхгүй байгаатай холбоотой. Энэ нь ад үзэгдээд байдаг өрийн хязгаарт очиж тулаад баригдаад байгаа шүү дээ. Одоо байгаа эдийн засагт оруулсан хөрөнгө оруулалтаараа явж байгаа төслийнхөө эрчээр 2014, 2015 онд өндөр өсөлт гараад түүнээсээ цаашаа өсөлт нь хадгалагдаад үлдэнэ. Гэхдээ энэ хэмжээний нэмэлт өсөлт бий болгох эх үүсвэрийг авч үзээгүй байгаатай холбоотой байх. 


Эдийн засгийн яам үүн дээр дэлгэрэнгүй тооцоогоо танилцуулах байх гэж бодож байна. Инфляци, Чингис бондын 2016, 2017 онд өгөх өгөөжийг тоогоор нь хэлээд өгчих дөө. 


Р.Гончигдорж: -Батхүрэл.


Г.Батхүрэл: -Асуултад хариулъя. Улаан сайдын хэлсэнтэй агуулга нэг байгаа юм. 2015 онд бид нар эдийн засгийн өсөлтийг 10.2, 2016 онд өсөлт бага зэрэг саараад гэхдээ өсөлт 7 хувьтай гарч байгаа. Засгийн газраас баталсан концессын зүйл жагсаалтуудыг бүх төсөл арга хэмжээ 2016, 2017 онд 100 хувь хэрэгжинэ гэж үзээгүй. Хэрвээ энэ төсөл арга хэмжээнүүд цаг хугацаандаа хэрэгжээд эхэлбэл эдийн засагт оруулах эдийн засгийн өсөлтийн хурдцыг нэмэгдүүлэхэд нөлөөлөл үзүүлнэ гэж харж байгаа. 


Инфляцийн хувьд төрөөс мөнгөний талаар баримтлах бодлого Улсын Их Хурлаар батлагдсан. Энэ тогтоолд инфляцийн түвшинг 8 орчим хувьд, 2014 онд, 2015-2016 онд 7 орчим хувьд байхаар баталсан. Үүний дагуу бид нар хэрэглээний үнийн сагсаар тооцдог 329 нэр төрлийн бараа бүтээгдэхүүний хувьд төсөөлөл хийгээд 7 орчим хувьд бол 2015-207 онд хэлбэлзэх юм байна гэсэн төсөөллийг хийж гаргасан байгаа. 


Р.Гончигдорж: -Ж.Энхбаяр гишүүн.


Ж.Энхбаяр: -Юуны өмнө эрх баригчид маань 2015 оны төсвийн хүрээний мэдэгдэл, 2016 оны төсөөлөл гээд 2 жилийн үйл ажиллагааг бид яриад сууж байна шүү дээ. Энд 5  гишүүн л сууж байна, бусад нь орж ирэхэд яадаг юм бэ? Эдийн засгийн сайд нь ч байхгүй, Ерөнхий сайд нь ч байхгүй албан тушаал ярихаараа бүгд орж ирээд суудаг юм байна лээ. Улс орны юм ярихаар бүгд алга болж байдаг. Хэдэн асуулт асууна. 


Засгийн газрын гадаадын өрийн төлбөр дээр тоо зөрөөд байх шиг харагдаад байх юм. Гадаад зээлийн өрийн үйлчилгээний төлбөрт 2014 онд 315 тэрбум, 2015-2017 он гээд 170, 180, 190 гээд явчихсан байна. Чингис бондын төлбөр гээд 2016, 2017 оны зааг дээр төлнө шүү дээ. Тэрийг хаана тусгаад яваад байгаа юм бэ? Нөгөө талаас Засгийн газар өрийн хэмжээ 2015 онд 17 их наяд, 2016 онд 19 их наяд, 2017 онд 21 их наяд болно гэж байна, өр бол тасралтгүй нэмэгдэх юм байна. Нөгөө талдаа эдийн засгийн өсөлт нь бид 17.5 хувийн өсөлттэй өгсөн, үр дүн гарахаар 7 хувь болж буурахаар байгаа юм. Нэг талдаа гаднаас авах өрөө нэмээд байдаг, нөгөө талдаа эдийн засгийн өгөөж чинь унаад байдаг энэ одоо ямар хамааралтай гарч ирээд байна вэ? Нөгөө талдаа төсвийнхөө орлогын түвшнийг 1 их наядад бариад яваад байх юм. Гэтэл бид нарын бодит нөхцөл байдал маань юу билээ? Уламжлалт экспортын нөхцөл байдал чинь яаж хүндэрч байгаа билээ, үнийн уналтаа яаж тооцож байгаа билээ? 30 сая тонн нүүрс гаргадаг гээд ярьдаг түвшиндээ буцаад тооцооллоо хийсэн байна. Үүнийг дэлгэрүүлж өгөөч. Хэчнээн тонн нүүрс, зэс гаргана гэж тооцож хийсэн юм бэ, орлогоо тооцохдоо ямар хүчин зүйлийг авч үзсэн юм бэ? Шинэ орлогын эх үүсвэрүүд нь юу байгаа юм бэ? ДНБ-ий өсөлтийг хараад байхад 7, 5 хувь гээд явж байна үндсэндээ энэ маань Монгол Улсын ДНБ өсөж байгаа биш, инфляцийнхаа түвшнийг барьж чадахгүй жил ирэх тусам Монгол Улсын ДНБ америк доллартай харьцуулах юм бол дандаа агшиж байгаа юм байна шүү дээ. 


2012 онд дандаа өсөж байсан, одоо унасаар байгаад эдийн засгийн өсөлт нь 5 хувь руу унах юм байна, өр нэмэгдэх юм байна гэдэг төсөөлөл гаргаад байна л даа. Нөгөө талдаа зардал хэвээрээ байдаг, төсвийн урсгал болон хөрөнгө оруулалтын зардал хэвээрээ, өр нэмэгдсэн, үүнийг сайн тайлбарлаад өгөөч хоорондоо уялдахгүй байна гэж хэлэх гээд байна шүү дээ. 


Р.Гончигдорж: -Баярлалаа. Улаан сайд хариулъя. Саяын үзүүлэлтүүдийн хамаарлын талаар дэлгэрэнгүй хэлмээр юм шиг байна. Давтагдаж асуугаад байгаа учраас мөн өсөлтийн тухай асуудлыг процентоор биш ДНБ-ий үнийн дүнгээр нь танилцуулчихмаар байна.


Ч.Улаан: -Манай Эдийн засгийн яамныхан тэр тоонуудаа бэлдэж бай. Өрийн тоо зөрөөд байна гэж тийм зөрүүтэй байх гэж бодож байна. Өрийн үйлчилгээний он оноор тооцоогоо манай нөхдүүд нарийвчлаад хэлээд өгье. Тэгэхээр өр өсөөд байна гэдэг асуудал их яригдах юм. Энэ удаа бид нар Өрийн удирдлагын тухай хуулийг өргөн барьсан. Энэ хуулиар өрийн тооцоон дээр шинэ ойлголт орж ирж байгаа. Өрийн дээд хязгаар, яриад байгаа 70 хувь маань, яг бодитойгоор авсан зээлийн үлдэгдлээ тооцоод үзвэл Засгийн газрын өрийн хэмжээ түүнээс нэлээд доогуур байгаа. 50 орчим хувьтай байгаа. Ингээд дунд нь орон зай үлдэж байна. Энэ орон зайг яагаад үлдээсэн бэ гэхээр бид нар Хөгжлийн банкийг байгуулахад Их Хурлаас Хөгжлийн банкны санхүүжилтээр хэрэгжүүлэх төсөл, арга хэмжээний жагсаалт баталсан. Мөн концессын зүйлийн жагсаалтыг баталсан ойрын 4, 5 жилийн энэ бодлогын баримт бичигт орсон тэр төслүүд хэрэгжээд эхэлбэл эдийн засагт хөрөнгө оруулалт хийх орон зайг тооцоондоо авах нь зүйтэй юм гэж бодож байгаа юм. Түүнээс одоо байгаатай нь тулгахаар эдийн засгийн өсөлт нэмэгдэх нь байтугай одоогийн байгаа өсөлтөө хадгалж үлдэхэд асуудал үүснэ шүү дээ. Тийм учраас цаашид хэрэгжих төсөл, түүнд орж ирэх эх үүсвэр, эдийн засгийн өсөлтийн хэмжээнүүдийг хооронд нь уялдуулж оруулж ирсэн юм. Үүнийг хэлэлцүүлгийн явцад дэлгэрэнгүй тооцоонууд танилцуулж болно.


2011 онд эдийн засгийн өсөлт 17.5 хувьтай гэдгийг цохон тэмдэглэж байсан. Гэхдээ энэ яасан бэ гэхээр 6.2 тэрбум долларын  хөрөнгө оруулалт  Оюу толгойд орж ирээд эдийн засгийн өсөлт маань ингэж өссөн шүү дээ. Тэгвэл 17 хувийн өсөлт ахиад гаргана гэвэл мөн тэр хэмжээний хөрөнгө оруулалтыг эдийн засаг уруу оруулах хэрэгтэй. Гэтэл өрийн хязгаараар энэ маань баригдчихсан байгаа. Тэгэхээр яг тэр хэмжээний өсөлтийг авна гэдэг тооцоо уялдахгүй байгаа нь  харагдаж байгаа байх гэж бодож байна. Өсөн нэмэгдэж байгаа өсөлтийн хувь дээрээс 7 хувийн өсөлт гаргана гэдэг бол багагүй хөрөнгө оруулалт шаардана. Дор хаяж 3.5-4 тэрбум долларын шинэ эх үүсвэрийг жил бүр оруулахаас өөр аргагүй ийм урьдчилсан тооцоо гарч байгаа. Үүнийг ашиглана гэж үзвэл яах аргагүй өрийн дээд хэмжээ рүүгээ ойртож очиж байна. Гэхдээ энэ хоёр шууд тулахгүй, яагаад гэхээр өрийн тооцоонд орж байгаа ашиглаж байгаа зээлийн хооронд нэлээн зөрүү гарна. Өрийн дээд хязгаар, Засгийн газрын бодитой өр гэдэг хоёр ойлголт гарч байгаа гэдгийг тодруулах байна. Эдийн засгийн яамныхан маань тооцоонуудаа танилцуулчих.


Р.Гончигдорж: -Ж.Энхбаяр гишүүн тодруулчих, дараа нь түрүүний асуулттай нь хамт хариулт өгөөрэй ажлын хэсгийнхэн.


Ж.Энхбаяр: -Улаан сайдаа би Чингис бондын асуудлыг хөндөө байгаа юм л даа. 2012 онд авсан зээлийн эхний 500 сая чинь 2017 онд төлж таарч байгаа юм. Гэтэл орж ирж байгаа төсөөллөөр гадаад зээлийн өрийн үйлчилгээний төлбөр дээр  197 гэж яваад байгаа юм. Үүн дээр хаана тусгаад явж байна вэ, энэ төсөөлөл дээр 2017 оноос гадаад зээл төлөөд эхлэхэд дотоод хуримтлал бий болгох асуудал алга. Ядахдаа 2014-2016 онд жилд 150-170 сая долларын хэмжээний нөөц үүсгэж байж зардлаа танаж байж өр зээлээ төлнө шүү дээ. Тэрийг яаж тусгаад байгаа вэ? Нөгөө талаас хурал даргалагчаа би горимын санал гаргамаар байна. Ингэж хариуцлагагүй байж болохгүй. Одоо танай намын дөрвөн хүнтэй, Ардын намын хэдэн  гишүүнтэй Монгол Улсын ирээдүйн асуудал ярьж байна шүү дээ, салбарын сайд, Ерөнхий сайд нь сууж байж бүлэг улс төрийнхөө шийдлийг гаргаж …


Р.Гончигдорж: -Нэгдүгээрт, Ерөнхий сайд, Их Хурлын дарга Аюулгүйн зөвлөлийн хуралдаантай байгаа. Хоёрдугаарт, миний ойлгодог ойлголтоор бол төсвийн асуудал, хүрээний мэдэгдлийг ярьж байхад цөөнх болж байгаа гишүүд түүгээр дамжиж хамгийн гол хяналт тавигддаг учраас идэвхтэй оролцож байгаа зүйтэй зүйл. Хяналтын гол үүрэг нь төсөв дээр байдаг учраас та бүхэн идэвхтэй байгаа  нь гарцаагүй. Хэлэлцүүлгийн явцад Байнгын хороон дээр идэвхтэй ажиллагаа аль аль талаасаа гарах байх. Ажлын хэсгийн хариулт Эдийн засгийн хөгжлийн сайд Батбаярыг дуудаарай. 


Г.Батхүрэл: -Энхбаяр гишүүний асуултад хариулъя. Эдийн засгийн өсөлт маань 2015 онд 10.2 хувийн хоёр оронтой тоонд байгаа.  Энэ өсөлтийг хангахад хөдөө аж ахуйн салбар 9.6 хувиар өсөж байгаа, үйлдвэрлэлийн салбар 19.1 хувь үүн дотроо уул уурхайн салбар 19.1 хувь, боловсруулах аж үйлдвэр 18.2 хувь, цахилгаан дулааны үйлдвэрлэл 11.5 хувь.


Р.Гончигдорж: -Ж.Энхбаяр гишүүн карт авч хэрэггүй, хуралдаан өглөөний ирцээр явна. Төсвөөр тавьсан хяналтаа сайн байлгая гэвэл төсвийн бүх шатны хэлэлцүүлэгт оролцож байж тавих байх шүү. Олонхтойгоо битгий барьц л даа. Санал хураалтад орж ирнэ. Хариул ямар ч байсан асуултаа хариултаа дуусгая. Явсан гишүүдийг асуухаа болилоо гэж ойлголоо. Дэмбэрэл гишүүнээ тэгж ойлгогдож, тэгж харагдаж байна шүү, үргэлжлүүл өглөөний ирцээрээ чуулганы хуралдаан үргэлжилнэ. Саяын асуултад хариулчих Батхүрэл.

Г.Батхүрэл: -2015 оны эдийн засгийн өсөлтийг 10.2 хувиар өснө гэж төсөөлж байгаа, энэ өсөлтийг хангахад хөдөө аж ахуй салбар 9.6 хувиар өмнөх оноосоо өсөж байгаа. Үйлдвэрлэлийн салбар 19.1 хувиар өсөж байгаа. Үүн дотроо уул уурхайн салбар 21.9 хувь, боловсруулах аж үйлдвэр 18.2 хувь, цахилгаан дулааны үйлдвэрлэл 11.5 хувь, барилгын салбар 7.8 хувиар өсөөд нийт дүнгээрээ үйлдвэрлэлийн салбар 9.6  хувиар өсөж байгаа. Оны үнээр тооцсон ДНБ-ий хэмжээ 2015 онд 24.4 их наяд гэж үзэж байгаа. Оны үнээр өсөлт 15.5 хувиар өмнөх оноос өснө гэж төсөөллөө гаргасан байгаа. 


Р.Гончигдорж: -Баярлалаа, Бакей гишүүн асууя, бусад гишүүд асуухгүй гээд хуралдаанаас гарлаа. 


А.Бакей: -Тэгэхдээ даргаа олонхын бүлэг ирцээ бүрдүүлэх хэрэгтэй шүү дээ, бүлгийн дарга, дэд дарга, сайд нар бодлогын баримт бичиг батлуулъя гэж байгаа бол өөрсдөө сууж байх ёстой. Сөрөг хүчний тавьж байгаа шаардлагыг би зөв гэж үзэж байгаа юм. Ийм байдлаар хууль баталж болохгүй шүү дээ.


Р.Гончигдорж: -Чуулганы ирц үдээс өмнөх хуралдааны ирцээр явагдана.


А.Бакей: -Санал хураалгах болохоор  хэцүү болно шүү дээ. Унана шүү дээ. Шаардлагаа тавь л даа. Би асуултаа тавья л даа ийм байдлаар хурал явуулж болохгүй. 


Р.Гончигдорж: -Таныг асууж байх хооронд учрыг нь олъё доо.


А.Бакей: -Улсын Их Хурлаас өнгөрсөн намрын чуулганы хугацаанд алтны нөөц ашигласны төлбөрийг бууруулсан шийдвэр гаргасан. Тэгэхээр энэ хэр зэрэг үр нөлөөгөө өгч байна вэ? Өөрөөр хэлбэл алтны олборлолт, хууль бус үйл ажиллагаа багассан уу? Монголбанкинд тушаасан алт хэр зэрэг нэмэгдсэн бэ? Тэгэхээр үүнд эерэг нөлөө гарсан бол энэ нөлөөллийг төсвийн төсөөлөлд яаж тооцож тусгасан бэ гэдэг нэгдүгээр асуулт тодруулмаар байна. 


Хоёрдугаарт, дунд хугацаанд баримтлах төсвийн бодлогын зорилтод тэвчиж болох урсгал зардлыг хэмнэх замаар урсгал зардлыг суурийг нэмэгдүүлэхгүй байна, тэвчиж болох урсгал зардал гэдэг нэр томьёо ноднингоос орж ирсэн л дээ. Амьдрал дээр буухдаа хэдэн сургууль, эмнэлэг дээр буудаг байхгүй юу. Үүнийг төрийн байгууллагын бүтэц дээр авч үзэж болохгүй юм уу? Энэ тал дээр төсөөлөл дээр ямар бодлого баримталж байгаа юм бэ? Нарийндаа төрийн дээд түвшинд тэвчиж болох зардлыг бодолцох ёстой, үлгэрлэх ёстой энэ тал дээр тодорхой бодлого байгаа юу гэсэн ийм хоёр асуултад хариулт авъя.


Р.Гончигдорж: -Асуултад хариулъя Улаан сайд.


Ч.Улаан: -Баярлалаа Бакей гишүүний асуултад хариулъя. Алтны үйлдвэрлэл нэмэгдсэн үү, Монголбанкинд тушаасан хэмжээ нэмэгдсэн үү гэдгийг одоо хэлэхэд амаргүй байна. Монголбанкинд тушаасан алтны хэмжээ нэмэгдэж байгаа гэсэн ийм мэдээ гарч байгаа. Гэхдээ энэ маань төсөв дээр шууд орлого болж суухгүй л дээ. Улсын валютын нөөц болоод тэрийг өсгөж явж байгаа. Тийм учраас үүн дээр төсөв дээр нэмэгдэл эх үүсвэр болгож тооцсон зүйл байхгүй байгаа. Урсгал зардлын сууриа бид аль болох оновчтой зөв болгоё гэдэг чиглэлд энэ жил нэлээн арга хэмжээ авч байна. Их Хурлын хоёр тогтоол гарлаа. Засгийн газрын тогтоол гарч төсвийн хэмнэлтийн горимд шилжүүлэх арга хэмжээ авч байгаа. Ингэхдээ цаанаа очоод амьдрал дээр тулсан хэрэгцээ буюу амьдралыг зогсоох түвшинд хүргэхгүй байхад бас анхаарч байна. Тэвчиж болох тийм зардлаа олж хэмнэх, хорогдуулахыг хичээж байгаа. 


Улсын Их Хурлын тогтоолоор нийт бараа, ажил үйлчилгээний урсгал зардлыг  20 хувиар хямдруулаарай гэсэн тогтоол гарсан байгаа. Энэ маань очоод тэвчиж болдог, болдоггүй гэдгийг заагладаг ялгааг арилгахад хүрч байгаа амаргүй заалт боллоо. Бид зохих тайлбараа хийгээд орж ирэхээс өөр аргагүй ийм нөхцөл үүсэж байна гэдгийг дурдах нь зүйтэй байх. Төрийн байгууллага, ялангуяа удирдлагын зардлыг хорогдуулахад бидэнд анхаарч хийх юм их бий, нөөц бололцоо энд байгаа гэж бодож байна. Орон тоо, зардал хорогдох биш нэмэгдээд байгаа нь бодит үнэн. Тийм учраас бид нар төсвийг хэмнэлтийн горимд шилжүүлэх тогтоолын хүрээнд төрийн албан хаагчдын тоог бууруулах зорилго тавьж байгаа. Ирэх оны төсвөөс эхлээд бид шинэ үзүүлэлтийг Их Хуралд төсөвтэй хамт оруулж ирнэ гэж бодож байна. Төрийн албан хаагчдын тооны дээд хязгаарыг Их Хурал баталж өгдөг, тэрийг нь салбар, төсвийн ерөнхийлөн захирагчдаар Засгийн газар хувааж бодлого болгодог, цаашдаа жил дараалан төрийн албан хаагчдын тоог хорогдуулж явах, нэг албан хаагчдад оногдох зардлаа хэмнэж явах ийм бодлогын зорилтоо оруулж ирнэ. Төрийн байгууллагуудын хувьд хоёр салгаж авч үзэж байна. 


Нэг нь төрийн захиргааны төв байгууллагуудын бүтэц, зохион байгуулалтын асуудал байна. Энэ бол онцгой бүрэн эрх нь Ерөнхий сайдад хадгалагдаж байдаг асуудал. Ерөнхий сайд Хэрэг эрхлэх газрын даргаараа ахлуулсан ажлын хэсэг гаргаад асуудлыг боловсруулж эхэлсэн байгаа. Бусад төрийн болон төсөвт байгууллагын хувьд бид нар аль болохоор төсвөөс гаргах төрийн ачааллыг хувийн хэвшилд шилжүүлэх, аж ахуйн тооцоо шилжүүлэх гэх зэрэг нэлээдгүй арга хэмжээг төсвийн хэмнэлтийн горимын хүрээнд авч хэрэгжүүлэхээр ажиллаж зохион байгуулж эхлээд байна. Үүний үр дүнд энэ оны дундуур оруулах төсвийн тодотголд суулгаж оруулж ирнэ. Бидний урьдчилсан тооцоогоор 5-7 мянга орчим хүнээр төрийн албан хаагчдын тоо цөөрнө гэсэн ийм баримжаа тооцоо бидэнд байна. 


Р.Гончигдорж: -Баярлалаа, Ганхуяг гишүүн хариулъя.


Д.Ганхуяг: -Алтны тухай роялти нөөц ашигласны төлбөрийг Монголбанкинд алтаа тушаавал 2.5, тушаахгүй бол хуучин хэвээрээ үндсэн роялти 5, өсөн нэмэгдэх нь 10 гэсэн ийм хууль батлан гаргасан. Энэ хууль ямар нэгэн компанид зориулсан хууль биш, Монголын алт Монголдоо үлдэж хэрэг болог гэсэн ийм үзэл баримтлалын хүрээнд бий болгосон. Өнөөгийн байдлаар өнгөрсөн оны мөн үетэй харьцуулахад эхний 4 сарын байдлаар алтны тушаалт 48.5 хувиар нэмэгдсэн байгаа. Уул уурхайн олборлох үйлдвэрлэлийн улирал эхэлж байна. Оны эцсийн Оюу толгой ороод 30 орчим тонн алттай байна гэсэн төсөөлөлтэй ажиллаж байна.


З.Энхболд: -Дэмбэрэл гишүүн асууя, хөөрөг үлдсэн байна. Дэмбэрэл гишүүн алга байна. Асуулт асуух гишүүд дууслаа. Үг хэлэх гишүүдийн нэрийг авъя. Ардын намын бүлгийн гишүүд орж ирж үгээ хэлье. 3 гишүүний ирц байж хүчинтэй болно. Ардын намын гишүүд үгээ  хэлэх боломжоо эдлэхгүй юм уу? Бүх гишүүд үг хэлэх эрхтэй, ганц хоёр гишүүн үг хэлж байвал яасан юм бэ? Үгээ  хэл гээд уриад байна л даа. Ер нь өглөөнийхөө ирцээр явна л даа. Ганцхан хүн үг хэлээд байх. Яаж хэлэх нь хамаагүй. Үг хэлэх гишүүдийн нэрийг албан ёсоор авъя. Оюунхорол гишүүн үг хэлэх үү? Оюунхорол гишүүн горимын санал, картаа хий.


Д.Оюунхорол: -Энэ асуудлаар Монгол ардын намын бүлэг бүлэг дээрээ ярилцах шаардлагатай байна гэж үзэж байгаа учраас зөвхөн энэ асуудлаар завсарлага авч байна.


З.Энхболд: -Хэд хоног вэ?


Д.Оюунхорол: -5 хоногоор ч юм уу, 


З.Энхболд: -Энэ өөрөө 6 дугаар сарын 01-нд батлагдсан байх ёстой  хууль байгаа. 2 хоног авбал 4 дэх өдөр болно гэсэн үг. 


Д.Оюунхорол: -Тэгье.


З.Энхболд: -Ардын намд хоёр хоногийн завсарлага өглөө. Дараагийн асуудал.


Тав. Компанийн тухай хуульд нэмэлт, өөрчлөлт оруулах тухай хуулийн төслүүд /Улсын Их Хурлын гишүүн С.Ганбаатар нар 2013.5.02-ны өдөр, Улсын Их Хурлын гишүүн Б.Гарамгайбаатар нар 2013.8.28-ны өдөр өргөн мэдүүлсэн, жижиг хувьцаа эзэмшигчдийн эрх ашгийг хамгаалах тухай, анхны хэлэлцүүлэг/

Ганбат гишүүн байна уу? Эдийн засгийн байнгын хорооны санал, дүгнэлтийг Баярсайхан гишүүн уншина. 

Ц.Баярсайхан: -Улсын Их Хурлын дарга, эрхэм гишүүд ээ,


Улсын Их Хурлын гишүүн С.Ганбаатар нараас Улсын Их Хуралд 2013 оны 5 дугаар сарын 02-ны өдөр өргөн мэдүүлсэн Компанийн тухай хуульд өөрчлөлт оруулах тухай хуулийн төсөл,  Улсын Их Хурлын гишүүн Б.Гарамгайбаатар нараас  Улсын Их Хуралд 2013 оны 8 дугаар сарын 28-ны өдөр өргөн мэдүүлсэн Компанийн тухай хуульд нэмэлт, өөрчлөлт оруулах тухай хуулийн төсөл болон дагалдах бусад хууль, тогтоолын төслүүдийн хэлэлцэх эсэх асуудлыг чуулганы 2013 оны 5 дугаар сарын 23, 10 дугаар сарын 25-ны өдрүүдийн нэгдсэн хуралдаанаар хэлэлцэн шийдвэрлэж, төслүүдийг анхны хэлэлцүүлэгт бэлтгүүлэхээр Эдийн засгийн байнгын хороонд шилжүүлсэн.


Тус Байнгын хороо 2014 оны 5 дугаар сарын 20-ны өдрийн хуралдаанаар дээрх  хууль, тогтоолын төслүүдийг анхны хэлэлцүүлэгт бэлтгэсэн талаар хэлэлцлээ.


Хууль, тогтоолын төслүүдийг хэлэлцэх явцад хууль санаачлагчид Компанийн тухай хуульд өөрчлөлт оруулах тухай хуулийн төсөл,  Компанийн тухай хуульд нэмэлт, өөрчлөлт оруулах тухай хуулийн төслүүдийг нэгтгэж, цаашид Компанийн тухай хуульд нэмэлт, өөрчлөлт оруулах тухай хуулийн төсөл болгон хэлэлцүүлэх, Компанийн тухай хуульд өөрчлөлт оруулах тухай хуулийг дагаж мөрдөх журмын тухай хуулийн төслийг хууль санаачлагчид буцаах санал гаргасныг хуралдаанд оролцсон гишүүдийн олонх дэмжлээ. 

Улсын Их Хурлын гишүүн А.Тлейхан, Д.Батцогт, Д.Ганбат, Д.Зоригт, С.Эрдэнэ нар  Компанийн тухай хуульд өөрчлөлт оруулах тухай хуулийн төслийн 1 дүгээр зүйлийн  57.1 дэх хэсгийг “Хувьцаат компанийн хувьцааны хяналтын багцыг дангаараа буюу түүнтэй нэгдмэл сонирхолтой этгээдтэй хамтран худалдан авсан этгээд нь уг хяналтын багцыг худалдан авсан өдрөөс хойш ажлын 60 өдрийн дотор бусад хувьцаа эзэмшигчийн эзэмшиж байгаа хувьцааг уг хувьцааны сүүлийн зургаан сарын зах зээлийн үнийн жигнэсэн дунджаас доошгүй үнээр худалдан авахаар санал болгох үүрэгтэй.” гэж, мөн зүйлийн 57.2 дахь хэсгийг “Хувьцаат компанийн хувьцааны хяналтын багцыг дангаараа буюу түүнтэй нэгдмэл сонирхолтой этгээдтэй хамтран худалдан авсан этгээд нь энэ хуулийн 57.1-д заасан саналыг гаргаагүй бол уг саналыг гаргаж зохих журмын дагуу хэрэгжүүлэх хүртэл хугацаанд тухайн этгээдийн болон түүнтэй нэгдмэл сонирхолтой этгээдийн эзэмшиж байгаа хувьцаа нь энэ хуулийн  62.1.9-62.1.16-д заасан асуудлаар саналын эрхгүй байна.” гэж, мөн зүйлийн 57.3 дахь хэсгийг “Энэ хуулийн 58.1-д заасан мэдэгдлийг компани болон Санхүүгийн зохицуулах хороо хүлээн авч өөрийн цахим хуудсаар дамжуулан нийтэд мэдээлнэ.” гэж, мөн зүйлийн 57.4 дэх хэсгийг “Санхүүгийн зохицуулах хороо компанийн хувьцааны хяналтын багц эзэмшигч болохоо нотолсон мэдэгдлийг үндэслэн хяналтын багц эзэмшигчээс энэ хуулийн 57.1-д заасны дагуу санал гаргахыг шаардах үүрэгтэй.” гэж тус тус өөрчлөн найруулахаар санал гаргасныг Байнгын хорооны олонх дэмжлээ. 


Түүнчлэн Компанийн тухай хуульд өөрчлөлт оруулах тухай хуулийг хэрэгжүүлэх арга хэмжээний тухай тогтоолын төслийн 1 дэх заалтыг хууль баталсантай холбогдуулан өмнө баталсан холбогдох журам, зааварт зохих өөрчлөлт оруулахыг Санхүүгийн зохицуулах хороонд, компанид төрийн төлөөллийг хэрэгжүүлэхтэй холбоотой журмыг энэ хуульд нийцүүлэхийг Монгол Улсын Засгийн газарт тус тус даалгахаар өөрчлөн найруулах, төсөлд заасанчлан 57 дугаар зүйлийг бүхэлд нь өөрчлөн найруулахгүйгээр 57.1, 57.2 дахь хэсгийг өөрчлөн найруулах, одоо хүчин төгөлдөр үйлчилж буй Компанийн тухай хуулийн 57 дугаар зүйлийн 57.3-57.7 дахь хэсгүүдийг хэвээр хадгалах үүднээс өргөн мэдүүлсэн төслийн 57.3-57.10-т тусгагдсан заалтуудыг төслөөс хасах, хууль, тогтоолын төслүүдийн дагаж мөрдөх хугацааг ердийн журмаар тогтоох зэрэг саналууд  дэмжигдсэн болно. 

Компанийн тухай хуульд өөрчлөлт оруулах тухай хуулийн төсөл, Компанийн тухай хуульд нэмэлт, өөрчлөлт оруулах тухай хуулийн төсөл болон холбогдох бусад хууль, тогтоолын төслүүдийн талаар Эдийн засгийн байнгын хорооноос гаргасан зарчмын зөрүүтэй саналын томьёоллын жагсаалтыг Та бүхэнд  тараасан.

Улсын Их Хурлын эрхэм гишүүд ээ,


Компанийн тухай хуульд өөрчлөлт оруулах тухай хуулийн төсөл, Компанийн тухай хуульд өөрчлөлт оруулах тухай хуулийг дагаж мөрдөх журмын тухай хуулийн төсөл, Компанийн тухай хуульд өөрчлөлт оруулах тухай хуулийг хэрэгжүүлэх арга хэмжээний тухай Улсын Их Хурлын тогтоолын төсөл, Компанийн тухай хуульд нэмэлт, өөрчлөлт оруулах тухай хуулийн төсөл, Төрийн болон орон нутгийн өмчийн тухай хуульд нэмэлт, өөрчлөлт оруулах тухай хуулийн төсөл, Нийтийн албанд нийтийн болон хувийн ашиг сонирхлыг зохицуулах, ашиг сонирхлын зөрчлөөс урьдчилан сэргийлэх тухай хуульд нэмэлт оруулах тухай хуулийн төсөл, Хуулийн этгээдийн улсын бүртгэлийн тухай хуульд нэмэлт оруулах тухай хуулийн төслүүдийг анхны хэлэлцүүлэгт бэлтгэсэн талаар Эдийн засгийн байнгын хорооноос гаргасан санал, дүгнэлтийг хэлэлцэн шийдвэрлэж, зарчмын зөрүүтэй саналуудаар санал хурааж өгөхийг Та бүхнээс хүсье.


Анхаарал тавьсанд баярлалаа.

З.Энхболд: -Ажлын хэсэгт 9 хүн нэрээ бичүүлсэн боловч Санхүүгийн зохицуулах хорооны дарга Д.Баярсайханаас өөр  хүн ирээгүй байна. 


Байнгын хорооны санал, дүгнэлттэй холбогдуулан асуулттай гишүүд байна уу? Алга байна. Санал хураая. Эдийн засгийн байнгын хорооны дэмжсэн 12 санал байна. 

Компанийн тухай хуульд өөрчлөлт оруулах тухай хуулийн төслийн талаарх зарчмын зөрүүтэй саналын томьёолол

Эдийн засгийн байнгын хороо дэмжсэн санал:


1.Төслийн 1 дүгээр зүйлийн буюу 57 дугаар зүйлийн 57.1 дэх хэсгийг доор дурдсанаар өөрчлөн найруулах:


“57.1.Хувьцаат компанийн хувьцааны хяналтын багцыг дангаараа буюу түүнтэй нэгдмэл сонирхолтой этгээдтэй хамтран худалдан авсан этгээд нь уг хяналтын багцыг худалдан авсан өдрөөс хойш ажлын 60 өдрийн дотор бусад хувьцаа эзэмшигчийн эзэмшиж байгаа хувьцааг уг хувьцааны сүүлийн зургаан сарын зах зээлийн үнийн жигнэсэн дунджаас доошгүй үнээр худалдан авахаар санал болгох үүрэгтэй.” санал гаргасан Улсын Их Хурлын гишүүн Тлейхан, Д.Зоригт.  Санал хураахад бэлэн үү? Байхгүй гишүүд картаа сугалаад гарсан учраас гайгүй байх. Санал хураалт нэгдүгээр саналыг дэмжье гэдгээр санал хураая.


Санал хураалтад 40 гишүүн оролцож, 27 гишүүн зөвшөөрч, 67.5 хувийн саналаар нэгдүгээр санал дэмжигдэж байна.



2.Төслийн 1 дүгээр зүйлийн буюу 57 дугаар зүйлийн 57.2 дахь хэсгийг доор дурдсанаар өөрчлөн найруулах:


“57.2.Хувьцаат компанийн хувьцааны хяналтын багцыг дангаараа буюу түүнтэй нэгдмэл сонирхолтой этгээдтэй хамтран худалдан авсан этгээд нь энэ хуулийн 57.1-д заасан саналыг гаргаагүй бол уг саналыг гаргаж зохих журмын дагуу хэрэгжүүлэх хүртэл хугацаанд тухайн этгээдийн болон түүнтэй нэгдмэл сонирхолтой этгээдийн эзэмшиж байгаа хувьцаа нь энэ хуулийн 62.1.9-62.1.16-д заасан асуудлаар саналын эрхгүй байна.”  санал гаргасан Улсын Их Хурлын гишүүн Батцогт, Эрдэнэ. Асуулттай гишүүд кнопоо даръя. Гончигдорж гишүүнээр асуулт тасаллаа. Баянсэлэнгэ гишүүн асууя.


З.Баянсэлэнгэ: -Компанийн хувьцааг худалдан хамтран худалдан авсан нэгдмэл сонирхолтой этгээдийн нэг нь саналын эрхтэй, нэг нь саналын эрхгүй болж байна л даа. 62.1.9, 62.1.16-г харж амжаагүй байна. Үүнийг тодруулаа өгөхгүй юу? Энэ зөрчилдсөн тохиолдолд яах юм бэ? Хэрвээ саналын эрхгүй гээд тухайн тухайн санал дээр  хамтран нэгдсэн хүний нэг нь саналтай байгаа, нөгөөдөх нь саналын эрхгүй байгаад зөрчилдсөн тохиолдолд яах вэ? Үүнийг тодруулаад өгөөч.


З.Энхболд: -Санал гаргасан гишүүн Батцогт хариулъя. 2 дугаар санал дээр асууж байна. 


Д.Батцогт: -Ажлын хэсгээс хариулчих.


З.Энхболд: -Өөрөө санал гаргасан байна. Гончигдорж гишүүн нэмээд асуу бай.


Р.Гончигдорж: -Баярлалаа. Санал гаргасан гишүүнээс гадна ажлын хэсгээс давхар асууж байгаа юм. Түрүүний заалт дээр ч гэсэн, одоо энэ заалт дээр ч гэсэн хувьцаат компанийн хувьцааны хяналтын багцыг дангаараа буюу түүнтэй  нэгдмэл сонирхолтой этгээдтэй хамтран худалдаж авсан гэдэг нь угаасаа энд хувьцаатай байсан хувьцаа нь хяналтын багцад хүрэх хэмжээнд байгаагүй, тэгээд нэмж худалдаж авснаар хяналтын багцын хэмжээнд хүрч байгаа үйлдэл нь энд хамаарч байгаа юу? Энэ тохиолдолд саяын Баянсэлэнгэ гишүүний асуулт гарч ирнэ. Өөрөөр хэлбэл өмнө нь байсан саналын эрхтэй хувьцаа нь үлдээд, нэмж хяналтын багц руу хүргэсэн нэмэлтийн хэмжээнд саналын эрхгүй байх ийм зохицуулалт энэ доод талд гарч ирэх ёстой. Тийм биз, тэгэхээр зэрэг үүн дээр асуултад хариулт авъя. Энэ цоо шинээр гадна талаас этгээд өөрөө юм уу, нэгдмэл сонирхолтой этгээдтэй хамт багцыг нь худалдаад авч байгаа шиг томьёологдоод байна шүү дээ. Хувьцаа нэмж худалдаж авснаар багцын хэмжээнд хүрч байгаа тэр харилцааны асуудал энд зохицуулагдаж байгаа юм уу, зөвхөн гаднаас гэнэт орж ирж багцыг авч байгаа тэр харилцаа энд яригдаж байгаа юм. 57.2 дээр саналын асуудлыг түүгээр нь хязгаарлах, зааглах тухай асуудал байсан эрхийн санал, нэмж авсан нь саналын эрхгүйгээр царцаагдана, дууссан асуулт. 

З.Энхболд: -Ажлын хэсэг Баярсайхан хариулъя.

Д.Баярсайхан: -Энэ хуулийн үндсэн агуулга нь хяналтын багцыг эзэмшинэ гэдэг бол өөрөө компанийн удирдлагад шууд төлөөлөн оролцох бололцоотой. Үүн дээр таны хэлж байгаачлан аль аль нь хамаарч байгаа юм. Шууд гаднаас хяналтын багц авах, хяналтын багц хүрээгүй байж байгаад нэмж авах юм бол хяналтын багцын хэмжээгээр гэсэн олон улсын туршлагууд байгаа. Яг таны хэлдгээр нэмж авсан хувьцааныхаа хэмжээгээр саналын эрхгүй болох тохиолдлууд байгаа. Энэ бол цөөхөн улсад байгаа. Манай энэ хуулийн үндсэн гол санаа нь хяналтын багцыг аваад тэрийгээ нэгдмэл сонирхолтой этгээдэд мэдэгдээгүйгээс үүсээд өмчлөх эрхэд шууд халдаж байна гэдэг агуулгаар асуудал тавигдсан. Тийм учраас 61-ийн хувь нийлүүлэгчдийн хуралд байгаа 61.1.9-61.1.16 гэдэг бол энэ хамаарахгүй байгаа, 61.1.1-1.9-д бол шууд өмчлөх эрхэд нь халдсан заалтуудад хамаарахгүй. Энд саналын эрх нь хэвээрээ явах юм. Бусад нь компанийн засаглалын хэлбэртэй холбогдсон, компанийн үйл ажиллагаатай холбогдсон асуудал дээр байгаа. Өмчлөх эрх гэдэг бол компанийг татан буулгах, нэмж хувьцаа гаргах гээд шууд өмчид нь нөлөөлж байгаа асуудлуудыг нь энэ хуулиар саналын эрхтэй хэвээр үлдээхээр орж ирж байгаа юм. 


З.Энхболд: -Гончигдорж гишүүн тодруулаад асууя.


Р.Гончигдорж: -Тэгэхээр зэрэг редакц  юм уу найруулгаар ойлгомжтой болохоор тэгж бичмээр байгаа юм л даа. Хувьцаат компанийн хувьцааг худалдаж авснаар хяналтын багцыг дангаараа буюу түүнтэй нэгдмэл сонирхолтой этгээдтэй хамтран эзэмших болсон тохиолдолд гэдэг үгээр саяын эхний үгнүүдийг сольчихмоор бодогдож байна. Ингэж болж байна уу, яагаад гэхээр найруулгын агуулгаар, тэгээд дараагаар нь зохих журмын дагуу хэрэгжүүлэх хүртэл хугацаанд тухайн этгээдийн болон түүнтэй нэгдмэл сонирхолтой этгээдийн нэмж авсан хувьцаа нь энэ хуулийн энэ заасан асуудлаар саналын эрхгүй байна гэж ингэж салгаж томьёолмоор байгаа юм. Энэ зөв үү? Тэгэхгүй бол өмнө нь байсан багцын хэмжээнд хүрээгүй байсан санал нь саналын эрхгүй болчих тухай асуудал үүсээд байна шүү дээ.


Д.Баярсайхан: -Яг тэр агуулгаар нь ярьж болмооргүй юм байна лээ. Нэмж авсан хувьцаа нь саналын эрхгүй гэж хэлж болохгүй. Угаасаа хяналтын багцыг авна гэдэг чинь шууд компанийн шийдвэр гаргах түвшинд нөлөөлнө 3-аас доошгүй энэ мэдэгдээд болж байгаа юм. Бид нар Үнэт цаасны шинэ хуульд хийсэн байгаа, саналын эрхтэй гэдгээ заавал зохицуулах байгууллагад мэдэгдэж, нөгөөдүүл нь үүрэг хүлээж сонин хэвлэлээр олон нийтэд мэдээлбэл саналын эрх нь сэргэдэг. Хороонд бичгээ ирүүлээд саналын эрх нь сэргэдэг тийм тогтолцоо руу орчихсон байгаа. Энэ бол өөрөө ТУЗ чинь хувь нийлүүлэгчдийн хурлаа зарладаг, шууд компанийн үйл ажиллагаатай учраас энэ эрхээр нь хувь нийлүүлэгчдийн эрхийг хамгаалж байгаа юм, жижиг хувьцаа эзэмшигчдийн. 


З.Энхболд: -Баянсэлэнгэ гишүүн тодруулъя. Ажлын хэсэг байхгүй гишүүд өөрсдөө санал гаргасан юм байна шүү дээ. 


З.Баянсэлэнгэ: -Ажлын хэсгээс ингэж яриад байх юм, 61.1.9-өөс гэж 62 дээр байна л даа. Үүнийг алдаатай хэлсэн юмаа гэхэд энэ зүйлд 62.1.9-62.1.16 дээр компанийг татан буулгах, өмчлөх эрхтэй холбоотой бусад заалтууд орсон гэж ойлгож байгаа тийм үү? Тэгэхээр энэ заалтад саналын эрхгүй байна гэдэг нь тухайн аж ахуй нэгж компанийн өмчлөх эрх рүү халдаад байгаа юм биш үү гэдэг ойлголт яваад байгаа юм. Хэрэв тухайн нэгдмэл санаа дээр шууд буюу шууд бусаар хяналтын багцыг худалдаж авсан этгээдтэй холбоотой харилцаа учраас тэр хоёр нэгдэж байж энэ саналын эрхийн асуудал яригдах уу? Зөрчигдсөн тохиолдолд яах юм бэ? Энэ нь өөрөөр хэлбэл өмчлөх эрхтэй нь шууд холбоотой асуудал руу орчих юм биш биз дээ.

Д.Баярсайхан: -62.1.9-62.1.16 нь өмчлөх эрхтэй нь холбоогүй асуудлууд байгаа юм. Үүгээрээ саналын эрхгүй, өмчлөх эрхтэй нь холбоотой  нь 61.1.1-1.9 хүртэл тэр нь саналын эрхтэй хэвээр үлдэхээр оруулж ирж байгаа. Өмнө нь бүгдээрээ саналын эрхгүй байсан юм, бүх тохиолдолд хяналтын багцыг эзэмшсэн хүн нэгдмэл сонирхолтой этгээд хяналтын багцыг эзэмшсэн гэдгээ 60 хоногийн дотор мэдэгдэхгүй бол автоматаар саналын эрхгүй болдог заалт байсан бол өмчлөх эрхтэй холбогдсон заалтууд дээр саналын эрхтэй үлдээгээд  62.1.9-62.1.16 буюу компанийн үйл ажиллагаатай холбогдсон дээр нь саналын эрхгүй болгож байгаа юм. Нэгдмэл сонирхолтой этгээдийн тухайд бол өмнө нь байсан саналын зөрчил үүсвэл өөрсдөө нэгдмэл сонирхолтой гэдэг мэдэгдлээ өгдөг, тэгээд нэгдмэл байр суурьтай санал хураалтад оролцдог тийм зарчимтай байгаа юм. 

З.Энхболд: -Гишүүд картаа сугалж үймүүлэхээ больё. Отгонбаяр, Сумъяабазар гишүүн картаа хийе, Миеэгомбын Энхболд гишүүн картаа хийе өөрөө суугаад картаа сугалаад байх юм. Ардын намд асуудал таалагдахгүй бол завсарлага авч болно шүү дээ, түрүүний авсан шигээ, саналаа хураая. 2 дугаар саналын дэмжье гэдгээр санал хураая. Эцсийн хэлэлцүүлэг дээр нэг, хоёрдугаар саналын томьёоллыг тодорхой болгох зорилгоор өөрчлөлт хийх болно. 


Санал хураалтад 39 гишүүн оролцож, 31 гишүүн зөвшөөрч, 79.5 хувийн саналаар хоёрдугаар санал дэмжигдлээ.


3.Төслийн 1 дүгээр зүйлийн буюу 57 дугаар зүйлийн 57.3 дахь хэсгийг доор дурдсанаар өөрчлөн найруулж, 58 дугаар зүйлийн 58.2 дахь хэсэг болгон нэмэх:


“58.2.Энэ хуулийн 58.1-д заасан мэдэгдлийг компани болон Санхүүгийн зохицуулах хороо хүлээн авч өөрийн цахим хуудсаар дамжуулан нийтэд мэдээлнэ.” санал гаргасан Улсын Их Хурлын гишүүн Тлейхан, Батцогт, Ганбат, Д.Зоригт.

Санал хураах уу? 3 дугаар саналыг дэмжье гэдгээр санал хураая. Санал хураалт.

Санал хураалтад 39 гишүүн оролцож, 31 гишүүн зөвшөөрч, 79.5 хувийн саналаар гуравдугаар санал дэмжигдлээ.  Тлейхан, Батцогт, Ганбат, Д.Зоригт гишүүд ажлын хэсэг үү? Цаашдаа давтагдаад байх юм.

4.Төслийн 1 дүгээр зүйлийн буюу 57 дугаар зүйлийн 57.4 дэх хэсгийг доор дурдсанаар өөрчлөн найруулж, 57 дугаар зүйлийн 57.8 дахь хэсэг болгох: 


“57.8.Санхүүгийн зохицуулах хороо компанийн хувьцааны хяналтын багц эзэмшигч болохоо нотолсон мэдэгдлийг үндэслэн хяналтын багц эзэмшигчээс энэ хуулийн 57.1-д заасны дагуу санал гаргахыг шаардах үүрэгтэй.” санал гаргасан Улсын Их Хурлын гишүүн Тлейхан, Батцогт, Ганбат, Д.Зоригт цаашид ажлын хэсэг гэнэ. Байнгын хороо дэмжсэн байна санал хураая.

Санал хураалтад 39 гишүүн оролцож, 30 гишүүн зөвшөөрч, 76.9 хувийн саналаар дөрөв дэх санал дэмжигдлээ. 

5.Төслийн 1 дүгээр зүйлийн буюу 57 дугаар зүйлийн 57.5 дахь хэсгийг хасах. Санал гаргасан ажлын хэсэг. Бүх хасах зүйлээр үү? Байнгын хороон дээр нэг хураасан юм уу? Тэгвэл 5, 6, 7, 8, 9, 10 дугаар саналаар нэг санал хураалгана. 

Төслийн 1 дүгээр зүйлийн буюу 57 дугаар зүйлийн 57.5 дахь хэсэг, 57.6 дахь хэсэг, 57.7 дахь хэсэг, 57.8 дахь хэсэг, 57.9 дэх хэсэг, 57.10 дахь хэсгийг хасах саналыг ажлын хэсэг гаргаж Байнгын хороо дэмжсэн байна. Дэмжье гэдгээр санал хураая.

Санал хураалт.

Санал хураалтад 39 гишүүн оролцож, 29 гишүүн зөвшөөрч, 74.4 хувийн саналаар  5, 6, 7, 8, 9, 10 дахь санал дэмжигдлээ. 

11.Улсын Их Хурлын гишүүн С.Ганбаатар нарын өргөн мэдүүлсэн Компанийн тухай хуульд өөрчлөлт оруулах тухай хуулийн төсөл болон Улсын Их Хурлын гишүүн Б.Гарамгайбаатар нарын өргөн мэдүүлсэн Компанийн тухай хуульд нэмэлт, өөрчлөлт оруулах тухай хуулийн төслүүдийг нэгтгэж, Компанийн тухай хуульд нэмэлт, өөрчлөлт оруулах тухай хуулийн төсөл болгох. Санал гаргасан ажлын хэсэг. Байнгын хороо дэмжсэн саналыг дэмжье гэдгээр санал хураая. 

Санал хураалт. Дэс дарааллын хувьд тийм байна тийм ээ?

Санал хураалтад 39 гишүүн оролцож, 28 гишүүн зөвшөөрч, 71.8 хувийн саналаар  11 дэх санал дэмжигдлээ. 

12.Компанийн тухай хуульд нэмэлт, өөрчлөлт оруулах тухай хуулийн төсөл болон түүнийг дагалдан гарах хууль, Улсын Их Хурлын тогтоолын дагаж мөрдөх хугацааг ердийн журмаар тогтоох. Санал гаргасан ажлын хэсэг. Байнгын хороо дэмжсэн саналыг дэмжье гэдгээр санал хураая. 

Санал хураалт. 

Санал хураалтад 39 гишүүн оролцож, 29 гишүүн зөвшөөрч, 74.4 хувийн саналаар  12 дахь санал дэмжигдэж байна.

2 дахь хэсэг санал байна.

2.Компанийн тухай хуульд өөрчлөлт оруулах тухай хуулийг дагаж мөрдөх  журмын тухай хуулийн төслийн талаарх зарчмын зөрүүтэй саналын томьёолол

1.Компанийн тухай хуульд өөрчлөлт оруулах тухай хуулийг дагаж мөрдөх журмын тухай хуулийн төслийг Монгол Улсын Их Хурлын чуулганы хуралдааны дэгийн тухай хуулийн 22 дугаар зүйлийн 22.5 дахь хэсгийг үндэслэн хууль санаачлагчид буцаах. Санал гаргасан ажлын хэсэг. Байнгын хороо дэмжсэн байна. Санал хураая. 

Санал хураалт. 

Санал хураалтад 47 гишүүн оролцож, 31 гишүүн зөвшөөрч, 66.0 хувийн саналаар  саяын санал дэмжигдлээ. 

3 дахь бүлэг санал байна.

3.”Компанийн тухай хуульд өөрчлөлт оруулах тухай хуулийг хэрэгжүүлэх арга хэмжээний тухай” тогтоолын төслийн талаарх зарчмын зөрүүтэй саналын томьёолол

1.Компанийн тухай хуульд өөрчлөлт оруулах тухай хуулийг хэрэгжүүлэх арга хэмжээний тухай тогтоолын төслийн гарчгийн “өөрчлөлт оруулах” гэсний өмнө “нэмэлт,” гэж нэмэх. Санал гаргасан Улсын Их Хурлын гишүүн Тлейхан, Батцогт, Ганбат, Д.Зоригт. Үүнийг дэмжье гэдгээр санал хураая.

Санал хураалт. 

Санал хураалтад 48 гишүүн оролцож, 35 гишүүн зөвшөөрч, 72.9 хувийн саналаар  найруулгын эхний санал дэмжигдлээ.

2.Тогтоолын төслийн 1 дэх заалтыг доор дурдсанаар өөрчлөн найруулах: 


“1.Компанийн тухай хуульд нэмэлт, өөрчлөлт оруулах тухай хууль баталсантай холбогдуулан Санхүүгийн зохицуулах хорооноос өмнө баталсан холбогдох журам, зааварт зохих өөрчлөлт оруулахыг Санхүүгийн зохицуулах хороо /Д.Баярсайхан/-нд, компанид төрийн төлөөллийг хэрэгжүүлэхтэй холбоотой журмыг энэ хуульд нийцүүлэхийг Монгол Улсын Засгийн газар /Н.Алтанхуяг/-т тус тус даалгасугай.” санал гаргасан ажлын хэсэг, Байнгын хороо дэмжсэн. 

Санал хураалт. 

Санал хураалтад 48 гишүүн оролцож, 32 гишүүн зөвшөөрч, 66.7 хувийн саналаар  сүүлийн санал дэмжигдэж байна. Компанийн тухай хуульд өөрчлөлт оруулах тухай хуулийг дагаж мөрдөх журмын тухай хуулийн төслийг буцаах тухай Улсын Их Хурлын тогтоолыг уншиж өгье. 

Монгол Улсын Их Хурлын чуулганы хуралдааны дэгийн тухай хуулийн 22 дугаар зүйлийн 22.5 дахь хэсгийг үндэслэн Монгол Улсын Их Хурлаас тогтоох нь:

1.Монгол Улсын Их Хурлын гишүүн С.Ганбаатар нараас 2013 оны 5 дугаар сарын 02-ны өдөр Компанийн тухай хуульд өөрчлөлт оруулах тухай хуулийн төсөлтэй хамт Улсын Их Хуралд өргөн мэдүүлсэн дагаж мөрдөх журмын тухай хуулийн төслийг нэгдсэн хуралдаанд оролцсон гишүүдийн олонх тухайн асуудлаар хууль гаргах шаардлагагүй гэж үзсэн тул хууль санаачлагчид буцаасугай.

Энэ тогтоолын эцсийн найруулга дээр саналтай гишүүд байна уу? Алга байна эцсийн найруулга сонссоноор тооцлоо. 

Үүгээр Компанийн тухай хуультай холбоотой зарчмын зөрүүтэй саналаар санал хурааж дууслаа. Компанийн тухай болон холбогдох бусад хуульд нэмэлт, өөрчлөлт оруулах тухай хуулийн төслүүдийг эцсийн хэлэлцүүлэгт бэлтгүүлэхээр Эдийн засгийн байнгын хороонд шилжүүллээ.

Дараагийн асуудал.

Зургаа. “Төрөөс боловсролын талаар баримтлах бодлого”-ыг шинэчлэн батлах тухай Улсын Их Хурлын тогтоолын төсөл /хэлэлцэх эсэх/

Хууль санаачлагчийн илтгэлийг Боловсрол, шинжлэх ухааны Гантөмөр танилцуулна индэрт урьж байна.

Л.Гантөмөр: -Улсын Их Хурлын дарга, эрхэм гишүүд ээ,

Монгол Улсын Их Хурлын 2008 оны 12 дугаар тогтоолоор баталсан Мянганы хөгжлийн зорилтод суурилсан үндэсний хөгжлийн цогц бодлого Улсын Их Хурлын 2010 оны 48 дугаар тогтоолоор баталсан Монгол Улсын Үндэсний аюулгүй байдлын үзэл баримтлал, Улсын Их Хурлын 2012 оны 37 дугаар тогтоолоор баталсан Монгол Улсын Засгийн газрын 2012-2016 оны үйл ажиллагааны хөтөлбөрийн холбогдох зорилтуудыг үндэслэн “Төрөөс боловсролын талаар баримтлах бодлого” батлах тухай Улсын Их Хурлын тогтоолын төслийг танилцуулж байна. 

Улсын Их Хурлаас 1995 оны 35 дугаар тогтоолоор баталсан “Төрөөс боловсролын талаар баримтлах бодлого” нь боловсролын салбарт хууль, тогтоомж боловсруулж хэрэгжүүлэх, боловсролын үйлчилгээг өмчийн олон хэлбэрт түшиглэсэн чанарын өрсөлдөөнт тогтолцоо албан бус боловсролын дэд салбарт хөгжих, хүний эрхийг хангах зэрэгт чухал үүрэг гүйцэтгэсэн байна. 

 “Төрөөс боловсролын талаар баримтлах бодлого”-ыг 2014-2024 он хүртэл 10 жилийн хугацаатайгаар иргэн бүрд олон улсад хүлээн зөвшөөрөгдөхүйц чанартай, хүртээмжтэй боловсролын үйлчилгээ үзүүлэх, боловсролын бодлого, үйл ажиллагаа тогтвортой, тасралтгүй, нээлттэй, техник технологийн дэвшилд суурилсан залгамж холбоотой байх зарчмыг баримтлан хүрэх үр дүн, түвшинг тодорхойлон шинэчлэн боловсрууллаа.

Боловсролын салбарын хөгжилд төрийн болон орон нутгийн захиргаа, иргэний нийгмийн байгууллага, гэр бүл бүхий л салбарын оролцоонд суурилсан хамтын ажиллагааг бэхжүүлэх, насан туршдаа боловсрол эзэмших орчин, нөхцөл боломжийг бүрдүүлэх, эх хэл түүх уламжлал, гадаад хэлний сургалтын үндэсний бодлого, хөтөлбөр хэрэгжүүлэх, боловсролын байгууллагын бүтэц, байршил, онцлог хэв шинжид уялдуулан хөгжлийн бодлого төлөвлөлтийг уян хатан тогтоож байх зэрэг чиглэлүүдийг тодорхойлон тус бодлогын төслийг боловсруулсан болно.

 “Төрөөс боловсролын талаар баримтлах бодлого”-ын төсөлд боловсролын хөгжлийн стратегийг дараах байдлаар тусгалаа. 

Сургуулийн өмнөх боловсролыг хүүхдийг сургах, сургуульд бэлтгэх гэсэн зорилгоос илүүтэйгээр хүний хөгжлийн үндсэн суурь, өөрийн онцлог, чадвар, бүтээлч үйлээрээ хөгжих насан туршийн боловсролыг суурь үе хэмээн хөгжүүлэх, бага боловсролыг хүүхэд бүрийн хэрэгцээ, сонирхол, авьяас чадварын онцлогт тулгуурлан эх хэлээрээ зөв ярьж, уншиж, бичиж, ойлгодог, бодол санаагаа чөлөөтэй илэрхийлдэг, сурах арга барилд дадаж хэвшсэн Монгол хүүхэд төлөвшихүй хэмээн хөгжүүлэх.

Суурь боловсролыг амьдрах ухаан, шинжлэх ухааны суурь мэдлэг, чадварыг эзэмшин бүтээлчээр бие даан суралцах чадвар бүхий иргэн төлөвшихүй хэмээн хөгжүүлэх.

Бүрэн дунд боловсролыг хүүхэд бүрийн сонирхол авьяас чадвар, хөгжлийн онцлогт нийцсэн сонголттой уян хөтөлбөрөөр мэдээлэл боловсруулах, шийдвэр гаргах чадвар бүхий мэргэжлийн суурь эзэмшихүй хэмээн хөгжүүлэх.


Дээд болон мэргэжлийн боловсролыг хөдөлмөрийн даяарчлагдсан зах зээлд амжилттай өрсөлдөх, бие даан ажлын байр бий болгох, улс үндэстний болон орон нутгийн тулгамдаж буй асуудлыг шийдвэрлэх, үндэсний инновацийн чадавхыг бэхжүүлэхэд хувь нэмрээ оруулах чадамж эзэмшихүй хэмээн хөгжүүлэхээр тус тус тодорхойлсон. Төрөөс боловсролын талаар баримтлах бодлогыг шинэчлэн баталснаар 2024 оны байдлаар хүрэх үр дүн, түвшинг дараах байдлаар тодорхойлсон.

Боловсролын хөгжилд төрийн болон орон нутгийн захиргаа, иргэний нийгмийн байгууллага, гэр бүл бүхий л салбарын оролцоонд суурилсан хариуцлага, хамтын ажиллагааг бэхжүүлэх эрх зүйн орчныг бүрдүүлнэ. Монгол хүүхэд бүр сургуульд элсэхээсээ өмнө сургуулийн өмнөх боловсролын үйлчилгээнд хамрагдсан байна. Бага, дунд боловсролын хөтөлбөрийг олон улсын хөтөлбөрийн магадлан итгэмжлэл 2018-2019 оны хичээлийн жилд хамруулна. Сурлагын амжилтын олон улсын чанарын үнэлгээний судалгаанд 2021 онд хамрагдана. Ерөнхий боловсролын сургуульд заах арга зүй, сургалтын технологиор мэргэшсэн магистр зэрэгтэй багш нарын эзлэх одоогийн 11.7 хувийг 70 хувьд хүргэж нэмэгдүүлнэ. Төрийн өмчийн ерөнхий боловсролын сургууль нэг ээлжээр хичээллэх боломжийг бүрдүүлнэ. Боловсролын удирдлага, мэдээллийн нэгдсэн системийг 2016-2017 оны хичээлийн жилээс үндэсний хэмжээнд бүрэн нэвтрүүлнэ. Тэргүүлэх чиглэлийн дээд болон мэргэжлийн боловсролын хөтөлбөрүүдийг олон улсад магадлан итгэмжлүүлэх ажлыг үр дүнтэй хэрэгжүүлнэ. Монгол Улсын 4-өөс доошгүй их сургуулийг Азийн шилдэг 100 их сургуулийн эгнээнд хүргэх зэрэг хүлээгдэж буй үр дүн, холбогдох хөгжлийн зорилтыг тооцон тус бодлогын бичиг баримтыг боловсруулсан болно. 

 “Төрөөс боловсролын талаар баримтлах бодлого”-ыг боловсруулахад судалгааны үндсэн дээр олон улсын чиг хандлагад нийцүүлэн мэргэжлийн байгууллага, холбоо, иргэдийн болон бүхий л талын оролцоог ханган ажиллалаа. 

Хэлэлцэн шийдвэрлэж өгөхийг хүсье. Анхаарал тавьсанд баярлалаа.

З.Энхболд: -Тогтоолын төслийн талаарх Нийгмийн бодлого, боловсрол, соёл, шинжлэх ухааны байнгын хорооны санал, дүгнэлтийг Улсын Их  Хурлын гишүүн Г.Баярсайхан танилцуулна индэрт урьж байна.

 Г.Баярсайхан: -Улсын Их Хурлын дарга, эрхэм гишүүд ээ,


 Монгол Улсын Засгийн газраас 2014 оны 4 дүгээр сарын 30-ны өдөр Улсын Их Хуралд өргөн мэдүүлсэн “Төрөөс боловсролын талаар баримтлах бодлого”-ыг шинэчлэн батлах тухай Улсын Их Хурлын тогтоолын төслийг хэлэлцэх эсэх асуудлыг Нийгмийн бодлого, боловсрол, соёл, шинжлэх ухааны байнгын хороо 2014 оны 5 дугаар сарын 20-ны өдрийн хуралдаанаараа хэлэлцлээ.


 “Төрөөс боловсролын талаар баримтлах бодлого”-ыг 2014-2024 он хүртэл 10 жилийн хугацаанд  иргэн бүрт олон улсад хүлээн зөвшөөрөгдөхүйц чанартай, хүртээмжтэй боловсролын үйлчилгээ үзүүлэх талаар мөн боловсролын бодлого, үйл ажиллагааг тогтвортой, тасралтгүй, нээлттэй, техник технологийн дэвшилд суурилсан, залгамж холбоотой байх зарчмыг баримтлан хүрэх үр дүн, түвшинг  шинэчлэн бодлогын баримт бичгийг  боловсруулжээ.


 “Төрөөс боловсролын талаар баримтлах бодлого”-ыг шинэчлэн баталснаар Боловсролын тухай, Дээд боловсролын тухай, Дээд боловсролын санхүүжилт, суралцагчдын нийгмийн баталгааны тухай, Бага, дунд боловсролын тухай, Сургуулийн өмнөх боловсролын тухай хуульд холбогдох нэмэлт, өөрчлөлт оруулан, боловсролын чанарын баталгааг хангаж, олон улсад өрсөлдөх чадвар бүхий боловсролын үйлчилгээний эрх зүйн орчин бүрдэнэ гэж үзлээ.


Тогтоолын төслийг хэлэлцэх үед Улсын Их Хурлын гишүүн Д.Амаржаргал  бодлогыг ямар судалгаа, юунд тулгуурлаж боловсруулсан нь тодорхойгүй, нэр томьёоны тодорхойлолт байхгүй, бие бялдрын хүмүүжлийн асуудлыг орхигдуулсан, боловсролын байгууллагын хараат бус, бие даасан байдлыг ямар шалгуураар хэмжих нь тодорхой бус байгааг цаашид анхаарах, Улсын Их Хурлын гишүүн Л.Энх-Амгалан бодлогын баримт бичигт боловсролын тогтолцооны өнөөгийн гажуудлыг хэрхэн засаж залруулах талаар тусгах, бодлого шинэчлэгдсэнээр хүрэх үр дүн, түвшинг тодорхой тусгах шаардлагатай, мөн дээд боловсрол болон мэргэжлийн боловсролын хоорондын уялдаа холбоог цаашид бодлогоор дэмжих нь зүйтэй, Улсын Их Хурлын гишүүн Ж.Батсуурь ерөнхий боловсрол болон дээд боловсролын салбарт тулгамдаж байгаа асуудлыг хэрхэн шийдвэрлэх талаар бодлогод тодорхой тусгах, дээд боловсролын чанарыг сайжруулах, ёс суртахуунтай, эрэлт хэрэгцээнд нийцсэн чадварлаг багшлах боловсон хүчин бэлтгэх асуудалд онцгойлон анхаарах, Улсын Их Хурлын гишүүн Л.Эрдэнэчимэг эрүүл аюулгүй орчинд 2-4 насны хүүхдийг асарч хамгаалах хүүхэд харах үйлчилгээг шинээр бий болгож бодлогоор дэмжих, Улсын Их Хурлын гишүүн Ё.Отгонбаяр бодлого ойлгомжтой, хэрэгжих үе шат, хүрэх үр дүн, санхүүжилт нь тодорхой байх хэрэгтэй, бодлогын баримт бичгийн зарим заалтууд хоёрдмол утгатай байгааг анхаарах, гэр бүл, хүмүүжил гэсэн бүлэг шинээр нэмэх, багшийн хөдөлмөрийн үнэлэмжийг тодорхой зааж өгөх, Улсын Их Хурлын гишүүн Г.Баярсайхан дээд боловсролтой иргэдийг хөдөлмөрийн зах зээлд ажлын байраар хангах асуудлыг хэрхэн шийдвэрлэх талаар тусгах, дээд боловсролын талаар баримтлах бодлого, ерөнхий боловсролын талаар баримтлах бодлого гэж тус тусад нь бодлогыг нь тодорхойлох, Улсын Их Хурлын гишүүн Я.Содбаатар бага, дунд, дээд боловсролын салбарт тулгамдаж байгаа асуудлыг хэрхэн шийдвэрлэх арга зам, хэрэгжилтийн шалгуур үзүүлэлт, үнэлгээг тодорхой зааж өгөх нь зүйтэй гэсэн саналуудыг тус тус гаргасан болно.

       “Төрөөс боловсролын талаар баримтлах бодлого”-ыг шинэчлэн батлах тухай Улсын Их Хурлын тогтоолын төслийг Улсын Их Хурлын чуулганы нэгдсэн хуралдаанд оруулах хэлэлцүүлэх нь зүйтэй гэсэн саналыг Байнгын хорооны гишүүд санал нэгтэй дэмжлээ.


Улсын Их Хурлын эрхэм гишүүд ээ,


“Төрөөс боловсролын талаар баримтлах бодлого”-ыг шинэчлэн батлах тухай Улсын Их Хурлын тогтоолын төслийн хэлэлцэх эсэх асуудлын талаарх Нийгмийн бодлого, боловсрол, соёл, шинжлэх ухааны байнгын хорооноос гаргасан санал, дүгнэлтийг хэлэлцэн шийдвэрлэж өгөхийг Та бүхнээс хүсье.


Анхаарал тавьсанд баярлалаа.


З.Энхболд: -Ажлын хэсгийг танилцуулъя. Боловсрол, шинжлэх ухааны яамны Стратегийн бодлого, төлөвлөлтийн газрын дарга Б.Насанбаяр, мөн яамны Бодлогын хэрэгжилтийг зохицуулах газрын дарга Д.Эрдэнэчимэг, мөн яамны Санхүү, хөрөнгө оруулалтын газрын дарга Ц.Баярхүү, Боловсролын хүрээлэнгийн захирал Н.Бэгз, Дээд боловсролын шинэчлэл төслийн зөвлөх Р.Бат-Эрдэнэ.

Хууль санаачлагчийн илтгэл болон Байнгын хорооны санал, дүгнэлттэй холбогдуулан асуулттай гишүүд байна уу? Бүх гишүүд боловсролыг мэдэх учраас бүх нэрийг нь автоматаар оруулчих уу? Бүгд асуухгүй юм уу? Баярцогт гишүүнээ гарахгүй байна уу? Цог гишүүнээр тасаллаа. Энх-Амгалан гишүүн асууя.

Л.Энх-Амгалан: -Баярлалаа. Тэгэхээр аливаа улсын боловсролын бодлого нь тухайн үндэстний хөгжлийн бодлоготойгоо заавал холбоотой байдаг. Тэгэхээр бодлогын бичиг баримтууд бол Монгол Улсын ирээдүйн хөгжлийн бодлоготой нягт уялдаатай байх ёстой гэж ойлгож байгаа юм. Энэ чиглэлийг харж бодлого хийгдсэн үү? Монгол Улсын ирээдүйн хүний нөөцийн бодлого боловсролынхоо бодлогоор дамжиж явах ёстой. Үүн дээр тодорхой хариулт авахыг хүсэж байна. Хөгжлийн эрэлт хэрэгцээ, бодлоготойгоо уялдсан уу? 

Хоёрдугаарт, дээд боловсролын сургалтын зээлийн тогтолцоо цаашид ямар тогтолцоо байвал дээр вэ? Бодлогын бичиг баримт дээр орсон? Өнөөдөр байгаа төрийн сангийн зээлийн тогтолцоогоор явна гэхээр хүрэлцээ байхгүй, их дээд сургуулиудын сургалтын төлбөрийн асуудал хамгийн чухал болоод байгаа юм. Азийн хөгжлийн банкнаас явуулсан судалгаагаар бол Монголд байгаа ядуурлын хамгийн гол шалтгаан, хүмүүсийн зээл авч байгаа гол шалтгааны нэг нь хүүхдээ их дээд сургуульд сургах гэж сургалтын зээл авдаг хамгийн гол шалтгааны нэг нь юм байгаа юм. Энэ байгаа одоогийн тогтолцоо хэр зэрэг өөрчлөгдөх вэ гэсэн хоёр дахь зүйлийг тодруулахыг хүсэж байгаа юм. 

Гуравдугаарт, шинээр орж ирж байгаа бодлого маань одоо байгаа дээд боловсролынхоо тогтолцооны гажуудлыг хэрхэн арилгах вэ? Ямар гажуудал байна вэ гэхээр жил болгон төгсөж байгаа их дээд сургуулиудын оюутнуудын тоо нь эрэлт хэрэгцээнээсээ хоёр дахин их байгаа. Жилд шинээр дээд мэргэжилтэй ажлын байрны эрэлт хэрэгцээ 17000 орчим байхад төгсөх гэж байгаа оюутны тоо 34000 байна. Хоёр дахин их оюутан сургаад байна гэсэн үг. Гэтэл нөгөө талдаа мэргэжлийн сургалт үйлдвэрлэлийн төвийг жилд 8000 оюутан төгсдөг. Гэтэл хөдөлмөрийн зах зээл байгаа эрэлт хэрэгцээ нь 20-30 мянган эрэлт  хэрэгцээ байгаа юм. Мэргэжлийн сургалтын бодлого, дээд боловсролын бодлого нь гажуудсан ийм гажуудал байгаа юм. Энэ гажуудлыг бодлогын бичиг баримтаараа арилгаж чадах уу гэдэг асуудал. 


Дөрөвдүгээрт, боловсролын цаашдын хандлага бодлогын бичиг баримтад хэрхэн тусгагдсан бэ? Дэлхий нийтээр боловсрол чинь шинэ хандлага уруу орлоо, онлайн боловсрол ямар ч цаг хугацаанаас хамааралгүй байршлаасаа хамааралгүй насны хязгааргүйгээр суралцах боломжийг бүх иргэдэд олгох ийм чиглэл рүү явлаа. Тэгэхээр энэ чиглэл, хандлага бодлогын бичиг баримтад орсон уу? 


Тавдугаарт, 6 настай хүүхдийг сургуульд хамруулах асуудал цаашдаа үргэлжлээд явах уу? Яагаад ийм асуудлыг асууж байгаа юм бэ гэхээр хөдөө орон нутагт 6 настай хүүхэд сургуульд орсноор нийгмийн маш том асуудал бий болж байгаа юм. Юу вэ гэхээр гэр бүлийн нэг эцэг юм уу эх нь сумын төв дээр хүүхдээ хараад байж байдаг. Сумын төв дээр хүүхдээ оруулж ирэхээр дотуур байрны хангамж хүрэлцээ хүрдэггүй, ингээд гэр бүл хоёр талд амьдарч байгаа. Энэ эргээд нийтлэг хамгийн том асуудал болж байна. Тэгэхээр энэ чиглэлээр бодлогын бичиг баримтад ямар зүйлүүд тусгагдсан бэ 5 асуултад тодруулга авахыг хүсэж байна. 


З.Энхболд: -Хууль санаачлагч Гантөмөр сайд хариулъя. 


Л.Гантөмөр: -Энх-Амгалан гишүүний асуултад хариулъя. Боловсролын бодлого хөгжлийн бодлоготойгоо хэр уялдаж холбогдох юм бэ гэдэг асуулт байна. Бидний харж байгаагаар Монголын хөгжлийг мэдлэгийн эдийн засгаар харж байгаа, яагаад гэхээр бид 3 сая, асар том газар нутагтай, уул уурхайгаа бүрэн дүүрэн ашиглах сэтгэл зүйг бүрдүүлж чадахгүй, уул уурхайн бүтээгдэхүүн нэг зах зээлээс хамааралтай, хөдөө аж ахуй нь уламжлалт аж ахуйтай, бид нар гарцаа байхгүй мэдлэгээ зардаг ийм ард түмэн болж хөгжинө. Энэ бол Монголын хөгжлийн нэг тодорхой гарц байх болов уу, тийм учраас хөгжлийн стратегийг тодорхойлъё гэдэг санаачилгыг Энхболд дарга гаргаад явж байгаа, хөгжлийн стратеги гараад ирэхээр тодорхой дүр зураг харагдах болов уу гэж харж байгаа юм. Тэр чиглэлээр бид нар бодлогоо боловсруулж байгаа. Бид дээд боловсрол болоод мэргэжлийн боловсролоо инновацийн боловсролоо бэхжүүлэхэд хувь нэмэр оруулах чадамжийг эзэмшдэг тийм хүмүүстэй больё гэж байгаа юм. Зүгээр мэргэжлийн диплом,  үнэмлэх  авах биш мэдлэгийг шинээр бүтээж чаддаг тийм чадамжийг Монголын шинэ үеийнхэнд олгоно гэсэн ийм бодлогыг дэвшүүлж байгаа юм. Хоёрдугаарт, бид мэдлэгийн эдийн засаг руу шилжих шилжилт явагдах учраас боловсролын бодлогодоо Монгол Улсын төрөөс боловсролыг нийгмийн тэргүүлэх салбар болгон хөгжүүлнэ гэж ингэж томьёолж  гэх мэтчилэн хөгжлийн бодлогод нийцсэн бодлогыг боловсруулж чадсан байх гэж ингэж ойлгож байгаа. 


Хоёр дахь асуудал зээлийн тогтолцооны асуулт байна. Зээлийн өнөөдөр явагдаж байгаа системийг бид нар цаашаагаа хадгалаад явна. Нэмж сайн зүйл хийх учиртай яагаад гэвэл дэмжлэг үзүүлнэ. Тэгэхгүй бол бид нар төсвөөсөө энэ ачааллыг дийлэхгүй, удахгүй бид нар Засгийн газар, Их Хурал хуримтлалын тухай саналаа хүргүүлэхээр бэлтгэж байгаа. Хүүхэд насандаа боловсролын хуримтлалыг яаж бий болгох вэ, ямар даатгалын тогтолцоо байх вэ, хуримтлал бий болгоход нь төр засаг яаж урамшуулах вэ гэдэг ийм тодорхой төслийг бид нар бэлдээд Засгийн газраас болоод Ерөнхий сайдын захирамжаар надаар даргалуулсан ажлын хэсэг гараад энэ чиглэлийн мэргэжлийн хүмүүсийг  хамруулаад бэлтгэл ажлаа хийж байна. Тийм учраас цаашдаа монгол хүүхдүүд өсвөр насандаа хийсэн хуримтлалаараа тэр нь урамшуулалтай хуримтлал байх болов уу гэж тооцоолж байгаа. Хуримтлалаараа их, дээд сургуулийн боловсролыг авдаг, даатгалаараа төлбөрөө төлдөг ийм систем рүү шилжилт хийнэ. 


Дээд боловсролын гажуудлыг яаж засах вэ гэж байна. Энэ бол тулгамдаж байгаа асуудал. Үүнийг бид нар механикаар засах бололцоо хомс байгаа. Бид байгаа алдаа дутагдлыг нэг бүрчлэн засахыг оролдож байна. Жишээ нь, элсэлтийн шалгалтад тааруу оноо авсан хүүхдийг их сургуульд элсдэг явдлыг таслан зогсоож байгаа. Энэ жилээс эхлээд элсэлтийн шалгалтын доод хязгаарыг 400 оноо гэж тооцоолсон. Энэ босго оноог бүх сургууль дээр тавьж өгч байгаа учраас дараа дараагийн жилд энэ оноог өсгөөд явах юм. Тийм учраас ахлах сургуульдаа мэргэжлийнхээ чиг баримжаа олоод сайн бэлтгэсэн хийсэн залуучууд их, дээд сургуульд ордог систем рүү шилжинэ. 


Хоёрдугаарт, их, дээд сургуулиуд дээр 800 гаруй мэргэжил нээж дэлхийд байхгүй гоё  нэр томьёонуудаар томьёологдож хөтөлбөрийг нь яам баталж маш олон хүүхэд элсүүлэх үйл ажиллагаа явсан байдаг. Үүн дээр бид ЮНЕСКО-ийн зарчмыг бариад дэлхийн жишгээр хумилт хийж байгаа гэдгийг хэлмээр байна. Бас бодлогод орсон зүйл юу вэ гэхээр мэргэжлийн зэрэг дэвийг бакалавр, магистр, доктортой дүйцүүлэх хөтөлбөрийг  хийнэ. Гагнуурчны тэд дүгээр зэрэгтэй хүн бакалавртай дүйцэж цалингийн системд хамрагддаг. Тэр зэрэг нь хоёроор нэмэгдэх юм бол магистртай дүйцүүлдэг ч юм уу,  нэг үгээр  хэлбэл бид мэргэжлийн авсан чадамжийг дээд боловсрол дээр авч байгаа зэрэг дэвтэй дүйцүүлэх энэ процессыг хийнэ. 


Нээлттэй байх дэлхийн хандлагаас үлдэхгүй. Монгол Улсад хамгийн анхны том мэдээллийн дэд бүтцийг бид нар хийж байна. 2016-2017 онд ашиглалтад оруулахаар зориод ажиллаж байгаа. Мэргэжлийн олон инженерүүдийг бид нар ажиллаж байгаа. Хэрвээ бид мэдээллийн нэгдсэн системээ хийж чадах юм бол боловсролд оролцож байгаа сая гаруй хүний оролцоо, оролцогч тал нь үйлчилгээ авахад хөнгөн болно, төр засаг нь ямар юм болоод байгааг харахад хялбар болно. Дээр нь хүүхдүүдэд дамжуулах гэж байгаа мэдээллээ онлайнаар хүргэх энэ боломжууд нээлттэй болох юм. Энэ чиглэлийн бодлогыг бичиг баримтад тусгаад явж байгаа. Тэгээд манай Их Хурлаас санаачлаад нээлттэй боловсрол төслийг манай яам санал болгосон хөтөлбөрийг Засгийн газраар батлуулаад ажил нь эхлээд явж байгаа гэдгийг хэлмээр байна. 


6 настай хүүхдийг хамруулах ажлыг бол бид нарын боловсролын бодлого тогтвортой залгамж чанартай, үргэлжилнэ гэсэн ийм бодлого оруулж байгаа юм. Манай яам 6 настай хүүхдийн элсэлтийг зогсооно гэсэн шийдвэр алга, тийм бодол байхгүй байгаа. Малчдын хүүхдүүдийн тухайд бол тухайлан тодорхой шийдвэрүүдийг гаргана. Жишээ нь, өнөөдөр хүртэл бүрэн дүүрэн хэрэгжүүлж чадахгүй байгаа оюутны байрны нэг багш, ажилтнуудыг нь яг 6 настай хүүхэд хариуцах мэргэжилтэн болгох. Сэлэнгэ аймагт энэ туршлага хэрэгжсэн, тийм учраас Сэлэнгэ аймагт 6 настай хүүхдийг  сурагчийн дотуур байранд хамруулах ажил сайн байгаа. Эцэг эхчүүд сэтгэл хангалуун байдаг. Өнгөрсөн 7 хоногт Төв аймаг ийм шийдвэр гаргаад бүх дотуур байрандаа нэг багшийг 6 настныг хариуцуулж ажиллуулж байгаа гэх мэтчилэн бид менежмент талаасаа, сургуулийн үйлчилгээ талаасаа 6 настнуудыг гэр бүлийн салалтад нөлөөлөхгүй хэмжээнд халамжлах вэ гэдэг бодлого хийгдэх болов уу гэж бодож байна. 


З.Энхболд: -Даваасүрэн гишүүн асууя.


Ц.Даваасүрэн: -Би хэдэн зүйл асууя. Тэгэхээр энэ  боловсролын мастер төлөвлөгөө гэж Энхтүвшин гишүүн бид байхдаа 2007 оны үед бас батлагдаж байсан юм. Нэлээн дэлгэрэнгүй заалттай оруулж өгч байсан юм, эх үүсвэрийг нь тодорхой байлгая, боловсролын салбарт төсвийн орлогын 20 хувийг зарцуулж байя гэж бусад орны жишгийг авсан л даа. Энэ хөтөлбөр хэрэгжүүлэх, гаргах бол асуудал биш. Манай хөтөлбөрүүд хэрэгжихгүй байгаа гол шалтгаан нь мөнгө байдаггүйд юм. Тийм учраас хуучин шиг хуульд оруулаад ингээд явж байсан 20 хувиа авах тал дээр бодож болохгүй юу. Боловсрол дээдэлж байж бид амжилттай хөгжих байх. 


Сургалтын хөтөлбөрүүдийн хувьд одоогийн сайдын барьж байгаа зарчмын би дэмжиж байгаа юм. Анх удаа авьяасыг нээх ёстой боловсролын салбар гэж үндэслээд түүн дээрээ хөтөлбөр гаргаж ирж байгаа нь зөв. Хуучин янз бүрийн юм яригдаж байсан. Амьдрах ухаан, шинжлэх ухааны бүтээлчээр ажиллах суурийг нь бэлдээд, бүрэн дунд боловсролоосоо эхлээд сонголттой явъя гэдгийг зөв чиглэл байх гэж бодож байна. Гэхдээ бид нар хуучин 1990-ээд оноос өмнө байсан сургалтын энэ хэлбэрийг гажуудуулж болохгүй сургалтын хөтөлбөрийг бол харин жилийг нь уртасгах 12 жил болгох чиглэл нь юу юм бэ гэхээс бид нар олон зуун хүн амтай улс орнуудын ажилчин анги бэлтгэдэг оюуны үйлдвэр сайтай орнуудтай жишсэн сургалтын хөтөлбөрийг авч болохгүй. Манайх цөөхөн оюунлаг хүмүүстэй оронд тохирсон хөтөлбөр байсан гэж би боддог. Одоо ч гэсэн манайх шинжлэх ухааны суурь олимпиадад дэлхийд амжилттай оролцож байна шүү дээ. Тийм учраас үүнийг битгий хөндөөсэй. 


Сурах бичиг муу болсон байна. Би хоёр хүүхдийнхээ хичээлийг заах гэж ойлгохгүй юм. Хуучин онол нь байж байдаг ард нь дасгал нь байж байдаг байсан юм. Гэтэл би дасгал дээр нь туслах гээд онолыг нь хайгаад олохгүй юм байна шүү дээ сурах бичгээс, хайж олдог сурах бичгийн тогтолцоонд орсон юм уу? Тэгэхээр сурах бичгүүдээ өөрчил. Сурах бичгүүдийг өөрчлөхгүй бол явахгүй, бидний  сурах бичиг маш ойлгомжтой, шинжлэх ухааны үндэслэлтэй судалгаан дээр үндэслэсэн сурах бичгүүд байсан юм байна лээ. Одоо хэтэрхий туйлшраад сайн багшийн сурах бичгээр явна гээд заваан юм хийсэн байхгүй юу. Үүнийг болих хэрэгтэй. Шинжлэх ухааны үндэслэлтэй сурах бичиг рүү орох шаардлага байна гэж бодож байна. Мэргэжлийн сургалт үйлдвэрлэлүүдийн төвийн чиглэлээр практик инженер бэлтгэх талаар та бид ярьж байсан шүү дээ. Тэрийг оруулж өгвөл зүйтэй байх дээд боловсрол инженер бэлтгэх чиглэлээр онол, практик байя. Үүнийг ямар нэгэн хэлбэрээр оруулах шаардлагатай байх гэж бодоод байгаа юм. Их дээд сургуулиудын хувьд тодорхой заалт олж харсангүй, сайн хангалттай болоогүй гэж бодоод байгаа юм. Стандартыг нь тавиад хязгаарлая гэдэг нь зөв, тэгэхдээ та жишээ нь, Азийн 100 шилдэг 4 их сургууль оруулъя гэж байна шүү дээ. Энэ бол мундаг том хүсэл шүү дээ. Юун дээр үндэслэж энэ зорилтод тавив. 4-ийг оруулна гэдэг бол маш том зорилт. Ялангуяа ТЕМС-ээр сурч байгаад эхний жилд ажиллана дараагийн жил мастер, 3 дахь жилдээ техникч, 4 дахь жилдээ бакалавр олгодог  тэр тогтолцоог оруулах явах тал дээрээ та бүгд анхаарч оруулаач. 


З.Энхболд: -Гантөмөр сайд хариулъя. 


Л.Гантөмөр: -Даваасүрэн гишүүний асуултад хариулъя. Сүүлийн асуултаас нь хариулъя. ТЕМС-т сурч байгаа хүүхдүүд их, дээд сургуульд орох боломжийг бий болгоорой гэдэг асуудал байна. Бид бодлогоороо болоод өнөөдөр юу хийж байна вэ гэхээр ахлах сургуульд илүү нэмэлт сургалт авсан мэргэжлийн сургуульд тодорхой шаардлага хангасан сургалт авсан энэ хүмүүсийн кредитийг нь их, дээд сургуульд хөрвүүлээд тооцох тэр боломжийг бий болгож байгаа юм. Тэгэхээр жишээ  нь, англи хэлний онцгой авьяастай хүүхэд англи хэлнийхээ тулсан мэдлэгийг ахлах сургуульдаа авч болж байна. Тэр хүүхдийг их  сургуульд ороход нь ахиад англи хэл сонгуулаад англи хэлний хичээл үзүүлэх шаардлага байхгүй байгаа юм. Математикийн дэлхийн аварга болсон хүүхэд математикийн анхны хоёр семестр хичээлд суугаад байх шаардлага гарахгүй гэх мэтчилэн тодорхой болзол хангасан хүүхдүүдийг кредитийг нь дүйцүүлдэг, хөрвөдөг. Мэдээллийнхээ системийг бүрэн ашиглалтад оруулчих юм бол бололцоонууд гараад ирэх юм. Тийм учраас тэр боломж бий болно. Бодлогын бичиг баримтад тэр бодлогоо оруулсан байгаа. 


Шилдэг 100 их сургуульд 4 их сургуулийг оруулъя гэж байгаа нь шилдэг сургуулиудын рейтинг шалгаруулдаг, тогтоодог байгууллагын шалгууруудыг авч харж байгаа. Энэ шалгууруудыг харахад  манай төрийн өмчийн их сургуулиуд шаардлагыг нь хангах бүрэн бололцоо байна. Тийм учраас бид судалгааны чадавхыг нэмэгдүүлэх, шинжлэх ухааны сайн бүтээл хийх, шинжлэх ухаанаас мөнгө олох боломжтой болох, гадны эрдэмтэдтэй хамтарсан судалгааг нэмэгдүүлэх, дэлхийн шилдэг хөтөлбөрүүдийг сургалтад нэвтрүүлэх гэдэг энэ асуудлуудаа шийдэж чадах юм бол гаднаас оюутнуудын тоог нэмэгдүүлж чадах юм бол бид нар шилдэг 100-д багтах бүрэн бололцоо байна. Мэдээж сурах бичиг бол шинээр бага ангийнхаа хөтөлбөрийг бүрэн хийгээд дууссан. Бэлэн болгосон. Энэ намрын хичээлийн жилээс эхлээд бол бага ангийн шинэ хөтөлбөрөөр явна. Шинэ сурах бичгээр хангагдана. 


Дунд ангийн хөтөлбөрийн хувьд бид нар цөм хөтөлбөрөө батална. Давсан хөтөлбөрийг нь сургуулиудад нь эрхийг нь олгох замаар нэмэлт материал судлах тэр боломжуудыг гаргаж ирнэ гэж ойлгож байгаа. Хөтөлбөр шинэчлэгдээд  дуусахад аяндаа сурах бичгээ бид нар орчин үеийн шаардлага хангасан сурах бичиг гаргах тэр боломжуудыг бий болгоно. 


Санхүүжилтийн хувьд жил болгоны төсөвт суулгаад явдаг бодлогоо цаашаа хадгалаад явах бүрэн боломж байгаа. Хамгийн чухал зүйл бол боловсролын санхүүжилтийг мэдээллийн нэгдсэн системээ ашиглалтад оруулбал зарцуулах эрхийг нь орон нутаг руу  нь шилжүүлье гэж байгаа юм. Орон нутгийг захиран зарцуулах эрхтэй болгоё гэсэн ийм бодлого оруулж байгаа.


З.Энхболд: -Энэ асуудлаар өнөөдрийн асуудал дуусах учраас дараагийн 3 асуудлын хүмүүс ирсэн байгаа бол ажлыг нь үрээд яах вэ, явуулъя. Боловсролын хуулиараа санал хураагаад дуусгая. Даваасүрэн гишүүн тодруулж асууя. 


Ц.Даваасүрэн: -Тэгэхээр 20 хувь байлгах дээрээ хэлэлцүүлгийн явцад сайд анхаараад, бид нар бас дэмжье. Энэ бол буруу заалт биш. Бусад орнуудын жишиг тийм байдаг юм байна лээ. 6 настай хүүхдүүд дээр дахиад тодруулаач. Хөдөө орон нутагт явж байхад залуу гэр  бүл салаад хоёр гэртэй байдаг нь нэг талаас санхүүгийн хувьд, нөгөө талаасаа удаан хугацаагаар  салаад байхаар гэр бүлийн салалт хөдөөд ихэссэн байгаа юм. Хөдөөгийн онцлогтой уялдуулаад энэ асуудлыг шийдэхгүй бол болохгүй юм байна лээ. Энэ тал дээр судлагдаад явж байгаа юм байна уу? Хөдөө, хот хоёрт ялгаатай шийдье гэсэн ийм боломж бий юу, иргэдийн хувьд хүсэлт энэ болохгүй байна гэж байгаа юм. 


З.Энхболд: -Гантөмөр сайд нэмж  хариулъя.


Л.Гантөмөр: -Бидний эхний ээлжид хийх ажил дотуур байранд 6 настай хүүхдүүдээ  хамруулах бодлогыг гүйцэд хийе гэж төлөвлөж байгаа. 6 настай хүүхдийг хамруулаад орхих биш, зориулсан багшийг дотуур байранд ажиллуулах үүний үр дүн маш тодорхой гарахаар байгаа юм. Ирэх жилийн өдийд бид тодорхой үр дүн харах байх. 


З.Энхболд: -Хот, хөдөөгийн хүүхдүүд өөр настай сургуульд ордог байж болох уу гэж асуугаад байна л даа, болохгүй л дээ гэнэ Даваасүрэн гишүүнээ, Лүндээжанцан гишүүн.


Д.Лүндээжанцан: -Тэгэхээр нэгдүгээрт танин мэдэхүйн асуулт асууя. Сургуулийн өмнөх боловсрол боловсролдоо орох уу, орохгүй юу? Нэг ёсондоо цэцэрлэгийн асуудал. Цэцэрлэг хүүхдээ хүнээр харуулж байгаа, түүнийг цэцэрлэгт өгнө гэдэг бол баталгаатай газар харуулж байна л даа. Дээр нь цэцэрлэгээр дамжсан хүүхэд, дамжаагүй хүүхэд хоёрын ялгаа байдаг. 


Хоёр дахь, бүрэн дунд боловсролыг сонголттой уян хатан хөтөлбөрөөр мэдээлэл боловсруулах, шийдвэр гаргах чадвар бүхий ирээдүйд эзэмших мэргэжлийн бэлтгэлийн үе хэмээн хөгжүүлнэ гэдэг үг боловсролыг уян хатан сонголттой гэхээр хэддүгээр ангиас вэ, нийтээрээ тэгш боловсрол эзэмших Үндсэн хуулийн суурь ойлголт байгаа шүү дээ. Ерөнхий боловсролыг үнэ төлбөргүй эзэмшүүлнэ төрөөс хариуцна гэсэн заалттай. Саяхан Кембриджийн сургалтыг үргэлжлүүлж яваа юу больж байгаа юу?


Сурагчдын амралтыг судалж үзсэн юм байгаа юу? Монголын нөхцөлд 9 дүгээр сарын 1, зуны дэлгэр цагт амрахаас аргагүй байх л даа. 4 улиралтай  хэцүү. Гэхдээ амралт бусад оронд ялгаатай байх юм. Монголын онцлог өнөөдрийнхөө нөхцөлд таарч байна уу?


Ерөнхий боловсролын сургуулийг нэг ээлжтэй болгоно гэж байна сайн байх, гэхдээ халаалт зардалд хамаг юм яваад байгаа юм. Тэнд халаалтын зардлыг багасгаж хэмнэж чадвал барилгын сайд Ц.Баярсайхан өөдөөс  хараад сууж байна л даа. Ерөөсөө нэг ээлжтэй том байшин чинь халаалттай бүх юм нь явдаг, бусад хүүхдийг хөгжүүлэхэд чиглэсэн юм нь юунд явж болох вэ, үүнийг бодож үзсэн юм байгаа юу? Гадаад хэл дээр англи хэл үздэггүй, өөр сонголт байдаггүй, орос хэл үзэж байгаа юу? Орос, Хятад хэл гээд дэлхийн хэмжээний, эх хэлний тухай их орж, ер нь сүүлийн үед эх хэлний хууль орж ирнэ гэж байгаа юм ямар хууль орж ирж байгаа юм мэдэхгүй юм, шоуны хууль битгий орж ирээсэй гэж бодож байна, тунхаг хууль битгий орж ирээсэй гэж бодож байна. Ер нь Монгол хэлний асуудалд онцгой анхаарч, эх хэлээ сайн мэдэх шаардлага гарцаагүй байна. Сүүлийн үед монгол хэлний асуудал гадаад хэлний асуудлаас илүү хэцүү болсон байна. 


Баян-Өлгий аймагт монгол хэлний сургалт ямар байна вэ? Монгол Улсын иргэн чинь өөрийнхөө уугуул хэлнээс гадна монгол хэл албан ёсны хэл гээд заачихсан. Энэ сургалт ямар байна вэ гэдгийг асуумаар байна. Ерөнхий боловсролын сургуульд уран зохиол, түүхийн хичээл заагдаж байна уу? Бодвол зааж байгаа байх, уран зохиолын хичээлийн тухай баахан маргаан сайтуудаар уншиж байхад яваад байсан. Энэ үлдсэн үү, уран зохиолын хичээл ачаалал болоод байх нь гайгүй шүү дээ. Монгол сурахад хэрэгтэй байдаг юм. Ийм хэдэн асуултыг асууя.


З.Энхболд: -Сайд  хариулъя.


Л.Гантөмөр: -Лүндээжанцан гишүүний асуултад хариулъя. Сургуулийн өмнөх боловсрол гэж томьёологдож байгаа нь цэцэрлэг. Тийм учраас боловсролын системийн салшгүй нэг хэсэг болж хөгжөөд ирсэн, цаашдаа энэ хөгжил улам гүнзгийрнэ. Хамгийн гол нь сургуулийн өмнөх боловсролыг зөвхөн сургуульд бэлтгэх гэж томьёолж зүтгэж байсан бол хүний хөгжлийн суурь үе юм. Ерөөсөө хүн 3-5 насандаа ямар зан чанар нь давамгайлж хөгжинө тэрийгээ насан туршдаа бариад байна гэсэн ийм судалгаанууд гараад байгаа юм. Тийм учраас энэ чухал үед нь хүүхдийнхээ хөгжлийн хүнээр ингэ тэг гэж хэлүүлэхээс илүүтэйгээр өөрийнхөө үйлээр хөгждөг тэр шинэлэг арга зүйн технологиудыг бид нар нэвтрүүлж байгаа юм. 


Бүрэн дунд боловсрол дээр уян хатан хөтөлбөрөөр явах юм байна гэсэн асуултыг тавьж байна. Бүрэн дунд боловсрол гэдэг нь 10, 11, 12 дугаар анги. Ер нь 9 дүгээр ангиа төгсөөд 10 дугаар ангид орно гэдэг бол дээд боловсрол эзэмших сэдэл, хүсэлтэйгээр орж байгаа юм. 9 дүгээр ангиа төгсөөд зах зээл рүү гаръя гэж байгаа залуучуудыг мэргэжлийн сургалт үйлдвэрлэлийн төв рүү илгээж байгаа юм. Зарим нэг нь гараад аав ээжийнхээ ажлын уламжлаад ажлаа хийгээд явж байгаа юм. Нэгэнт дээд боловсрол эзэмших итгэл үнэмшилтэйгээр сургуульд ороод ирсэн хүүхдүүдийг аль болохоор жигд программаар явуулахаас илүүтэйгээр өөрийнх нь сонирхол авьяас, хүсэлд тулгуурлаад төрөлжсөн байдалтай, жишээ нь, хуулийн чиглэлээр дээд сургуульд сурах юм гэвэл анхан шатны сургалтуудыг гүнзгийрүүлээд өгье. Их сургуульд орохдоо тэр хүүхэд их сургуулийн оюутны хэмжээнд бэлтгэгдээд гараад ирнэ гэсэн үг. Сайн бэлтгэл хийх юм тэр хийсэн бэлтгэлийг бид нар их сургуулийн кредитэд тооцоод явна. Ингэх юм бол давхар төлбөрийн өрөнд орохгүйгээр хүүхдүүд ахлах ангийн хүүхдүүдийг бид нар залуу хүн гэдэг талаас нь сургалтын хөтөлбөр, төлөвлөгөө зохион байгуулалтаа хийгээд явъя гэсэн ийм бодлого байгаа юм шүү. 9 дүгээр анги хүртлээ нэгдсэн хөтөлбөрөөр боловсролыг авах юм. 


Кембриджийн үнэлгээний төвтэй Боловсролын яам гэрээ хийгээд ажиллаж байгаа хүчин төгөлдөр, Кембриджийн үнэлгээний төв олон улсын байгууллага буюу тэнд ажиллаж байгаа эрдэмтэн мэргэдээс зөвлөх үйлчилгээ авч байгаа юм. Жишээ нь, төмөр зарим барихад Маккензи гэдэг компаниар зураг төсвөө хийлгэж байна шүү дээ, ТЭЗҮ-ийг 20 сая билүү 5 сая доллар төлсөн билүү, тэгэхээр энэ Маккензи компаниар зураг төсөв хийлгэдэгтэй адилхан бид суурь боловсролын шинэчлэлийн хөтөлбөрийг Кембриджийн их сургуулиар зөвлөх үйлчилгээ авч байгаа юм. Түүнээс Кембриджийн боловсрол гэдэг томьёолол руу шилжихгүй гэрээн дээрээ ч тийм юм байхгүй юм байна лээ. Аль ч тохиолдолд бид нар дэлхийн түвшинд хүрсэн, дэлхийд хүлээн зөвшөөрөгдсөн агуулга, арга зүй, үнэлгээ, багшийн үнэлэх журам, удирдлага зохион байгуулалтын систем, бүтэц болгоныг дэлхийд хүлээн зөвшөөрөгдсөн байгууллагын эрдэмтдээс зөвлөх үйлчилгээ аваад явж байгаа гэж ойлгоорой. Энэ жил үргэлжилж байгаа. Бид ирэх он гэхэд бүрэн дунд боловсролынхоо түвшинд дэлхийн хэмжээний агуулгатай болно. Дэлхийн хамгийн шилдэг арга зүйг ганц Кембриджээс авч байгаа биш боловсрол зам тавьж байгаатай адил биш учраас яг энэ цаг мөчид дэлхийд тэргүүлж байгааг авч хэрэгжүүлнэ. Сүүлийн үеийн судалгаагаар Солонгос тэргүүллээ шүү дээ. Япон дээгүүр байранд байна, Финлянд бол..


З.Энхболд: -Гантөмөр сайд гүйцээгээд хариулъя.


Л.Гантөмөр: -Олон улс хөтөлбөртэй гурван сургууль байгаа юм. Тэр сургууль англи монгол хос хэл дээр хичээллэж байгаа юм. Энэ сургуулийн суралцагчдын шалгалтыг Кембриджийн үнэлгээний төвд шалгалт гээд тэндээс авсан оноогоороо олон улс, дэлхийн их, дээд сургуульд элсэж орохдоо тэр оноогоо харуулаад цаашаа явдаг ийм систем л дээ. Тийм учраас бид нар зөвлөх үйлчилгээг авч байгаа. Өмнө нь Энхтүвшин сайдын үед өгч байсан зөвлөх үйлчилгээ зөндөө байгаа. Азийн банк, Дэлхийн банк, цаана нь байгаа Америк, Европын олон улсын хөтөлбөрийн байгууллагуудаас өгсөн зөвлөх үйлчилгээ яг өнөөдөр  хамгийн сайнаар тодроод байгаа хэсгээс ч нэмэлт зөвлөгөө авч байгаа гэдгийг хэлмээр байна. Манай Монголын эрдэмтдийн хуримтлуулсан туршлагыг түлхүү оруулаад явж байгаа юм.


Амралтын хувьд бид нар өнгөрсөн жилээс эхлээд өвлийнхөө амралтын уртасгасан. Зуны амралтын богиносгосон. Энэ процесс явж байгаа. Үүнийг нэг өдөр хоёуланг нь тэнцүү хэмжээнд аваачихад бэрхшээлтэй. Таны хэлж байгаагаар өвлийн байшингийн халаалтыг өвөл амрахад халаалтыг зогсоож болохгүй юм байна лээ. Яагаад гэхээр байшин хөлддөг учраас халаалт гарцаагүй авдаг юм байна лээ. Тэгэхээр халаалтын зардал дээр наана цаана гэдэг зүйл гарахааргүй байгаа юм. Нөгөө талдаа манай эрдэмтэд судалгаа хийгээд байгаа нь монгол хүний ген, физиологийн онцлог зуны цагт тарга тэвээргээ их авч байна, энэ бол уламжлал байна. Тийм учраас та нар хамаагүй зуны цагт хүүхдүүдийг сургууль руу битгий шахаад байгаарай гэдэг судалгаа нэг юм хэлээд байгаа юм. Гэхдээ энэ батлагдсан нотлогдсон юм алга байна л даа. Бид Бэгз багшаар ахлуулаад монгол хүүхдийн онцлогийг судлах судалгааг эхлүүлж байгаа юм.  Наснаасаа хамаараад сэтгэн бодох чадавх нь ямар байдаг юм бэ, өөрийгөө илэрхийлэх, зан байдал ямар байдаг юм бэ, төлөв байдал нь ямар байдаг юм бэ, ёс суртахууны хүмүүжлийг  хэдэн насандаа яаж авдаг юм бэ гээд энэ бүгд судалгаа дуусах юм бол амралтыг уян хатан явуулах бололцоо гарна. Гадаад хэл дээр англи хэл байгаа. Дээд боловсролын инновацийн чадавхыг бэхжүүлэх, чадамж эзэмшдэг ийм байгууллага болгоно гэвэл гарцаагүй байхгүй англи хэлний асар өндөр чадвартай хүүхдүүд их, дээд сургуульд сурах шаардлага гарч ирж байгаа юм. Тийм учраас бид нар яалт ч үгүй хийх ёстой зүйл англи  хэлний багш нарын чадварыг нэмэгдүүлэх хэрэгтэй. 


Багш нарынхаа 70 хувийг арга зүй, технологийн магистр болгоно гэж байгаа, үүн дотроо англи хэлний багш нарыг бүгдийг нь хамруулна гэсэн ийм төлөвлөгөөтэй байгаа. Дээр нь англи хэлний сургалтын үндэсний хөтөлбөрийг баталж хэрэгжүүлэх юм. Түүний хажуугаар Орос хэлтэй сургуулиуд байгаа, үүний тоог бид нар хумихгүйгээр нэмээд явна. Яагаад вэ гэвэл бид хөрштэйгөө бизнес болоод  эдийн засаг, улс төрийн харилцаа үргэлжлэх учраас бид орос хэлний сургалтыг сайн  хийхийн төлөө байгаа. Дээр нь герман сургуулиуд байгаа 10 орчим энэ сургуулиудаа бид нар тодорхой хэмжээд явах юм. Одоо герман сургууль анхаарлын төвд орж ирж байгаа нэг зүйл бол Германы Засгийн газрын хөрөнгө оруулалттай манайхтай хамтарсан технологийн дээд сургууль байгуулагдсан учраас үүн рүү явах хүүхдүүд герман хэл сурах шаардлага гарч ирж байгаа учраас герман хэлтэй сургуулиудын ажил урагшаа явна.


Уран зохиолын хувьд тэр цэвэр гүтгэлэг, цуурхал байсан шүү. Уран зохиолын хичээлийг хасах тухай манай яам дээр нэг хүн нэг ч удаа тэр тухай яриагүй, түүхийн хичээл ч адилхан. Монголын түүхийн дээд боловсролоос хаслаа гэдэг ийм цуурхал гарч байна лээ. Энэ бол хэзээ ч тийм зүйл болохгүй дээд боловсролын байгууллагад гарцаа байхгүй Монголын түүх 3 кредит цагаараа ороод явна. Тийм учраас үүн дээр битгий санаа зовоорой гэж хэлмээр байна. Мэдээж эх хэлний тухайд бид нар хамгийн гол зүйл нь өнөөдөр хүртэл явуулж ирсэн Монгол хэлний сургалтын арга зүй нь дүрэм дээрээ маш их төвлөрч байсан. Манай эрдэмтэд үүнийгээ яаж шинэчилж байна вэ гэхээр дүрмээс илүүтэйгээр үгний хэрэглээ юм байна, бид өдөр тутам монгол үгээ бүрэн гүйцэд хэрэглэдэггүйгээс болоод бидний сэтгэн бодох чадвар хэрэглэж байгаа үгнийхээ хэмжээнд гараад байна. Тийм учраас үг сэтгэн бодох чадвар чинь хоорондоо уяатай байгаа учраас бид  бага насанд нь бага ангид нь монгол үгийг бүрэн төгс хэрэглэдэг ийм чадварыг монгол хүүхдэд өгөх нь зайлшгүй юм байна. Тийм учраас бид нар монгол хэлэн дээрээ анхаарлаа хандуулаад явж байгаа. 


Баян-Өлгий аймгийн хувьд орон нутгийн Засаг даргатай бид саяхан гэрээ хийсэн. Тэр гэрээний дагуу бид нар Баян-Өлгий аймгийн багш нар монгол хэлний сургалтыг энэ зун оновчтой  хэлбэрээр зохион байгуулна. Жил болгон багш нарын монгол хэлний чадамж, чадварыг нэмэгдүүлэх сургалтыг зохион байгуулна. Баярлалаа.


З.Энхболд: -М.Энхболд гишүүн асууя.


М.Энхболд: -Гантөмөр сайдаас хоёр гурван зүйл тодруулъя гэж бодож байгаа юм. Танилцуулгад Үндэсний  хөтөлбөрийн цогц бодлогод суурилж Төрөөс боловсролын талаар баримтлах бодлогын баримт бичиг боловсруулсан гэж ярьж байна. Яг энэ Үндэсний хөгжлийн цогц бодлогын цаг хугацаатай, хүрэх түвшинтэй тэр зүйлүүдээс та нар ямар зүйлийг нь тусгаж оруулаад ямар зүйл дээр нь тулгуурлаж явж байгаа юм бэ? Энэ оруулж ирж байгаа баримт бичиг цаг хугацааны хувьд ямар хугацаанд хэрэгжих төрийн бодлого байх юм бэ? Хөрөнгө санхүүгийн хувьд ямар тооцоо судалгаатай вэ? Боловсролын талаар төрөөс баримтлах бодлогыг тодорхойлоход өнөөдөр монгол хүний боловсролын түвшинг тодорхойлсон байх ёстой л доо. Үүнийг юу гэж үзэж байгаа юм бэ? 1921 он гэхэд 4 хүний нэг нь бичиг үсэгтэй байсан. Одоо 100  хувь бичиг үсэгтэй болсон. Үүнийг юу гэж үзэж байгаа юм бэ? Сүүлийн жилүүдэд дээд боловсролтой хүмүүсийн тоо нэмэгдлээ гэж байгаа юм. Нийт хүн амьтай харьцуулаад монгол хүний боловсролын мэдлэг түвшингийн хувьд хаана явж байна гэж дүгнэж цэгнэж байж энэ асуудлыг тооцож оруулж ирж байгаа юм бэ? 


Ерөнхий боловсролын сургуулиудын талаар тодорхой зорилтуудыг дэвшүүлсэн байна. Мөн цаг хугацаа, хөрөнгө санхүүтэй холбоотой төрийн өмчтэй ерөнхий боловсролын сургуулиудыг нэг ээлжид шилжүүлнэ гэдэг нь ямар хугацаанд хийгдэх ажил вэ? Боломжтой ажил уу, боломжгүй ажил уу? Ээлж ашиглалтын коэффициент чинь 2.7-2.8  байгаа билүү? Үүнийг нэг болгоно гэдэг чинь ямар бололцоо байх юм бэ гэсэн асуулт байна.


Дээд боловсрол олгож байгаа сургуулиудын тоог зохистой хэмжээнд байлгах, мэргэжилтэй ажилтан бэлтгэх талаар сүүлийн жилүүдэд нэлээн алхам хийсэн шүү дээ. Хуучнаар ТЕМС гэж нэрлэдэг байсан, ТЕМС-т суурилаад орон нутагт мэргэжилтэй ажилтан бэлтгэх боловсролын салбарт дээд боловсролыг багасгаж, мэргэжилтэй ажилтныг бэлтгэх гэсэн байдал маань хөтөлбөрт яаж тусаж байгаа юм бэ? Энэ талаар тодорхой харагдахгүй байх юм. Өнөөдрийн Монгол Улсын хэрэгцээ таарсан зүйл байсан. Их, дээд сургуулиудын бүтцийн асуудлыг холбогдуулаад асууя. Өнөөдөр болж байгаа үйл явдлыг та салбарынхан юу гэж үзэж байгаа юм бэ? Их, дээд сургуулиудын бүтцийн асуудлаар МУИС-ийн зарим сургуулийг нь байхгүй болгоод нийлүүлээд нэгтгэж байгааг багш нар эсэргүүцэж байсан бол одоо оюутнууд нь үүнийг эсэргүүцэх маягтай болж байгаа талаар хэвлэл мэдээллээр дуулдах юм. Энэ байдлыг чинь боловсролын салбарыг хариуцаж байгаа хүний хувьд таны бодлого юм уу, эсвэл ТУЗ-ийн хүмүүс  нь захирал томилоод тэр очсон захирал ингэж үймүүлээд байгаа юм уу? Зарим хүмүүсийн төгссөн сургууль нь алга болчихсон сургууль маань хаана байна гээд явж байгаа шүү дээ. Эцэст нь энэ бодлогын хүрээнд дээд боловсрол, шинжлэх ухааны байгууллага хоёрын уялдаа холбоог юу гэж үзэж байгаа юм бэ? Шинжлэх ухааны байгууллагын олж байгаа ололт амжилт энэ бүх юм чинь дээд боловсролын салбарт салшгүй холбоотой байх ёстой. Энэ талаар уялдуулж бодлогын ямар байр суурийг баримталж байна вэ?


З.Энхболд: -Сайд хариулъя. 


Л.Гантөмөр: -Энхболд гишүүний асуултад хариулъя. Үндэсний хөгжлийн цогц бодлого бол мэдээж хугацааны хувьд арай наана хэрэгжихээр төлөвлөсөн зүйлүүд байгаа юм. Бага насны хүүхдийг сургуулийн өмнөх боловсролд бүрэн хамрагдах боломж нөхцөлийг бүрдүүлнэ гэсэн бодлого байдаг. Энэ бодлого 2007-2015 онд хэрэгжиж дуусах ёстой байдаг. Харамсалтай нь бид нар 80 хувьтай байгаа, 20 хувьдаа энэ үйлчилгээг үзүүлж чадахгүй байна л даа. Хугацааны хувьд зөрөх юмнууд байгаа. Гэхдээ боловсролын хүртээмжийн тухайд дээр нь насан туршийн боловсролын тухайд дээр нь шинжлэх ухааны хүрэх түвшний тухайд бид нар цогц бодлогоо бариад явж байгаа. Энэ маш сайн хийгдсэн баримт бичиг. Тийм учраас цогц бодлогыг харах юм бол зузаан байдаг юм зөвхөн манай салбар дээр ингээд харахаар нэг бүрчлэн хэлэхэд хугацаа багтахгүй, дараа нь бид аль нь хаанаа суусан бэ гэдэг тайлбарыг танд гаргаад өгч болно. Гаргаад өгье. 


Бид боловсролоороо  дэлхийн хаана байгаа юм бэ гэдэг асуултад тэдэд байна гэж хэлэх төвөгтэй. Бид гэхдээ хоцрогдоогүй, тэргүүлээгүй. Тэгэхээр дунд хавьд байгаа болов уу гэж найдаж байгаа юм. Тэгэхдээ нэг сайн зүйл байгаа юм. Юу вэ гэхээр энэ жил дэлхийн шилдэг 100 сургуульд элсэж орох хүүхдүүдийнхээ зардлыг төр хариуцна гэдэг ийм шийдвэр гарсан. Энэ шийдвэрийн хүрээнд дэлхийн шилдэг 100-д тэнцсэн оюутнуудын хүсэлтийг хүлээж авсан. Тэнцсэн оюутан 100 даваад явсан байна зөвхөн нэг жилд. Ингээд харахаар нийт улс орнуудын хүн амыг хараад тэр сургуульд элсэж байгаа элсэлтийн жинг харахад монгол маш дээгүүр давхиж байна. Хүрч байгаа амжилтаараа, дэлхийд оюунаараа уралдаж байгаа уралдаанд сайн оролцож байна. Шилдэг их, дээд сурч, элсэж тэнсэж байгаа хүний тоогоор сайн байна. Докторын ажил хийж байгаа монголчуудынхаа тоогоор муу биш байна. Тэгэхээр оюунлаг, элит түвшинд бид нар дэлхийгээс огт хоцроогүй байна гэдэг нь харагдаж байгаа юм. Массын түвшинд хэдэд байх юм бэ гэдгийг 2018 онд олон улсын үнэлгээ хийлгэе гэж байгаа юм фи си ай-аар үнэлүүлье. Олон улсын үнэлгээ хийлгэх бэлтгэлийг бид нар базаагаад явж байгаа. 2018 оноос эхлээд 2019-2021 он гэхэд үндсэндээ бичиг баримтыг 10 жилийн хугацаанд гэж харж байгаа юм. Боловсролын систем маань дэлхийд асар хурдтай хөгжиж байна л даа. Мэдээллийн технологитой холбоотой, даяарчлагдаж байгаатай холбоотойгоор хурдтай өөрчлөгдөөд байна бодлого нь. Тэгэхээр баримжаагаар 10 жилийн бодлого байна, төр засаг бол дэлхийн түвшинд хүрэхийн тулд 10 жил хичээх юм байна гэж бодлогоо томьёолж байгаа учраас пи си ай-д орохоор ирэхээр 50 уу, 100, 120-д байгаа юм уу гэдэг нь  харагдаад эхэлнэ. 


Ерөнхий боловсролыг нэг ээлжид шилжүүлэх бүрэн бололцоо байгаа, ялангуяа хөдөө орон нутаг бол нэг ээлжид энэ бүрэн эрхийн хугацаанд шилжчих байх. Асуудал Улаанбаатар хотод байгаа. Тэгэхээр Улаанбаатар  хотод бидний тавьж байгаа найдлага юу вэ гэхээр Улаанбаатар хотын суурьшлын бүсийн орон сууцны тэлэлтэд найдаж байна. Нэг үгээр хэлбэл Улаанбаатар хотын төвд газар байхгүй, тийм учраас бид хэр хэмжээний орон сууцжуулах хөтөлбөр явна хотын даргатай нэг зүйл тохироод байгаа нь та дахин төлөвлөлтийнхөө хүрээнд заавал цэцэрлэг, сургууль гэдэг асуудал тавиарай гэсэн. 


Товчхон хариулж амжихгүй байна уучлаарай, олон асуулт ирж байгаа учраас. Их, дээд сургуулийн хувьд хийгдэж байгаа шинэчлэл шинжлэх ухааны байгууллага болох зорилготой ажиллаж байгаа юм. Засгийн газрын нэг зорилго манай шинжлэх ухааны гол бүтэц, цөм бол их сургуулиуд байна. Яагаад вэ гэхээр их сургуулиуд магистр, доктортой, оюутнуудтай. Тийм учраас байхгүй байгаа сул  тал нь юу вэ гэхээр бүтцийн хувьд хэтэрхий жижиг болоод хамтарч ажиллах чадваргүй болсон. Хүмүүс би Монгол Улсын Их Сургууль төгссөн гэж ярихгүй байна шүү дээ. Би  Монгол Улсын Их Сургуулийн тийм сургууль төгссөн. Гэтэл уг нь  Монгол Улсын Их Сургууль гэдэг нэг том байгууллагаараа ажил хийлгэмээр байдаг. Харамсалтай нь тэр нь арван хэдэн жижиг бүтэц болсон байдаг. Тэгэхээр томоохон судалгаа аваад хийе гэхээр өөр тэнхим, сургуультай учраас хамтарсан сайн судалгаа хийх чадавх бол хэцүү болсон. Зөвхөн физикчид нийлж судалгаа хийхээ болиод байна шүү дээ. Физикчид, химичид, биологичид, математикчид хамтраад ямар нэгэн судалгаа хийж байна. Ингэж хамтарч судалгаа хийх бүтэц хийх нь бидний  хувьд зорилго байсан. Энэ зорилго хэрэгжээд явж байна. Мэдээж шинэчлэл хийхэд  хэцүү, та өөрөө засаг барьж байсан хүн мэдэж байгаа байх. Эсэргүүцэл гарна. Цаг хугацаа зарцуулна. Хүрэх үр дүнгээ бид нар шинжлэх ухааны байгууллага гэж харж байгаа юм. Монголд нээлт хийх чадавхыг төрийн өмчит их сургуулиуд өөртөө авах ийм процесс явагдана. Энэ дотор мэдээж зарим захирал ажилгүй болно. Зарим тэнхимийн эрхлэгчид ажилгүй болно, зарим нэг хүмүүсийн хувьд МУИС төгсөөгүй, МУИС-ийн харьяа тэр сургууль төгссөн гэж бодож байгаа хүмүүсийн хувьд маш хүнд байдалтай тулгарна. Оюутны тухайд бид эсэргүүцэл илэрхийлсэн оюутнуудтай уулзсан. Уулзахад мэдээллийн зөрүү байгаа юм. 


2010, 2011, 2012 онд гарсан шийдвэр өнөөдөр хүртэл хэрэгжээгүй явж байгаад яг сургууль төгсөх болохоор нь гарч ирдэг юм байна л даа. Гараад ирсэн асуудлыг шийдээд явдаг ёсоороо шийдээд явахаар оюутнуудын хувьд бидэнд буруу хандаж байна гэдэг ийм л зүйлийг тавьсан. Бид оюутнуудтай хийж байгаа уулзалтаа үргэлжлүүлж байгаа. Сургуулийн удирдлагуудаас нэг л зүйлийг хүсэж байгаа юм. Багш нартай нээлттэй байгаарай, мэдээллийн зөрүү  гарч болохгүй, очих цэгээ маш тодорхой гарга, яг хаана очих вэ гэдгээ хүн болгон ойлгодог байх хэрэгтэй. Тэр очих багш нар яаж хожиж очих вэ гэдгийг харуулна. Яаж оюутнууд тэр очих газар хожилтой очих вэ гэдгээ хар. Түүнээс бид сайхан зүйл хийж байна, та дагаад яв гэх юм бол мэдээж энэ олон доктор, профессор амархан сургаар дагахгүй шүү дээ. Гэхдээ үе шаттай хэлэлцүүлгүүд явж байгаа гэсэн мэдээллийг надад өгч байгаа. 


З.Энхболд: -Батсуурь гишүүн асууя.


Ж.Батсуурь: -Баярлалаа. Гишүүд намайг хараарай, сонсоорой. Би ерөнхий боловсролын сургуулийн хичээлийн байдалтай танилцаж хичээлд суулаа л даа. Сурагчид маань ингэж багшийнхаа асуултад хариулж байна л даа. Тэгээд боловсролын салбар нэг үеэ бодвол лаборатори сургуулиуд байгуулагдаад шинэчлэгдэж байна. Үүнтэй холбогдуулаад боловсролын талаар төрөөс баримтлах бодлого цаг үеэ олсон, шинэчлэх шаардлагатай асуудал гэж ойлгож байгаа. Гэхдээ хогийн танатан шиг бүх шийдвэрлэх шаардлагатай асуудлуудыг оруулна гэвэл хүндрэлтэй л дээ. Боловсролын салбарт хэдэн асуудалд санаа зовж явдаг юм. Ялангуяа дээд боловсролын асуудал хөтөлбөр нь маш бага байна, ерөнхий боловсролын сургууль төгсөөд 4 жил, тэгээд зунжингаа амарсаар байгаад барилгын инженер бэлдэж байна л даа. Гэтэл ихэнх их, дээд сургуулиуд бол ерөөсөө дээд боловсролоо олгохгүй аль болохоор түүнийхээ цагийг хасаад ач холбогдол өгөхгүй, ялангуяа хувийн хэвшлийн сургуулиуд бол мэргэжлийн хэдэн гоё нэртэй хичээлүүдийг хагас дутуу оруулаад мэргэжилтэн бэлдлээ гэдэг. Гэтэл төгссөн инженерүүд, эмч, багш нар маань боловсрол сул байна. Бусад яах аргагүй дэлхийн стандартад дээд боловсрол гэдэг юмыг ямар шинжлэх ухаанаар ямар хэмжээний мэдлэг эзэмшүүлж олгох вэ гэдэг асуудлыг маш сайн анхаармаар байна.


Их, дээд сургуулиудыг хотоос хөөгөөд зайлуулаад дотуур байр, анги танхим барина, хэдэн багш аваачаад инженер, багш, эмч бэлдэнэ гэж байгаа бол энэ болохгүй шүү. Яагаад вэ гэхээр их, дээд сургуулиуд чинь том үйлдвэрлэл шинжлэх ухааныхаа төв байж байгаад анагаах ухааны их сургуулийг хэдэн том клиникийн эмнэлгээс хол хөндий сургалт явуулна гэдгийг би огт ойлгохгүй байна. Багш нарыг хэдэн ерөнхий боловсролын сургуулиас холдоод тэнд олигтой багш гарах шүү дээ. Инженерүүдийг хэдэн үйлдвэрлэлээс хөндийрүүлээд түүний оронд төр захиргааны байгууллага, Их Хурал, Засгийн газраа л хотоос гаргадаг юм байгаа биз. Тэгэхээр энэ мэргэжилтэн бэлтгэнэ гэдэг чинь өөрөө үйлдвэрлэл, шинжлэх ухаантайгаа хамт явах ёстой. Боловсролын салбарын шинэчлэл гээд манайхан туйлшрах юм. Бөөн хэрүүл маргаан, байдал нөхцөлийг хүндрүүлээд үүн дээр сайн судалгаатай сайн хандаж байгаа юм уу, боловсролын салбарын шинэчлэлийн асуудлаар үүн дээр тодорхой бүлэг болгоод тусгаарай гэдгийг хэлмээр байна. 


Ерөнхий боловсролын сургуульд төвөг үүсэж байна. Сайн сургууль, багш хайгаад эцэг эхчүүд хүүхдүүдээ нэгдүгээр ангид оруулах гээд сүйд болж байна шүү дээ. Төлбөр чирэгдэл, бөөн гуйлга, шилжилт хөдөлгөөн болоод бүх сургууль сайн байх юм бол бүх багш нар сайн байх юм бол хүмүүс ингэхгүй байх гэж бодож байна.  Ерөнхий боловсролын сургуульд гүнзгийрүүлсэн сургалттай анги байдаг. Нэг хичээлийг гүнзгийрүүлээд бусдыг нь бүдэгрүүлээд байна. Тийм учраас гүнзгийрүүлсэн сургалттай анги бол 12 жилийн тогтолцоонд бүрэн шилжээд сүүлийн 2 жилд зарим нэг хичээлийг гүнзгийрүүлнэ гэж юу байх вэ дээ, чиг баримжаа нийгмийн ухаан ч гэдэг юм уу, инженерийн чиглэлээр гүнзгийрүүлнэ үү гэхээс хэдэн багш нь хүч түрээд хэдэн сайн хүүхдүүдийг ангиас түүж аваад мундаг багш, хүүхэдтэй болоод, хүүхдүүдийг од өвчнөөр өвчлүүлээд дээд математикийн хэдэн ном сугавчилсан, биеийн тамирын хичээл, тооны хичээл..


З.Энхболд: -Гантөмөр сайд хариулъя. 


Л.Гантөмөр: -Дээд боловсролын сургалтын программ бага байгаа гэдэгт санал нийлж байгаа. Ялангуяа дээд боловсролын байгууллага ерөнхий боловсролын сургууль шиг зуны улирал бүтэн амарна гэдэг бол тухайн хүүхдүүдийн хөгжилд маш хортой. 2 сар  орхиод явахад тэр  хүүхэд үндсэндээ сурч байгаа зүйлээсээ асар хурдтай холдож байгаа юм. Тийм учраас бид нар өнгөрсөн жилээс эхлээд Хөдөө аж ахуйн сургууль дээр туршиж үзсэн юм. 8 дугаар сарын 10-аас хичээлийг эхлүүлээд. Ер нь цаашдаа бид нар хуульд байгаа 9 дүгээр сарын 1 гэдэг үгийг дээд боловсролоос авъя гэж байгаа юм. 8 дугаар сарын 10-нд эхэлж болно, 8 дугаар сарын 01, 05-нд эхэлж болно. Наадам дуусахаар төр засаг ажилдаа орж байгаа бол дээд боловсролын байгууллага ажилдаа ордог байх хэрэгтэй. Тийм учраас таны хэлж байгаа саналыг 100 хувь дэмжиж байгаа. Ер нь дээд боловсролын хатуу хөтөлбөрийг манай яамны нэг, хоёр мэргэжилтэн сууж байгаад гаргадаг байсныг халж байгаа. Их сургууль өөрөө хөтөлбөр хороогоо байгуулаад боловсруулдаг болж байгаа. Түүнд нь бид нар шаардлагыг тавьж байгаа. Жишээ нь, доод тал нь 120 кредит цаг байна, мэдээж түүнээс дээшээ гараад явах юм бол 150 кредит цаг үзсэн хүүхдүүд ажилд ороход нэмж үзсэн программ нь ажилд орох гол нөхцөл болох болов уу гэж бодож байгаа. 


Дээд боловсрол дээр хийж байгаа шинэчлэл бага ангийн хүүхдүүдийн эцэг эхчүүд хайгаад явж байна гэдэгтэй адилхан шинэчлэлийн үр дүнд юу болох вэ гэхээр их сургуулийн оюутнууд багшаа сонгодог эрх нь нээгдэж байгаа юм. Өнөөдрийг хүртэл тодорхой багш дээр хичээллэдэг учраас багш өөрийгөө сорихгүй байна, өөрийгөө хөгжүүлэхгүй байна, ганц лекцтэй тэрийг халааслаад 5 жил явдаг. Гэтэл  хоёр жилийн дараа нөгөө лекц нь хуучирсан байдаг. Тэгэхээр илүү олон хүүхэд авахын тулд багш нар хоорондоо өрсөлдөөнд орох юм. Тийм учраас багш нарын  хувьд эмзэглээд байгаа юм. Тэгэхдээ өрсөлдөөнд ороод ялагч болоод явбал багш нарын хувьд амьдралынх нь баталгаа бий болж байгаа юм. Тийм учраас залуу болоод дунд насны багш нарын хувьд том боломж юм. 


Гүнзгийрүүлсэн сургалт таны хэлж байгаагаар ахлах ангид оруулах талаар ач холбогдол өгнө. 12 дугаар сургууль төгсөж байгаа хүүхдийг аав ээжийн өврөөс гаргаад Улаанбаатар хотын их хөлийн амьдрал руу түлхээд оруулдаг байдлыг больё гэж байгаа юм. Ахлах ангид байхад нь илүү том хүний болгож том хүний түвшинд авч үзье. Мэргэжил сонгож байгаа юм бол тэрийгээ хараг, туршиг, үзэг. Таны хэлдгээр зөвхөн математик гэж дагнах биш байгалийн ухааны чиглэлээр гүнзгийрүүлж байгаа хүүхэд түүн дээрээ ач холбогдол өгөөд математикт дуртай нь физик, математикийн хамгийн өндөр хичээл үздэг, гэхдээ байгалийн ухаан гэдгээрээ тухайн сургууль нь төрөлжөөд явах. Нийгмийн ухаан нь түүгээрээ төрөлждөг, гэхдээ анхан шатны авах ёстой боловсролоо бүх төрлийн хичээл дээр зайлшгүй авна л даа. Тийм байдлаар ахлах ангид нь тэгж явъя. Бага ангид бид нар уралдаан, тэмцээн, олимпиадыг хориглосон шүү дээ. Бид нар хүүхэд болгоныг дэмжиж урамшуулдаг насан дээр тодорхой хүүхдүүдийг тасалж аваад эд нар сайн юм байна, та нар муу юм байна гэдэг ийм ойлголтыг 3, 4 жил өгөхөөр аяндаа сайн муу гэдэг давхарга гарч ирэх аюултай юм байна. Тийм учраас шийдвэр гаргах чадвар бүрэн авч чадаагүй үед нь дандаа урамшууллын системийг ашиглая гэдэг бодлого хэрэгжүүлж байгаа.


З.Энхболд: -Батсуурь гишүүн саналаа хэлсэн. Нэг минут.


Ж.Батсуурь: -Би их, дээд сургуулиудын талаар хэлсэн маань санал гэж ойлгогдож байж болох юм. Ер нь үйлдвэрлэл, шинжлэх  ухаанаас нь холдуулж болохгүй. Хөдөөгийн сургуулиуд хотод хэцүү байна, нэг ээлжид шилжүүлээд байна гэж байна. Хөдөөгийн сургуулиудын анги танхим халаалт, байр савны ашиглалтын зардал гэж өндөр зардал гардаг. Тийм учраас нэг ээлжид шилжүүлнэ гэхээр 24 цагийн 4 цагт нь хэдэн хүүхэд бужигнаж байгаад бусад үед нь хаалттай, цоожтой анги танхимуудыг байлгаж, байрны ашиглалт гэдэг юм манай улсад төвөгтэй муу байгаа. Тийм учраас үүнийг би бүрэн  дэмжээд бүх ерөнхий боловсролын сургуулийг нэг ээлжид шилжүүл гэж  хэлмээргүй байна. Энэ талаар ямар бодлого барих юм бэ? 


Л.Гантөмөр: -Нэг ээлжид шилжүүлэх гээд байгаагийн цаад санаа гэхээр хүүхдүүд олон цаг төрөл бүрийн сургалтад, дугуйлан секцэд өөрийгөө хөгжүүлэх сайн дурын сургалтад хамрагдах тэр боломжийг бүрдүүлж өгье гэж байгаа юм. Нэг үгээр хэлбэл 4-5 цаг ямар нэгэн дугуйланд хамрагддаг, түүний төлбөрийн хувьд янз бүрийн зохицуулалт байж болно. Тодорхой сангаас гаргаж болно, эцэг эхээс гаргаж болно. Ер нь айл өрхийн хэрэглээ харахад сүүлийн үед хэрэглээ тэр чигтээ интернэт, гар утас гээд ийм  хэрэглээ рүү шилжээд байна шүү дээ. Бид 10 жилийн дараа хэрэглээний тодорхой хэсэг нь хүүхэд рүүгээ шилжинэ гэж харж байгаа юм. Тэгэхгүй бол Монгол Улсын ирээдүй бид нарын хүсэж байгаа хэмжээнд хөгжихөөргүй байгаа юм. 


З.Энхболд: -Баянсэлэнгэ гишүүн асууя.

З.Баянсэлэнгэ: -Баярлалаа гишүүдийн асууж байгаатай зарим зүйлтэй нь санал нэгдэж байна, зарим зүйл дээр ялангуяа дээд боловсрол гэж яриад байгаа дээр би өөр бодолтой явдаг. Дээд боловсрол эзэмшсэн хүмүүс хөдөлмөрийн зах зээл  дээр гараад хэд нь ажилтай, ажилгүй байх вэ, чанартай боловсон хүчин байна уу, Монгол Улсын хөгжилд нэмэр оруулж чадахуйц хэмжээний мэргэжилтэн бэлтгэгдэж гарч ирж чадаж байна уу, үгүй юу гэдгээсээ илүү тэр хүмүүсийг чанартай мэргэжилтэй боловсон хүчин бэлтгэхэд илүү суурь боловсрол, хүн болж төлөвших суурь боловсрол дээр бид нар илүү анхаарах ёстой юм болов уу гэж боддог юм. Бид нарын үед номыг нь сурдаггүй юм бол номхон нь сурахад яадаг юм бэ гээд багш хүртэл сахилгагүй хүүхдүүдэд хэлж л байдаг тэр хүн сууж чадаж байгаа бол сурч чаддаг арга барилд сургаж байсан юм байна лээ эргээд бодоход. Тэгэхээр суурь боловсрол 5-6 насандаа тогтох үед нь бид илүү их анхаарч ажиллах ёстой. Магадгүй төр засгаас анхаараад төрийн боловсролын талаар баримтлах бодлогын баримт бичиг гарч байна л даа. Үүнийгээ  хэрэгжих үр дүнтэй нь уяж өгөх ёстой юм болов уу? Өнөөдөр хүүхэд маань хэдийгээр төр засгаас сурах нөхцөл бололцоогоор нь хангаж байгаа ч  хувийн сургуультай дүйцэхүйц хэмжээний багш тэнд ажиллаж чадаж байгаа билүү? Хүүхэд багшийн  харьцаа хэд байгаа билээ? Анги дүүргэлт ямар түвшинд явж байгаа билээ. 


Цэцэрлэг, сургуулийн хүчин чадал дийлэхээ байсан энэ үед бид нар юун дээр анхаарах ёстой билээ, тодорхой хэмжээнд хувь хэмжээгээр боловсролын салбараа дэмжих санхүү, эдийн засгийн нөөц бололцоог нь хараад эрэлт хэрэгцээ шаардлагатай байгаа сургууль цэцэрлэгийн хүртээмжийг тодорхой хэмжээнд багасгах арга хэмжээг хэр зэрэг тусгаж өгсөн юм бол, авьяас хөтөлбөр гэж явж байгаа үүнийг би сайшаадаг. Ном хөтөлбөр гэж явж байгаа, гэхдээ үүний хажуугаар багш хэчнээн хүүхэдтэй ажиллаад үйлчилгээ  нь хүртээмжтэй болж чадаж байгаа билээ, үр дүн нь харагдаж чадаж байна уу, багшийг ажиллах нөхцөл бололцоогоор  хангаж чадаж байна уу, нийгмийн асуудал нь яах вэ?


Хувийн сургууль дээр анги дүүргэлт 20 хүүхэд байхад тэр багш 20 хүүхдэдээ хангалттай хүрч ажиллаж чадаж байгаа. 40-ээс гараад явчихсан анги дүүргэлтэд багш чадан ядан тухайн минутад хичээлээ заагаад гарч байгаа. Энэ болгоныг бид аль аль талаас харгалзаж үзэхгүйгээр ингэнэ, тэгнэ гээд явж байтал эдийн засгийн хувьд хүндрэлтэй байгаа тохиолдолд энэ баримт бичиг маань хир дүнтэй хэрэгжих бол доо гэдэг дээр болгоомжилж байгаа юм.


Дээр нь монгол хүний генийн онцлогт тохирсон сургалтыг бид нар явуулмаар байгаа юм. Түүхээ мэдэхгүй хүүхдүүд байна. Түүх, хэл, ёс, заншлаа мэдэхгүй. Бидний явж ирсэн балагтай зүйл байгаа юм, энэ бол өнгөрсөн үеэ дандаа буруутгадаг. Өнгөрсөн үеийнхээ түүх дурсамжийг дандаа дараагийн үе нь арчдаг. Тэгэхээр бид нар түүхийг Монгол Улс гэдэг баялаг түүхтэй улсынхаа түүхийг бид хүүхдүүдээ сургах билээ гээд түүх соёлынхоо талаар оруулах, өнөөдөр гарч байгаа янз бүрийн гэмт  хэрэг, зөрчил нийгмийг цочоосон айдастай зүйлүүд маань хувь хүн, бие хүн болж төлөвших энэ процесс байгаа юм шүү дээ.


Зөв хүнээс зөв хүүхэд бий болох учраас бодлогын баримт бичиг дээр үүнийг миний саналуудыг тусгаж боломж байна уу гэдэг дээр анхаараасай гэж асууж байгаа юм. 


Дээд боловсрол дээр анхаарах ёстой юм. Хэрвээ сургалтын чанарыг сайжруулаад хүүхэд маань зөв төлөвшөөд гараад ирэх юм бол өөрийнхөө зах зээлийг мэднэ шүү дээ. Би багш болж үүндээ амжилт гаргана гэдэг ч юм уу, 


З.Энхболд: -Баянсэлэнгэ гишүүн ихэвчлэн санал ярив уу, саналтай холбогдсон асуултад нь хариулъя.


Л.Гантөмөр: -Баянсэлэнгэ гишүүний асуултад хариулъя. Баянсэлэнгэ гишүүний санаа зовж байгаа багш нарын нийгмийн асуудлыг шийдэх асуудал чухал. Багш нийгмийн асуудлыг шийдэхийн тулд Монгол Улсын эдийн засгийн хөгжил гарцаагүй хэрэг болоод байгаа юм. Ялангуяа Монгол Улс эдийн засгийн хувьд өсөж чадахгүй бол хамгийн их хохирох хүмүүс бол багш, эмч, цагдаа байгаа юм. Энэ хэсэг хамгийн их хохирол амсдаг, үлдсэн хэсэг нь ямар нэгэн байдлаар амьдралаа зохицуулдаг. Тийм учраас бид нар багш нарынхаа нийгмийн халамжийг сайжруулахын тулд эдийн засгийн хөгжлийн бодлого дээрээ монголчууд нэгдэх хэрэгтэй. Бид нарт боломж байгаа. Ямар ч асуудал байхгүй, хамгийн гол нь хөгжил гэдэг нь монголчуудын хувьд язгуур эрх ашиг болж тавигдах хэрэгтэй. Хөгжлийн төлөө  хийх ажил нь тодорхой болох хэрэгтэй. Энэ бол Их Хурлаас хамаарна. Энд сууж байгаа хүмүүс хөгжлийнхөө программ дээр тохироод урагшаа алхах юм бол бидэнд бүх бололцоо байгаа. Тэр  хөгжлийн үр шим бол үнэхээр багш нарын нийгмийн асуудал шийдэгдэж очно. Тэр үр шим эмч нарын цалин хангамж нэмэгдэж байж очно. Тийм учраас бид эдийн засгийг идэвхжүүлэх 100 хоногийн хүрээнд аль ч намын бүлгүүд ширээний ард суугаад хөгжлийн бодлого дээрээ нэгдэх хэрэгтэй. Бид жилд 10 тэрбум долларын экспорт хийдэг орон болъё л доо. Ингээд 3 жилийн дотор болно шүү дээ, зах зээл нь бэлэн байж байна, хөрөнгө оруулалт хийх хүмүүс бэлэн байж байна. Монголчууд бидний хүсэл сонирхлын асуудал байгаа юм. Бид л дургүйцээд байгаа юм. Тэр болохгүй, үүнийг хориглоно, тэрийг хаана гээд тийм учраас нийгмийн асуудлыг өнөөдрийнх шиг гарцаа гаргахгүй байгаад байвал нийгмийн асуудлыг нь шийдэж чадахгүй хүнд байдалтай удаан үргэлжилнэ. Бид гарцаа гаргаад улсаараа урагшаа хөдлөх юм бол асуудал бүрэн шийдэгдэнэ. Тийм учраас энэ хөгжлийн эдийн засгийн өсөлттэйгөө шууд холбогдох болов уу гэж харж байгаа юм.


Хүүхдүүдийн ёс суртахууны асуудал дээр анхаарч байгаа. Хүүхдүүд ангидаа ганцаарддаг, хавчигддаг, түүнээсээ болоод янз бүрийн араншинтай болдог энэ нөхцөл байдлыг бүрэн арилгая гэж байгаа юм. Тийм учраас бид нар бага ангид нь хүүхдийг ахиц, хөгжлөөр урам өгсөн тийм дүгнэлтийн хэлбэрийг сонгож авсан. Дунд анги руугаа ороод ирэхээр нийгмийн ажилтныг жинхэнэ утгаараа сэтгэл зүйчид болгоё гэж байгаа юм. Өнөөдөр манай нийгмийн ажилтнууд 100 хувь сэтгэл зүйчид биш байна. Тэр сургууль дээр ажиллаж байгаа нийгмийн ажилтан  сэтгэл зүйч болох юм бол ямар нэгэн байдлаар доголдож, асуудалтай байгаа гэрч очоод аавдаа зодуулж байгаа, гудамжинд хүүхдэд дээрэлхүүлж байгаа тэр хүүхдүүдэд үйлчилгээ үйлчилгээ үзүүлэх бололцоо бий болно. Үүн дээр бид нар бүх нийгмийн ажилтнуудын сэтгэл зүйч болгох сургалтыг зохион байгуулж байгаа. Цаашдаа сэтгэл зүйчдийг энэ ажлын байран дээр авдаг ийм ажил зохион байгуулагдана. 


Ёс суртахуун, зан заншилтай холбоотой дэд доктороор ахлуулсан ажлын хэсэг хоёр жилийн хугацаанд маш сайн хөтөлбөрийг гаргана. Таны хэлээд байгаа монгол хүний ген юугаараа ялгаатай юм бэ, яаж энэ олон  мянган жилийн хугацаанд энэ хоёр том хөршийн дунд ийм хүчирхэг оршин тогтнож ирсэн бэ? Энэ бол монгол хүнтэй холбоотой. Монгол хүүхдийн нас биеийн онцлог, хүүхдийн сэтгэхүйн онцлог, генийн түвшинд тархиных нь үйл ажиллагааны түвшинд судалгаа хийх юм. Энэ судалгааны үр дүнд бид олон..


Сургууль, цэцэрлэгийн хүртээмжид би санаа зовохгүй байна. Бид концессын гэрээгээр сургуулийнхаа асуудлыг шийдэж чадна. Хамгийн муухай зүйл юу вэ гэхээр өнөөдөр хүртэл байсан сургуулиудынхаа газрыг булаагаад авсан. Энэ бол Монголын засаг төр хийсэн хамгийн муухай зүйл. 3, 31, орос 3 дугаар сургуулийн хашаан дотор барилга барьсан, 16 дугаар сургуулийн хашааны талыг нь авсан. Ерөөсөө сургууль, цэцэрлэгийн хашааны газрыг дээрэмдсэн үйл ажиллагаа урт удаан хугацаан үргэлжилсэн үнэхээр  муу. Тэр газар байсан бол Улаанбаатар хотын хувьд барилгын асуудал гарахгүй шүү дээ. Одоо барилга барья гэхээр Сонгинохайрхан дүүрэг дээр 3 сургууль тавиад барилга байхгүй, Чингэлтэй дүүрэг 4 цэцэрлэг тавиад 3 жил газар байхгүй. Сая Баянзүрх дүүрэгт сургууль барья гэхээр сургуулийн газар алга, 2 цэцэрлэг болгоод өг гэж байгаа юм. Тийм учраас бид нар цаашдаа гэр хорооллын дахин төлөвлөлтийн хүрээнд Хотын даргын захирамжаар сургууль, цэцэрлэгийн газрыг чөлөөлөх энэ ажлыг хийж чадах юм бол концессын зөвшилцлийг Азийн хөгжлийн банктай хийхэд 81 бага сургууль, цэцэрлэгийн санхүүжилтийг асуудалгүй хийнэ гэж байгаа юм. Тийм учраас Улаанбаатар тухайд газрын асуудал байгаа. Хот хамт байгаа, 81 байршил гаргачихсан, хот газар чөлөөлөхөд идэвхтэй ажиллаж байгаа. Боломжгүй өндөр байшин барьчихсан орос 3, 31 дүгээр сургуулийн хажууд очвол харна таслаад авчихсан. Улаанбаатарын бүх сургуулийн газрыг сүүлийн 15 жил яаж хуваарилсан бэ гэдэг графикийн авчихсан байгаа. Хүчингүй болгоё гэхээр бүгдэд нь барилга барьчихсан байгаа, бидний хувьд хэцүү байгаа юм. 


З.Энхболд: -Бакей гишүүн асууя.

А.Бакей: -Баярлалаа. Би төрөөс боловсролын талаар баримтлах бодлогын баримт бичгийн төсөлтэй маш сайн танилцсан, уншсан. Өмнөх шатны хэлэлцүүлэг дээрээ зарим зүйлийг тодруулж саналаа хэлсэн байгаа. Өнөөдрийн хувьд би ганцхан асуудлын хүрээнд тайлбар бүхий тодорхой асуулт тавья. Та бүхэн сайн мэднэ, Монгол Улсын өөр хэл бүхий, өөр шашин бүхий Монгол Улсын үндэстний цөөнх Монгол Улсын иргэд бол казах иргэд байгаа. Өөрөөр хэлбэл Монгол Улсын халуун ам бүлийн бүрэн эрхт гишүүн, иргэн. Үе үеийн монгол төрийн ухаалаг бодлогын ачаар Монгол Улсад амьдардаг үндэстний цөөнх казах иргэд бол нийтийн нэгэн адил сурч, боловсорч өдий зэрэгтэй сайн явж байгаа. Энэ тал дээр казах түмэн Монголын төрд их талархаж явдаг гэдгийг би олонтаа сонсож байсан. Үүнийг дамжуулж хэлэх нь зүйтэй гэж бодож байгаа.

Жаргал, зовлонгоо бүгдийг нь хуваалцаад явж байгаа ийм иргэд. Монгол Улсын иргэн хэн боловч монгол хэл төрийн хэлийг сайн мэдэх ёстой. Үүний зэрэгцээ үндэсний цөөнх казах иргэдийн хүүхдүүд бол их хэл маш сайн эзэмших ёстой. Энэ талаар Монгол Улсын Үндсэн хуулийн 8.2-т тодорхой заасан байгаа. 8.2-т өөр хэл бүхий хүн амын үндэсний цөөнх эх хэл дээрээ сурч, боловсрох, мэдээлэл авах эрхийг баталгаажуулж өгсөн байгаа. Үндсэн  хуулийн энэ эрхийн хэрэгжилтийг Боловсрол, шинжлэх ухааны яам бусад  холбогдох яам зохион байгуулах үүрэгтэй. Харамсалтай нь энэ асуудлаас тойроод байдаг асуудал гараад байгаа юм. Үндсэн хуульд байсаар байтал энэ бодлогын баримт бичигт хүний урамд ганц үг байхгүй байна. Тэгсэн мөртлөө бодлогын баримт бичгийн 4.4-д ингэж заасан байгаа. Гадаад хэлний сургалтын үндэсний бодлого хөтөлбөрийг хэрэгжүүлнэ гэж байгаа юм. Энэ бол сайн  хэрэг. Мэдээж Монгол Улсын иргэн монгол эх хэлнээсээ гадна бусад гадаад хэлийг сайн мэдэх ёстой, хэлтэй бол хөлтэй гэдэг. Үүнийг би дэмжиж байгаа. 4.5-д болохоор Монгол Улсад амьдарч байгаа гадаад гэр бүлийн хүүхдүүдийн талаар үндэсний бодлого хөтөлбөрийг  хэрэгжүүлнэ гэж байгаа юм. Энэ юу гэсэн үг вэ? Тэгэхээр үндэсний цөөнх казахын талаар ганц өгүүлбэр байхгүй мөртлөө Монголд амьдарч байгаа гадаад гэр бүлийн хүүхдүүдийн талаар үндэсний бодлого, хөтөлбөр боловсруулна гэдэг чинь юу гэсэн үг вэ? Тэгэхээр би Гантөмөр сайдын бодлого биш байх гэж бодож байна. Гантөмөр сайд ажил ихтэй байгаа учраас анзаараагүй байх. Энэ бодлогыг хэн боловсруулсан юм бэ? Зөвлөж байгаа хүмүүс нь юу бодоод боловсруулсан юм бэ? Ийм хайхрамжгүй эсвэл мэдсээр байж зориуд санаатайгаар үүнийг орхигдуулсан уу гэдэг асуудал тавигдаад байгаа юм. Энэ асуудал дээр ажлын хэсэг Гантөмөр сайдад зөвлөсөн хүмүүс яагаад ийм хариуцлагагүй хандаж байгаа юм бэ гэдэгт тодорхой хариулт авмаар байна. 

Эцэст нь Байнгын хорооны даргад хүсэлт тавимаар байна. Энэ баримт бичгийн хэлэлцүүлгийн шатанд намайг ажлын хэсэгт оруулж өгөөрэй. Би бол зөвхөн асуудлаар биш боловсролын салбарт олон жил ажилласан  хүний хувьд бичиг баримтыг сайн чамбай боловсруулахад, батлахад өөрийнхөө хувь нэмрийг оруулах болно. 

З.Энхболд: -Гантөмөр сайд хариулъя.


Л.Гантөмөр: -Мэдээж Баян-Өлгий аймагт суралцаж байгаа хүүхдүүд эх хэл дээрээ сурч боловсрох боломжийг цаашаа хадгалаад явна. Өнөөдрийг хүртэл тийм бодлогоор хийж ирсэн. Дээр нь монгол хэлийг сурахад нь чадах чинээгээрээ тусална. Тэнд байгаа багш нар ч гэсэн ийм сэтгэл санааны бүрэн бэлтгэлтэй байдаг. Тийм учраас багш нарын хэлний чадварыг нэмэгдүүлэх чиглэлээр бид нар туслаад явна гэж ойлгож байгаа. Бодлогын бичиг баримтад энэ тухай тусгаад явъя гишүүнээ. Таныг ажлын хэсэгт саналаа гаргаад явна гэдэгт итгэж байгаа. Бид нар 2.1.4 дээр түүх, хэл соёл, өв уламжлал, зан заншлыг хүндэтгэсэн ийм зарчмыг баримталж сургалт явуулна гээд орсон. Үүндээ хөтлөгдөөд явчихсан байна лээ. 

З.Энхболд: -Отгонбаяр гишүүн  асууя.

Ё.Отгонбаяр: -Баярлалаа. Эхлээд Их Хурлын даргад хандаж хүсэлт тавимаар байна. Ер нь чухал асуудлыг хэлэлцэж байгаа үед ирц дээр анхаармаар байна. Одоо зааланд 8 хүн байна шүү дээ. Ингэж асуудлыг хэлэлцэж болмооргүй байгаа юм. Ядахдаа гуравны нэг нь байж байгаад өглөөний ирц өглөөнийхөөрөө юм байгаа биз дээ. Зааланд гуравны нэгийг нь байлгаж байгаад хэлэлцмээр байх юм. Энэ асуудлаар Байнгын хороон дээр асуултаа асуугаад санал онолоо хэлчихсэн учраас нэг олон асуулт байхгүй ганц асуулттай байгаа юм. Ер нь аливаа бодлогын зорилт нь ойлгомжтой, хэрэгжих үе шат нь тодорхой хугацаатай, хариуцах эзэнтэй, хэрэгжих механизм нь тодорхой төсөв хөрөнгө нь тодорхой байх ёстой. Үүн дээр аль аль нь байхгүй байгаа юм. Дээд боловсролд хэрэглэгдэг зарчим ерөнхий боловсрол уруугаа холилдоод бичигдсэн нэлээн олон газар давхар утгатай, хэн дуртай нь яаж ч хүссэнээрээ уншиж болохоор ийм өгүүлбэр орчих харагдаад байгаа юм. Гол зангилаа асуудлуудаа тойрсон юм их байна. Бичгээ яах юм бэ, дараагийн арван жил хөндөхгүй гэвэл тэгээд томьёолъё л доо кирилл монгол бичиг дээрээ. Үүн дээр байхгүй, дээд боловсролын тогтолцоо гээд яривал олон асуудал байгаа юм. Тийм болохоор хамт ажиллаж байсан хүмүүстэй хэлэхэд, Амаржаргал гишүүний шүүмжлэл хатуу ч гэсэн үнэн байсан шүү. Өчнөөн жил энэ яаманд ажилласан байж оруулж ирж байгаа бичиг баримт чинь юу хэлээд байгаа нь мэдэгдэхгүй яаж хэрэглэж, ойлгож болдог ийм бичиг баримт  хийгээд оруулж ирж байгаад чинь сэтгэл дундуур байна.

Гантөмөр сайдаас ганц зүйл асуух гэсэн юм. Хэлэлцээд шийдэхээр Байнгын хороо уруу шилжээд ажлын хэсэг байгуулагдана. Ажлын хэсэгт би орж ажиллах байх л даа. Зарим хэсгийг нь бүтнээр өөрчлөх, цоо шинээр бичих ийм асуудал гарна шүү. Үүнийг та бүхэн хүлээн зөвшөөрөх юм байгаа биз дээ. Гол зарчим дээр Засгийн газартай ажлын хэсэг бодлогоо тохироод бусад дээр нь найруулгыг нь өөрчлөхгүй бол дотор нь сонирхлын зөрчилтэй хүмүүсийн хийсэн юм уу гэмээр өгүүлбэр тааралдаж байгаа юм шүү. Үүнийг нэлээн ширүүхэн өөрчлөх юм байгаа биз дээ асуух гэсэн юм. 

З.Энхболд: -Гантөмөр сайд ганц асуултад  хариулъя.


Л.Гантөмөр: -Тэгэхээр бодлогын баримт бичиг 1995 оноос хойш анх удаа орж ирж байгаа. 1995 оныхтой харьцуулахад өөр юмнууд байж магадгүй. Гэхдээ бодлогын бичиг баримтыг юу юм бэ гэдгийг сайн ойлгож гишүүд хэлэлцүүлгийн явцад саналаа гаргаасай гэж хүсэж байна. Энэ бол боловсролын талаар шийдвэр гаргах гэж байгаа шийдвэр гаргагч нарт туслах бичиг баримт юм. Бодлого жишээ нь, дүүргийн Засаг дарга ажил хэргээ явуулахдаа боловсролтой холбоотой шийдвэр гаргахдаа баримталдаг зарчим юм цагаан толгой, хуулиар бол Үндсэн хууль. Үндсэн хуульд тэр болгон нарийн заалтуудыг тодорхой эзэнтэй болгож гаргадаг зүйл байдаггүй юм л даа. Үүнийг дагаад юу гарах вэ гэхээр араас нь залгаад хийгдэж ажлууд Боловсролын тухай хууль өөрчлөгдөнө, Дээд боловсролын тухай хууль өөрчлөгдөнө, Дээд боловсролын санхүүжилтийн тухай хууль өөрчлөгдөнө гээд энэ хуулиудад бодлогоо дагасан өөрчлөлтүүд ороод явна. Төсөв батлахдаа бусад хүмүүсийн баримталдаг зарчмыг бид боловсролын бодлогын бичиг баримтад оруулж байгаа юм. Бид нарын оруулсан санааг битгий устгаж үгүй хийгээрэй гэж хүсмээр байна. Энэ бодлогыг бариад 10 жил ажиллахын төлөө боловсруулсан байгаа. Мэдээж гишүүд саналаа гаргаад ажлын хэсэг үүн дээр чамбай ажиллахыг  хүсэж байна. Тэгэхдээ концепцын хувьд өөрчлөөд тавивал утга учиргүй зүйл болох байх гэж бодож байна. 

З.Энхболд: -Отгонбаяр гишүүн  тодруулъя.

Ё.Отгонбаяр: -Концепцын хувьд би тантай өмнө нь ярьж байсан бид нарт айхавтар зөрөөд сүйд болоод байгаа юм байхгүй шүү дээ. Ганцхан миний хэлээд байгаа давхар утгатай би Байнгын хороон дээр танд хэлж байсан санаж байна уу, эндээс нь ингэж уншиж болмоор байна гэж бичиг баримтын гэдэс бөөрийг нь ухаад яах вэ дээ, зөндөө олон юм гарч ирнэ. Түүнийг ажлын хэсэг дээр ухъя. Зарчмын томоохон өөрчлөлтүүдээ хийгээд зарчмын асуудлуудаа Засгийн газартай ойлголцоно гэж байна шүү дээ. Нэлээн томоохон өөрчлөлт хийх байна гэдгийг хэлэх гэсэн юм, найруулга, үг, үсгийн алдаа гээд зөндөө юм байна.

Хоёрдугаарт, Их Хурлын даргад хүсэлт болгоход үг хэлэхийг нь дараагийн хуралдаан руу шилжүүлээч, одоо ингээд хоосон зааланд үг хэлэх утгагүй нөхцөл байдал үүсэх гээд байна. Та миний хүсэлтэд хариу өгөхгүй юм уу

З.Энхболд: -Хаянхярваа гишүүн. Би тэр үед нь шийдье. 

Д.Хаянхярваа: -Бодлогын баримт бичиг хэлэлцэж байна л даа. Монгол Улсад нийтдээ хөгжлийн бодлого төлөвлөлтийн хууль гэж ажлын хэсэг дээр ярилцсан л даа. Түүн дээр Монгол Улсад 460 гаруй бодлогын баримт бичиг боловсруулсан байдаг юм. Түүнээс хэрэгжээд дууссан нь 160 орчим байдаг гэсэн тооцоотой. Бид ярихдаа  хөгжлийн бодлого төлөвлөлтийн хууль гэдэгтэй болж байж энэ юмнуудыг цэгцэлье гэсэн санааг гаргаж тавиад байгаа юм. Бодлогын баримт бичгийг арай өөрөөр ойлгоорой гэж Гантөмөр сайд хэлж байна л даа. Магадгүй бид нар буруу өрөөсгөл ойлголттой байхыг үгүйсгэхгүй. Заавал хүн бүхэн адил ойлгож байх албагүй л дээ. Гэхдээ бодлогын баримт бичиг гэдэг бол арай ч ийм бүтэц зохион байгуулалт, найруулгатай байж болохгүй гэсэн юм олон байна л даа. Эндээс хэлэхэд, боловсролын стандартын талаар олон улсын хэмжээнд хүлээн зөвшөөрөгдөх байна гэж байна. Монгол стандарт гэж гаргаж ирээд дэлхийн хүлээн зөвшөөрүүлэхэд хугацаа орох байх, дэлхийд байгаа боломжийн стандартыг шууд нэвтрүүлнэ гэж хэлж болдоггүй юм бэ? Өнгөрсөн 4 жилд Кембриджийн стандартыг нэвтрүүлнэ гээд овоо ажил хийгдээд явсан шүү дээ. Дэлхийд байдаг IB стандарт байдаг, одоо болохоор Солонгос, Японы стандарт сайн болсон байна гэж байна. Тэгэхээр үнэхээр чиглэл өгч байгаа бол сум орон нутагт, дүүрэг чинь алийг нь дэлхийд хүрэхэд стандарт гэж  үзэх юм бэ гэж бодогдохоор ийм юмнууд байж байх юм. Ямар ч бодлогын баримт бичигт үнэлгээ, хөрөнгө санхүүтэй холбоотой тооцоо байдаг болов уу гэж боддог. Яагаад бид нарт бодлогын баримт бичгүүд хэрэгждэггүй вэ гэхээр бид нарт тооцоо үндэслэл муутай юм хийгээд тэр нь хөрөнгө санхүүгийн хувьд боломжгүй болдог учраас хэрэгждэггүй. Яг түүнтэй адилхан энэ баримт бичигт тийм зүйлүүд нь учир дутагдалтай орсон учраас хэрэгжинэ гэж хэлэхэд хэцүү л дээ. Хэрэгжих магадлал бага. Хөдөө орон нутагт энэ 4 жилдээ багтаад 1 ээлжид шилжинэ гэж байна. Нэг зүйлийг тодруулмаар байгаа юм, 1 ээлжид шилжчихсэн улс дэлхийд хэд байдаг юм бэ? Манайх шиг орон 1 ээлжид шилжих хугацаа ойрхон байгаа юу? 4 жилд чадах юм уу? Байр сав нөхцөлийг хувьд ямар вэ?


Энэ хуульд иргэн бүр ерөнхий боловсролыг заавал эзэмшинэ гэж байгаа. Гэтэл Үндсэн хуулийн иргэн бүр суурь боловсрол эзэмших гэдэг заалттайгаа зөрчилдөөд байна уу? Яагаад ерөнхий боловсролыг заавал эзэмшинэ гээд байгаа юм бэ? Ахлах ангид нь үгийн алдаа байх том хүн болгоно гэж, ахлах ангид нь төлөвшүүлнэ гэсэн санаагаар хэлсэн байх. Тэгэхдээ хүүхэд ахлах ангид орохоосоо өмнө  мужаан болмоор байна гээд тэр чиглэлээ  хөөгөөд явж болохгүй гэж үү, заавал суурь боловсрол эзэмших ёстой гэсэн байдлаар  хандах ёстой юу? гэх мэтчилэнгээр үүн дээр анхаарлаа  хандуулж засаж залруулах юм их байна. Үүнийгээ бид нар анхаарч үзэх ёстой, шинэчилж болно шинэчлэхдээ хуучин стандарт, мөрдөж байсан зарчим уламжлалаа заавал хадгалж шинэчлэлийн бодлогоо хэрэгжүүлж байх ёстой гэсэн зүйлийг санаж явах ёстой шүү. Ийм саналын зүйл хэлье. Түүнээс асуух юм алга. 


З.Энхболд: -Хаянхярваа гишүүн санал хэллээ. Хариулах хэрэг байна уу? Гантөмөр сайд товч  хариулъя.


Л.Гантөмөр: -Ялангуяа Хаянхярваа гишүүний хэлсэн хэн нэгний стандартыг хуулаад тавихад болох юм биш үү гээд байна. Бид аль нэг улс орны стандартыг хуулах хэмжээнд очсон  сөнөсөн ард түмэн биш л дээ. Таны хэлж байгаа  Кембридж бол хөтөлбөрийн асуудал байгаа юм. Улс орны стандарт биш юм. Улс орон бол бүх зүйл дээр өөрийн стандарттай. Тэр стандарт нь дэлхийн агуулга, арга зүй, үнэлгээ ямар байна тэр түвшинд бид хүлээн зөвшөөрөгдөхүйц юмаа хийчих мэдлэг боловсрол, чадвар байна л даа. Бид өөрсдийгөө чамлаад давхар дугуй зохиогоод яах юм бэ гэж байгаа юм, дэлхий дээр шинэ дугуй зохиож байгаа хүн хожигч байгаа биз дээ. Бриджстон гээд нэг дугуй байдаг юм дугуй хийхээ больё гэсэн бол тэр олон дугуй үйлдвэрлэлд орж ирэхгүй шүү дээ. Улам сайн дугуйг яаж зохиох вэ гэдэг уралдаан явж байгаа шүү дээ. Яг манайх шиг хүн амтай улсад нэг ээлжийн сургуулиар бүгд  хангагдаж байгаа юм. Бид боловсролын араас цөөхөн учраас маш хүчтэй довтлох хэрэгтэй. Ерөнхий боловсрол гэдэг бол Үндсэн хуулиас хазайхгүйн тулд авсан юм. Үндсэн  хуульд ерөнхий боловсролыг үнэ төлбөргүй олго гээд заачихсан байгаа юм. Үүнийг та нар өөрчлөөд гаргаж болно. Боловсролын  бичиг баримтыг яагаад шинэчилж оруулж ирж байна вэ гэхээр Гантөмөр сайд болоод энэ Засгийн газрын явуулж байгаа арга хэмжээ хуучин бодлоготойгоо зөрөөд байна. 

Тэгэхээр би төрийн бодлого зөрсөн хэрэгт орох гээд байна шүү дээ. Тийм учраас хийж байгаа ажлуудаа төрийн бодлогоор баталгаажуулж цаашаа тогтвортой үргэлжлүүлэхийн тулд оруулж ирсэн шүү гэдгийг хэлье. Баярлалаа.


З.Энхболд: -Санал хэлээд дуусаагүй билүү? Хаянхярваа гишүүн саналаа тодруулж үг хэлнэ.


Д.Хаянхярваа: -Асуух гэсэн чинь тодруулах шаардлагатай юм гаргаж яриад байна л даа. Би монгол хүний ген, чадавхыг доош нь хийж байна гэж хэлээгүй л дээ. Өөрсдөө юмаа зохиох  гэдэг тал дээр би хүлээн зөвшөөрч байна. Гэхдээ дэлхий нийтэд хүлээн зөвшөөрөгдсөн юмыг эхэлж зөв эзэмшээд дараа нь явбал боломж байгаа гэдэг талаас нь хэлсэн юм. Та тэгэхээр төрийн бодлогыг өмнөхөөсөө зөрөөд байна гэж байна. Ямар төрийн бодлого таны өнөөдрийн явуулж байгаа бодлоготой  харшилдаад байгаа юм бэ? Тэрийгээ та 1, 2, 3 гээд хэлээд өгчих. 


З.Энхболд: -Эрдэнэчимэг гишүүн алга байна. та хоёрын синхронизац таарахгүй байна шүү дээ, үг  хэлэхээр нь хариулах юм. Асуухаар нь дуугүй суух юм. Энхтүвшин гишүүн үг асуух уу? 


Ө.Энхтүвшин: -Боловсролын салбарыг ярихаар мэддэггүй хүн байхгүй, мэддэг хүн бас байхгүй ийм л салбар л даа.  Хамгийн их шүүмжлэгддэг, хамгийн олон хүнийг хамарсан чухал салбар. Үүнийг яаж сайн болгох вэ гэдэг талаар бид нар дандаа ярьж байгаа. Хөтөлбөрүүд ч түүнтэй холбоотой юм. Үүн дээр стратегийг тодорхойлохдоо ойлгомжгүй юм шиг надад санагдаад байгаа юм. Чиглэлээр нь ярьж байгаа гол  хүмүүс нь өгүүлбэр тавьдаг, батлагдаад явсны дараагаар тэрийгээ хэрэгжүүлдэг механизм гэхээр хэдэн хүний хэлсэн үг байгаад байдаг, цаад ерөнхий сууриасаа тасраад ойлгохгүй байж байгаад будлидаг. Тухайлбал, сургуулийн өмнөх боловсролыг юу гэж тодорхойлох вэ гэхээр их л хэцүү болж байгаа юм.  Хүний хөгжлийн үндэс суурь, өөрийн онцлог чадвар, бүтээлч үйлээрээ хөгжих, насан туршийн боловсролын чухал үе шат гэнэ ийм ойлгомжгүй юм тавихаар дараа нь яаж хөрсөн дээр буух юм бэ гэхээр ойлгомжгүй болдог. Үүнийг яаж юу харж тодорхойлсон байна вэ? 


Хоёрдугаарт,  насан туршийн боловсрол гэж олон газар байна. Эхлээд түрүүний ярьсан юмаа зүгшрүүлэх тухай ярихгүй байснаа ахиад зорилтоо улам том болгоод, улам глобальный болгодог. Гэтэл тэр нь юу юм бэ гэдгийг ойлгож чадахгүй байсаар байтал ахиад  хугацаа алддаг болох юм биш үү? Насан туршийн боловсрол гэж намайг байхад ярьж байсан юм л даа. Гэхдээ энэ маань юу вэ, яаж ямар механизмаар  хэрэгжих юм бэ гэдэг нь тодорхойгүй байгаа юм. Үүн дээр Гантөмөр сайд танд иймэрхүү механизмуудад орох юм гэж төсөөлж байгаа юм байна уу? Эсвэл түрүүн гадаа уулзахад хуулиараа дараа нь тодорхой болно гэж байна лээ. Тэгэхээр угтаж баримжаа хараагүй байж том зорилт тодорхойлоод ингээд байхаар чинь төвөгтэй болгоод байгаа юм шиг санагдаад байгаа юм. 


6 настай хүүхдүүдтэй холбоотой асуугаад байна. 6 настай хүүхдүүдийг сургуульд авсан нь сүүлийн жилүүдэд  хийсэн хамгийн том зөв ажил энэ байгаа юм. Үүнийг харин хэрэгжүүлэх ёстой, хийх ёстой. Үүнийгээ хийж чадахгүй зорилт нь буруу байж гээд ухрах юм бол харин  хүүхдээр тоглосон асуудал болох юм. Тийм учраас төсөв мөнгийг нь тавьж өгөх хэрэгтэй. Сургуулиудын дотуур байрыг нэмэгдүүлэх  хэрэгтэй, нэн тэргүүний ээлжид хүүхэд авахдаа 6 настай хүүхдүүдийг бүгдийг нь авах хэрэгтэй, 6 настай хүүхдүүдтэй ажилладаг орон тоог нь бий болгоод өгөх хэрэгтэй, тэдэнд зориулсан гал тогоо, бие засах газрыг нь бий болгож өгөх хэрэгтэй, тэдэнд зориулсан сургалтын хөтөлбөрийг гаргах ёстой. Үүнийгээ сайн хийж чадахгүй байгаагаас болоод 6 настай  хүүхдийг авсан нь буруу болсон байна гэдэг ойлголт хавтгай яваад байгаа юм. Энэ бол тийм биш юм шүү гэдгийг би хэлэх  гэж байна. Тэгэх нь битгий хэл бусад орны туршлагыг үзсэн, 6 настай хэдэн орон байдаг юм бэ, манайх шиг 8 настай авдаг улс хаана байна вэ гэхээр манайх шиг 8 настай авч байсан улс одоо дэлхийд байхгүй болж байгаа юм. Тэгэх нь битгий хэл 3, 4 настайгаас нь сургаж байгаа юм. Ийм учраас эндээс харин шүүмжлэлд өртөөд тэгээд сайд, боловсролын салбарынхан маань ухрах вий дээ гэдэг ийм эмзэглэл надад төрж байна.


Хамгийн сүүлийн асуулт боловсролыг бусад салбар хоорондын уялдаа, үйл ажиллагааг нь хангах вэ гэдэг дээр юу бодож байгаа вэ гэдгийг асуух гээд байгаа юм. Эрүүл мэнд, хууль эрх зүй, байгаль орчны салбарынхантай хичээлийн агуулгаас авахуулаад бүхий л үйл ажиллагааг нь хооронд нь уялдуулах ийм юмыг олон жил яриад сайн механизмаа олж чадахгүй.


З.Энхболд: -Гантөмөр сайд хариулъя.


Л.Гантөмөр: -Бид нар энэ удаагийн бодлогыг боловсруулахдаа боловсролын үе шатуудыг тодорхой зорилготой болгохыг оролдсон. Оролдлогыг хийхдээ хэн нэгэн хүн санаанаасаа зохиогоогүй, боловсрол өөрөө онол гэдгийг та сайн мэдэж байгаа. Онол болгон шинэчлэгдэж өөрчлөгдөж байна. Гэхдээ уламжлал давуу талаа хадгалж үлдэхийг хичээж байгаа. Тийм байдлаар гарч ирсэн томьёоллууд, жишээ нь сургууль, цэцэрлэгт бэлтгэх үе гэдэг зорилт тавиад ажиллаж байсан бол хүүхдүүдэд үсэг зуруулах гээд хүүхдийн хөгжилд анхаарахгүй байгаа юм. Тэгэхээр туршилт явагдаж байгаа хэсгүүд дээр ямар үйл явдал болоод байна вэ гэхээр хүүхдэд үсэг нүдэлдэг байдлыг тоглоом хэлбэрээр хийдэг, ямар нэгэн оньсого тодорхой зүйл цээжлүүлье гэвэл хөдөлгөөн тоглоомоор үйлдэл хийж түүгээрээ хөгждөг процессыг удирддаг ийм чиглэлээр бодлогоо явуулж байгаа юм л даа. Цэцэрлэг хүүхдүүдээ хэдэн цагт аваад тараах вэ, яаж сургах вэ, ямар юм заах вэ, өдрийг яаж өнгөрүүлэх вэ гэдэг  чинь энэ болгоныг гүйцэтгэхдээ ийм бодлогыг барьж энэ хүний насан туршийн боловсролын суурь биш үү гэдгийг ойлгож, түүн дээрээ бичиг баримт, үйл хэргүүд нь болох юм. 


Бага ангийг монгол хүүхэд төлөвших үе шүү гэдэг дээр анхаарах. Монгол хэлээ сайн хэрэглэдэг, монгол хүний онцлог өөрийнхөөрөө шийдвэр гаргах чадваруудыг  хадгалж үлдэх тэр боломжийг эрэлхийлэх. Тэгэхээр тодорхой томьёолохыг оролдсон. Энэ бол хэн нэгэн сайн дурын хүний зохиосон томьёолол биш, үүн дээр Боловсрол судлалын 50, 60 гаруй эрдэмтэд оролцсон, миний дэргэд хоёр зөвлөл ажиллаж байгаа. Үүн дээр та эргэлзэх хэрэггүй байх. Цаашаа яаж авч явах вэ гэдгийг бид нар өнөөдөр хүртэл 40 сургууль дээр туршиж байгаа туршилтад энэ бодлогуудыг хийгээд байгаа юм. Энэ болоод байгаа учраас бид бүх сургууль руу хувилах, хүртээх ажлаа зохион байгуулна. Энэ тасралтгүй бодлого болж яваасай гэж хүсэж байгаа юм. 


Насан туршийн боловсролын тухайд та хариултыг нь сүүлийн асуултаараа хэллээ. Энэ бол үнэхээр салбар хоорондын зохицуулалтыг хийх хамгийн чухал механизм. Монгол хүн болгон өөрийнхөө хөгжилд анхаардаг тэр системийг бүрдүүлэхийн тулд бид нар насан туршийн боловсролын ойлголтыг оруулж ирээд тэр системийг бүх шатны байгууллагууд руу оруулах, суман дээр очиход сумын дарга Тамгын газрынхаа хүмүүсийн боловсролд анхаарч байдаг, тэгэхийн тулд спорт заалаа яаж ашиглах вэ, урлагийн заалаа яаж ашиглах юм бэ, номын сангаа яаж ашиглах юм бэ? Насан туршийн боловсролын хамгийн чухал газар бол музей, номын сан хоёр байна. Номын сан хүн суугаад ном уншдаг биш, хүмүүс очоод  хамтраад суралцдаг, хамтраад хөгжим сонсдог, видео үздэг. Тэнд төрөл бүрийн хүний хөгжлийн программ хийгдэж байдаг. Тэгэхээр үүн дээр цагдаагийн байгууллага, эрүүл мэндийн байгууллага яаж хамтрах юм бэ? Нэг үгээр хэлбэл монгол төрийн байгууллагууд цөмөөрөө боловсролд анхаардаг анхаарлыг нь татахын тулд дэлхий дахинд насан туршийн боловсролын концепцыг гаргаад үүнийгээ жигд түрээд явж байна. Тийм учраас бид нарын  хувьд хүртээмжийг 1995 онд зорилго болгож байсан өнөөдөр үүн дээр айдас алга байна, бэрхшээл байна. Үүнийгээ чанаржуулах программыг сүүлийн 7, 8 жил хийгээд явлаа шүү дээ. Энэ чанаржуулах программыг цаашаа гүнзгийрүүлэхдээ яг тэр..


З.Энхболд: -Батхүү гишүүн.


Г.Батхүү: -Баярлалаа, төрөөс боловсролын талаар баримтлах бодлогыг харахаар танилцуулга дээр нь эх хэл, түүх уламжлал гэдэг ганц үг орсон байгаа юм. Үндэсний өв соёл, түүх уламжлал, ёс заншлаа дээдлэх, хүүхдэд багаас нь ёс заншлыг сургах чиглэлээр энэ бодлого дээр туссан зүйл хаана нь байна вэ? Уншаад үзэхээр тийм юм харагдахгүй байгаад байна. Тухайлбал, бичиг баримтуудыг үзэхээр 3.3 дээр эх хэлээрээ зөв ярьж уншиж, бичиж, ойлгодог болно гэсэн нэг санаа байна. Хойш нь эргүүлээд үзэхээр уламжлалт монгол бичгийн сургалт хэрэглээг нэмэгдүүлэх, тэгсэн мөртлөө гадаад хэлний сургалтыг үндэсний бодлого хөтөлбөрийг хэрэгжүүлнэ гэж заачихдаг. Үүнийг би ойлгохдоо гадаад хэл, гадаадын соёл, гадаадын бүх зүйлийг монгол хүүхдэд сургах ийм л юм руу бодлого явах нь гэсэн ийм бодол байгаа юм. Үүн дээр ямар бодолтой байгаа юм бол.


Дараа нь 4.6 дээр бүх шатны сургалтын агуулга, арга зүйлд Монголын түүх, соёл, хэл, уламжлалт ёс заншил, эх оронч дэлхийн иргэний хэм хэмжээг тусган хэрэгжүүлнэ гэсэн байна. Монголын түүх гэхээр ганц Монголын тухай яриад байна гэж ойлгож байна. Уг нь Монгол Улсын гэвэл энэ олон үндэстэн ястны асуудал орох юм болов уу? Ингэж ойлгож байна.


4 дүгээр зүйлийн боловсролын агуулга, стандарт гэдгийг уншихаар тал хуудас дээр 7 удаа стандарт гэдэг оруулж байгаа юм. Ядахдаа боловсролын агуулгаа ярихдаа хүртэл гадаад үг цөөн оруулж болоогүй юм болов уу? Стандарт, мониторинг гэдэг үг өгүүлбэр болгон дээр орсон байх юм. Түрүүн Энхтүвшин дарга яриад байна, ер нь нүүдэлчний соёл, иргэншилтэй монголчууд боловсролын ихэнх хэсгийг  гэртээ эцэс эхээсээ амьдралаасаа их зүйлийг сурдаг. Хөдөө орон нутагт очоод ярихаар  6 настай хүүхэд суусан нь буруу биш юм. Гэхдээ эцэг эх, амьдрал ахуйгаас нь холдуулаад, залуу гэр бүлийн амьдралыг хоёр хуваагаад хүүхдээ аваад эхнэр нь төвд суудаг. Нөхөр нь хөдөө малаа маллаад хэдэн хүүхэдтэй хүмүүс 10, 20 жил тусдаа амьдардаг. Малаа  малласан ч юмгүй, амьдралаа олигтой авч явсан юмгүй заримдаа гэр бүл үрэн таран болдог асуудал байна гэж их ярьж байгаа юм. Энэ талаар ямар бодлого явуулах юм бэ?


Хүүхдийг 6 настай дөнгөж ухаан сууж байхад нь эцгээс нь холдуулаад эцгийн сургаал,  амьдралын ухаан суулгахгүй сумын төв дээр, дараа нь аймгийн төв руу дамжаад тэгээд Улаанбаатар луу явуулаад ажилтай, ажилгүй баахан дээд сургууль төгссөн хүмүүс бэлддэг энэ системийг бид нар яаж өөрчлөх юм бэ?


Малчид байхгүй болж байна, мал малладаг хүн байхгүй, 6 настай байхад нь төвийн амьдралд аваачаад кабелын телевиз үзүүлээд компьютерын ард суулгахаар мал маллах хүн олдохгүй болж байгаа юм. Энэ чиглэл рүү үндэсний соёл, ёс заншил, өв уламжлалаа дээдлэхийг бодлогод  хэрхэн яаж тусгасан юм бэ? Тэр хүүхдүүдийг эцэг эхэд нь ойрхон өсгөж гэр бүлийн хүмүүжил, амьдралын ухааныг сургах тал дээр боловсролын бодлогод юу оруулсан юм бэ гэдгийг асуух гэсэн юм. 


З.Энхболд: -Гантөмөр сайд хариулъя.


Л.Гантөмөр: -Тэгэхээр Батхүү гишүүний ярьж байгаа гэр бүлийн хүмүүжил асар чухал л даа. Аав ээжүүд хүүхдэдээ цаг гаргаад хагас бүтэн сайн өдөр ядаж гэр бүлээрээ байх уламжлалт хэв шинжээ бид нар хадгалж чадсан бол боловсрол асуудалтай тулгарахгүй л дээ. Харамсалтай нь тийм биш байна л даа. Ихэнх аав ээжүүд та бид нар шиг завгүй гэртээ орой  харьдаг, өглөө босоод явдаг, анхаарал тавьдаггүй. Миний хүүхдийг хөгжлийг чи хариуцаарай гээд сургууль руу заадаг. Ийм байгаа учраас сургууль хүүхдийн хөгжилд яах вэ гээд хүн болгоноо хөгжүүлэх тулд боловсрол яах вэ гээд илүү бодлого бодоод байгаа юм л даа. Яг малчдын тухайд бол ахуйн боловсрол харин ч сумын төв, аймгийн төвийнхнийг бодоход Их Хуралд сууж байгаа та бид нарыг бодоход хамаагүй амьдралтай байгаа юм. Тэгэхээр ахуй гэр бүлийнхээ хүмүүжлээс бол малчдын хүүхдүүд энэ цаг үед хамгийн өндөр хүмүүжлийг гэртээ авч чадаж байгаа гэдэгт итгэж байгаа юм.


6  настны тухайд эргэж буцах зүйл бид нар оруулж ирээгүй. Оруулж ирэхгүй байх. Стандарт гэдэг үг 4 дүгээр заалтад олон байна гэж байна, 4 дүгээр заалт бол стандартын тухай заалт юм. Тэгэхээр бид нар ямар стандартыг хаана баримтлах вэ гэдгийг энэ зүйл дээр хэрэглэнэ. Нэгдүгээр асуултынхаа хариултыг та уншаад өглөө 4.6 дээр байгаа. Монголын түүх, соёл, хэл, уламжлалт ёс заншил, эх оронч  энэ хэм хэмжээг бүх шатны сургалтын агуулга, арга зүйд тусгана. Тийм учраас Монголын түүх, заншлыг яаж боловсролын байгууллага авч явах, явахгүй юу гэдэг яриа байхгүй. Боловсролын байгууллагын хамгийн чухал зүйл энэ байна. Баян-Өлгий аймгийн тухайд бол тэр үндэстний түүхийг нь казахын түүхийн тухай, казах хэлний тухай ойлголтыг өнөөдөр авч ирсэн шигээ цаашдаа маш хүндэтгэлтэйгээр авч явах ёстой. Энэ байр суурь хэвээрээ байгаа. Монгол Улсын түүх гэхээр хэцүү л дээ, Монгол Улс гэхээр өнөөдрийн түүх болох гээд байдаг, Монголын түүх гэхээр бид нар том хүчирхэг явсан ийм ард түмэн учраас Монголын түүх гэхээр илүү цар хүрээтэй байдаг юм байна лээ. Томьёолол нь Монголын түүх гэж явагдаж ирсэн юм байна лээ. Таны санаа зовниж байгаа уламжлал, ахуйн соёл, монголчуудынхаа онцлог давуу талыг цаашдаа хадгалах чиглэлээр тууштай ажиллана.


З.Энхболд: -Батхүү гишүүн тодруулъя.


Г.Батхүү: -Миний асуултад ойлгомжгүй хариулт өгч байна л даа. 6 настай хүүхэд сургах нь буруу тэрийг болиоч гэж яриагүй шүү дээ. 6 настай хүүхдийг яаж эцэг эхэд нь ойрхон амьдрал нь ойрхон сургах бололцоо боломжоор хангах юм бэ, багийн сургууль байх юм уу бага насны хүүхдэд зориулж, гэр бүлээр нь зун гаргадаг тийм сургалтын хэлбэр лүү оруулах юм уу, энэ зүйлийг яаж шийдэх гэж бодлогод оруулж байгаа юм бэ?


Хоёрдугаарт, сургалтын бодлого дээр гадаадын асуудлыг үндэсний асуудал болгож гадаад хэл сургах боловсрол олгох асуудал байна гээд Монголоор хэлж ярьж ойлгодог болгоно гэдэг чинь бид нарын баримтлах төрийн салбарын бодлогын концесс мөн юм уу? Үүн дээр тодорхой юм алга. 


Стандарт гээд танай яам гадаад үгийг олноор оруулж ирээд хэрэглээд байх юм бол цаашдаа бид нар Монгол хэлний тухай хуулийг өргөн барьсан явж байгаа. Монгол хэл хаашаа явах гээд байна вэ?


З.Энхболд: -Сайд хариулъя.


Л.Гантөмөр: -Монгол хэлний хэрэглээ, монгол үгээ хэрэглэж чадахгүй байгаа байдал кирилл үсэг рүү шилжих шилжилт, социализмын цаг хугацаатай бол давхцаж хумигдсан байгаа шүү дээ. Бид нарын хэрэглэж чадахгүй үгийг Өвөр монгол, Халимагт  хэрэглэж байгаа. Бид мартчихсан. Бид орос үгээр сольсон. Тийм учраас бид нар өнөөдөр гэнэт монгол  хэл чадвараа алдаж байгаа гэж хэлж болохгүй байх гишүүнээ. Энэ цаг үе харин монгол хэлээ илүү хөгжүүлэх тэр цаг үе болж ингэж монголчуудын хувьд онцлог цаг үе ирж байна гэж харж байгаа.


6 настай хүүхдүүдийн тухайд орон нутгийн удирдлагын удирдах зохион байгуулах боловсролд ямар ээлтэй хүн бэ, ард түмэндээ үйлчилж чадаж байна уу, үгүй юу гэдгээс их юм шалтгаална. Жишээ нь, Сэлэнгэ аймгийн Засаг дарга болоод Тамгын газрынхан Сэлэнгэ аймгийн Боловсролын хэлтэс бол бүх дотуур байрандаа  6 настай хүүхдийг хариуцдаг багштай. Тэр нь орой хүүхдээ унтах хүртэл хүүхдүүдтэйгээ хамт байдаг. Тэгэхээр эцэг эхчүүд санаа зовохгүй нэг дотуур байранд 10 хэдэн нэгдүгээр ангийн хүүхэд байгаа юм. Тэд нартай хангалттай үйлчилгээг үзүүлж чадаж байна. Гэтэл бусад аймгуудад алдаг оног нэг ч юм уу, тэгэхээр боловсролын ажил гэдэг бол зөвхөн яам юм уу Засгийн газар, Их Хурлын ажил биш л дээ. Энэ бол яг л сум, аймаг, хот, дүүргийн Засаг даргын ажил. Энэ хүмүүс хамгийн түрүүнд боловсрол сургуулиа яаж өөд нь татах вэ, хүмүүсийн харилцааг яаж зохицуулах вэ гэдгээ бодох хэрэгтэй.


Мэргэн санаа гараад гэрээр хичээллэдэг сайн аргачлалыг тодорхой сум дээр гаргаад ирэх юм бол бид нар тэрийг хориглоод сүйд болохгүй шүү дээ. Бид хуулиа цоорхой гаргаад өгчих юм бол тэр цоорхойгоор гоожих аюул байгаа юм. 6 настай хүүхдээ сургуульд явуулахыг хүсэхгүй байгаа эцэг эхчүүд бараг 30 хувь хот суурин газар байна шүү дээ. Бид нар хуулиа цоорхой гаргаж болохгүй. Бид нар цөөхөн учраас бүх хүүхдийг сургуульд явуулахын төлөө шахалтыг үзүүлэх хэрэгтэй. Харин сум, аймаг дээр ухаалаг шийдвэр гаргаад зохион байгуулж чадах юм бол бид дэмжихэд бэлэн. 


З.Энхболд: -Батцэрэг гишүүн алга байна. Цог  гишүүн алга байна. Үг хэлэх гишүүдийн нэрийг авъя. 6 гишүүний нэр авна. Өрөөндөө байгаа гишүүд санал хураах гэж байгаа тул ирэхийг урьж байна. Кноп дарахад ядраад байна уу Лүндээжанцан гишүүнээ? Батхүү гишүүнээр үг тасаллаа. 6 дахь гишүүн байгаа, түүнээс цаашаа орохгүй гэсэн үг. Үг хэлж эхлэх үү, 4 өдөр рүү шилжүүлэх үү? Би үгээ хадгаллаа. 6 гишүүн бүртгэчихлээ. Өнөөдрийн хурал завсарлалаа. 


Соронзон хальснаас буулгасан:

ПРОТОКОЛЫН АЛБАНЫ  
ШИНЖЭЭЧ                                                                             М.НОМИНДУЛАМ

